
Giriş 

Mövzunun aktuallığı və işlənmə dərəcəsi. Azərbaycanda həyata keçirilən 

təhsil islahatlarına dair dövlət direktivlərində ibtidai sinif şagirdlərinin estetik 

mədəniyyətinin inkişaf etdirilməsi, bədii zövqlərinin formalaşdırılması və asudə 

vaxtlarının səmərəli təşkili fənn müəllimlərinin qarşısında mühüm vəzifələr qoyur. 

Bu vəzifələrin müvəffəqiyyətlə həyata keçirilməsi ibtidai sinif müəllimlərinin 

kompetensiyalara əsaslanan fəaliyyət proqramı hazırlamaları ilə şərtlənir. Çünki 

ibtidai sinif müəllimlərinin kompetensiyalara əsaslanan təhsilin məzmununun 

yaradılması ilə bağlı fəaliyyət istiqamətlərinin düzgün müəyyənləşdirilməsi mühüm 

aktuallıq kəsb edir. Müəllimlərin kompetensiyalara əsaslanması didaktik oyunların 

kreativ təşkilinə şərait yaratmış olur. Didaktik oyunların kreativ təşkili isə ayrılıqda 

götürüldükdə öz aktuallığı ilə diqqəti cəlb edir. Belə aktual məsələyə məsuliyyətlə 

yanaşılması ibtidai sinif müəllimlərinin şəxsiyyətyönümlü təhsilin məzmununun 

yaradılmasına da düzgün istiqamət vermiş olur.  

Təsadüfi deyil ki, “Azərbaycanda təhsilin İnkişafı üzrə Dövlət Strategiyası”nda 

əsas istiqamətlərdən biri şəxsiyyətyönümlü təhsilin məzmununun yaradılması ilə 

bağlıdır. Mühüm aktuallığı ilə səciyyələnən bu məsələ ibtidai sinif müəllimləri üçün 

də prioritetlik kəsb edir. Çünki ibtidai sinif müəllimləri fənlərin tədrisi prosesində 

didaktik oyunların kreativ təşkilinə məqsədyönlü, planlı, mütəşəkkil yanaşmaqla, 

uşaqların hərtərəfli inkişafını və eləcə də onların bədii yaradıcılıq qabiliyyətlərinin 

formalaşdırılmasını təmin etmiş olurlar. Bu baxımdan, didaktik oyunların təşkili 

zamanı kiçikyaşlı məktəblilərin bədii yaradıcılıq qabiliyyətlərinin formalaşdırılması 

istiqamətində tədqiqatların aparılması zəruri və gərəklidir. Birincisi ona görə ki, 

Azərbaycanda həyata keçirilən təhsil islahatlarına dair direktiv sənədlərdə təlim 

prosesində oyunların təşkilinə kreativ yanaşılması məxsusi vurğulanmışdır. İkincisi, 

ölkəmizdə müvəffəqiyyətlə həyata keçirilən Milli kurikulum üzrə təlim prosesində 

mövzulara uyğun oyunların təşkili özü də bir aktuallıq təşkil edir. Təsadüfi deyil ki, 

kurikulum materiallarında humanitar fənlərin tədrisində rollu oyunlardan istifadənin 

mühüm əhəmiyyətə malik olması xüsusilə nəzər nöqtəsinə çəkilmişdir. Göstərilir ki, 

“Rollu oyunlar hər hansı bir problemə müxtəlif nöqteyi-nəzərdən yanaşmağı, 

müxtəlif rollara girməyi tələb edir. Bu üsul şagirdlərə hadisələrin iştirakçısı olmaq və 

mövcud vəziyyətə başqalarının gözü ilə baxmaq imkanı verir. Əsasən ədəbiyyat, 

tarix, həyat bilgisi, ingilis dili dərslərində oxuduğunu daha dərindən dərk etmək üçün 

rollu oyunlardan istifadə edilə bilər”[60, s. 82]. Ona görə ki, rollu oyunlar uşaqlara 

biliklərin əsaslarını öyrətməklə yanaşı, onların fiziki-fizioloji inkişafını, intellektual 

fəallığını və ən ümdəsi şəxsiyyətyönümlülük səviyyəsini yüksəldir. 

Ümumiyyətlə desək, ibtidai siniflərdə oyunların təşkilində istifadə olunan 

didaktik amillər şagirdlərin bilik səviyyəsini yüksəltməklə yanaşı, onları mütəhərrik 

inkişafına da köməklik göstərmiş olur. Məhz ona görə də belə oyunlar didaktik 

oyunlar adlandırılır. Didaktik oyunların məqsədyönlü, planlı, mütəşəkkil olaraq 

təşkili şagirdlərin bilik, bacarıq, vərdişlər sistemini genişləndirməklə yanaşı, onların 

mədəni istirahətini də təşkil etmiş olur. Ən əsası didaktik oyunların təşkili zamanı 

şagirdlərin bədii yaradıcılıq qabiliyyətləri formalaşdırılmış olur. Təlim prosesində 

ibtidai sinif şagirdlərinin bədii yaradıcılığa sövq edilməsi onların həm yaradıcı 

təfəkkürünün, həm də təxəyyül səviyyələrinin yüksəltməsinə xidmət edir. Bu 

prosesdə şagirdlərin qabiliyyətlərinin aşkara çıxarılması onların istedadlılıq və 

talantlılıq səviyyəsinin də yüksəldilməsinə kömək etmiş olur. Ona görə ki, didaktik 

oyunların kreativ təşkili zamanı ibtidai sinif şagirdlərinin bədii yaradıcılıq 

qabiliyyətlərinin formalaşdırılması onların məqsədyönlü fəaliyyətinin 

müvəffəqiyyətli icrasına çevrilir. Unutmaq olmaz ki, qabiliyyətlər fəaliyyətin 

müvəffəqiyyətli icrasının şərtini təşkil etməklə, onun üçün zəruri olan bilik, bacarıq, 

vərdişlər sisteminə yiyələnməyin dinamikasında da özünü göstərir. Bu mənada, təhsil 

islahatlarına dair direktiv sənədlərdə qarşıya qoyulan vəzifələrə uyğun fəaliyyət 

göstərən ibtidai sinif müəllimləri didaktik oyunların təşkilinə günün aktual tələbləri 

səviyyəsində yanaşmalıdırlar. Çünki haqqında danışılan problem bu gün çox mühüm 

aktuallıq kəsb edir. Ona görə də ibtidai siniflərdə humanitar fənlərin tədrisi zamanı, o 

cümlədən Azərbaycan dili, həyat bilgisi, təsviri incəsənət, musiqi və xarici dil 

dərslərində didaktik oyunları kreativ  şəkildə təşkil etməklə, şagirdlərin bədii 

yaradıcılıq qabiliyyətlərinin formalaşdırılmasına məqsədyönlü, planlı, mütəşəkkil 

olaraq yanaşmaq lazımdır.  

Problemin elmi-pedaqoji ədəbiyyatda qoyuluşu ilə bağlı fikir mübadiləsi və 

təhlillər apararkən məlum oldu ki, didaktik oyunlarla bağlı sovetlər məkanında çap 

olunan materialların hamısı sosialist ideologiyasına və kommunist tərbiyəsi  

prinsiplərinə uyğun hazırlandıqları üçün onlar öz aktuallıqlarını çoxdan itirmişlər. 

Müstəqillik dövründə Ziyafət Bayramova [22] tərəfindən didaktik oyunlar mənəvi 

tərbiyə baxımından tədqiq olunmuş, digər müəlliflər isə didaktik oyunların təşkilinə 

epizodik olaraq toxunmuşlar. Azərbaycanın görkəmli pedaqoq alimlərindən 

Əliheydər Həşimov [59], Vidadi Xəlilov [62], Sabir Quliyev [90], Oqtay Rəcəbov 

[113, 114, 115, 116], Fərahim Sadıqov [121, 122, 123, 124, 125, 126, 127, 128, 129, 

130, 131], Nürəddin Kazımov [78, 79] və bu kimi digər tədqiqatçılar öz əsərlərində 

didaktik oyunların estetik tərbiyə baxımından əhəmiyyətinə dair mülahizələr 

söyləmişlər. Lakin onların heç biri didaktik oyunların təşkili ilə bağlı geniş 

tədqiqatlar aparmamış və bu oyunların kiçikyaşlı məktəblilərin bədii yaradıcılıq 

qabiliyyətlərinin formalaşdırılması üçün vasitə olmasına dair elmi ideyalar irəli 

sürməmişlər. Bütün bunları nəzərə alaraq biz elmi tədqiqat dissertasiya mövzumuzu 

didaktik oyunların kiçikyaşlı məktəblilərdə bədii yaradıcılıq qabiliyyətlərinin 

formalaşdırılması probleminə həsr etmişik.  

Tədqiqatın obyekti. Tədqiqatın obyekti didaktik oyunlar vasitəsilə  kiçikyaşlı 

məktəblilərdə bədii yaradıcılıq qabiliyyətlərinin formalaşdırılması prosesidir.  

Tədqiqatın predmeti kimi orta ümumtəhsil məktəblərinin ibtidai siniflərində 

didaktik oyunların təşkilini həyata keçirərkən şagirdlərin bədii yaradıcılıq 

qabiliyyətlərinin formalaşdırılması problemi götürülmüşdür. 

Tədqiqatın məqsədi. Müstəqillik dövründə “Azərbaycanda Təhsilin İnkişafı 

üzrə Dövlət Strategiyası”nın tələblərinə müvafiq olaraq şəxsiyyətyönümlü təhsilin 

məzmununun yaradılması istiqaməti üzrə didaktik oyunları təşkil etməklə şagirdlərin 

bədii yaradıcılıq qabiliyyətlərinin formalaşdırılmasına nail olmaq dissertasiyanın əsas 

məqsədidir. Dissertasiyanın bu ali məqsədini reallaşdırmaq üçün işçi fərziyə də 

müəyyənləşdirilmişdir.  

Tədqiqatın fərziyyəsinə görə əgər ibtidai siniflərdə humanitar fənlərin 

tədrisində, eləcə də dərsdənkənar tədbirlərdə didaktik oyunların təşkilinə 

məqsədyönlü şəkildə yanaşılarsa, kiçikyaşlı məktəblilərin bədii yaradıcılıq 

qabiliyyətlərinin formalaşdırılmasına nail olmaq olar.  

Tədqiqatın məqsədinə və işçi fərziyyəsinə uyğun olaraq aşağıdakı vəzifələrin 

yerinə yetirilməsi nəzərdə tutulmuşdur:  

Birinci vəzifə: Didaktik oyunların təşkili zamanı kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin mahiyyətini aydınlaşdırmaq; 

İkinci vəzifə: problemin qoyuluşunu müəyyənləşdirmək; 

Üçüncü vəzifə: problemin elmi-pedaqoji ədəbiyyatda qoyuluşunu müqayisəli 

şəkildə şərh etmək; 

Dördüncü vəzifə: problemin məktəb təcrübəsindəki qoyuluşunu araşdırmaq, 

öyrənmək və ümumiləşdirmək; 

Beşinci vəzifə: problemin pedaqoji-psixoloji əsaslarını müəyyənləşdirmək; 

Altıncı vəzifə: təlim prosesində didaktik oyunların təşkili zamanı kreativliyin 

nəzərə alınmasının elmi, pedaqoji, metodik əsaslarını öyrənib şərh etmək; 

Yeddinci vəzifə: didaktik oyunların təşkilində yaradıcı yanaşmanın kiçikyaşlı 

məktəblilərin bədii yaradıcılıq qabiliyyətlərinin formalaşdırılmasına təsirinin əsas 

istiqamətlərini, imkanlarını və səmərəli yollarını müəyyənləşdirib elmi şəkildə şərh 

etmək; 

Səkkizinci vəzifə: didaktik oyunların təşkilində kreativliyin kiçikyaşlı 

məktəblilərin bədii yaradıcılıq qabiliyyətlərinin formalaşdırılmasına təsirinin səmərəli 

yollarını müəyyənləşdirmək; 

Doqquzuncu vəzifə: işçi fərziyyənin doğruluğunu sübuta yetirmək məqsədi ilə 

didaktik oyunların kreativ təşkili zamanı kiçikyaşlı məktəblilərin bədii yaradıcılıq 

qabiliyyətlərinin formalaşdırılmasının reallaşdırılmasına xidmət edən eksperimental 

işi 3 mərhələdən ibarət həyata keçirmək; 

Onuncu vəzifə:  alınan nəticələri ümumiləşdirmək. 

Tədqiqatın metodoloji əsası. Tədqiqatın metodoloji əsasını tədqiqat 

problemləri ilə bağlı müşahidə faktları, didaktik və dialektik metodlar, araşdırılan 

problemə aid direktiv sənədlərdəki müddəalar, təlim-tərbiyəyə aid konseptual 

baxışlar sistemi təşkil edir. 

Tədqiqatın metodları. Tədqiqatın gedişində bir çox tədqiqat metodlarından 

istifadə edilmişdir: Tədqiqat zamanı - müşahidə, müsahibə, anket soruğusu, nəzəri 

təhlil, məktəb sənədlərinin öyrənilməsi, müqayisəli şərh və  pedaqoji eksperiment 

kimi  metodlardan istifadə etməklə elmi nəticələr əldə edilmişdir. Pedaqoji 

eksperimentin təşkili zamanı isə onun müəyyənedici, öyrədici, yoxlayıcı 

mərhələlərindən istifadə edilmişdir.  

Müdafiəyə aşağıdakı müddəalar çıxarılır: 

1. Didaktik oyunların kreativ təşkili probleminin mahiyyətinin elmi-pedaqoji 

ədəbiyyatda və məktəb təcrübəsində qoyuluşunun məqsədyönlü, planlı və mütəşəkkil 

olaraq öyrənilməsi kiçikyaşlı məktəblilərin bədii yaradıcılıq qabiliyyətlərinin 

formalaşdırılması sahəsində mühüm əhəmiyyət kəsb edir; 

2. Kiçikyaşlı məktəblilərin bədii yaradıcılıq qabiliyyətlərinin formalaşdırılması 

zamanı didaktik oyunlardan istifadə şagirdlərin bilik, bacarıq, vərdişlər sisteminin 

formalaşdırılmasını təmin etmiş olur; 

3. Didaktik oyunların təşkili prosesində kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin düzgün təşkili  kiçikyaşlı 

məktəblilərin idrak fəallığını artırmış olur; 

4. Didaktik oyunların təşkili şagirdlərin bədii yaradıcılıq qabiliyyətlərini 

formalaşdırmaqla yanaşı, onların mədəni istirahətini də təşkil etmiş olur; 

5. Didaktik oyunların təşkili zamanı ibtidai sinif müəllimlərinin peşə 

kompetensiyalarına əsaslanması ibtidai sinif şagirdlərinin intellektual səviyyələrini və 

estetik-bədii zövqlərini formalaşdırmış olur;  

6. Didaktik oyunların təşkili prosesində kiçikyaşlı məktəblilərin bədii 

yaradıcılıq qabiliyyətlərinin formalaşdırılması imkanlarının və səmərəli yollarının 

düzgün müəyyənləşdirilməsi istedadlı şagirdlərin aşkara çıxarılmasına şərait yaratmış 

olur. 

Tədqiqatın elmi yeniliyi. Dissertasiyada  ilk dəfə olaraq ibtidai siniflərin 

təlim-tərbiyə prosesində didaktik oyunların təşkilinə xidmət edən yeni iş modeli 

hazırlanmışdır. Yeni nəzəri konsepsiyada ibtidai sinif müəllimlərinin 

kompetensiyalara əsaslanması, didaktik oyunların təşkili və bu didaktik oyunların 

növlərinin yeniləşdirilməsi, modernləşdirilməsi  ilə bağlı həyata keçirilən işlər də öz 

əksini tapmışdır. 

Tədqiqatın nəzəri əhəmiyyəti ondan ibarətdir ki, didaktik oyunların təşkili 

işinin mahiyyəti, məzmunu, məqsəd və vəzifələri müəyyən edilmiş, didaktik 

oyunların təşkilində kiçikyaşlı məktəblilərin bədii yaradıcılıq qabiliyyətlərinin 

formalaşdırılması işinin imkanları, yolları müəyyənləşdirilmişdir.  

Tədqiqatın praktik əhəmiyyəti ondan ibarətdir ki, orta ümumtəhsil 

məktəblərinin ibtidai siniflərində didaktik oyunların təşkili üzrə qabaqcıl məktəb 

təcrübəsi öyrənilərək  ümumiləşdirilmiş və pedaqoji-psixoloji əsasları 

müəyyənləşdirilmişdir. Didaktik oyunların təşkili zamanı şagirdlərin bədii yaradıcılıq 

qabiliyyətlərinin formalaşdırılması ilə bağlı sınaqdan keçirilən nümunələrdən, 

didaktik oyunların növləri üzrə modernləşdirilmiş fəaliyyət istiqamətlərindən ibtidai 

sinif müəllimləri bəhrələnə bilərlər.  

Tədqiqatın aprobasiyası və tətbiqi. Dissertasiyadan irəli gələn əsas 

müddəalar, təkliflər və tövsiyələr jurnal məqalələrində, elmi-praktik konfranslar üçün 

hazırlanan tezislərdə öz əksini tapmışdır. Təklif edilən iş sistemi Naxçıvan Muxtar 

Respublikasının şəhər məktəblərində, o cümlədən 11, 12, 6, 9, 4 №-li tam orta 

məktəblərdə, Babək, Kəngərli, Ordubad, Şahbuz rayonlarının Nehrəm, Qarabağlar, 

Yurdçu, Biçənək kənd məktəblərinin ibtidai siniflərində tətbiq olunmuşdur.  

Dissertasiyada irəli sürülən müddəalarla Naxçıvan Müəllimlər İnstitutunun 

“Pedaqoji” fakültəsinin “İbtidai sinif müəllimliyi” ixtisasında təhsil alan tələbələri 

tanış edilmiş və tələbələr tərəfindən institutda təşkil edilən seminar-müşavirələrdə 

həmin ideyalar müzakirəyə təqdim olunmuşdur. Gələcək müəllimlərin didaktik 

oyunların məqsədyönlü təşkili ilə bağlı verdikləri təkliflər və şagirdlərin bədii 

yaradıcılıq qabiliyyətlərinin formalaşdırılması ilə bağlı irəli sürdükləri tövsiyələr 

tədqiqat zamanı nəzərə alınmışdır.   

Dissertasiya işi Naxçıvan Dövlət Universitetinin “Pedaqogika və psixologiya” 

kafedrasında yerinə yetirilmişdir.  

Dissertasiyanın quruluşu. Dissertasiya giriş, 2 fəsli əhatə edən 7 paraqraf, 

nəticə və ədəbiyyat siyahısından ibarətdir. “Giriş” 8 səhifə –11888 işarə, I fəsil 67 

səhifə –126768 işarə, II fəsil 59 səhifə – 110391 işarə, “Nəticə” 4 səhifə – 6631 

işarədir. Ümumi həcmi 154 səhifə – 255678 işarədən ibarətdir. 

I Fəsil: Didaktik oyunların təşkili prosesində kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin mahiyyəti, məzmunu, 

məqsəd və vəzifələri 

1.1. Didaktik oyunların təşkili prosesində kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin mahiyyəti 

 

Orta ümumtəhsil məktəblərinin ibtidai siniflərində kiçikyaşlı məktəblilərin 

təlimə marağının artırılması, onların müstəqil fəaliyyətə alışdırılması, 

şəxsiyyətyönümlü inkişafının təmin edilməsi, habelə onların milli-mənəvi və 

ümumbəşəri dəyərlərlə tanış edilməsi və bütövlükdə, geniş elmi dünyagörüşə 

yiyələnmələri üçün didaktik oyunların təşkili mühüm əhəmiyyət kəsb edir. Adından 

məlum olduğu kimi, didaktik oyunlar təlim işi ilə birbaşa əlaqələndirilən oyunlar 

hesab olunur. Didaktik oyunlar anlayışının mahiyyətini aydınlaşdırarkən məlum olur 

ki, didaktik materiallardan istifadə etməklə təşkil olunan oyunlar şagirdlərin bilik, 

bacarıq, vərdişlər sisteminin  möhkəmləndirilməsinə və onların asudə vaxtlarının 

səmərəli təşkilinə xidmət etmiş olur.  

Didaktik oyunlar anlayışının iki tərəfi vardır. Bu anlayışın birinci tərəfində 

olan “didaktik” sözünün “didaktika” sözündən yaranması məlumdur. “Didaktika” 

yunan sözü olub “didaktikos” sözündən əmələ gəlmişdir. “Didaktikos” sözü isə 

“öyrədirəm” deməkdir. Deməli, “didaktika”, “təlim etmə”, “öyrətmə” nəzəriyyəsi 

hesab olunursa, “didaktik” sözü də “öyrədən”, “təlim edən” mənasında işlədilir. 

“Oyun” sözü ümumxalq sözü olub, müxtəlif mənalar kəsb edir. Belə ki, oyun sözü 

uşaq oyunu, milli xalq oyunu, ictimai oyunlar, siyasi oyunlar, iqtisadi oyunlar, 

aldadıcı oyunlar, təhrikedici oyunlar, idman oyunları, teatrlaşdırılmış oyunlar, 

məzhəkəli oyunlar, qaravəlli oyunları və s. müxtəlif məna çalarları kimi işlədilir. 

Didaktik oyunlar deyəndə isə təlim materialları əsasında təşkil olunan oyunlar 

nəzərdə tutulur.  

Didaktik oyunlar şagirdlərə ən zəruri didaktik materialları çatdırmaqla, onlara  

didaktik ünsürləri aşılamaqla yanaşı, onların mədəni istirahətini təşkil edir, estetik-

bədii zövqlərini formalaşdırır. Ona görə ibtidai siniflərin istər təlim prosesində, 

istərsə də dərsdənkənar tədbirlərində belə oyunların təşkili məqsədəmüvafiq sayılır. 

Qeyd etdiyimiz kimi, keçmiş Sovet İttifaqı dövründə didaktik oyunlar həm 

inkişafetdirici, həm də şagirdlərin mədəni istirahətinə düzgün xidmət edən təlim növü 

kimi təqdim olunurdu. Lakin bu oyunlar, hər şeydən əvvəl, biliklərin əsaslarını 

aşılamaqla yanaşı, şagirdlərdə kommunist tərbiyəsinin formalaşdırılması naminə 

təşkil olunurdu. Lakin müstəqillik qazandığımız hazırkı dövrdə didaktik oyunların 

təşkilinə müstəqil dövlətimizin  təhsil direktivlərinin tələblərinə uyğun şəkildə 

yanaşılması zəruri sayılır. Bu zərurətdən irəli gələrək ibtidai siniflərdə didaktik 

oyunların təşkilinə yaradıcı şəkildə yanaşılması mühüm aktuallıq kəsb edir. Birincisi 

ona görə ki, ölkəmizdə müvəffəqiyyətlə həyata keçirilən kurikulum təliminin 

tələblərinə müvafiq olaraq ibtidai sinif müəllimlərinin fənlərin tədrisi prosesinə 

kompetensiyalar əsasında yanaşması vacib sayılır. Milli kurikulumun tələblərinə 

müvafiq olaraq kompotensiyalara əsaslanan təlimin yeni məzmununun yaradılması 

ibtidai sinif müəllimlərinin qarşısında duran ən mühüm vəzifələrdən biridir. Bu 

vəzifələrin müvəffəqiyyətli həlli üçün fənlərin tədrisi prosesində didaktik oyunların 

kreativ şəkildə təşkili kompotensiyalara əsaslanan təhsilin tərkib hissələrindən biri 

hesab olunur. Ona görə ki, kompotensiyalara əsaslanan təhsilin tələbləri baxımından 

didaktik oyunların kreativ təşkili zamanı şagirdlərin yeni biliklərə yiyələnməsi 

zəminində onlarda şəxsiyyətyönümlülük, şagirdyönümlülük, tələbyönümlülük, 

interaktivlik, nəticəyönümlülük səviyyələri qeyd olunan standartlara uyğun 

formalaşdırılır.  

“Şəxsiyyətyönümlülük. Təhsil alanın idraki, ünsiyyət və psixomotor 

bacarıqlarını inkişaf etdirməklə, onlarda milli və bəşəri dəyərlərin 

formalaşdırılmasıdır. Şagirdin şəxsiyyət kimi formalaşması üçün onun bu 

bacarıqların hər birinə yiyələnməsi zəruridir. İdraki (koqnitiv) bacarıqların inkişafı 

deyərkən şagirdin təfəkkürünün, idrak fəaliyyətinin inkişafı nəzərdə tutulur. Şagirdin 

əldə etdiyi informasiyanı anlaması, hər hansı baş vermiş bir hadisəni, məsələni, 

cümləni, mətni təhlil etməsi, təhlil edib qərar qəbul edə bilməsi, rastlaşdığı bir 

situasiyanı, oxuduğu mətnin məzmununu dərk edib dəyərləndirə bilməsi və s. 

bacarıqlar idraki bacarıqlardır”[60, s. 14].  



12 

 

Bu baxımdan didaktik oyunların şagirdlərə idraki bacarıqları aşılaması onların 

şəxsiyyətyönümlü inkişafını təmin etmiş olur. Əslində, şəxsiyyətyönümlü inkişaf 

şagirdlərin hərtərəfli inkişafı kimi başa düşülür. Əgər ibtidai sinif şagirdləri didaktik 

oyunlar zamanı hər hansı bir sözü, cümləni, məntiqi ifadəni, əşyaları, təbiət 

cisimlərini, milli-mənəvi dəyərləri, diyarşünaslıq materiallarını, ideya-siyasi motivləri 

müstəqil olaraq duyur, qavrayır və qiymətləndirə bilirlərsə, deməli, onların 

şəxsiyyətyönümlü inkişafı üçün zəmin yaranmış olur.  

Didaktik oyunlar zamanı şagirdlər həm də ən zəruri ünsiyyət bacarıqlarına 

yiyələnmiş olurlar.  

Şagirdin həm sinifdə tapşırıqları yerinə yetirən zaman, həm gördüklərini təsvir 

edərkən, həm də müxtəlif müzakirələrdə iştirak zamanı ünsiyyət bacarıqları 

formalaşır. Bu baxımdan müəllimin qarşısında duran əsas vəzifələrdən biri də 

ünsiyyət bacarıqlarının şagirdlərdə formalaşdırmaq və inkişaf etdirmək olmalıdır.  

 “Şəxsiyyətin formalaşması üçün mühüm olan psixomotor bacarıqlar isə hərəki 

bacarıqları əhatə edir. Şagirdin rəsm çəkə bilməsi, rəqs edə bilməsi, danışarkən jest  

və mimikalardan istifadə etməsi, qaçması, yazı yazması və digər bu cür fəaliyyətləri 

onlarda psixomotor bacarıqların inkişafını təmin edir [60, s. 14].  Belə olan təqdirdə 

kiçikyaşlı məktəblilərin şagirdyönümlülük inkişafını da nəzərə almaq lazımdır. Çünki 

didaktik oyunların təşkili prosesində onların şagirdyönümlü inkişafı üçün geniş 

imkanlar açılır.  

Şagirdyönümlülük təhsil sahəsində fəaliyyətlərin təhsilalanların mənafeyinə, 

maraq və tələbatlarının ödənilməsinə, potensial imkanlarının inkişafına xidmət 

etməsidir” [60, s. 14].  

Məhz bu baxımdan, didaktik oyunların təşkilində şagirdlər həm nəzəri biliklərə 

yiyələnir, həm müvafiq bacarıqlar qazanır, həm də fiziki hərəkətlərə yiyələnməklə 

fiziki mədəniyyət ünsürləri əldə etmiş olurlar. Deməli, uşaqlar oxuyursa, ifa edirsə, 

rəqs elementləri göstərirsə, onlar estetik-bədii zövqlər qazanmış olurlar.  

Didaktik oyunların təşkili zamanı ibtidai sinif şagirdləri öz yaşlarına uyğun 

elmi-kütləvi materiallarla tanış olur, bədii yaradıcılıq qabiliyyətləri qazanırlar. 

Didaktik oyunlar vasitəsilə Azərbaycanın lüğət fondu ilə bağlı ən zəruri məlumatlar 

əldə edirlər. Onlar bu məsələ ilə bağlı öz fikirlərini şifahi formada ifadə etməklə 

yanaşı, müvafiq bacarıqlara yiyələnirlər. Təbiətə, cəmiyyətə, incəsənətə dair biliklər 

qazanmaqla yanaşı, mədəni istirahət edirlər. Didaktik oyunlar vasitəsilə qazandıqları 

ən zəruri riyazi bilikləri həyatda tətbiq etməyi bacarırlar. Didaktik oyunlar prosesində 

müşahidə etdiklərini təsvir etməyi, onların səciyyəvi xüsusiyyətlərinə görə 

fərqləndirməyi öyrənirlər. Didaktik oyunlar şagirdlərə ünsiyyət qurmağı, əməkdaşlıq 

etməyi, sağlam rəqabət formasında yarışmağı öyrədir. Didaktik oyunlar vasitəsilə 

şagirdlər davranışla əlaqədar olan bir çox mənəvi keyfiyyətlərə yiyələnmiş olurlar. 

Bütün bunlar isə didaktik oyunlar vasitəsilə qazanılan nəticəyönümlülük standartları 

hesab olunur.  

“Nəticəyönümlülük. Əldə olunması nəzərdə tutulan  təlim nailiyyətlərinin 

əvvəlcədən müəyyən olunmasıdır. Təhsil pillələri, siniflər və fənlər üzrə təlim 

nəticələri vardır ki, şagirdin təlimin sonunda əldə edəcəyi nəticələri əvvəlcədən 

müəyyən etmək üçün nəzərdə tutulmuşdur. Yəni hər bir  müəllim əvvəlcədən tədris 

prosesinin sonunda şagirdlərini hansı nəticəyə uyğun formalaşdıracağını bilir. 

Nümunə üçün göstərmək olar ki, ibtidai sinif üzrə təlim nəticələri bunlardır:  

İbtidai təhsili başa vurmuş şagird aşağıdakıları bacarmalıdır: 

- yaşına uyğun bədii, elmi-kütləvi və məlumat xarakterli mətnləri müəyyən 

edilmiş qaydada oxumağı; 

- oxuduğu mətndəki əsas məzmunu ayırmağı və ona öz fikrini bildirməyi; 

- lügətlərdən, məlumat xarakterli vəsaitlərdən, kompüter texnikasından 

istifadə etməyi; 

- öz fikirlərini şifahi və yazılı formada aydın ifadə etməyi; 

- məntiqi düşünməyi, fikir irəli sürməyi, başqasının fikrinə münasibət  

bildirməyi; 

- zəruri riyazi bilikləri həyatda tətbiq etməyi, sadə alqoritmləri yerinə 

yetirməyi; 

- müşahidə etdiyi obyekt və hadisələri təsvir etməyi, onları səciyyəvi 

əlamətlərinə görə fərqləndirməyi; 

- ünsiyyət qurmağı, əməkdaşlıq etməyi, komanda, kollektiv tərkibində fəaliyyət  

göstərməyi; 

- sadə, mədəni davranış, şəxsi gigiyena və zəruri təhlükəsizlik qaydalarına 

əməl etməyi ə s.” [60, səh. 15]. 

Göründüyü kimi, kurikulum təliminə dair direktiv sənədlərdə göstərilən 

müddəaların hər biri didaktik oyunların təşkili üçün də zəruri hesab olunur. Çünki 

bütün bunlar həm də inteqrativlik yaradan amillər kimi dəyərləndirilir. Hansı ki, 

inteqrativlikdə şəxsiyyətyönümlük təhsilin məzmunun yaradılmasında əsas 

amillərdən hesab olunur. Ona görə ki, ibtidai sinif müəllimlərinin kompetensiyalara 

əsaslanmalarının yolu həm də interaktivlikdən keçir.  

Ümumiyyətlə, didaktik oyunların təşkilində inteqrasiya özünü daha qabarıq 

şəkildə göstərir. Çünki oyun prosesində şagirdlər həm Azərbaycan dili, həm Həyat 

bilgisi, həm Təsviri incəsənət, həm Musiqi kimi humanitar fənlərə dair biliklər 

sisteminin inteqrasiyası ilə yanaşı, dəqiq elmlərlə bağlı fənlərə dair biliklərin də 

inteqrasiyası ilə bağlı zəruri bilik, bacarıq, vərdişlər sisteminə yiyələnirlər.  

“İnteqrativlik. Təhsil komponentlərinin bir-biri ilə və həyatla 

əlaqələndirilməsidir. İnteqrasiya dünyanın bütöv və bölünməz obraz olduğunu şagird 

təfəkküründə canlandırır. “İnteqrasiya” yunanca “integratio”-“bərpa olunma”, 

“integrationis”-“tam”, “vahid”, “tamamlanan” mənasını verir. “İnteqrasiya” latın 

dilində isə “integer”-“bütöv”, “bütövləşmə” deməkdir. Müxtəlif sistemlərin və ya 

sistemin hissə və elementlərinin bir-biri ilə əlaqələndirilməsi, uyğunlaşması kimi 

başa düşmək olar” [60, s. 16]. 

Didaktik oyunların təşkili zamanı interaktivliyin təmin olunması şagirdlərin 

bədii yaradıcılıq qabiliyyətlərinin formalaşdırılmasına bir növ yol açmış olur.  

Didaktik oyunlar didaktik materialların qavranılmasına kömək etməklə yanaşı, 

həm də şagirdlərin bədii yaradıcılıq qabiliyyətlərinin formalaşdırılmasında mühüm 

rol oynayır. Çünki didaktik oyunlar, ilk növbədə, uşaqları bədii yaradıcılığa sövq 

edir. F.Sadıqov tərəfindən hazırlanaraq çap etdirilən “Uşaqların bədii yaradıcılıq 

qabiliyyətlərinin formalaşdırılması işinin elmi-pedaqoji əsasları” adlı kitabda 

göstərilir ki, “uşaqları bədii yaradıcılığa sövq edən işləri müxtəlif, rəngarəng  

formalar tətbiq etmədən həyata keçirmək əsla mümkün deyil.  

Uşaqları bədii yaradıcılığa sövq edən, onları bu işə istiqamətləndirən ən vacib 

formalardan biri didaktik oyunlardır. Belə oyunlarda uşaqların bədii yaradıcılıq 

imkanları daha tez üzə çıxır, onlarda olan bədii qabiliyyətlər özünü daha tez birüzə 

verir” [124, s. 101].  

Birinci sinifdən başlayaraq müxtəlif mövzuların tədrisində didaktik oyunların 

təşkilinə zəruri ehtiyac duyulur. Məsələn, birinci sinfin “Azərbaycan dili” [16] 

dərsliyinin ayrı-ayrı bölmələrində öz əksini tapan “Uşaq və buz”, “Nənənin eynəyi”, 

“Tap görüm”, “Əkiz bacılar”, “Ana yurdum”, “Yaddan çıxmaz Qarabağ”, “Novruz 

bayramı”, “Nənəm nağıl danışır”,  “Tülkü və leylək”, “Polis və uşaqlar”, “Baba və 

nəvə”, “Quşların dostları” kimi mövzuların süjetlərinə dair didaktik oyunların 

hazırlanması və keçirilməsinə xüsusi ehtiyac duyulur. Yaxud, ikinci sinfin 

“Azərbaycan dili” dərsliyinə daxil edilən “Üçrəngli bayraq”, “Çahargah əfsanəsi”, 

“Nə daha yaxşıdır”, “Bağban və oğulları”, “Üç ana, üç oğul”, “Dəvələr”, “Quşlar”, 

“Yalançı tülkü”, “Şəhidlər xiyabanı”, “Arı”, “Tapmacalar”, “Sanamalar”, “Laylalar”, 

“Bayatılar” kimi mövzuların didaktik oyunlar kimi ssenariləşdirilməsi və keçirilməsi 

kiçikyaşlı məktəblilərin bədii yaradıcılıq qabiliyyətlərinin formalaşdırılması 

baxımından mühüm əhəmiyyət kəsb edir. Çünki bu oyunların hər biri mövzuların 

mahiyyətini, məzmununu, məqsəd və vəzifələrini aydınlaşdırmaqla yanaşı, 

şagirdlərin bədii yaradıcılıq qabiliyyətlərinin formalaşdırılmasına təsir göstərmiş olur.  

Şagirdlərdə bədii yaradıcılıq qabiliyyətlərinin formalaşdırılması işində oyunlar 

vasitəsilə şagirdlərin estetik-bədii zövqlərinin formalaşdırılması, bədii nümunələrə 

maraqlarının artırılması bədii yanaşmalara münasibətlərinin yaxşılaşdırılması kimi 

başa düşülür.  

Yeri gəlmişkən qeyd etməliyik ki, “bədii” sözü bir leksik vahid olaraq “daha 

təsirli”, “daha emosional”, “qəlboxşayan”, “ürəyəyatımlı”, “həzin və lirik təsirə malik 

olan”, “mədəni istirahəti özündə ehtiva edən” məna çalarlarından ibarətdir. “Bədii” 

sözünə əlavə edilən söz tərkibləri “bədii” sözünün daha çox məzmun kəsb etməsinə 

səbəb olur. Məsələn, bədii əsər, bədii təsir deyəndə əsərin zəngin bədii çalarlara 

malik olması, bədiiliyi özündə əks etdirməsi, bədii təsvir deyəndə insanların 

təxəyyülünün məhsulu olan yaradıcılıq nümunələrindən təsirlənmə, zövq alma, 

estetik cəhətdən zənginləşmə kimi başa düşülür. Bədii özfəaliyyət deyəndə uşaqların 

yaradıcı qabiliyyətlərinə uyğun fəaliyyətləri, bədii film deyəndə bütövlükdə 

uşaqların, tamaşaçıların, seyrcilərin estetik bədii zövqlərinin formalaşmasını təmin 

edən ekran əsəri nəzərdə tutulur. Bədii yaradıcılıq deyəndə uşaqların bədii yaradıcılıq 

nümunələri vasitəsilə həyata keçirilən yaradıcı fəaliyyətinin məzmunu xatırlanır.  

“Yaradıcılıq həmişə ona ciddi təsir göstərən konkret sosial-tarixi şəraitdə ətraf 

mühitlə,  yaradılmış mədəniyyət formaları ilə sıx əlaqədə baş verir. Elmi və bədii 

yaradıcılığın inkişafının labud şərtlərindən biri azad tənqid, yaradıcılıq 

mübahisələri, rəy mübadiləsi və mübarizədir. Əldə edilmiş biliklərin 

ehkamlaşdırılması elmin inkişafını xeyli ləngidir. Məsələn, Aristotelin dühası antik 

dövrün elmi mədəniyyətini yüksəklərə qaldırsa da, onun nüfuzunun 

mütləqləşdirilməsi, nəzəri müddəalarının ehkamlaşdırılması, bir sıra bilik sahələrini, 

o cümlədən incəsənətin inkişafını əsrlərcə geriyə saldı. Yalnız keçici həqiqətlərin 

nüfuzunun təsirinə qapılmayan şəxsiyyət elmdə  əsl kəşflər etməyə qadirdir” [41, s. 

79].   

Deməli, kiçikyaşlı məktəblilərin bədii yaradıcılıq qabiliyyətləri pedaqoji 

mühitdə yaradılmış mədəniyyət formaları ilə sıx əlaqədə baş verir və bu mühitdə 

uşaqların elmi dünyagörüşləri inkişaf etməklə yanaşı, onların qabiliyyətləri üzə çıxır. 

Ona görə didaktik oyunların təşkili prosesində uşaqların bədii yaradıcılıq 

qabiliyyətlərinin üzə çıxarılmasına xüsusi diqqət yetirmək lazım gəlir. Unutmaq 

olmaz ki, hər bir məktəblinin özünəməxsus fərdi qabiliyyətləri vardır.  

“Qabiliyyətlər şəxsiyyətin fərdi-psixoloji xüsusiyyətləri olub müəyyən 

fəaliyyətin müvəffəqiyyətli icrasının şərtini təşkil edir və onun üçün zəruri olan bilik, 

bacarıq və vərdişlərə yiyələnmə dinamikasındakı fərqlərdə ifadə olunur” [20, s. 423]. 

Məsələyə bu baxımdan yanaşsaq deməliyik ki, didaktik oyunlar zamanı hər bir 

oyunun mövzusu və ideyasından asılı olaraq fəaliyyətin müvəffəqiyyətli icrası üçün 

mühit yaranmış olur. Bu mühit oyun mühiti adlandırılır. Hansı ki, həmin oyun 

mühitində şagirdlər üçün zəruri olan bilik, bacarıq, vərdişlərə yiyələnmə 

dinamikasında fərqlər özünü göstərir. Həmin fərqlər bir şagirddə fəaliyyətin 

müvəffəqiyyətli icrası zamanı həmin fəaliyyət üçün zəruri sayılan bilik və bacarıqlara 

yiyələnmə dinamikasında özünü aşağı, digərində orta, başqalarında isə yüksək 

səviyyədə göstərir. Aşağı və orta səviyyəli dinamik göstəricilər qabiliyyətlərin 

ümumi, yüksək göstəricilər isə xüsusi olmasını təsdiq edir.  

“Ümumi və xüsusi qabiliyyətlərin formalaşması fəaliyyətin özünün strukturu 

ilə bağlıdır. Fəaliyyət sahələri müxtəlifdir, onlardan hər birinin özünəməxsus 

xüsusiyyətləri vardır, lakin bununla yanaşı, hamısı üçün ümumi cəhətlər də xasdır. 

Ümumi qabiliyyətlər də məhz bu zəmində əmələ gəlir və inkişaf edir” [20, s. 424]. 

Deməli, didaktik oyunların təşkili zamanı həmin oyunlara uşaq seçərkən 

onların hansı qabiliyyət növünə aid olmalarını qabaqcadan müəyyənləşdirmək lazım 

gəlir. Ümumi qabiliyyətlərə malik olan uşaqlara epizodik rollar verilir, xüsusi 

qabiliyyətlərə malik olan uşaqlara isə didaktik oyunların baş rolları həvalə edilir. 

Psixoloqlar sübut etmişlər ki, qabiliyyətlər adi düşüncədən fərqlənən xüsusi 

təsəvvürlərin məcmusudur.  

Deməli, ibtidai siniflərdə kiçikyaşlı məktəblilərin qabiliyyətlərinin 

formalaşdırılması üçün onların ümumi və xüsusi qabiliyyətlərə malik olmalarını 

müəyyənləşdirməyin əhəmiyyəti böyükdür.  

“Əgər  ayrı-ayrı fəaliyyət sahələri üçün zəruri olan qabiliyyətləri müqayisə 

etsək, aydın olar ki, hər bir fəaliyyət daxilində  mahiyyət etibarı ilə iki növ qabiliyyət 

təşəkkül tapır. Bunlardan birincilər psixologiyada ümumi qabiliyyətlər, ikincilər isə 

xüsusi qabiliyyətlər adlanır”[20, s. 424]. 

Bu qabiliyyətləri şərti olaraq kreativ qabiliyyətlər də adlandırmaq olar. 

Ümumiyyətlə, “kreativlik” yaradıcılıq anlamında olub, şagirdlərin yaradıcı 

qabiliyyətlərinin məcmusu kimi də başa düşülə bilər. Hazırda bir sıra inkişaf etmiş 

ölkələrin orta ümumtəhsil məktəblərində istər təlim prosesində, istərsə də 

dərsdənkənar tədbirlərdə şagirdlərin fəaliyyətinə  və yaradıcılığına kreativ 

yanaşmalar zəruri sayılır. Ona görə son zamanlar elmi-pedaqoji ədəbiyyata 

kreativliklə bağlı olan anlayışlar sistemi, bir növ, pedaqoji mühitdə çalışanların 

məişətinə daxil olmuşdur. Ölkəmizdə həyata keçirilən təhsil islahatlarına dair 

direktivlərdə, proqram sənədlərdə fənn müəllimlərinin, o cümlədən ibtidai sinif 

müəllimlərinin hər hansı məsələnin, problemin həllinə yaradıcı yanaşmaları onların 

kreativ  yanaşmaları kimi izah edilir. Bu baxımdan, istər təlim prosesində, istərsə də 

dərsdənkənar tədbirlərdə didaktik oyunların təşkilinə kreativ yanaşılması zəruri 

sayılır. Bu o deməkdir ki,  didaktik oyunlara rəhbərlik edənlərin hər biri didaktik 

oyunların mövzularının seçilməsinə, ssenarilərinin yazılmasına, rol bölgüsünə, 

mahnıların, melodiyaların, poetik nümunələrin, nəsr materiallarının, teatrlaşdırılmış 

səhnələrin, bütövlükdə rejissor işlərinin müəyyənləşdirilməsinə yaradıcılıqla 

yanaşmalıdır. Hansı ki, belə yanaşma kreativ yanaşma kimi dəyərləndirilir. Son 

pedaqoji-psixoloji ədəbiyyatda fənn müəllimlərinin öz səriştələrinə, qabaqcıl 

təcrübələrinə, nümunəvi mütaliə imkanlarına əsaslanmaqla fənlərin tədrisinə yaradıcı 

şəkildə yanaşmaları ilə bağlı  elmi  ideyalar, maraqlı müddəalar irəli sürülür. Biz də 

həmin fikirlərə istinad edərək sinif müəllimlərinin didaktik oyunların təşkilinə 

yaradıcı yanaşmalarını, məqsədə uyğun hesab edir, onların belə yaradıcı 

yanaşmalarını həm də kreativ yanaşma kimi ifadə edirik. Çünki didaktik oyunların 

ssenariləşdirilməsi, təşkili və keçirilməsi zamanı uşaqların bədii yaradıcılığına kreativ 

yanaşmaqla daha yeni, daha dəyərli oyun növləri hazırlamaq olar. Hansı ki, bu 

oyunlar uşaqların intellektual səviyyəsini, fiziki hazırlıqlarını, təxəyyül və təfəkkür 

imkanlarını, hər şeydən əvvəl, xüsusi qabiliyyətlərini aşkara çıxarıb inkişaf etdirmək 

baxımından mühüm əhəmiyyət kəsb edir. Məhz ona görə də ibtidai sinif  şagirdlərinin 

didaktik oyunlara cəlb olunması üçün bu oyunların yeni modellərinin yaradılmasına 

məqsədyönlü şəkildə yanaşılması lazım gəlir. Bunun üçün didaktik oyunların sujet 

xəttinə kiçikyaşlı məktəbliləri maraqlandıran və günün ən vacib tələblərinə uyğun 

gələn mövzuların daxil edilməsi vacib sayılır. I-IV siniflərdə fənlərin tədrisi 

prosesində, xüsusilə “Azərbaycan dili” [16, 17, 18, 75], “Həyat  bilgisi” [65, 66, 85, 

98, 99, 100], “Musiqi” [114, 115, 116] və “Təsviri incəsənət” [30, 31, 32, 33] 

dərslərində müvafiq mövzuların öyrədilməsi zamanı şagirdlərin bilik səviyyəsinin 

yüksəldilməsinə və bədii yaradıcılıq qabiliyyətlərinin formalaşdırılmasına daha çox 

öz dinamik təsirini göstərən süjetlərin seçilməsi, həmin süjetlərə uyğun rolların 

müəyyənləşdirilməsi, musiqi nümunələrindən, təsviri sənət materiallarından, 

şagirdlərdə intellektual hisslər oyadan hərəkətlərdən, təbiət hadisələrinə, milli-mənəvi 

dəyərlərə, habelə etnopedaqoji materiallara dair  görüntülərdən, faktlardan, 

rəqəmlərdən və bu kimi digər nüanslardan yerli yerində istifadə etmək lazımdır. 

Çünki bütün bunlar kiçikyaşlı məktəblilərin yaddaşlarında dərin izlər buraxır, onların 

elmi dünyagörüşlərini və bədii yaradıcılıq qabiliyyətlərini inkişaf etdirir. Məhz ona 

görə də ibtidai siniflərdə didaktik oyunları məhdud çərçivədə yox, daha geniş çeşiddə 

hazırlayaraq vaxtaşırı təşkil etmək lazımdır. Ona görə ki, belə didaktik oyunlar 

kiçikyaşlı məktəblilərin estetik-bədii zövqləri ilə yanaşı, onların bədii yaradıcılıq 

qabiliyyətlərinin formalaşdırılmasında mühüm əhəmiyyət kəsb edir. Bütün bunları 

nəzərə alaraq ibtidai siniflərdə və eləcə də ibtidai sinif şagirdləri üçün təşkil olunan 

dərsdənkənar tədbirlərdə didaktik oyunları müxtəlif növlər üzrə təşkil etmək lazımdır. 

Hansı ki, oyunları aşağıdakı növlər üzrə təşkil etmək faydalı hesab olunur: 

1. Süjetli-rollu didaktik oyunlar. 

2. Musiqili-didaktik oyunlar. 

3. Hərəkətli-rollu didaktik oyunlar. 

4. İntellektual-didaktik oyunlar. 

5. Təbiət hadisələrinə dair didaktik oyunlar. 

6. Milli-mənəvi dəyərlərə dair didaktik oyunlar. 

7. Etnopedaqoji nümunələrə dair didaktik oyunlar və s. 

Sadalanan didaktik oyunları müstəqillik dövrünün, sivilizasiyaların tələblərinə 

cavab verən üslubda təşkil etmək daha məqsədəmüvafiq sayılır. Elmi-texniki 

tərəqqinin son nailiyyətləri ilə səsləşən belə didaktik oyunların sırasında nağıllar və 

dastanlar aləminə dair didaktik oyunlar da xüsusi yer tutur. Məhz ona görə də ibtidai 

siniflərdə ayrı-ayrı mövzuların tədrisi prosesində, eləcə də sinifdənxaric tədbirlərdə 

müxtəlif səpkidə didaktik oyunlardan istifadə etmək haqqında danışılan problemin 

müvəffəqiyyətli həllinə kömək etmiş olur. Hansı ki, belə oyunların təşkili və həyata 

keçirilməsi ilə bağlı ibtidai sinif müəllimlərinə bəzi tövsiyələrin verilməsini 

məqsədəuyğun hesab edirik.  

Süjetli-rollu didaktik oyunlar. Bu növ didaktik oyunları təşkil edərkən ibtidai 

siniflərin “Azərbaycan dili” [16, 17, 18, 75], “Həyat  bilgisi” [65, 66, 85, 98, 99, 

100], “Təsviri incəsənət” [30, 31, 32, 33]  və “Musiqi” [114, 115, 116] dərsləri üçün 

önəmli sayılanlarını məqsədyönlü, planlı, mütəşəkkil olaraq təşkil etmək çox 

faydalıdır. Məsələn, süjetli, rollu oyunları daha çox “Azərbaycan dili” [16, 17, 18, 

75]  dərslərində və eləcə də digər fənlərin tədrisində təşkil etmək olar. Çünki bu 

zaman şagirdlərin bədii yaradıcılığına daha çox istinad etmək və onların yaradıcı 

fəaliyyətinə kreativ yanaşmaq lazım gəlir. İbtidai siniflərdə süjetli-rollu oyunları 

təşkil edərkən xüsusi qabiliyyəti olan şagirdlərə kiçik süjetlərin hazırlanmasını 

tapşırmaq və bu sahədə onlara fərdi şəkildə istiqamətlər vermək lazımdır. Belə olarsa, 

didaktik oyunların hər birinin, eləcə də süjetli-rollu oyunların bir çox növlərini 

yaratmaqla şagirdlərin hərtərəfli inkişafını, o cümlədən, onların bədii yaradıcılıq 

qabiliyyətlərinin formalaşdırılmasını hərtərəfli inkişaf etdirmək mümkündür.  

Didaktik oyunların ayrı-ayrı növlərinin yaradılmasından danışarkən qeyd 

etməliyik ki, təsnif olunan didaktik oyunların ayrı-ayrı növlərini yaratmaqla, 

şagirdlərin bədii yaradıcılıq qabiliyyətlərinin formalaşdırılması fonunda onların fiziki 

mədəniyyətinin, estetik-bədii zövqlərinin və əxlaqi sifətlərinin saflaşdırılmasının 

tənzimlənməsinə də nail olmaq mümkündür. Bu xüsusda, didaktik oyunların bir sıra 

növlərindən, o cümlədən, musiqili-didaktik oyunlar, kiçik süjetli musiqili-didaktik 

oyunlar, musiqili-hərəkətli oyunlar, musiqili-məzəli oyunlar, musiqili-əyləncəli 

oyunlar, musiqili-kütləvi oyunlar, muğamlarla musiqili-didaktik oyunlar kimi 

növlərindən istifadə etmək olar. Muğamlarla musiqili didaktik oyunların təşkili 

mühüm əhəmiyyət kəsb etdiyi üçün bu oyunların düzgün ssenariləşdirilməsi 

muğamların tarixinə, təşəkkülünə, inkişaf mərhələlərinə, adlarının etimoloji 

mənalarına, qneseoloji mahiyyətinə, opera xarakterinə nəzər salmaq, nüfuz etmək 

baxımından çox faydalıdır. 

Musiqili-didaktik oyunlar. Musiqili-didaktik oyunların təşkili zamanı, hər 

şeydən əvvəl, uşaqların estetik-bədii zövqləri formalaşır. Milli musiqimiz, 

Azərbaycan xalq musiqisi üzrə oyun, estrada mahnılarının, Azərbaycan və dünya 

musiqi nümunələrinin, xalq çalğı alətlərinin yarışları, muğamlarımız və milli-mənəvi 

dəyərlərimiz, təsniflərimiz kimi musiqili-didaktik oyunların təşkili zamanı kiçikyaşlı 

məktəblilər yüksək bədii zövqə yiyələnir, mədəni istirahət edir, milli-mənəvi 

dəyərlərimizlə, muğam janrı ilə bağlı təsəvvürə malik olur, bir sözlə, yüksək estetik 

mədəniyyət nümunələri ilə tanış olurlar. Belə didaktik oyunlar şagirdlərin 

şəxsiyyətyönümlü inkişafını da təmin etmiş olur.  

Ümumiyyətlə, ibtidai siniflərdə musiqili-didaktik oyunların kreativ təşkili 

şagirdlərin bədii yaradıcılıq qabiliyyətlərinin formalaşdırılması ilə yanaşı, onların 

şəxsiyyətyönülülük səviyyəsinin yüksəldilməsini də təmin etmiş olur. Çünki musiqili-

didaktik oyunlarda istifadə edilən mahnıların həm söz tərəfi, həm də melodiya tərəfi 

şagirdlərin şəxsiyyətyönümlü inkişafına vəhdətdə təsir göstərir.  

Didaktik oyunlar zamanı istifadə edilən rəqslər, o cümlədən “Altı nömrə”, 

“Ondördü”, “Yüzbiri”, “Lalə”, “Tərəkəmə”, “Şələxo”, “Xalabacı”, “Darçını”, 

“Qazaxı”, “Uzundərə”, “Qəşəngi”, “Gülgəzi”, “Qıtqılıda” kimi rəqs havaları 

şagirdləri rəqs mədəniyyəti ilə yaxından tanış etməklə yanaşı, onlarda xalq 

havalarına, oyun havalarının ritmik ahənginə və onların yaranması ilə bağlı tarixi 

hadisələrə olan məhəbbət hissini artırmış olur.  

Hərəkətli-rollu didaktik oyunlar. Hərəkətli-rollu didaktik oyunlar zamanı 

adından məlum olduğu kimi, daha çox hərəkət amilinə diqqət yetirilir. Belə hərəkətlər 

zamanı həm fiziki, həm məzəli, həm komik, həm yarış xarakterli və digər bu kimi 

hərəkətlər nəzərdə tutulur. Məsələn, “Qurd və çoban”, “Çobanların yarışı”, “Gənc 

idmançılar”, “Gənc akrobatlar”, “Gənc rəqqaslar”, “Bayram rəqsləri”, “İctimai 

rəqslər”, “Kütləvi rəqslər”, “Xalq rəqsləri”, “Mahnı və rəqslər”, “Qızların rəqsi”, 

“Oğlanların rəqsi” kimi hərəkətli-rollu didaktik oyunlar zamanı uşaqlar həm fiziki 

cəhətdən inkişaf edir və həm də həmin hərəkətlərin fonunda hər hansı rolların 

hərəkətləri,  personajların məntiqi və fiziki cəhətdən əhəmiyyət kəsb edən hərəkətləri 

uşaqların hərtərəfli inkişafını təmin etmiş olur.  

İntellektual-didaktik oyunlar. Bu oyunlarda 4, 8 və hətta 12 şagird iştirak edə 

bilər. İntellektual oyunlar şən və hazırcavablar klubunun yaratdığı janra uyğun olan 

süjetlər əsasında təşkil olunur. İntellektual-didaktik oyunların əsas mövzuları müasir 

həyat hadisələri, məişət qaydaları, davranış qaydaları, dostluq, yoldaşlıq, qardaşlıq 

kimi əxlaqi normaların intelektual səviyyədə təqdimatına həsr olunur. Belə oyunların 

təşkili prosesində “Anamı incitmirəm” (Sözləri H.Arifin, mus. O.Zülfüqarovun), 

“Mən kiməm” (söz. T. Elçin, mus. O. Zülfüqarovun), “Gözəlliklər məkanı” (söz. T. 

Mütəllimovun, mus. T. Bakıxanovun) və “İdman” (söz. S. Zərdablı, mus. O. 

Zülfüqarovun) kimi mahnı nümunələrindən istifadə olunur. İntellektual oyunlar 

zamanı istifadə olunan mahnı və melodiyalarda şagirdlərin intellektual səviyyəsini 

təqdim edən nüansları qabartmaq daha məqsədəuyğundur. Məsələn, oyun zamanı 

səslənən “Anamı incitmirəm” mahnısını oxuyan oyun iştirakçıları “Anam çox 

mehribandır”, “Mənimlə canhacandır”, “Gəl deyəndə gəlirəm”, “Getmə desə, 

getmərəm”, “Boynumu qucaqlayır”, “Başımı sığallayır”, “Hər sözünə baxıram”, 

Onsuz heç nə etmirəm”, “Bunu hamı bilir ki”, “Anamı incitmirəm” sözlərini 

intellektual hərəkətlərə uyğun təqdim edən şagirdlər özlərini ağır aparırlar. Bu zaman 

ağır rəqs ifa olunur. Didaktik oyunun iştirakçıları ağır rəqs hərəkətləri nümayiş 

etdirməklə öz intellektual səviyyələri ilə diqqəti cəlb edirlər.  

Eyni hərəkətləri “Mən kiməm?” intellektual-didaktik oyununda da təqdim edən 

şagirdlər müvafiq intellektual səviyyələr nümayiş etdirirlər. Oyun zamanı ağır rəqslə 

yanaşı, “Mirzəyi”, “Lalə” rəqslərinin ritmik ahənginə uyğun hərəkətlərin edilməsi 

intellektual oyunun xarakterinə uyğun olan hərəkətlər kimi qiymətləndirilir. “Mən 

kiməm” oyununda mahnı oxuyan didaktik oyun iştirakçıları “Bilirsiniz mən 

kiməm?”, “Balaca bir həkiməm”, “Trubkanı qulağıma”, “Bax beləcə taxaram”, 

“Xəstələrə bax beləcə baxaram” sözlərinin ahənginə uyğun hərəkətləri təqdim 

etməklə öz intellektual səviyyələrini nümayiş etdirirlər. Belə oyunların təşkili üçün 

ssenarilərin hazırlanması zamanı müəllimlər ən müasir uşaq mahnılarından, 

rəqslərindən, melodiyalarından, hətta muğam nümunələrindən istifadə edə bilərlər. 

İntellektual oyunlarda süni intellektlə bağlı informasiyalarla da şagirdləri tanış etmək 

olar. 

Təbiət hadisələrinə dair didaktik oyunlar. Təbiət hadisələrinə dair didaktik 

oyunları kiçikyaşlı məktəbliləri təbiət hadisələri ilə yaxından tanış etmək, onları 

təbiət hadisələrini sevmək, ekoloji mühiti qorumaq  üçün hazırlamaq kimi 

dəyərləndirmək olar. Bu zaman təbiət hadisələrinə dair bədii yaradıcılıq 

nümunələrindən istifadə etmək çox faydalıdır. Hansı ki, həmin bədii yaradıcılıq 

nümunələri içərisində poeziya, nəsr, musiqi, təsviri incəsənət nümunələrinin yer 

alması məqsədəuyğun sayılır. Təbiət hadisələrinə dair didaktik oyunların hər birində 

musiqi nümunələrindən istifadə edilməsi  bu oyunları musiqili-didaktik oyunlara daha 

çox yaxınlaşdırır. Təbiət hadisələrinə dair didaktik oyunların təşkilində mahnı 

nümunələrinin yer alması da bu oyunu daha maraqlı edir. Belə didaktik oyunları 

təşkil edərkən 6 nəfərdən ibarət 2 qrup yaradılır, hər qrupda 6 uşaq təbiət 

hadisələrinin rəmzi mənalarına uyğun rəngli paltarlar geyinirlər. Didaktik oyunun 

aparıcıları təbiət hadisələri ilə bağlı şeir nümunələrini təqdim edir və tamaşaçıları 

təbiət hadisələrinə uyğun mahnı və rəqslərə tamaşa etməyə çağırırlar. Bu zaman 

“Səhər-səhər yaz çağı” (musiqisi və sözləri xalqa məxsusdur, işləyəni 

Ü.Hacıbəyovdur), “Zəhmətin işığı” (sözləri xalqa məxsusdur, işləyəni 

Ü.Hacıbəyovdur), “Şəfəq seçilərkən” (sözləri xalqa məxsusdur, işləyəni 

Ü.Hacıbəyovdur), “Çıxdı günəş” (sözləri xalqa məxsusdur, işləyəni 

Ü.Hacıbəyovdur), “Çək, şumla yeri” (sözləri xalqa məxsusdur, işləyəni 

Ü.Hacıbəyovdur), “Biçinciyəm” (sözləri xalqa məxsusdur, işləyəni Ü.Hacıbəyovdur), 

“Bir quş düşdü havadan” (sözləri xalqa məxsusdur, işləyəni Ü.Hacıbəyovdur), 

“Yetim quzu” (sözləri xalqa məxsusdur, işləyəni Ü.Hacıbəyovdur) kimi mahnılardan 

istifadə etmək daha məqsədəuyğundur. Çünki təbiət hadisələrinə dair didaktik 

oyunlar zamanı şagirdlər təbiət hadisələri ilə yanaşı, tarlalarda öz zəhmətləri ilə 

çalışan işçi qüvvələri ilə tanış olurlar. Məsələn, belə oyunlarda “Səhər-səhər yaz 

çağı” mahnısını öyrətməklə uşaqlara 6/8 musiqi ölçüsündə olan mahnıların melodik 

ifa tərzi haqqında məlumat verilir və mahnının sözləri vasitəsilə şagirdlər bəzi tarixi 

hadisələrlə tanış edilir və bu zaman “Səhər-səhər yaz çağı” mahnısının bəndlərinin 

birində ifadə olunan “Qoyun, quzu, at, eşşək”, “Salmış çölə qalmaqal”, “Dəvə, maya, 

nər, köşək”, “Ləkləyirlər dalbadal” kimi söz mətni ilə bağlı iş aparan ibtidai sinif 

müəllimi hazırlanacaq ssenariyə bu sözlərin məna çalarları ilə bağlı şərhləri də daxil 

etməlidir. Müəllimin belə şərhlərinin didaktik oyunun aparıcıları tərəfindən təqdim 

edilməsi şagirdlərin elmi dünyagörüşlərini formalaşdırmış olur. Çünki didaktik oyun 

aparıcıları göstərirlər ki, vaxtilə qoyun, quzu saxlayan əməkçi insanlar at və eşşəkdən 

istifadə edirdilər. Hətta əməkçi insanların saxladıqları dəvələr onların əsas nəqliyyat 

vasitəsi hesab olunurdu. Aparıcıların dialoqunda dəvənin dişisinin maya, erkəyinin 

isə isə nər adlandırılması da yer almalıdır. Belə didaktik oyun vasitəsilə şagirdlərə 

çatdırılan etimoloji məna çalarları onların elmi biliklərini, elmi dünyagörüşlərini 

formalaşdırmış olur.  

Milli-mənəvi dəyərlərə dair didaktik oyunlar. Milli-mənəvi dəyərlərimizə dair 

təşkil olunan didaktik oyunların hazırlanmasının əsas məqsədi şagirdləri, yəni oyun 

iştirakçılarını xalqımızın milli-mənəvi dəyərlərinin mahiyyəti və məzmunu ilə tanış 

etməkdən ibarətdir. Milli-mənəvi dəyərlərə dair didaktik oyunların sırasında “Novruz 

bayramı”, “Novruz ənənələri”, “Yaz bayramı”, “Gəl-gəl, ay yaz günləri” adlı didaktik 

oyunları təşkil etmək daha məqsədəuyğun sayılır. Bu oyunların təşkilində “Bahar 

nəğməsi” (söz. A.Şaiq, mus. E.Dadaşovanındır), “Bülbül” (söz. A.Şaiqin, mus. 

E.Dadaşovanındır), “Bayram axşamlarında” (söz. F.Qoca, mus. R.Mirişli) kimi 

mahnılardan, “Novruzu”, “Lalə”, “Baharı”, “Bahar rəqsi”, “Uzundərə”, “Qəşəngi, 

“İnnabı” kimi rəqslərdən istifadə etmək daha yaxşı nəticə verər. Didaktik oyunda  12, 

14, 16, hətta 20 şagird iştirak edə bilər. Çünki bu oyunların ssenarisinə daxil edilən 

aparıcıların sözləri ilə yanaşı, kosanın və keçəlin təqdimatları, mübahisələri, 

mahnıları, rəqsləri də yer alır və bunlar həcm etibarilə çox vaxt tələb edir. Üstəlik 

didaktik oyunda iştirak edən şagirdlərin oyun xarakterinə uyğun olan şeirləri, 

mahnıları, rəqsləri və digər hərəkətləri ilə bağlı nəzəri məlumatlar ssenaridə daha 

geniş yer tutur.   

Etnopedaqoji nümunələrə dair (nağıllar və dastanlara dair) didaktik oyunlar. 

Didaktik oyunlar dedikdə, Azərbaycan xalqının uşaq nağılları və bir sıra xalq 

dastanlarının uşaqların yaş dövrlərinə uyğun olan variantları əsasında təşkil olunan 

oyunlar nəzərdə tutulur. Çünki belə didaktik oyunların qəhrəmanları nağıl və dastan 

qəhrəmanları hesab olunurlar. Məsələn, “Cırtdanın nağılı”, “Cırtdan və div”, 

“Məlikməmməd və qardaşları”, “Məlikməmmədin nağılı”, “Dəli Domrul”, “Dirsə 

xan oğlu Buğac”, “Qazan xan”, “Dədə Qorqudun öyüdləri”, “Qaraca Çoban”, “Qazılı 

Qoca oğlu Yeynək” adlı didaktik oyunlar nağıllar aləminə dair didaktik oyunlar 

sırasında xüsusi yer tutmalıdır. Çünki belə əsərlər Azərbaycan xalqının inkişaf 

tarixini, milli qəhrəmanların qoçaqlığını, qəhrəmanlığını, vətənpərvərliyini, vətəni 

yadellilərdən qorumağı özündə ehtiva edən nağıllardan hesab olunur. Belə nağılların 

ssenarisini hazırlayarkən nağıl qəhrəmanlarının vətənpərvərliyini, düşmənlərə qarşı 

amansız olmalarını, məğlubedilməzliyini özündə əks etdirən məqamları daha qabarıq 

şəkildə ssenariyə daxil etmək lazımdır. Nağıl və dastanlar aləminə dair didaktik 

oyunların ssenarilərini hazırlayarkən erməni faşistlərinin Azərbaycan torpaqlarını 

işğal etməsi ilə bağlı məlumatları da ssenariyə daxil etmək lazımdır. Sadaladığımız 

nağıl və dastanlar aləminə dair bütün didaktik oyunların ssenarisində erməni 

qəsbkarlarının millətimizin başına gətirdikləri faciələri ssenariyə ona görə daxil 

etmək lazımdır ki, gələcək nəsillərdə bu faciə ilə bağlı unutqanlıq yaranmasın. 

Dastanlar aləminə dair didaktik oyunların ssenarisində nağıl və dastan personajlarının 

dili ilə kiçikyaşlı məktəblilərə vətənsevərlik, yurdsevərlik, vətən uğrunda canını 

qurban etmək kimi əxlaqi keyfiyyətləri aşılayan  məqamlara geniş yer vermək 

lazımdır. Məsələn, “Qazılıq Qoca oğlu Yeynək” adlı didaktik oyunun ssenarisinə 

Yeynəyin bir yaşı olarkən atası Qazılıq qocanın dustaq olması və böyüyəndən sonra 

Yeynəyin igidləri başına toplayaraq atasını dustaq olmaqdan xilas etməsi məqamları 

daxil edilməlidir. Belə oyunların təşkili zamanı 44 günlük müharibədə qazandığımız 

uğurlara dair nümunələrin də ssenarilərə daxil edilməsi çox faydalıdır.  

Bütün bunlar deməyə əsas verir ki, didaktik oyunların kreativ təşkili prosesində 

kiçikyaşlı məktəblilərin bədii yaradıcılıq qabiliyyətlərinin formalaşdırılması üçün 

geniş imkanlar vardır. Hansı ki, həmin imkanlardan istifadə etməklə kiçikyaşlı 

məktəblilər üçün onların yaşına, fərdi xüsusiyyətlərinə, qavrama qabiliyyətlərinə və 

eləcə də bədii zövqlərinə, ən ümdəsi isə bədii yaradıcılıq qabiliyyətlərinin 

formalaşdırılmasına təsir edən didaktik oyunlar hazırlamaq lazımdır. Çünki belə 

oyunlar şagirdlərdə bədii-estetik zövqü, elmi dünyagörüşü, milli-mənəvi dəyərlərə 

olan sevgi hissini formalaşdırmaqla yanaşı, onların bədii yaradıcılıq qabiliyyətlərini 

də inkişaf etdirmiş olur.   

 

1.2. Didaktik oyunların təşkilində kiçikyaşlı məktəblilərin bədii yaradıcılıq 

qabiliyyətlərinin formalaşdırılması probleminin ədəbiyyatda qoyuluşu 

Tədqiqat planına uyğun olaraq didaktik oyunların təşkili zamanı kiçikyaşlı 

məktəblilərin bədii yaradıcılıq qabiliyyətlərinin formalaşdırılması probleminə dair 

yazılı mənbələrin araşdırılması və təhlili də qarşıya məqsəd kimi qoyulmuşdur. Bu 

məqsədə uyğun olaraq biz, əsasən, dissertasiya işlərində, elmi tədqiqat 

materiallarında, dərsliklərdə, dərs vəsaitlərində və eləcə də metodik ədəbiyyatda 

problemin qoyuluşunu nəzərdən keçirtdik. Məlum oldu ki, bu problemin ayrı-ayrı 

tərəfləri müstəqillik dövrünə qədərki illərdə, yəni sovetlər dönəmində bu və ya digər 

dərəcədə tədqiqata cəlb edilmiş və bəzi ümumiləşdirmələr aparılmışdır. Əslində, 

problemin bəzi tərəflərini hələ sovetlər dönəmində F.B.Sadıqov tədqiq etmişdir. O, 

1984-cü ildə Tbilisi şəhərində “Məktəb özfəaliyyət dərnəkləri işinin məzmunu və 

təşkili formaları” adlı dissertasiyasında [121] musiqi dərnəklərinin əhəmiyyətindən 

bəhs etmiş, uşaqların bədii yaradıcılıq qabiliyyətləri məsələlərinə qismən 

toxunmuşdur. Lakin didaktik oyunlardan isə bəhs etməmişdir. F.B.Sadıqovun 1992-ci 

ildə “Uşaqlarda bədii yaradıcılıq qabiliyyətlərinin formalaşdırılması üzrə işin 

nəzəriyyəsi və praktikası” [122] adlı doktorluq dissertasiyasında uşaqların bədii 

yaradıcılıq qabiliyyətlərinin formalaşdırılması işinin həm nəzəri, həm də praktik 

əsasları işlənmişdir. Dörd fəsildən ibarət olan dissertasiyada “Uşaqların bədii 

yaradıcılıq qabiliyyətləri müəyyənləşdirilərkən onların yaş xüsusiyyətlərinin nəzərə 

alınması”, “Uşaqların bədii yaradıcılıq qabiliyyətlərinin üzə çıxarılması işində fərdi 

fərqlərin nəzərə alınması”, “Oğlan və qızlarla aparılan bədii yaradıcılıq işinin spesifik 

cəhətləri və təcrübədə bunun nəzərə alınması”, “Bədii özfəaliyyət dərnəkləri yolu ilə 

uşaqların bədii yaradıcılıq qabiliyyətlərinin inkişaf etdirilməsi”, “Şagirdlərin bədii 

yaradıcılıq qabiliyyətlərini formalaşdırarkən kollektiv təsirin vahidliyinin 

gözlənilməsi yolları” problemlərini ətraflı şəkildə təhlil edən F.B.Sadıqov didaktik 

oyunların təşkili zamanı kiçikyaşlı məktəblilərin bədii yaradıcılıq qabiliyyətlərinin 

formalaşdırılması ilə bağlı heç bir elmi ideyalar, müddəalar irəli sürməmiş və 

müvafiq tövsiyələr verməmişdir.  

F.B.Sadıqov didaktik oyunlardan yalnız 1988-ci ildə  çap etdirdiyi “Uşaq 

bağçalarında musiqili oyunların təşkili” [123] adlı metodik tövsiyəsində bəhs 

etmişdir. Həmin metodik tövsiyədə müəllif uşaq bağçaları üçün xarakterik olan 

musiqili didaktik oyunlardan söhbət açmış, onların təşkili metodikası ilə bağlı 

metodik tövsiyələr vermişdir. 28 səhifədən ibarət olan bu kitabçada kiçikyaşlı 

məktəblilərin yaş xüsusiyyətlərinə uyğun olan musiqili-didaktik oyunlardan bəhs 

olunmamışdır. Oyunlar üçün seçilən materialların təhlili zamanı isə müəllif, əsasən, 

kommunist tərbiyəsini önə çəkmiş, uşaqların estetik tərbiyəsini SOV. İKP-nin 

proqram tələblərinə uyğun olaraq şərh etmişdir. Onun Ləman Əliyeva ilə birlikdə çap 

etdirdiyi “Didaktik oyunlar” adlı [125] kitabçada “Uşaq bağçasında musiqili-didaktik 

oyunlar”, “Kiçik süjetli musiqili didaktik oyunlar”, “Musiqili-hərəkətli oyunlar”, 

“Musiqili-didaktik oyunlar”, “Bayramlar və müxtəlif kütləvi-musiqili oyunlar” 

bölmələri vardır. Lakin həmin bölmələrin heç birində kiçikyaşlı məktəblilərin bədii 

yaradıcılıq qabiliyyətlərinin formalaşdırılması ilə bağlı yanaşmalara yer 

ayrılmamışdır. Müəllif didaktik oyunların təşkili üçün poetik nümunələri təsnif 

etməklə qeydlərini yekunlaşdırmışdır.  

Didaktik oyunlar problemi ilə bağlı ən geniş tədqiqatları Ziyafət Bayramova 

aparmışdır. Gəncə Dövlət Universitetinin dosenti Ziyafət Bayramova “Didaktik 

oyunlar kiçikyaşlı məktəblilərin mənəvi tərbiyəsinin vasitəsi kimi” [22] adlı 

dissertasiya əsərində bir neçə didaktik oyun növlərini təhlil etsə də, həmin didaktik 

oyunları yalnız mənəvi tərbiyə vasitəsi kimi təqdim etmişdir. Z.Bayramova 

dissertasiya əsərində [22] kiçikyaşlı məktəblilərin bədii yaradıcılıq qabiliyyətlərinin 

formalaşdırılmasında didaktik oyunların rolundan bəhs etməmiş və belə oyunların 

kreativ yanaşılması ilə bağlı elmi ümumiləşdirmələr aparmamışdır. Digər 

dissertasiyalarda da həm məktəbəqədər yaşlı, həm də kiçik məktəbyaşlı uşaqların 

estetik tərbiyəsinin inkişafı məsələləri yer alsa da, didaktik oyunlar təsnif edilməmiş 

və bu oyunlar vasitəsilə şagirdlərin bədii yaradıcılıq qabiliyyətlərinin 

formalaşdırılması məsələlərinə toxunulmamışdır. Məsələn, Əminə Qədimova “Uşaq 

bağçalarının böyük qrupunda uşaqların nitqinin inkişaf etdirilməsində folklor  

nümunələrindən istifadə üzrə işin təşkili” [89] adlı dissertasiya əsərində folklor 

nümunələrindən istifadə etməklə oyunların təşkilinə münasibət bildirmişdir. Lakin 

oyunlar məsələsinə ötəri toxunan Ə.Qədimova didaktik oyunlar vasitəsilə kiçikyaşlı 

məktəblilərin bədii yaradıcılıq qabiliyyətlərinin formalaşdırılması məsələsinə yer 

ayırmamışdır.  

Digər bir dissertasiya müəllifi Aişə Məmmədova “Uşaq bağçasında 

beşyaşlıların məktəbə hazırlanması üzrə işin sistemi”[95] adlı dissertasiya əsərində 

uşaqların məktəbə hazırlanması işində didaktik oyunlardan istifadə məsələsini nəzəri 

məlumat kimi diqqətə çəkmişdir. Dissertasiyada didaktik oyunlardan istifadə etməklə 

kiçikyaşlı məktəblilərin bədii yaradıcılıq qabiliyyətlərinin formalaşdırılması ilə bağlı 

elmi ideyalar irəli sürülməmişdir. Yalnız musiqili-didaktik oyunların təşkili ilə bağlı 

tədqiqat aparan Aişə Məmmədova bağçalarda bu işin təşkilinə öz dissertasiyasında 

yer ayırmışdır. Aişə Məmmədova öz dissertasiya əsərində [95] didaktik oyunların 

yalnız bir növünə münasibət bildirmişdir. Yəni o yalnız musiqili-didaktik oyunlar və 

onların növləri ilə bağlı yeni fikirlər irəli sürsə də, həmin fikirləri uşaqların estetik 

tərbiyəsinin formalaşdırılması ilə məhdudlaşdırmışdır. Yəni Aişə Məmmədova öz 

tədqiqatlarında didaktik oyunlar vasitəsilə kiçikyaşlı məktəblilərin bədii yaradıcılıq 

qabiliyyətlərinin formalaşdırılması üçün heç bir ideyalar irəli sürməmiş, tövsiyələr də 

verməmişdir.   

Bir sıra müəlliflər də oyunlardan bəhs edərkən yalnız musiqili oyunları nəzərdə 

tutmuşlar. Belə müəlliflər içərisində İradə Məmmədovanı göstərmək olar. İradə 

Məmmədova “Azərbaycan musiqisinin böyük məktəbəqədər yaşlı uşaqların bədii 

zövqünün inkişafına təsiri”[94] adlı dissertasiya əsərində musiqili oyunlar məsələsinə 

toxunsa da, öz ideyalarını uşaq bağçalarında təşkil olunan musiqili oyunlarla 

məhdudlaşdırmışdır. Yəni İ.Məmmədova öz tədqiqatlarında ibtidai sinif şagirdləri ilə 

təşkil olunan didaktik oyunlar probleminə dair heç bir elmi ideya irəli sürməmiş, 

təkliflər və tövsiyələr belə verməmişdir. Lənkəran Dövlət Universitetinin dosenti 

olmuş Tükəzban Cahangirova kiçikyaşlı məktəblilərin estetik tərbiyəsində bədii 

nümunələrdən istifadəyə dair tədqiqatlar aparmışdır. Onun apardığı fundamental 

tədqiqatlardan biri pedaqogika üzrə fəlsəfə doktoru proqramı əsasında yazaraq 

müdafiə etdiyi “Kiçikyaşlı məktəblilərin mənəvi tərbiyəsində bədii nümunələrdən 

istifadə”[26] adlı dissertasiya əsəridir. Bu əsərdə müəllif kiçikyaşlı məktəblilərin 

estetik tərbiyəsinin formalaşmasına təsir göstərən bədii nümunələrdən istifadənin 

formalarını göstərərkən oyunların da adını çəkir. Lakin bu oyunları T.Cahangirova 

didaktik oyunlar kimi təqdim edir. O, didaktik oyunların təşkilində kiçikyaşlı 

məktəblilərin bədii qabiliyyətlərinin formalaşdırılması problemini qarşıya məqsəd 

qoymadığı üçün bu məsələni təhlilə cəlb etmir.  

Naxçıvan Dövlət Universitetinin dosenti Mahir Xəlilov [61] uşaqların bədii 

yaradıcılıq qabiliyyətlərinin formalaşdırılması mövzusu üzrə tədqiqatlar aparmışdır. 

Lakin o öz tədqiqatlarını ibtidai sinif şagirdlərinin təsviri incəsənət məşğələlərində 

bədii yaradıcılıq qabiliyyətlərinin formalaşdırılması yollarını müəyyənləşdirmişdir. 

Onun tədqiqatlarında kiçikyaşlı məktəblilərin didaktik oyunlar vasitəsilə bədii 

yaradıcılıq qabiliyyətlərinin formalaşdırılmasına demək olar ki, yer verilməmişdir. 

Məlum olduğu kimi, ibtidai sinif şagirdlərinə muğam sənəti ilə bağlı 

məlumatların verilməsi zəruri sayılır. Çünki ibtidai siniflərdə tədris olunan musiqi 

dərslərində muğamların həm öyrədilməsi, həm də dinlənilməsi üzrə təlim-tərbiyə 

işlərinin həyata keçirilməsi məqbul hesab olunur. Biz də tədqiqatımızda didaktik 

oyunların təşkili zamanı muğam nümunələrindən istifadə etməklə kiçikyaşlı 

məktəblilərin bədii yaradıcılıq qabiliyyətlərinin formalaşdırılması yollarının 

müəyyənləşdirilməsini zəruri hesab etmişik. Bunun üçün, ilk növbədə, bu problemin 

ədəbiyyatda qoyuluşunun vəziyyətini öyrənməyə cəhd etdik. Apardığımız 

araşdırmalar nəticəsində məlum oldu ki, milli muğamlarımız ilə bağlı ölkəmizdə bir 

sıra müəlliflər ciddi tədqiqatlar aparmışlar. Məsələn, Gəncə Dövlət Universitetinin 

dosenti Qəsirə Məmmədova “Şagirdlərin vətənpərvərlik tərbiyəsində Azərbaycan 

muğamlarından istifadənin imkan və yolları”[96] adlı dissertasiya əsərində 

muğamları vətənpərvərlik vasitəsi kimi təqdim etmiş, yalnız təlim prosesində və 

dərsdənkənar tədbirlərdə muğamlardan istifadə etməklə şagirdlərin vətənpərvərlik 

tərbiyəsinin formalaşdırılması problemini geniş şəkildə tədqiq etmişdir. O, adı 

çəkilən dissertasiya əsərində didaktik oyunlardan ötəri şəkildə söhbət açsa da, belə 

oyunların təşkili zamanı şagirdlərin bədii yaradıcılıq qabiliyyətlərinin 

formalaşdırılması kontekstində elmi yanaşmalara yer verməmişdir. Eyni sözləri 

Naxçıvan Dövlət Universitetinin müəllimi Mehriban Cəfərova [29] haqqında da 

demək olar. Çünki M.Cəfərova da muğamlarla bağlı tədqiqat aparmış, yalnız 

muğamların mənəvi tərbiyə vasitəsi kimi təqdim edilməsi ilə kifayətlənmişdir. Yəni 

o, muğam nümunələrinin öyrədilməsi zamanı yuxarı sinif şagirdlərinin mənəvi 

keyfiyyətlərinin formalaşdırılmasından söhbət açmışdır. Onun tədqiqatlarında da 

muğamlar vasitəsilə şagirdlərin bədii yaradıcılıq qabiliyyətlərinin formalaşdırılması 

məsələsi öz əksini tapmamışdır. Həmin universitetin müəllimi Sevda Həsənova [52, 

53] da musiqi və onun tərbiyəvi əhəmiyyəti ilə bağlı ciddi tədqiqatlar aparmışdır. 

Lakin o, musiqi məşğələlərində şagirdlərin ekoloji tərbiyəsini önə çəkmişdir. Müəllif 

kiçikyaşlı məktəblilərin bədii yaradıcılıq qabiliyyətlərinin formalaşdırılması 

məsələlərini tədqiqata cəlb etməmişdir. 

Ölkəmizdə musiqi tərbiyəsi ilə bağlı, muğamların tədrisi ilə əlaqədar 

tədqiqatları pedaqogika elmləri doktoru, professor, Prezident təqaüdçüsü Oqtay 

Rəcəbov aparmışdır. Oqtay Rəcəbovun tədqiqatlarında həm musiqi tərbiyəsi, həm 

musiqi təlimi, həm Azərbaycan xalq mahnıları, həm bəstəkar nəğmələri, həm dünya 

xalqlarının mahnı rəqsləri, həm də milli muğamlarla bağlı maraqlı fikirlərə, dəyərli 

elmi ideyalara rast gəlmək olur. Lakin onun “Kiçikyaşlı məktəblilərin musiqi 

tərbiyəsində Azərbaycan bəstəkarlarının uşaq mahnıları”[113] adlı dissertasiya 

əsərində kiçikyaşlı məktəblilərin musiqi tərbiyəsi yer alır. Pedaqogika elmləri 

namizədi proqramı əsasında müdafiə olunan bu dissertasiya əsərində kiçikyaşlı 

məktəblilərin musiqi tərbiyəsində mahnıların öyrədilməsi vasitələrindən və 

yollarından bəhs olunur. Lakin dissertasiya boyu yalnız bir-iki cümlədə uşaq 

mahnılarından didaktik oyunlarda istifadənin əhəmiyyəti məsələsi epizodik olaraq yer 

alır. Hansı ki, belə epizodik yanaşmalar şagirdlərin musiqi mədəniyyətinin 

formalaşdırılması problemi kimi irəli sürülür. Dissertasiyada ibtidai sinif şagirdlərinin 

musiqi mədəniyyətinin formalaşdırılmasında didaktik oyunların əhəmiyyəti 

məsələsinə də epizodik olaraq toxunulur. Yəni Oqtay Rəcəbov dissertasiya əsərində 

didaktik oyunların əhəmiyyəti ilə bağlı epizodik yanaşmalara yol versə də, didaktik 

oyunların təşkili prosesində kiçikyaşlı məktəblilərin bədii yaradıcılıq qabiliyyətlərinin 

formalaşdırılması ilə bağlı heç bir elmi ideyalar irəli sürmür, bu məsələnin üzərindən 

sükutla keçir. 

Elmi-pedaqoji ədəbiyyatı təhlil edərkən “Pedaqogika”, “Məktəb pedaqogikası” 

və “Ali məktəb pedaqogikası” dərsliklərini və dərs vəsaitlərini də nəzərdən keçirtdik. 

Güman etmək olardı ki, adı çəkilən dərsliklərdə və dərs vəsaitlərində oyunlar təlim 

metodları kimi geniş şəkildə şərh olunacaq, şagirdlərin estetik tərbiyəsi onların bədii 

yaradıcılıq qabiliyyətlərinin formalaşdırılması vasitəsi kimi izah ediləcəkdir. Lakin 

araşdırmalar göstərdi ki, İ.İ.İrzaquliyeva [74], M.M.Mehdizadə [104, 105, 106], 

M.Ə.Muradxanov [107], Ə.Ş.Həşimov [57, 58, 59], N.M.Kazımov [78, 79], 

Ə.Ə.Ağayev [10, 11, 12], Y.R.Talıbov [112], F.B.Sadıqov [123, 124, 125, 126, 127, 

128, 129], O.Q.Həsənli [54, 55, 56], F.A.Rüstəmov [118, 119, 120], A.N.Abbasov 

[1, 2, 3, 4, 5, 6, 7, 8, 9], H.Ə.Əlizadə [48, 49], L.N.Qasımova [86], F.N.İbrahimov 

[63, 64], R.L.Hüseynzadə [63, 64] və digər müəlliflər tərəfindən hazırlanaraq çap 

etdirilən “Pedaqogika”, “Məktəb pedaqogikası”, “Ali məktəb pedaqogikası” kimi  

dərslik və dərs vəsaitlərində istər oyunlara, istər didaktik oyunlara yer verilməmiş, 

istərsə də şagirdlərin bədii yaradıcılığına dair fəsillər, bölmələr və ya yarımfəsillər 

belə öz əksini tapmamışdır. Nümunə fərqi ilə onların bəzilərini təhlilə cəlb etdik. 

“Pedaqoji” [74] adı altında İ.İ.İrzaquliyeva tərəfindən çap etdirilən ilk dərslikdə 

təlimin metodları sırasında oyunların təkcə adı təkilir. Ondan bir neçə il sonra, yəni 

1958-ci ildə V.İ.Lenin adına APİ tərəfindən çap olunan  “Pedaqogika” (I hissə) [104] 

adlı dərs vəsaitində (müəllifləri M.Mehdizadə, M.Muradxanov, T.Əfədiyev. 

İ.Vəlixanlı)  oyun anlayışına epizodik yanaşılır. Hətta didaktik oyunlar anlayışı 

müəlliflər tərəfindən nəzərə alınmır. Ondan bir il sonra, yəni 1959-cu ildə həmin 

müəlliflər tərəfindən çap etdirilən “Pedaqogika” (II hissə) [105] dərs vəsaitində  

şagirdlərin estetik tərbiyəsi ilə bağlı qeydlər yer alsa da, şagirdlərin bədii yaradıcılıq 

qabiliyyətinin formalaşdırılması haqqında məlumata yer verilməmişdir.  

1964-cü ildə professor M.Ə.Muradxanovun [107] müəllifliyi və redaktorluğu 

ilə çap olunan “Pedaqogika” adlı dərs vəsaitində didaktik oyunlar bölməsi yer almasa 

da, “Estetik tərbiyə” adı altında fəsil diqqəti cəlb edir. Həmin fəsildə estetik 

tərbiyənin üç forması sadalanır. Formalardan biri şərh olunarkən göstərilir ki, estetik 

tərbiyə məktəblilərin bədii yaradıcılıq qabiliyyətini inkişaf etdirməli, onları 

incəsənətin müxtəlif sahələri üzrə müvafiq bilik, bacarıq və vərdişlərlə 

silahlandırmalıdır.  

Göründüyü kimi, dərs vəsaitində estetik tərbiyə məktəblilərin bədii yaradıcılıq 

qabiliyyətlərinin formalaşdırılması ilə izah edilsə də, onun mahiyyəti açıqlanmır. 

Yəni şagirdlərin bədii yaradıcılıq qabiliyyətlərinin formalaşdırılması işinin elmi-

pedaqoji əsasları ilə əlaqədar dərs vəsaitində heç bir izahat verilmir. Dərs vəsaitində 

uşaq oyunları, o cümlədən didaktik oyunlar barədə məlumatların verilməməsi onu 

göstərir ki, ölkəmizdə hazırlanan ilk “Pedaqogika” adlı dərs vəsaitlərində uşaqların 

bədii yaradıcılıq qabiliyyətlərinin formalaşdırılmasına səthi yanaşılmış, didaktik 

oyunlardan belə söhbət açılmamışdır. Sovetlər dövründə dərc olunan bütün pedaqoji 

ədəbiyyatı araşdırdıqdan sonra belə qənaətə gəlmək olar ki, istər dərsliklərdə, istər 

dərs vəsaitlərində, istər elmi-tədqiqat əsərlərində, istərsə də elmi məqalələrdə didaktik 

oyunların təşkili prosesində şagirdlərin bədii yaradıcılıq qabiliyyətlərinin 

formalaşdırılması problemi ilə bağlı məqsədyönlü tədqiqatlar aparılmamış və bu 

problemə dair irihəcmli əsərlər dərc olunmamışdır. Hətta rus dili [166-176, 178], türk 

dili [149-165] və ingilis dilində [180-182] olan ədəbiyyatlarda, belə problemin 

qoyuluşuna və həllinə təsadüf etmədik. 

Müraciət etdiyimiz internet saytlarında da [183-192] məsələnin hərtərəfli 

araşdırılmasına təsadüf edilmədi. Bu mənbələrdə didaktik oyunlardan ya bəhs 

edilmir, ya da üstüörtülü danışılır. Məsələ ətraflı şərh edilmir.   

Problemin müstəqillik dövründə dərc olunan əsərlərdə yer almaması faktlarını 

da müəyyənləşdirdik. Müstəqillik dövrünün ilk illərindən başlayaraq çap etdirilən 

“Pedaqogika” adlı dərs vəsaitlərində didaktik oyunların təşkili və bu prosesdə 

kiçikyaşlı məktəblilərin bədii yaradıcılıq qabiliyyətlərinin formalaşdırılması problemi 

ilə əlaqədar fəsillərin, yarımfəsillərin, bölmələrin və hətta qeydlərin olmaması 

faktlarını da aşkar etdik. Müstəqillik dövrünün ilk illərində  Y.R.Talıbov, 

Ə.Ə.Ağayev, İ.N.İsayev, A.İ.Eminov tərəfindən çap etdirilən “Pedaqogika” [112] 

adlı dərslikdə estetik tərbiyə fəsli öz əksini tapsa da, həmin fəsildə nəinki musiqili-

didaktik  oyunlar, hətta digər oyunlar barədə də məlumat verilməmişdir. Dərsliyin 18-

ci fəslini təşkil edən “Estetik tərbiyənin mahiyyəti”, “Estetik tərbiyənin vəzifələri”, 

“Estetik tərbiyənin sistemi” bölmələrinin heç birində nəinki didaktik oyunlar estetik 

tərbiyənin mühüm vasitələrindən biri kimi göstərilməmiş, hətta şagirdlərin bədii 

yaradıcılıq qabiliyyətlərinin formalaşdırılması ilə bağlı heç bir məlumat belə 

verilməmişdir. Eyni sözləri Əliheydər Həşimov, Fərahim Sadıqov, Fərrux Rüstəmov, 

Əmrulla Paşayev, Akif Abbasov, Hikmət Əlizadə, Ləzifə Qasımova, Rəhimə 

Mahmudova, Rüfət Hüseynzadə, Məcid İsmixanov və digər müəlliflər tərəfindən 

tərtib olunan “Pedaqogika”, “Məktəb pedaqogikası”, “Pedaqogikanın əsasları” və 

“Ali məktəb pedaqogikası” dərslikləri haqqında da demək olar. Sadalanan müəlliflər 

içərisində Əliheydər Həşimov və Fərahim Sadıqova məxsus “Pedaqogika” (tərbiyə 

nəzəriyyəsinə dair metodika) [58] adlı kitabda şagirdlərin bədii yaradıcılıq 

qabiliyyətləri ilə bağlı elmi ideyalara rast gəlmək mümkündür. Lakin bu idealar 

məktəb özfəaliyyət dərnəklərində şagirdlərin bədii yaradıcılıq qabiliyyətlərinin 

formalaşdırılması ilə bağlı irəli sürülən mülahizə və mühakimələrlə məhdudlaşmış 

olur. Kitabda didaktik oyunlar vasitəsilə şagirdlərin bədii yaradıcılıq qabiliyyətlərinin 

formalaşdırılmasından əsla bəhs edilmir.  

Ölkəmizdə bu sahədə tədqiqat aparan professor Fərahim Sadıqov öz 

əsərlərində həm didaktik oyunlardan, həm də uşaqların bədii yaradıcılıq 

qabiliyyətlərinin formalaşdırılması problemindən bəhs etmişdir. Təəssüf ki, onun 

didaktik oyunlarla bağlı apardığı tədqiqatlar yalnız bağça təcrübəsi ilə 

məhdudlaşdırılmışdır. F.Sadıqovun 1996-cı ildə “Təbib” nəşriyyatında  çap olunan 

“Bədii yaradıcılıq dərnəkləri” [131] adlı kitabında “Uşaqların bədii yaradıcılıq 

qabiliyyətləri ilə bağlı aparılan işlərin məzmunu” adlı fəsil var və həmin fəsildə 

uşaqların bədii yaradıcılıq qabiliyyətlərinin formalaşdırılması işinin mahiyyəti, 

məzmunu, məqsəd və vəzifələri yaxşı açıqlanır. Təəssüf ki, həmin fəsildə didaktik 

oyunlar vasitəsilə kiçikyaşlı məktəblilərin bədii yaradıcılıq qabiliyyətlərinin 

formalaşdırılması işinin elmi-pedaqoji əsaslarından bəhs olunmur. F.Sadıqovun Bakı 

Biznes Universitetinin sifarişi ilə hazırlayaraq 2006-cı ildə çap etdirdiyi 

“Pedaqogika” (təlim, təhsil, tərbiyə) [128] adlı tədris vəsaitində də didaktik 

oyunlardan bəhs olunur. Lakin didaktik oyunlardan bəhs olunan və “Uşaq 

bağçalarında musiqili-didaktik oyunların təşkili formaları”  adlanan fəsildə müəllif 

uşaq tərbiyə müəssisələrində, yəni məktəbəqədər tərbiyə müəssisələrində musiqili-

didaktik oyunların planlaşdırılması, təşkili və həyata keçirilməsi ilə bağlı elmi 

ideyaları irəli sürür. Kitabda məktəbəqədər tərbiyə müəssisələrində keçirilən müxtəlif 

musiqili-didaktik oyunlardan: “Kiçik süjetli musiqili-didaktik oyunlar”, “Musiqili-

hərəkətli didaktik oyunlar”, “Musiqili-didaktik oyunlar”, “Musiqili-əyləncəli didaktik 

oyunlar” və “Müxtəlif musiqili-kütləvi didaktik oyunlar” kimi növlərindən bəhs 

olunur. Müəllif  uşaq bağçalarında təşkil olunan didaktik oyunların 

ssenariləşdirilməsindən və həmçinin ssenarilər üzrə həyata keçirilən didaktik 

oyunların ümumi sistemindən də bəhs etmişdir. Lakin bütün bunların hamısını 

məktəbəqədər tərbiyə müəssisələrinin fəaliyyəti ilə məhdudlaşdırmışdır.  

Oyunlarla bağlı ən geniş informasiyalar H.M.Hacıyeva, Z.Y.Musayeva, 

Z.Z.Əhmədova, G.H.Hüseynova, G.E.Verdiyeva tərəfindən hazırlanan “Həyati 

bacarıqlara əsaslanan təhsil” [51] adlı tədris vəsaitində öz əksini tapır. Müstəqillik 

qazandığımız ilk illərdən başlayaraq orta ümumtəhsil məktəblərinin ibtidai 

siniflərində tədris olunan bu fənnin dərsliklərində oyunlara geniş yer verilmişdir. 

Çünki  ölkəmizdə həyata keçirilən təhsil islahatlarının tələblərinə müvafiq olaraq 

dərslərin fəal təlim modeli əsasında keçirilməsi ibtidai sinif müəllimləri qarşısında 

təxirəsalınmaz vəzifələr kimi qoyulurdu. Bu vəzifələrin müvəffəqiyyətli həlli üçün 

yeni fəal dərs modeli üzrə tədris olunan fənlərin sırasında “Həyati bacarıqlara 

əsaslanan təhsil” adlı fənnin yer alması yaxşı hal kimi qeyd olunsa da həmin fənnin 

tədrisi üçün hazırlanan bütün didaktik materiallarda fəal dərsin mərhələlər üzrə 

keçirilməsi öz əksini tapırdı. Belə ki, I sinifdən başlayaraq bütün fənlərin tədrisində 

əsas məqsədlər, üsul və fəaliyyət növləri, əyani vəsaitlər didaktik fəaliyyət 

istiqamətləri üzrə müəyyənləşdirilir və dərslər bu istiqamətlər və mərhələlər üzrə 

həyata keçirilirdi. Məsələn, I sinifdə “Həyati bacarıqlara əsaslanan təhsil”in birinci 

mövzusu üzrə keçirilən dərslərin birinci mərhələsi ekskursiya, ikinci mərhələsi 

müzakirə, üçüncü mərhələsi oyun, dördüncü mərhələsi nəticə, beşinci mərhələsi 

qiymətləndirmə adlandırılırdı. Adı çəkilən dərslikdə oyun mərhələləri dərslərin 

mövzusuna uyğun olaraq birinci, ikinci, bəzən də üçüncü mərhələlərdə həyata 

keçirilməsi nəzərdə tutulurdu. Əlbəttə ki, ibtidai siniflərdə dərsin mərhələrindən 

birinin oyun adlandırılması yaxşı hal kimi qeyd olunmalıdır. Lakin həmin oyunların 

təşkili və tətbiqi prosesində şagirdlərin bədii yaradıcılıq qabiliyyətlərinin 

formalaşdırılması ilə bağlı dərslikdə metodik göstərişlərin olmaması yaxşı hal kimi 

qeyd edilə bilməz. Məsələn, I sinfin birinci dərsi (yəni savad təlimi dövründən 

sonrakı  dərslər nəzərdə tutulur-Ş.S) ekskursiya mərhələsi kimi təşkil olunursa, ikinci 

mərhələdə  ekskursiyanın müzakirəsi aparılır. Üçüncü mərhələdə isə oyun təşkil 

olunur. Oyunun təşkili ilə bağlı dərslikdə göstərilir ki, müəllim uşaqların əhvali-

ruhiyyəsini yaxşılaşdıran oyun təşkil edir. Oyun “Nə gördün?” adlanır. Uşaqlar iki 

qrupa bölünürlər. Ekskursiyaya aid suallar verilir və cavablar  alınır. Suallar və 

cavablar bu cür ola bilər: 

“I qrupun üzvləri ikinci qrup üzvlərinə müraciət edirlər: - Siz harada olmuşsunuz? 

II qrupun üzvləri cavab verirlər: - Məktəbin otaqlarında, həyətində. 

I qrupun üzvləri yenə soruşurlar: - Orada nə gördünüz? 

II qrupun üzvləri cavab verirlər: - Məktəbin otaqlarını, kitabxananı, yeməkxananı, 

idman zalını. 

Qruplar yerini dəyişir və indi II qrup üzvləri sual, I qrup üzvləri isə cavab 

verirlər” [51, s. 37-38].  

Göründüyü kimi, təşkil olunan oyunun məzmununda didaktik yanaşmaların 

nəzərə alınmaması oyunun formal şəkildə şərh olunması ilə bağlı təsəvvür yaradır. 

Çünki belə oyunların formal şəkildə təsvir olunması ibtidai sinif müəllimlərinin 

oyuna münasibətini dəyişmiş olur. Yəni dərslikdə formal şəkildə təqdim olunan belə 

oyunların əvəzinə, ibtidai sinif müəllimləri didaktik oyunlardan birini hazırlayaraq 

təqdim etməlidirlər. Lakin onların hazırladıqları belə didaktik oyunlar, əlbəttə ki, 

şagirdlərin bədii yaradıcılıq qabiliyyətlərinin formalaşdırılmasına az təsir göstərmiş 

olur.  

Unutmaq olmaz ki, I sinifdə fənlərin tədrisi prosesində təşkil olunan didaktik 

oyunların hər biri şagirdlərin bilik, bacarıq, vərdişlər sisteminin formalaşdırılmasına 

kömək etməlidir. Lakin təhlilə cəlb etdiyimiz tədris vəsaitində oyunlar yer alsa da, 

onların didaktik oyunlar kimi təqdim edilməməsi pedaqoji, metodik və elmi  cəhətdən 

doğru sayıla bilməz. I sinifdə ikinci mövzunun tədrisi prosesi üçün nəzərdə tutulan 



36 

 

oyun haqqında da eyni sözləri demək olar. Dərslikdə nəzərdə tutulan həmin oyun 

üçün qeydlərdə göstərilir ki, hamı dairə boyunca düzülür. Hər bir iştirakçı növbə ilə 

özündən əvvəlkilərin və özünün adını deyir. Məsələn: 

“I oyunçu: - Mənim adım Elnurdur. 

II oyunçu – Mənim adım Rəşaddır, yoldaşımın adı isə Elnurdur. 

III oyunçu: - Mənim adım Vəfadır, yoldaşlarım isə Elnur və Rəşaddır.  

Oyun dairə boyunca davam edir. Sonuncu şagird isə hamının adını çəkməlidir, 

kimlərinsə adını unutduqda ona başqaları kömək edə bilərlər” [51, s. 40].  

Göründüyü kimi, belə oyunun əsas məqsədi demək olar ki,  düzgün 

dəqiqləşdirilməmişdir. Çünki uşaqların dairədə dayanması, adlarının təqdim edilməsi 

oyun hesab edilə bilməz. Məhz bu baxımdan tədris vəsaitinin müəllifləri tərəfindən 

müəyyənləşdirilən didaktik oyunun məqsədi haqqında uğurlu fikirlər söyləmək 

düzgün sayıla bilməz.  

Digər siniflər üçün mərhələlər üzrə şərhlər aparan müəlliflər oyunlarla bağlı 

tövsiyələr də vermişlər. Lakin həmin tövsiyələrin heç birində onların didaktik 

məqsədi gözə dəymir. Məsələn, II sinifdə beşinci mövzu üzrə qeyd olunan mərhələlər 

üzrə oyun ikinci mərhələdə yer alır. Müəlliflər bu oyunu rollu oyun kimi təqdim 

edirlər. Göstərirlər ki, “şagirdlər “Tapmaca” oyununu oynayırlar. Belə ki, fəsillərə, 

fəsillərdə baş verən təbiət hadisələrinə dair növbə ilə tapmaca söyləyirlər. Uşaqlar 

isə onun açmasını tapırlar. Yaxud oyunu iki komanda üzrə aparmaq olar. Şagirdlər 

iki komandaya bölünür, birinci komanda ikinciyə tapmaca deyir. İkinci komanda 

açmasını tapırsa, özləri tapmaca söyləyirlər. Əgər tapmacanın açmasını bilmirlərsə, 

yenə də tapmacanın cavabını həmin komanda deməlidir. Beləliklə, komandaların 

xalları  hesablanır. Qalib komanda müəyyənləşdirilir. Müəllim oyunu yekunlaşdırır, 

xalları müəyyən edir, qalib komandanı rəğbətləndirir” [51, s. 150].  

Əslində, müəlliflərin təqdim etdiyi bu rollu oyunu komandalar üzrə iş 

adlandırmaq olar. Çünki, şagirdlər komandalara bölünürlər və hər komanda öz 

tapmacasını səsləndirir. Tapmacanın cavabını düzgün tapanlar qələbə qazanırlar. 

İbtidai siniflərdə cütlərlə, qruplarla, komandalarla iş metodu aparıcı metod kimi 

tətbiq olunur. Müəlliflərin komandalar üzrə işi rollu oyunlar kimi təqdim edilməsini 

düzgün hesab etmək olmaz. Eyni sözləri II sinfin  onuncu mövzusunun tədrisi üçün 

nəzərdə tutulan oyun haqqında da demək olar. Müəlliflər həmin oyunu təqdim 

edərkən onu “Gizli səsvermə” oyunu adlandırırlar. Göstərirlər ki, “müəllim sinif 

növbətçilərinin seçkisini təşkil edir. Həftənin günləri üzrə hər gün iki nəfər olmaqla 

10 nəfərin növbətçi seçilməsi lazım gəlir. Bunların açıq yox, gizli səsvermə ilə 

seçilməsini təşkil edir. Bu məqsədlə seçki bülletenləri hazırlayır, oraya bütün 

şagirdlərin adları yazılır. Xüsusi güşə təşkil edilir. Şagirdlər seçki  bülletenini 

götürür, həmin güşəyə keçirlər. İzah olunur ki, bülletendəki  adlardan 10 nəfərin 

adını saxlamalı, digərlərinin üstündən xətt çəkilməlidir. Bütün şagirdlər səsvermədə 

iştirak edirlər. Say komissiyası tərəfindən bülletenlər  sayılır. Beləliklə, hər bir 

şagirdin neçə səs topladığı müəyyənləşdirilir. Ən çox səs toplayan 10 nəfər növbətçi 

seçilir” [51, s. 166].  

Göründüyü kimi bu oyunda da heç bir didaktik məqsəd yoxdur. Ona görə də 

belə oyunun didaktik oyun kimi qələmə alınmasını düzgün hesab etmək olmaz. Çünki 

belə oyunlarda şagirdlərin rolları konkret olaraq düzgün müəyyənləşdirilmir və 

onların rollar üzrə fəaliyyəti yaxşı işıqlandırılmır.  

Dərslik müəlliflərinin III və IV siniflər üçün nəzərdə tutduğu oyunlarda da 

didaktik məqsəd gözə dəymir. Məsələn, III sinfin altıncı mövzusu üçün nəzərdə 

tutulan rollu oyunun didaktik məqsədi qeyd olunmadığı üçün həmin oyunun məqsədi 

aydın ifadə edilməmişdir. Həmin oyunun təşkilindən bəhz edən müəlliflər göstərirlər 

ki, “müəllim şagirdləri dairə boyunca düzür və oyun keçirir. Ortada aparıcı olur. O, 

dairədəki şagirdlərin birinə üzünü tutub müxtəlif hərəkətlər edir. Onun üzü hansı 

şagirdə yönəlmişsə, o da həmin hərəkətləri etməlidir. Dairədəki şagirdin dairə boyu 

qarşısında hansı şagirddirsə, o da onun hərəkətlərini təkrarlayır. Kim hərəkətləri 

vaxtında və düzgün edirsə, qalib sayılır. Bacarmayanlar oyundan çıxarılır. Aparıcı 

sonra başqa bir uşağa üzünü tutur və başqa hərəkətlər edir. Oyun, beləliklə, davam 

edir. Lakin oyunun qaydalarını pozmaq olmaz” [51, s. 259].  

Göründüyü kimi, belə oyunlar kiçikyaşlı məktəblilərin fiziki tərbiyəsi üçün 

təşkil edilə bilər. Çünki, müəlliflərin rollu oyunlar adlandırdıqları belə oyunlarda 

şagirdlər müxtəlif fiziki hərəkətlər etməklə fəallaşırlar. Bu prosesdə şagirdlərin fiziki 

imkanları, fiziki imkanlarının artırılması, fiziki cəhətlərinin artırılması əsas 

məqsədlərdən hesab olunur. Ona görə belə oyunları da didaktik oyunlar kimi qeydə 

almaq olmaz. Adı çəkilən tədris vəsaitinin IV siniflər üçün nəzərdə tutulan dərsləri 

haqqında da eyni sözləri demək olar. Müəlliflər belə oyunlardan birini “Adımın 

mənası” adlandırırlar. IV sinif şagirdləri üçün nəzərdə tutulan “Hisslərin ifadə 

edilməsi” mövzusunun tədrisi üçün  nəzərdə tutulan metodik göstərişlərdə müəlliflər 

həmin oyunun məzmununu aşağıdakı şəkildə ifadə edirlər.  

“Müəllim canlandırma yaratmaq məqsədi ilə şagirdlərlə “Adımın mənası” 

oyununu təşkil edir.  

“Mənim adımın mənası...” Hər bir şagird öz adının  mənasını söyləyir. Sonra 

bu suallar davam edir. “Mənim bürcüm və ilim...” Şagirdlər cümləni bitirirlər. Oyun 

başa çatdırılır. Müəllim soruşur: 

- “Hansı hissləri keçirdiniz?”” [51, s. 387].  

Əslində, belə oyunları didaktik oyunlar kimi təşkil etmək çox faydalıdır. Çünki 

didaktik oyunlarda şagirdlər öz adlarının mənasını öyrənməklə yeni biliklər əldə 

edirlər. Bunun üçün belə oyunlara elə adlar daxil etmək lazımdır ki, həmin adların 

mənalarını oyun prosesində şagirdlər öyrənərək sevinir və yoldaşlarına, eləcə də 

valideynlərinə izah etmiş olurlar. Məsələn, əgər oyunda iştirak edən uşaqlardan 

birinin adı Təbriz, digərinin adı Gəncəli, başqa birisinin adı Mömünəxatun kimi 

səsləndirilsə, bu zaman müəllim Təbriz, Gəncə və Mömünəxatun adlarının mənalarını 

açıqlaya Təbriz və Gəncənin Azərbaycanın qədim paytaxtlarından olması, habelə 

Təbrizin və Gəncənin yaranması, təşəkkül tarixi ilə bağlı şagirdlərə tarixi məlumatlar 

vermək ki, bu da şagirdlərdə vətənpərvərlik hissini artırmış olar. Eyni zamanda 

Mömünəxatun hadisəsinin şərh edilməsi, Dərbənddə anadan olmuş, İraqda yaşamış, 

İraqın hakimi kimi ilk səfərini Naxçıvana etmiş və həyat yoldaşı Mömünəxatun üçün 

İraqi Əcəmdən dəvət etdiyi Əbu Bəkr Memar Əcəmi tərəfindən türbə tikdirmiş 

Şəmsəddin Eldəgəz (Eldəniz) haqqında elmi-tarixi məlumatları verməklə onların elmi 

dünyagörüşlərini daha da formalaşdırmış olar.  

 



39 

 

1.3. Didaktik oyunların təşkilində kiçikyaşlı məktəblilərin bədii yaradıcılıq 

qabiliyyətlərinin formalaşdırılması probleminin məktəb təcrübəsində qoyuluşu 

Problemin elmi-pedaqoji ədəbiyyatda qoyuluşu ilə yanaşı, məktəb 

təcrübəsindəki qoyuluşunun vəziyyəti ilə də tanış olmağı zəruri hesab etdik. Bunun 

üçün tədqiqat planına uyğun olaraq Naxçıvan Muxtar Respublikasının həm şəhər, 

həm də kənd məktəblərində ibtidai sinif müəllimlərinin didaktik oyunların təşkilinə 

olan münasibəti öyrənməyi qərara aldıq. Tədqiqatın məqsədindən irəli gələn 

vəzifələrin həllinə uyğun olaraq həm şəhər, həm kənd məktəblərində ibtidai sinif 

müəllimlərinin məsələyə münasibətini öyrənmək, təhlil edib ümumiləşdirmək üçün 

aşağıdakıların nəzərdən keçirilməsini məqsədəmüvafiq hesab etdik: 

1. Şəhər və kənd məktəblərində ibtidai sinif müəllimlərinin dərslərində iştirak 

etmək və problemin məqsədinə uyğun müşahidələr aparmaq; 

2. Birinci siniflərdə savad təlimi dövründə ibtidai sinif müəllimləri tərəfindən 

təşkil olunan didaktik oyunları müşahidə edib qeydlər aparmaq; 

3. I-IV siniflərin “Azərbaycan dili” dərslərini müşahidə etmək və təşkil olunan 

didaktik oyunlarla bağlı qeydlər aparmaq; 

4. I-IV siniflərdə “Həyat bilgisi” dərslərini dinləmək və  didaktik oyunlarla 

bağlı müvafiq qeydlər aparmaq 

5. I-IV siniflərdə “Musiqi” dərslərini dinləmək və musiqi müəllimlərinin 

didaktik oyunların təşkilinə olan münasibətlərini öyrənmək; 

6. I-IV siniflərdə “Təsviri incəsənət” dərslərini müşahidə etmək və təsviri 

incəsənət müəllimlərinin didaktik oyunların təşkili təcrübəsini öyrənmək; 

7. İbtidai sinif şagirdlərinin iştirakı ilə təşkil olunan dərsdənkənar tədbirlərdə 

didaktik oyunların vəziyyətini öyrənmək; 

8. Bədii yaradıcılıq dərnəklərində və maraq kurslarında didaktik oyunların 

təşkili vəziyyətini öyrənmək; 

9. I-IV siniflərdə təlim prosesində ibtidai sinif müəllimlərinin şagirdlərin bədii 

yaradıcılıq qabiliyyətlərinin formalaşdırılması ilə bağlı iş təcrübəsini öyrənmək. 

Nəzərdə tutulanların məqsədyönlü, planlı olaraq həyata keçirilməsi üçün 

Naxçıvan şəhərindəki 4, 6, 9, 11, 12 nömrəli tam orta məktəblərində müşahidələr 

apardıq, dərsləri dinlədik və ibtidai siniflərdə didaktik oyunların təşkili vəziyyəti ilə 

tanış olduq. Əvvəlcə, Naxçıvan şəhər 4 nömrəli məktəbin ibtidai siniflərində 

müşahidə apardıq. Sinif müəllimi T.İsmayılovanın Ia sinfində savad təlimi 

məşğələlərində iştirak etdik. “Aa” hərfi. “Ağaclar”, “Nn” hərfi. “Meşədə”, “Əə” 

hərfi. “Əsmərin gəlinciyi”, “Ll” hərfi. “Göbələk”, “Mm” hərfi. “Bazarda”, “İi” hərfi. 

“Liman”, “Tt” hərfi. “Gəzinti”, “Bb” hərfi. “Bakı” mövzuları üzrə savad təlimi 

dərslərini dinlədik. Məlum oldu ki, sinif müəllimi “Aa” hərfinin yazılışı və deyilişi 

qaydalarını yaxşı öyrətdi və “Ağaclar” mövzusu üzrə dialoqlar təşkil etdi. Şagirdlər 

“Aa” hərfinin böyüdülmüş modeli əsasında sinif tapşırıqlarını yerinə yetirdilər.  

“Nn” hərfinin öyrədilməsi ilə bağlı da steriotip formalardan istifadə olundu. 

Yazı taxtasında hərfin nümunəvi yazılışı təqdim olundu, “Meşədə” mövzusu üzrə 

öyrədici materiallar əsasında iş aparıldı. Sinif xorunda iştirak edən şagirdlər öyrənilən 

yeni hərfi özündə əks etdirən sözləri kütləvi şəkildə səsləndirdilər. Digər hərflərin, o 

cümlədən “Ll”, “Əə”, “Mm”, “İi”, “Tt”, “Bb” hərflərinin öyrənilməsi zamanı 

“Əsmərin gəlinciyi”, “Göbələk”, “Bazarda”, “Liman”, “Gəzinti”, “Bakı” mövzuları 

üzrə iş aparıldı. Ənənəvi qaydalara əməl edən ibtidai sinif müəllimi çox təsadüfi 

hallarda əqli hücum, kiçik quruplarla iş, mütəqil iş, müzakirə mərhələləri üzrə işlərin 

həyata keçirilməsinə cəhd göstərdi. Lakin mövzuların öyrədilməsi zamanı təqdimat, 

pedaqoji innovasiyalarla iş, oyun, şəkillərlə iş, diskussiya, problem situasiya 

mərhələlərindən istifadə edilmədi.  

Fikrimizcə, müəllimlər oyun mərhələsindən istifadə etsəydilər, məqsədlərinə 

daha tez nail olar və şagirdlərin təlimə marağını daha da artırmış olardılar. Təəssüf ki, 

dinlədiyimiz dərslərin heç birində oyun, yaxud didaktik oyun mərhələsindən istifadə 

olunmadı. Məhz ona görə şagirdlər dərsin vaxtı sona çatmamış yoruldular. Bu zaman 

onların öyrənmə maraqlarının azalması daha qabarıq müşahidə edildi.  

Unutmaq olmaz ki, əyani, texniki vasitələrdən istifadə etmədən, pedaqoji 

texnologiyaların və innovasiyaların gücündən faydalanmadan, eləcə də didaktik 

oyunları təşkil etmədən şagirdlərin əhvalını yaxşılaşdırmaq olmaz. Əhvalın 

yaxşılaşmaması isə şagirdlərin təlimə marağının azalmasına səbəb ola bilər.  

“Əhval-çox zəif cərəyan edən emosional halətdir. Məsələn, insan qəmgin, şad, 

əzgin, gümrah, qüssəli və s. əhvalda ola bilər, lakin onlar zəif cərəyan etdiklərindən о 

qədər də aydın surətdə nəzərə çarpmır və çox kəskin xarici ifadəyə malik olmur”  

[20, s. 163]. 

Deməli, dərsin mərhələlər üzrə keçirilməməsi, xüsusilə didaktik oyunların 

təşkil edilməməsi şagirdlərin əhvalının pisləşməsinə səbəb olur. Bu da onların təlimə 

marağını azaldır.  

Naxçıvan şəhər 12 nömrəli məktəbdə Ia sinfində 21 şagirdlə dərs keçən 

A.Əliyevanın savad təlimi ilə bağlı dərslərini dinlədik. Məlum oldu ki, “Pp” hərfi. 

Polis və uşaqlar, “Şş” hərfi.  “Ad günündə”, “Ee” hərfi. “Etibar inam deməkdir”, 

“Vv” hərfi. “Baba və nənə”, “Zz” hərfi. “Dənizdə”, “Üü”hərfi. “Üzümlükdə”, 

“Öö”hərfi. “Könülün ördəkləri”, “Gg” hərfi. “Göygöldə” mövzuları üzrə iş aparan 

müəllim savad təlimi ilə bağlı müvafiq işlər aparsa da, dərsin mərhələləri üzrə işləri 

təşkil edə bilmədi. Ölkəmizdə həyata keçirilən kurikulum təlimi ilə bağlı iş 

metodlarının bəzilərinə epizodik toxunan, bəzilərini unudan, bəzən də öz şəxsi 

təcrübəsindən istifadə edən müəllim apardığı dialoqları, kiçik qruplar üzrə işi və 

böyük quruplarla təşkil etdiyi sorğu formalarını didaktik oyunların əvəzinə həyata 

keçirdiyini söylədi. Əlbəttə ki, belə dərs modeli ölkəmizdə həyata keçirilən təhsil 

islahatlarına dair direktiv sənədlərin tələblərinə uyğun olmadığı üçün nümunəvi dərs 

kimi qeydə alına bilməz. Hər şeydən əvvəl ona görə ki, müəllimin təqdim etdiyi iş 

modeli üzrə müşahidə apardığımız dərsdə şagirdlər yorulur, əhvalları pozulurdu.  

“Əhvallar xeyli müddət: həftələrlə, aylarla davam edə bilər. Əhvalın bəzən 

səbəbi tam aydın olmur. Belə ki, insan özündə bu və ya digər əhvalın səbəbini, nесə 

əmələ gəldiyini bəzən aydın dərk edə bilmir. Çünki əhvalı çox zəif qıcıqlayıcılar belə 

dəyişə bilir. Məsələn, adam acıqlı olduqda ən cüzi şeylər belə (birinin bərkdən 

gülməsi, stola toxunması və s.-də) onun əhvalını pozur. Buna görə də əhvallar da 

stenik və astenik ola bilir” [20, s. 163]. Psixoloqların qeyd etdikləri kimi, savad 

təlimi dərslərində müəllimin şablon hərəkətləri şagirdləri qıcıqlandırır və onların 

əhvalını pozur.  

Naxçıvan şəhər 11 №-li tam orta məktəbdə Ia, Ib və Ic siniflərində savad təlimi 

dövrü üzrə “Qq” hərfi. Quşların dostları, “Xx” hərfi. “Xəzri nədir”, “Ğğ” hərfi. 

“Qayğı”, “Cc” hərfi. “Cabir babanın bağında”, “Çç” hərfi. “Çörək bərəkətdir”, “Hh” 

hərfi. “Adı ilə böyüsün”, “Ff” hərfi. “Özümüz oxuyarıq”, “Jj” hərfi. “Jalə xala” 

mövzuları üzrə savad təlimi dərslərini dinlədik. Bu dərslər də dinlədiyimiz ənənəvi 

dərslərdən heç də fərqlənmirdi. Çünki müəllimlərin novatorluğu gözə dəymirdi. 

Hərflərin yazılışı, deyilişi, hərf və səslərin müqayisəsi, hecalar və sözlər, habelə 

cümlələr üzərində müəllimlərin tətbiq etdikləri iş modelləri yaxşı təsir bağışlasa da, 

onların 4 şagird üzərində didaktik tapmacalar əsasında apardıqları işi didaktik oyun 

kimi təqdim etmələri ilə razılaşmaq olmaz. Əslində, Azərbaycanda həyata keçirilən 

təhsil haqqında direktiv sənədlərdə ibtidai sinif müəllimlərinin interaktiv təlim 

modelindən istifadə etmələri zəruri sayılır. Bundan başqa, müəllimin 

kompetensiyalara əsaslanan dərs tipi üzrə işləmələri sinif müəllimləri qarşısında 

təxirəsalınmaz vəzifələr kimi qoyulur. Qeyd olunan bütün modellər üzrə işlərin 

həyata keçirilməsi zamanı didaktik oyunların və digər oyunların təşkil edilməsi ona 

görə ibtidai sinif müəllimlərindən tələb olunur ki, belə oyunlar şagirdlərin 

yorulmasının qarşısını alır, onların əhvallarını yaxşılaşdırır və təlimə maraqlarını 

artırır.  

“Əhval insanın təsəvvür və düşüncəsinə, onların məzmun və istiqamətinə, ətraf 

aləmə bəslədiyi münasibətə təsir göstərir. Adamda şad və gümrah əhval olduqda 

ətrafdakı hər bir şey insana xoş təsir bağışlayır. Hər şey onu vəcdə gətirir. Qəmgin 

olduqda isə əksinə, hər şey ona sönük və mənasız görünür” [20, s. 163].  

Deməli, “Azərbaycan dili” dərslərində, xüsusilə savad təlimi dövründə didaktik 

oyunlardan istifadə etməklə, bir tərəfdən şagirdlərin təlimə marağı artırsa didaktik 

oyunlar zamanı folklor nümunələrindən, xalq rəqslərindən, uşaq mahnılarından, 

muğam parçalarından istifadə etməklə şagirdlərin bədii yaradıcılıq qabiliyyətlərinin 

formalaşdırılmasına nail olmaq mümkündür. Xüsusilə, II sinfin “Azərbaycan dili” 

dərslərində “Bayraqlar”, “Üç rəngli bayraq”, “Ədəbi məşəl”, “Rənglərin anası”, 

“Novruz bayramı”, “Qədim xalça”, “Şam ağacı”, “Bağban və oğulları”, “Üç ana, üç 

oğul”, “İki uşaq”, “Kompüter oyunu”, “Şir və siçan”, “Ayı və şir”, “Dəvələrin 

yarışı”, “Uçan quşlar”, “Ququşu”, “Durnaların nəğməsi”, “Şəhidlər xiyabanı”, “Meşə 

kralının nağılı”, “Kobud oğlanlar”, “Lovğa qızlar”, “Dostların səfəri”, “İpəkqurdu 

oyunu”, “Barama qurdu və tut ağacları”, “Arıların nəğməsi”, “Kəpənəklərin uçusu”, 

“Çiçəklərin ətri”, “Əqrəb və qurbağanın döyüşü”, “Tapmacalar yarışı”, “Sanamalar 

müsabiqəsi”, “Həzin laylalar”, “Qədim oyunlar”, “Atalar sözləri və məsəllər oyunu”, 

“Tülkü və dəvə oyunu”, “Bayatılarla oyun”, “Bağlamalar”, “Yanıltmacları kim 

söyləyər?”, “Babaların nağılı”, “Nənələrin alqışı” adları altında təşkil olunan didaktik 

oyunlar zamanı şagirdlərin fəallığının artırılması, mədəni istirahətlərinin təşkili, 

müstəqil fəaliyyətə cəlb olunmaları, mədəni nitqlərinin inkişafı, fiziki hərəkətlərini 

nümunəvi yerinə yetirmələri, ritmik hərəkətləri düzgün etmələri, maraqla muğam 

parçalarını dinləmələri, muxtəlif musiqi nümunələrinə qulaq asmaları üçün şərait 

yaranmış olur. Belə şəraitdə isə onların bədii yaradıcılıq qabiliyyətlərinin 

formalaşdırılması məqsədyönlü, planlı və mütəşəkkil olaraq həyata keçirilmiş olur. 

Təəssüf ki, şəhər və kənd məktəblərində dinlədiyimiz “Azərbaycan dili”, “Həyat 

bilgisi”, “Musiqi” və “Təsviri incəsənət” dərslərində belə imkanlardan istifadə edən 

sinif müəllimlərinə rast gəlmədik. Səbəbini müəyyənləşdirmək istəyərkən sinif 

müəllimlərinin demək olar ki, böyük əksəriyyəti bu sahədə metodik ədəbiyyatın 

olmamasından şikayətləndilər.  

Naxçıvan şəhər 6 №-li tam orta məktəbin müəllimi G.Allahyarovanın “Həyat 

bilgisi” dərslərində iştirak edən zaman qeyd etdiyimiz qüsurlar müşahidə olundu. 

Səbəbini soruşanda məhz yuxarıda qeyd olunan səbəbləri G.Allahyarova  da dilə 

gətirdi.  

Şəhər məktəbləri ilə yanaşı, kənd məktəblərində də vəziyyəti öyrənmək üçün 

müşahidələr apardıq. Tədqiqat planına uyğun olaraq Naxçıvan Muxtar 

Respublikasının bir sıra kənd məktəblərində ibtidai sinif müəllimləri ilə görüşdük, 

söhbətlər apardıq, dərslərini dinlədik və didaktik oyunların təşkili və keçirilməsi ilə 

bağlı ümumi vəziyyəti aydınlaşdırmağa çalışdıq. Əsas məqsədimiz ibtidai sinif 

müəllimlərinin didaktik oyunların təşkilinə və oyun prosesində kiçikyaşlı 

məktəblilərin bədii yaradıcılıq qabiliyyətərinin formalaşdırılmasına olan 

münasibətlərini öyrənməkdən ibarət idi. Bu məqsədlə Şahbuz rayonunun Biçənək 

kənd orta məktəbinin sinif müəllimləri (R.Mədətova, Ə.Nəsirova, İ.Qəhrəmanova, 

İ.Orucova) ilə söhbətlər apardıq, onların “Azərbaycan dili” və “Həyat bilgisi” 

dərslərində iştirak etdik. Dinlədiyimiz dərslərin hər birində didaktik oyunların 

məqsədyönlü şəkildə təşkil edilməməsi ilə bağlı müəllimlərə iradlarımızı bildirdik. 

Onlar cavablarında didaktik oyunların xarakterinə uyğun iş apardıqlarını söylədilər. 

Sinif müəllimləri birinci sinifdə “Həkim məsləhəti”, “Himnimiz”, “Tap görüm” 

mövzularının tədrisində apardıqları dialoq formalarının cütlərlə və qruplarla iş 

üsullarını didaktik oyunların xarakterinə uyğun olan oyunlar kimi təqdim edirdilər. 

Biz onlara bildirdik ki, didaktik oyunları təşkil edərkən həmin oyunları əvvəlcədən 

planlaşdırmaq lazımdır. Sonra həmin oyunların təxmini ssenarisini hazırlamaqla, 

ssenari üzrə rol bölgüsünü aparmaqla, musiqi tərtibatını lazım gələrsə, kiçik 

dekorasiyaları tərtib etməklə, geyim əşyaları və digər ləvazimatlar ilə bağlı işlər 

aparmaqla didaktik oyuna başlamaq olar. Bizim tövsiyələrimizi və verdiyimiz 

metodik istiqamətləri dinlədikdən sonra onlar bu sahədə metodik ədəbiyyatın 

olmamasından şikayətləndilər. Doğrudan da, nəinki didaktik oyunların təşkilinə dair 

metodik ədəbiyyatlar azlıq edir, hətta didaktik oyunların təşkili zamanı uşaqların 

bədii yaradıcılıq qabiliyyətlərinin formalaşması probleminə həsr olunan elmi-

pedaqoji ədəbiyyat nümunələrinin olmaması təəssüf doğurur. Göstərilən metodik 

ədəbiyyat nümunələrinin çatışmazlığı, yaxud heç olmaması və ya azlığı ucbatından 

kənd, rayon məktəblərində ibtidai sinif müəllimləri didaktik oyunların təşkilində 

çətinlik çəkir və bu prosesdə uşaqların bədii yaradıcılıq qabiliyyətlərinin 

formalaşdırılması ilə bağlı işləri həyata keçirə bilmirlər. Naxçıvan Muxtar 

Respublikasının Babək, Kəngərli, Ordubad, Şahbuz rayonlarının kənd məktəblərində 

apardığımız müşahidələrin nəticələri də fikrimizi sübut edir.  

Naxçıvan Muxtar Respublikasının Kəngərli rayon Qarabağlar kənd 2 №-li tam 

orta məktəbində ibtidai sinif müəllimlərinin dərslərini dinlədikdən, onlarla 

apardığımız söhbətlərdən və digər müşahidə faktlarından sonra aydın oldu ki, kənd 

məktəbinin sinif müəllimləri (Qarabağlar kənd 2 №-li tam orta məktəbin ibtidai sinif 

müəllimləri: G.Ağayeva, E.Məmmədova, Ş.Hətəmova nəzərdə tutulur) didaktik 

oyunları keçirməkdə çətinlik çəkirlər. Hər üç müəllimin ikinci siniflərdə dinlədiyimiz 

“Azərbaycan dili” və “Həyat bilgisi” dərslərində didaktik oyunların təşkili üçün 

şəraitin, əyani-texniki vəsaitlərin, müsiqi alətlərinin, təsviri incəsənət materiallarının 

olmaması, traferatların və kartoçkaların hazrlanması üçün zəruri vasitələrin 

çatışmazlığı səbəbindən didaktik  oyunları primitiv şəkildə təşkil etməyə  cəhd 

göstərən müəllimlər bu işi müvəffəqiyyətlə başa çatdıra bilmədilər. Onlar “Günəş, 

hava, su, torpaq”, “Bitkilər və heyvanlar”, “Şəhərdə və kənddə”, “Fəsillər” 

mövzularının tədrisi prosesində didaktik oyunların təşkili üçün mühit yaratmağa cəhd 

göstərdilər. İkinci sinif şagirdlərinin dialoqlarından, kiçik və böyük qruplar tərəfindən 

günəşin, havanın, suyun, torpağın, bitkilərin, o cümlədən, almanın, heyvanın, narın, 

turpun, xiyarın, dovşanın, toplanın, ağ ayının, atın, dəvənin, şəhər və kənd mühitinin, 

ayrı-ayrı fəsillərin insan həyatındakı rolundan, fizioloji əhəmiyyətindən, estetik 

dəyərindən və didaktik mahiyyətindən bəhs olunan oyun xarakterli işləri həyata 

keçirdilər. Doğrudur, didaktik xarakterli oyunların təşkilində də şagirdlərin təlimə 

olan marağını artırmaq, şagirdləri müstəqil fəaliyyətə cəlb etmək olar. Ancaq belə 

oyunların təşkilində şagirdlərin bədii yaradıcılıq fəaliyyətinin formalaşmasına nail 

olmaq mümkündür. 

Kəngərli rayon Qarabağlar kənd 2 №-li tam orta məktəbində, (ibtidai sinif 

müəllimləri: S.Həsənova, İ.Süleymanova, Ü.Hətəmova), Kəngərli rayon Yurdçu kənd 

tam orta məktəbində (ibtidai sinif müəllimləri: N.Məmmədova, A.Hətəmova, 

F.Atayeva, K.Mustafayeva), Ordubad rayon 1 №-li tam orta məktəbi (ibtidai sinif 

müəllimləri: D.Möhsünova, N.Fətəliyeva, G.Məmmədova), Ordubad rayon 2 №-li 

tam orta məktəbində (ibtidai sinif müəllimləri: M.Əsgərova, S.Nəcəfova, 

V.Orucəliyeva), Babək rayon Nehrəm kənd 1 №-li tam orta məktəbində (ibtidai sinif 

müəlimləri: G.Əsgərova, L.Muradova, T.Nəcəfova, N.Babayeva), Babək rayon 

Nehrəm kənd 2 №-li tam orta məktəbində (ibtidai sinif müəlimləri: Z.Fətullayeva, 

X.Sadiqzadə, F. Mirzəliyeva, R.Ramazanova) apardığımız müşahidələrin nəticələri 

də qaneedici olmadı. Yəni adı çəkilən məktəblərdə sinif müəllimlərinin əksəriyyəti 

didaktik oyunların təşkilində çətinlik çəkdikləri üçün onlar ya təşkil etmir, ya da aşağı 

səviyyədə təşkil edirlər. Muxtar Respublikanın Ordubad rayonunda apardığımız 

müşahidələr musiqili-didaktik oyunlarla bağlı oldu. Əsas məqsədimiz Ordubad  

rayonunun məktəblərində ibtidai sinif müəllimlərinin həyata keçirdikləri musiqili-

didaktik oyunların təşkili vəziyyəti ilə tanış olmaqdan ibarət idi. Bu məqsədlə 

Ordubad rayon 2 №-li tam orta məktəbində I sinifdə müəllim M.Əsgərovanın, II 

sinifdə müəllim A.Babayevanın, III sinifdə müəllim N.Kərimlinin, IV sinifdə 

müəllim Ş.Cəfərovanın musiqi dərslərini müşahidə etdik. Digər kənd məktəblərində 

olduğu kimi, Ordubad rayonunun 1 №-li tam orta məktəbində də müəllimlərin musiqi 

dərslərinin tədrisində çətinlik çəkirdilər. Əlbəttə ki, musiqi alətləri, not vərəqləri, 

musiqi kabinetləri olmadan musiqi dərsini keçirməklə uğur qazanmaq olmaz. Məhz 

ona görə Ordubad rayonunun orta məktəblərində adları çəkilən müəllimlərin qeyd 

olunan çətinliklər ucbatından normal musiqi dərslərini keçə bilməmələri səbəbindən 

proqram üzrə nəzərdə tutulan mövzuların tədrisi bizi qane etmədi. Belə olduğu halda, 

adı çəkilən müəllimlərin dərslərində musiqili-didaktik oyunların aşağı səviyyədə 

olmasını xüsusi qeyd etməliyik.  

Kəngərli rayon Yurdçu kənd tam orta məktəbində də Təsviri incəsənət 

dərslərində didaktik oyunların təşkili ilə maraqlandıq. Məlum oldu ki, istər Yurdçu 

kənd tam orta məktəbində, istər Qarabağlar kənd 1№-li , tam orta məktəblərində, 

istərsə də  Qarabağlar kənd 2 №-li tam orta məktəbində təsviri incəsənət müəllimləri 

didaktik oyunların təşkilində çətinlik çəkirlər. Onlar yalnız təsadüfi şəkildə rollu 

oyunların təşkilinə cəhd göstərir və həmin oyunları da primitiv şəkildə həyata 

keçirirlər.  

Dissertasiyanın planına uyğun olaraq problemin məktəb təcrübəsindəki 

qoyuluşunu Naxçıvan Muxtar Respublikasının ümumtəhsil məktəblərinin təcrübəsi 

əsasında öyrəndikdən sonra belə qənaətə gəlmək olar ki, istər şəhər, istərsə də kənd 

məktəblərində ibtidai sinif müəllimləri didaktik oyunların təşkilində çətinlik çəkirlər. 

Bütün bunları nəzərə alaraq dissertasiyada pedaqoji eksperimenti mərhələlər üzrə 

təşkil etməklə tədqiqat planında irəli sürülən işçi fərziyyənin doğruluğunu sübuta 

yetirək. İlkin olaraq pedaqoji eksperimentin müəyyənedici mərhələsi üzrə işləri 

həyata keçirdik. Pedaqoji eksperimentin birinci-müəyyənedici mərhələsində əvvəlcə 

şəhər məktəblərində çalışan ibtidai sinif müəllimləri ilə, sonra isə kənd məktəblərində 

çalışan ibtidai sinif müəllimlərinin didaktik oyunların təşkilinə olan münasibətlərini, 

vəziyyətini müəyyənləşdirmək məqsədi ilə sorğular keçirtdik. Şəhər məktəblərinin 

nümunəsində Naxçıvanın 4, 6, 9, 11, 12 №-li tam orta məktəblərində, kənd 

məktəbləri nümunəsində isə Ordubad rayonunun 1 №-li, 2 №-li tam orta 

məktəblərində, Kəngərli rayon Qarabağlar kənd 1№-li, 2 №-li tam orta 

məktəblərində, Yurdçu kənd tam orta məktəbində Babək rayon Nehrəm kənd 1 №-li, 

2 №-li tam orta məktəblərində, Şahbuz rayon Biçənək kənd tam orta məktəbində 

çalışan ibtidai sinif müəllimlərinin didaktik oyunlara münasibətinin  vəziyyətini 

öyrəndik.  

İstər şəhər, istər kənd məktəblərində pedaqoji eksperimentin ilkin mərhələsi 

üzrə apardığımız müşahidələr göstərdi ki, ibtidai sinif müəllimləri didaktik oyunların 

təşkilinə tələb olunan səviyyədə yanaşmırlar. Aparılan araşdırmalardan məlum oldu 

ki, əsas səbəblərdən birincisi ibtidai sinif müəllimlərinin didaktik oyunların təşkilinə 

məqsədyönlü, planlı və mütəşəkkil olaraq yanaşa bilməmələridir. Bunu ibtidai sinif 

müəllimləri ilə aşağıdakı suallar əsasında apardığımız sorğuların nəticələri də bir 

daha sübut etdi: 

1. “Azərbaycan dili”, “Həyat bilgisi”, “Təsviri incəsənət”, “Musiqi” 

dərslərində didaktik oyunları təşkil edə bilirsinizmi? 

2. Süjetli-rollu didaktik oyunları necə təşkil edirsiniz?  

3. Musiqili-didaktik oyunları necə təşkil edirsiniz? 

4. Hərəkətli-rollu didaktik oyunları necə təşkil edirsiniz? 

5. İntellektual-didaktik oyunları necə təşkil edirsiniz? 

6. Təbiət hadisələrinə dair didaktik oyunları necə təşkil edirsiniz? 

7. Milli-mənəvi dəyərlərə aid didaktik oyunları necə təşkil edirsiniz? 

8. Nağıllar və dastanlar aləminə dair didaktik oyunları necə təşkil edirsiniz? 

9. Rollu oyunları necə təşkil edirsiniz? 

10. Dərsdənkənar tədbirlərdə hansı didaktik oyunlardan istifadə edirsiniz? 

Sorğuları Naxçıvan şəhərinin 4, 6, 9, 11, 12 №-li tam orta məktəblərində 

çalışan ibtidai sinif müəllimləri ilə apardıq. Sorğularda iştirak edən müəllimlərlə 

söhbətlərimizdən məlum oldu ki, onların bir qismi, əsasən, təlim prosesində müəyyən 

mövzulara uyğun didaktik oyunları öz istədikləri şəkildə həyata keçirirlər. Bu zaman 

onlar yalnız rollu oyunlara daha çox istinad edirlər. Süjetli-rollu, musiqili-hərəkətli-

rollu, intellektual, təbiət hadisələrinə, milli-mənəvi dəyərlərə, nağıl və dastan aləminə 

dair didaktik oyunlardan istifadə etməkdə çətinlik çəkirlər. Dərsdənkənar tədbirlərdə 

isə didaktik oyunları təşkil etmək istəsələr də, bu oyunların təşkili metodikası ilə 

bağlı ədəbiyyatların olmamasından şikayətləndilər.   

Sorğu anketləri üçün sualları hazırlayıb təqdim edərkən sualları nəzərdən 

keçirən fənn müəllimlərinin təlim prosesində didaktik oyunları təşkil edə 

bilmədiklərindən şikayətlənmələri təəccübümüzə səbəb oldu. Ona görə ki, istər 

“Azərbaycan dili”, istər “Həyat bilgisi, istər “Musiqi”, istərsə də “Təsviri incəsənət” 

dərslərində mövzular üzrə rollu oyunlardan savayı, digər növlər üzrə didaktik 

oyunların təşkilində çətinlik çəkdiklərini söyləyən fənn müəllimləri sorğu 

cədvəlindəki ilk suala cavab verə bilmədilər. Yəni sorğuda  iştirak edən fənn 

müəllimlərinin demək olar ki, hamısı “təşkil edə bilmirik” cavabını verdilər. Bu o, 

deməkdir ki, “Azərbaycan dili”, “Həyat bilgisi”, “Musiqi” və “Təsviri incəsənət” 

dərslərini tədris edən ibtidai sinif müəllimləri, süjetli, rollu, musiqili, hərəkətli-rollu, 

intellektual, təbiət hadisələrinə, milli-mənəvi dəyərlərə, etnopedaqoji nümunələrə dair 

didaktik oyunları ya təşkil etməkdə çətinlik çəkir, ya da  təşkil edə bilmirlər.  

Şəhər məktəblərinin ibtidai sinif müəllimləri ilə apardığımız sorğuların 

nəticələri aşağıdakı cədvəldəki kimi oldu. 

Cədvəl 1.3.1 

Naxçıvan şəhər 4, 6, 9, 11, 12 №-li tam orta məktəbin ibtidai sinif müəllimləri ilə 

aparılan anket sorğuların nəticələri 

 
Sıra  

№ 

 

Suallar 

Sualları 

cavablandı

ran 

müəllimlər

in sayı 

İbtidai sinif müəllimlərinin cavabları 

Təşkil edə 

bilirik 

Təşkil 

etmək 

istəyirik 

Təşkil 

etməkdə 

çətinlik 

çəkirik 

1 

 

 

Azərbaycan dili, həyat bilgisi, 
təsviri incəsənət, musiqi 

dərslərində didaktik oyunları 

təşkil edə bilirsinizmi? 

65 
 

 

 

21 
 

 

 

65 
 

 

 

0 

Cədvəl 1.3.1-in ardı 

2 

 

 

3 

 

4 

 

 

5 

 

 

6 

 

 

7 

 

 

8 

 

 

 

9 

 

10 

 

 

Süjetli-rollu didaktik 

oyunları necə təşkil 

edirsiniz?  

Musiqili-didaktik oyunları 

necə təşkil edirsiniz? 

Hərəkətli-rollu-didaktik 

oyunları necə təşkil 

edirsiniz? 

İntellektual-didaktik 

oyunları necə təşkil 

edirsiniz? 

Təbiət hadisələrinə dair 
didaktik oyunları necə 

təşkil edirsiniz? 

Milli-mənəvi dəyərlərə aid 

didaktik oyunları necə 

təşkil edirsiniz? 

Nağıllar və dastanlar 

aləminə dair didaktik 

oyunları necə təşkil 

edirsiniz? 

Rollu oyunları necə təşkil 

edirsiniz? 

Dərsdənkənar tədbirlərdə 

hansı didaktik oyunlardan 

istifadə edirsiniz? 

65 

 

 

65 

 

65 

 

 

65 

 

 

65 
 

 

65 

 

 

65 

 

 

 

65 

 

65 

0 

 

 

0 

 

0 

 

 

0 

 

 

0 
 

 

0 

 

 

0 

 

 

 

65 

 

12 

65 

 

 

65 

 

65 

 

 

65 

 

 

65 
 

 

65 

 

 

65 

 

 

 

65 

 

65 

65 

 

 

65 

 

65 

 

 

65 

 

 

65 
 

 

65 

 

 

65 

 

 

 

0 

 

20 

 

Cədvəldən də göründüyü kimi, ibtidai sinif  müəllimləri təlim prosesində 

müvafiq mövzulara uyğun didaktik oyunlar təşkil etməyə cəhd göstərirlər. Lakin bu 

oyunlar içərisində onların üstünlük verdikləri rollu oyunlardır. Bunun da bir çox 

səbəbləri vardır. Ən başlıca səbəblərdən biri, bir sıra metodik ədəbiyyatda rollu 

oyunların təlim metodu kimi göstərilməsidir. Məsələn, ibtidai siniflərdə təlim 

metodları ilə bağlı daha geniş tədqiqat aparan və sanballı əsərlər çap etdirən professor 

Yəhya Kərimov rollu oyunları aparıcı təlim metodlarından biri kimi təqdim edir.  

İkinci səbəb isə müstəqillik qazandığımız ilk illərdən etibarən ibtidai siniflərdə tədris 

olunan “Həyati bacarıqlara əsaslanan təhsil” adlı fənnin tədrisində rollu oyunlar 

dərsin əsas mərhələlərindən biri kimi göstərilir. Ona görə də ibtidai sinif müəllimləri 

təlim prosesində rollu oyunların təşkilinə daha çox üstünlük verirlər.  

Cədvəldə ibtidai sinif müəllimlərinin böyük əksəriyyəti Süjetli-rollu didaktik 

oyunları necə təşkil edirsiniz?, Musiqili didaktik oyunları necə təşkil edirsiniz?, 

Hərəkətli-rollu didaktik oyunları necə təşkil edirsiniz?, İntellektual didaktik oyunları 

necə təşkil edirsiniz?, Təbiət hadisələrinə dair didaktik oyunları necə təşkil edirsiniz?, 

Milli-mənəvi dəyərlərə aid didaktik oyunları necə təşkil edirsiniz?, Nağıllar və 

dastanlar aləminə dair didaktik oyunları necə təşkil edirsiniz? suallarına cavab 

verməkdə çətinlik çəkmişlər. Bu, o deməkdir ki, onlar sadalanan didaktik oyunları 

təşkil edə bilmədiklərini etiraf etmişlər. Deməli, şəhər məktəblərində də ibtidai sinif 

müəllimləri günün tələblərinə cavab verən və ibtidai sinif şagirdləri üçün daha 

maraqlı olan didaktik oyunların qeyd olunan növlərinin təşkilində çətinlik çəksələr 

də, belə oyunları təşkil etmək istəyirlər. Cədvəldən görünür ki, şəhər məktəblərində 

çalışan ibtidai sinif müəllimləri “Azərbaycan dili”, “Həyat bilgisi”, “Təsviri 

incəsənət” və “Musiqi” dərslərində didaktik oyunları təşkil etməkdə heç bir çətinlik 

çəkmirlər. Lakin fərdi sorğulardan məlum oldu ki, onlar qeyd olunan fənlərin tədrisi 

prosesində yalnız yeri gəldikcə, əsasən, rollu oyunların təşkilinə diqqət yetirirlər.  

Cədvəldə Naxçıvan Muxtar Respublikasının şəhər məktəblərində çalışan 

ibtidai sinif müəllimlərinin bir qisminin dərsdənkənar tədbirlərdə didaktik oyunların 

təşkili işində çətinlik çəkmədiklərini göstərsələr də, digər bir qismi belə oyunların 

təşkilində çətinlik çəkdiklərini bildirirlər. Bu məsələyə aydınlıq gətirərkən məlum 

oldu ki, şəhər məktəblərində çalışan ibtidai sinif  müəllimləri yalnız  rollu oyunların 

primitiv təşkilini nəzərdə tuturlar. Qeyd olunanlar onu göstərir ki, şəhər 

məktəblərində çalışan ibtidai sinif müəllimləri didaktik oyunları müasir tələblərə 

cavab verən növlər üzrə təşkil etmək istəsələr də, bu işdə çətinlik çəkirlər.  

Eyni sözləri kənd məktəblərində çalışan ibtidai sinif müəllimləri haqqında da 

söyləmək olar. Pedaqoji eksperimentin müəyyənedici mərhələsi üzrə Naxçıvan 

Muxtar Respublikasının Ordubad rayonunun 1 №-li, 2 №-li tam orta məktəblərində, 

Kəngərli rayon Qarabağlar kənd 1 №-li, 2 №-li tam orta məktəblərində, Yurdçu kənd 

tam orta məktəbində, Babək rayon Nehrəm kənd 1 №-li, 2 №-li, 3 №-li tam orta 

məktəblərində, Şahbuz rayon Biçənək kənd tam orta mətəbində çalışan  ibtidai sinif 

müəllimləri ilə həmin suallar əsasında sorğular keçirdik. Gözlənildiyi kimi, hər üç 

məktəbdə çalışan ibtidai sinif müəllimləri didaktik oyunları təşkil etmək istəsələr də, 

onları növlər üzrə təşkil etməkdə çətinlik çəkirlər. Həmin müəllimlərlə fərdi şəkildə 

apardığımız söhbətlərdən məlum oldu ki, şəhər məktəblərində çalışan müəllimlər 

kimi onlar da belə didaktik oyunların təşkilinə istiqamət verən elmi-pedaqoji, 

metodik ədəbiyyatların olmamasından gileyləndilər. Sorğunun nəticələri onu da 

göstərdi ki, adları çəkilən kənd məktəblərinin ibtidai siniflərində çalışan ibtidai sinif 

müəllimləri didaktik oyunları təşkil edə bilirik deyəndə yalnız rollu oyunları nəzərdə 

tuturlar. Kənd müəllimləri rollu oyunlardan yalnız təlim metodları kimi yararlanırlar.  

Beləliklə, kənd məktəblərində ibtidai sinif müəllimlərinin didaktik oyunlara 

münasibətini öyrənmək məqsədi ilə apardığımız anket sorğusunun nəticələri 

aşağıdakı kimi oldu: 

Cədvəl 1.3.2 

Naxçıvan Muxtar Respublikasının kənd məktəblərində ibtidai sinif müəllimləri 

ilə aparılan anket sorğuların nəticələri 
 

Sıra  

№ 

 

Suallar 

Sualları 

cavablandır

an 

müəllimləri

n sayı 

İbtidai sinif müəllimlərinin cavabları 

Təşkil edə 

bilirik 

Təşkil 

etmək 

istəyirik 

Təşkil 

etməkdə 

çətinlik 

çəkirik 

1 

 

 

 

 

2 

 

 

3 

 

4 

 

 

5 

 

6 

 

 

7 

 

 

8 

 

 

Azərbaycan dili, həyat 

bilgisi, təsviri incəsənət, 

musiqi dərslərində didaktik 

oyunları təşkil edə 

bilirsinizmi? 

Süjetli-rollu didaktik 

oyunları necə təşkil 

edirsiniz?  

Musiqili-didaktik oyunları 

necə təşkil edirsiniz? 

Hərəkətli-rollu didaktik 

oyunları necə təşkil 

edirsiniz? 

İntellektual-didaktik oyunları 

necə təşkil edirsiniz? 

Təbiət hadisələrinə dair 

didaktik oyunları necə təşkil 

edirsiniz? 

Milli-mənəvi dəyərlərə aid 

didaktik oyunları necə təşkil 

edirsiniz? 

Nağıllar və dastanlar aləminə 

dair didaktik oyunları necə 

təşkil edirsiniz? 

76 

 

 

 

 

76 

 

 

76 

 

76 

 

 

76 

 

 

76 

 

 

76 

 

 

76 

 

12 

 

 

 

 

0 

 

 

0 

 

0 

 

 

0 

 

 

0 

 

 

0 

 

 

0 

 

76 

 

 

 

 

76 

 

 

76 

 

76 

 

 

76 

 

 

76 

 

 

76 

 

 

76 

 

0 

 

 

 

 

70 

 

 

72 

 

71 

 

 

76 

 

 

74 

 

 

76 

 

 

76 

Cədvəl 1.3.2-nin ardı 

      

9 

 

10 

 

 

Rollu oyunları necə təşkil 

edirsiniz? 

Dərsdənkənar tədbirlərdə 

hansı didaktik oyunlardan 

istifadə edirsiniz? 

 

76 

 

76 

 

76 

 

13 

 

76 

 

76 

 

0 

 

3 

 

Cədvəldən də göründüyü kimi, kənd məktəblərində də ibtidai sinif müəllimləri 

Süjetli-rollu didaktik oyunları necə təşkil edirsiniz?, Musiqili-didaktik oyunları necə 

təşkil edirsiniz?, Hərəkətli-rollu didaktik oyunları necə təşkil edirsiniz?, İntellektual-

didaktik oyunları necə təşkil edirsiniz?, Təbiət hadisələrinə dair didaktik oyunları 

necə təşkil edirsiniz?, Milli-mənəvi dəyərlərə aid didaktik oyunları necə təşkil 

edirsiniz?, Nağıllar və dastanlar aləminə dair didaktik oyunları necə təşkil edirsiniz? 

suallarına cavab verə bilməmişlər. Sorğu cədvəlini “Təşkil edə bilərik” qrafasında 

birinci suala 12 nəfər və sonuncu suala 13 nəfər cavab vermişdir. Doqquzuncu suala 

isə 76 müəllimin hamısı cavab vermişdir. Lakin digər suallara isə cavab verən 

müəllimlər isə qeydə alınmamışdır. Sorğu cədvəlində “Təşkil etmək istəyirik” 

qrafasında müəllimlərin hamısı didaktik oyunları təşkil etmək istədiklərini 

bildirmişlər. Sorğu cədvəlində “Təşkil etməkdə çətinlik çəkirik” qrafasında ibtidai 

sinif müəllimlərinin hamısı birinci sualı və doqquzuncu sualı müsbət 

cavablandırmışdır. Yəni onlar didaktik oyunların təşkilində çətinlik çəkmədiklərini 

bildirmişlər. Əslində, həmin müəllimlər didaktik oyunlar deyəndə yalnız rollu 

oyunları nəzərdə tutmuşlar. Bu o deməkdir ki, ibtidai sinif müəllimləri “Azərbaycan 

dili”, “Həyat bilgisi”, “Təsviri incəsənət”, “Musiqi” dərslərində süjetli-rollu didaktik 

oyunları, musiqili-didaktik oyunları, hərəkətli-rollu didaktik oyunları, intellektual-

didaktik oyunları, təbiət hadisələrinə dair didaktik oyunları, milli-mənəvi dəyərlərə 

aid didaktik oyunları, nağıllar və dastanlar aləminə dair didaktik oyunları ona görə 

planlaşdırmırlar ki, həmin oyunları təşkil etməkdə çətinlik çəkirlər. İbtidai sinif 

müəllimləri sadalanan oyunların təşkilinə istiqamət verən  metodik ədəbiyyatın 

olmaması ucbatından bu oyunların təşkilində çətinlik çəkdiklərini etiraf etdilər.  

İbtidai sinif müəllimləri ilə apardığımız sorğulardan alınan nəticələrin 

düzgünlüyünü yoxlamaq məqsədi ilə şəhər və kənd məktəblərinin ibtidai sinif 

şagirdləri ilə də sorğular keçirməyi qərara aldıq. Pedaqoji eksperimentin 

müəyyənedici mərhələsi üzrə apardığımız anket sorğusunu şəhər və kənd 

məktəblərinin yalnız II, III, IV siniflərində aparmağı planlaşdırdıq. Ona görə ki, I 

siniflərdə apardığımız müşahidələrdən bir daha aydın oldu ki, I sinif şagirdləri 

suallara yazılı cavab verməkdə çətinlik çəkirlər. Ona görə birincilərlə apardığımız 

şifahi sorğulardan aydın oldu ki, həm şəhər, həm də kənd məktəblərində ibtidai sinif 

müəllimləri təlim prosesində yalnız rollu oyunları təşkil etməklə kifayətlənirlər.  

Cədvəl 1.3.3 

Naxçıvan Muxtar Respublikasının səhər 4, 6, 9, 11, 12 №-li tam orta 

məktəblərində II, III, IV sinif şagirdləri ilə aparılan anket sorğusunun nəticələri 
 

Sır

a 

№ 

 

 

Suallar 

 

Şəhər 

məktəbləri

nin II, III, 

IV sinif 

şagirdlərini

n sayı 

 

 

 

Cavab 

verənlərin 

sayı 

Didaktik oyunlarda iştirak edən, 

etmək istəyən və etmək istəməyən  

şagirdlərin cavabları 

İştirak 

edənlər 

İştirak 

etmək 

istəyənlər 

İştirak 

etmək 

istəməyənl

ər 

1 

 

2 

 

3 

 

4 

 

5 

 

6 

 

7 

 

 

8 

Süjetli-rollu didaktik 

oyunlar. 

Musiqili-didaktik 

oyunlar. 

Hərəkətli-rollu didaktik 

oyunlar. 

İntellektual-didaktik 

oyunlar. 

Təbiət hadisələrinə dair 

didaktik oyunlar. 

Milli-mənəvi dəyərlərə 

dair didaktik oyunlar. 

Nağıllar və dastanlar 

aləminə dair didaktik 

oyunlar  

Rollu oyunlar 

820 

 

820 

 

820 

 

820 

 

820 

 

820 

 

820 

 

 

820 

790 

 

790 

 

790 

 

790 

 

790 

 

790 

 

790 

 

 

790 

0 

 

0 

 

0 

 

0 

 

0 

 

0 

 

0 

 

 

790 

790 

 

790 

 

790 

 

790 

 

790 

 

790 

 

790 

 

 

790 

0 

 

0 

 

0 

 

0 

 

0 

 

0 

 

 

0 

 

0 

 

Cədvəldən göründüyü kimi, şəhər məktəblərinin nümunəsində Naxçıvan 4, 6, 

9, 11, 12 №-li tam orta məktəblərində ibtidai sinif şagirdləri ilə apardığımız sorğunun 

nəticələri göstərdi ki, ibtidai sinif müəllimləri süjetli-rollu didaktik oyunlar, musiqili-

didaktik oyunlar, hərəkətli-rollu didaktik oyunlar, intellektual-didaktik oyunlar, təbiət 

hadisələrinə dair didaktik oyunlar, milli-mənəvi dəyərlərə dair didaktik oyunlar, 

nağıllar və dastanlar aləminə dair didaktik oyunlar təşkilini planlaşdırmadıqları üçün 

belə oyunların təşkilini həyata keçirmirlər. Belə ki, didaktik oyunlarda iştirak edən, 

etmək istəyən və etmək istəməyən şagirdlərin cavablarını təhlil edərkən məlum oldu 

ki, 790 şagirdin demək olar ki, hamısı 8-ci suala cavab vermişdir. Onlar digər sualları 

cavablandıra bilməmişlər. Bu o deməkdir ki, şəhər məktəblərində çalışan ibtidai sinif 

müəllimləri yalnız rollu oyunlardan istifadə etməklə kifayətlənirlər.  Süjetli-rollu 

didaktik oyunlar, musiqili-didaktik oyunlar, hərəkətli-rollu didaktik oyunlar, 

intellektual-didaktik oyunlar, təbiət hadisələrinə dair didaktik oyunlar, milli-mənəvi 

dəyərlərə dair didaktik oyunlar, nağıllar və dastanlar aləminə dair didaktik oyunların 

təşkilində isə çətinlik çəkirlər.  

Unutmaq olmaz ki, bu oyunların təşkili zamanı şagirdlərin hər birinin bədii 

yaradıcılıq qabiliyyətləri formalaşmış olur. Çünki belə oyunların ssenarilərinə əsasən 

oyun iştirakçıları mahnı oxuyur, rəqs edir, poeziya nümunələri söyləyir, fiziki 

hərəkətlər edir, personajların dili ilə danışır-bir sözlə, ən zəngin bədii yaradıcılıq 

qabiliyyətlərinə yiyələnmiş olurlar.  

  Kənd məktəblərində apardığımız sorğuların nəticələri də bir daha fikrimizi 

sübut etmiş oldu. Ordubad rayonunun 1 №-li, 2 №-li tam orta məktəblərində, 

Kəngərli rayon Qarabağlar kənd 1 №-li, 2 №-li tam orta məktəblərində, Yurdçu kənd 

tam orta məktəbində II, III, IV-cü sinif şagirdləri ilə apardığımız sorğuların 

nəticələrini təhlil edərkən bir daha məlum oldu ki, sorğuda iştirak edən şagirdlərin 

hamısı didaktik oyunlarda iştirak etmək istədiklərini bildirsə də, onların yalnız rollu 

oyunlarda iştirak etmələrinə şərait yaradılmışdır. Bunu kənd məktəblərində II, III, IV 

sinif şagirdləri ilə apardığımız sorğunun nəticələri də bir daha sübut etdi: 

Cədvəl 1.3.4 

Naxçıvan Muxtar Respublikasının  Ordubad rayonunun 1 №-li, 2 №-li tam orta 

məktəblərində, Kəngərli rayon Qarabağlar kənd 1 №-li, 2 №-li tam orta 

məktəblərində, Yurdçu kənd tam orta məktəbində, Babək rayon Nehrəm kənd 1 

№-li, 2 №-li tam orta məktəblərində, Şahbuz rayon Biçənək kənd tam orta 

mətəblərində II, III, IV sinif şagirdləri ilə aparılan anket sorğusunun nəticələri 

 

Sır

a 

№ 

 

 

Suallar 

 

Kənd 

məktəbl

ərinin 

II, III, 

IV sinif 

şagirdlə

rinin 

sayı 

 

 

 

 

Cavab 

verən 

şagirdlə

rin sayı 

Didaktik oyunlarda iştirak edən, etmək 

istəyən və etmək istəməyən  şagirdlərin 

cavabları 

İştirak 

edənlər 

İştirak 

etmək 

istəyənlər 

İştirak etmək 

istəməyənlər 

1 

 

2 

 

3 

 

4 

 

5 

 

6 

 

7 

 

 

8 

Süjetli-rollu didaktik 

oyunlar. 

Musiqili-didaktik 

oyunlar. 

Hərəkətli-rollu didaktik 

oyunlar. 

İntellektual-didaktik 

oyunlar. 

Təbiət hadisələrinə dair 

didaktik oyunlar. 

Milli-mənəvi dəyərlərə 

dair didaktik oyunlar. 

Nağıllar və dastanlar 

aləminə dair didaktik 

oyunlar  

Rollu oyunlar 

818 

 

818 

 

818 

 

818 

 

818 

 

818 

 

818 

 

 

818 

774 

 

774 

 

774 

 

774 

 

774 

 

774 

 

774 

 

 

774 

0 

 

0 

 

0 

 

0 

 

0 

 

0 

 

0 

 

 

774 

774 

 

774 

 

774 

 

774 

 

774 

 

774 

 

774 

 

 

774 

0 

 

0 

 

0 

 

0 

 

0 

 

0 

 

0 

 

 

0 

 

Cədvəldən göründüyü kimi, didaktik oyunlarda iştirak edən, etmək istəyən və 

etmək istəməyən şagirdlərin sayı ilə bağlı qrafalarda şagirdlər yalnız  səkkizinci suala 

cavab vermişlər. Yəni, onlar yalnız rollu oyunlarda iştirak etdiklərini bildirmişlər. 

Digər didaktik oyunlarda iştirak etmədikləri üçün qalan sualları cavablandırmamışlar. 

Lakin bütün şagirdlər süjetli-rollu didaktik oyunlar, musiqili-didaktik oyunlar, 

hərəkətli-rollu didaktik oyunlar, intellektual-didaktik oyunlar, təbiət hadisələrinə dair 

didaktik oyunlar, milli-mənəvi dəyərlərə dair didaktik oyunlar, nağıllar və dastanlar 

aləminə dair didaktik oyunlarda iştirak etmək istədiklərini bildirmişlər. Bu, o 

deməkdir ki, kənd məktəblərində də şagirdlər didaktik oyunlarda daha çox bədii 

yaradıcılıq qabiliyyətlərinə yiyələnmək istəyirlər.  

Bütün bunlar deməyə əsas verir ki, istər təlim prosesində, o cümlədən 

“Azərbaycan dili”, “Həyat bilgisi”, “Təsviri incəsənət”, “Musiqi” fənlərinin tədrisi 

prosesində günün tələblərinə cavab verən didaktik oyunların ən müasir növlərindən, 

yəni süjetli-rollu didaktik oyunlar, musiqili-didaktik oyunlar, hərəkətli-rollu didaktik 

oyunlar, intellektual-didaktik oyunlar, təbiət hadisələrinə dair didaktik oyunlar,  milli-

mənəvi dəyərlərə dair didaktik oyunlar, nağıllar və dastanlar aləminə dair didaktik 

oyunlardan istifadə etməklə ibtidai sinif şagirdlərinin bədii yaradıcılıq qabiliyyətlərini 

formalaşdırmaq olar. Bu məqsədlə növbəti yarımfəsillərdə pedaqoji eksperimentin 

ikinci-öyrədici mərhələsi üçün materialların hazırlanmasını, üçüncü yoxlayıcı 

mərhələ üçün isə tətbiq olunan öyrədici materialların işçi fərziyyənin doğruluğunu 

sübut etməyə xidmət edən sonuncu mərhələnin yekunlaşdırılmasını və müvafiq 

nəticələrin əldə edilməsini məqsədəmüvafiq hesab etmişik.    

Tədqiqat planına uyğun olaraq problemin məktəb təcrübəsindəki qoyuluşunun 

vəziyyətini öyrənəndən sonra həm şəhər, həm kənd məktəblərinin ibtidai siniflərində 

çalışan müəllimlərə metodik istiqamətlər vermək üçün onlara pedaqoji-psixoloji 

əsaslar üzrə işləməyin qaydaları, didaktik oyunların təşkili işinin əsas istiqamətlərinin 

müəyyənləşdirilməsi, təlim prosesində və dərsdənkənar tədbirlərdə yeni fəaliyyət 

modellərinin yaradılması üzrə müsbət təcrübə qazandırmaq məqsədi ilə 

eksperimental işi davam etdirdik. Bunun üçün  Naxçıvan şəhər 4 №-li, 6 №-li, 9 №-li, 

11 №-li, 12 №-li, Ordubad rayonunun 1 №-li , 2 №-li, Kəngərli rayon Qarabağlar 

kənd 1 №-li, 2 №-li, Yurdçu kənd tam orta məktəbinin, Şahbuz rayon Biçənək kənd 

tam orta məktəbinin, Babək rayon Nehrəm kənd 1 №-li, 2 №-li, tam orta 

məktəblərinin anket sorğularının nəticələrini dəqiqləşdirdik. Məktəblərin IIIa, IVa 

siniflərini eksperimental siniflər kimi, IIIb, IVb siniflərini isə kontrol siniflər kimi 

müəyyənləşdirdik. Eksperimental siniflərdə öyrədici materialların tətbiq edilməsini, 

yoxlanılmasını, kontrol siniflərdə isə heç bir məqsədyönlü, planlı işlərin 

aparılmamasını, lakin onların nəzarətdə saxlanılmasını planlaşdırdıq.  

 

1.4. Didaktik oyunların təşkili zamanı kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin pedaqoji-psixoloji əsasları 

Tədqiqat planına uyğun olaraq ibtidai siniflərdə didaktik oyunların təşkili 

zamanı şagirdlərin bədii yaradıcılıq qabiliyyətlərinin formalaşdırılması işinin 

pedaqoji əsaslarının müəyyənləşdirilməsinə zəruri ehtiyac duyulur. Bu zaman 

ümumpedaqoji prinsiplərdən, ümumdidaktik üsullardan istifadə etməyin modelinin 

yaradılması lazım gəlir.  

Didaktik oyunların təşkili zamanı təlim-tərbiyənin prinsiplərinə istinad etməyin 

pedaqoji cəhətdən bir çox üstünlükləri vardır. Birincisi, didaktik oyunlar təlim 

xarakteri daşıdığı üçün oyunların təşkili prosesində təlimin prinsiplərinə istinad 

olunması vacib sayılır. İkincisi, didaktik oyunların təşkili və keçirilməsində uşaqların, 

yəni, oyun iştirakçılarının ideya-siyasi, əxlaqi, mənəvi, əmək, işgüzarlıq, ekoloji, 

iqtisadi və cinsi tərbiyə baxımından inkişaf etdirilərək formalaşdırılmasına da ehtiyac 

duyulur. Məhz ona görə də didaktik oyunların həm təşkilində, həm də keçirilməsi 

prosesində təlim-tərbiyənin prinsiplərinə istinad etməklə həmçinin didaktik oyunun 

iştirakçılarının həm bilik səviyyəsini, həm elmi dünyagörüşlərini, həm bədii 

zövqlərini, həm tərbiyəlilik səviyyələrini, həm də yaradıcı qabiliyyətlərinin 

formalaşdırılmasına nail olmaq mümkündür. 

Nəzərə alsaq ki, oyun uşağın özünü ifadə etməsində, hərtərəfli inkişafında, 

dünyagörüşündə əsas rola malikdir, deməli bədii yaradıcılıq qabiliyyətlərinin 

formalaşması, üzə çıxarılması, inkişafında çox əhəmiyyətlidir. Oyun zamanı düzgün 

texnikadan, prinsipdən, üsuldan istifadə istər musiqi, istər rəsm, istər aktyorluq və s. 

kimi bədii yaradıcılıq qabiliyyətlərinin formalaşması üçün şərait yaratmış olur. “Sənət 

öyrənmənin məqsədi sənətkar yetişdirmək deyil, sənətlə təhsil verməkdir. Sənətin 

varlığı üçün zəruri olan yaradıcılıq oyunun təkanından çıxır. Oyun və sənət uşağın 

özünü ifadə etməsində birlik, imic yaratmaq, yaradıcılığın ortaya çıxması, bir -

birlərinə həll yolları tapmaqda, ünsiyyət qurmaqda və həyata hazırlaşmaqda kömək 

edirlər. Bədii qabiliyyətlərin üzə çıxarılması üçün seçilən bir oyun zamanı uşaq sənət 

fəaliyyəti ilə yanaşı həm də özünü ifadə edir. O zaman uşağın özünü sərbəst, azad 

şəkildə ifadə etdiyi oyun, yaradıcılığı üzə çıxardığı üçün sənəti öyrənməyin bir 

parçasıdır”[152, s.22]. 

Didaktik oyunlarının təşkili və keçirilməsi prosesində təlimin təhsilləndirici, 

tərbiyələndirici və inkişafetdirici prinsipinə istinad etməyin bir çox üstünlükləri 

vardır. Didaktik oyunların təşkilində təlimin təhsilləndirici, tərbiyələndirici və 

inkişafetdirici prinsipi üzrə işlərin həyata keçirilməsi əgər bir tərəfdən kiçikyaşlı 

məktəblilərin təhsilləndiricilik imkanlarını genişləndirərək elmi dünyagörüşlərini 

artırırsa, digər tərəfdən didaktik oyunlarda tərbiyənin tərkib hissələri üzrə aparılan 

tərbiyə işləri onların tərbiyəlilik səviyyəsini  yüksəltmiş olur. Bu zaman əxlaq, 

mənəvi, estetik, ekoloji, iqtisadi, hüquq, işgüzarlıq və əmək tərbiyəsi üzrə görülən 

işlər şagirdlərə bir sıra müsbət keyfiyyətlər aşılayır. Bütün bunlar isə onların 

hərtərəfli inkişafını təmin etmiş olur. Yəni didaktik oyunlar prosesində şagirdlərə 

biliklərin əsaslarının sistem halında verilməsi prosesində əxlaqi-mənəvi 

keyfiyyətlərinin formalaşması öz dinamik təsirini göstərmiş olur. Ona görə də süjetli-

rollu, musiqili-hərəkətli, intellektual, təbiət hadisələrinə, milli-mənəvi dəyərlərə, 

etnopedaqoji nümunələrə dair didaktik oyunların təşkili kiçikyaşlı məktəbliləri həm 

təhsilləndirir, həm tərbiyələndirir, həm də hərtərəfli inkişaf etdirmiş olur. 
 

Didaktik oyunların təşkili zamanı seçilən mövzuların təhsilləndirici xarakteri, 

oyun prosesində istifadə olunan didaktik ünsürlərin öyrədici funksiyaları, oyun 

prosesində istifadə olunan geyim əşyaları, musiqi əsərləri, musiqi alətləri, muğam 

parçaları, mahnılar, təsniflər, təsviri sənət əsərləri, milli-mənəvi dəyərlər çox güclü 

tərbiyəvi təsirə malik olur. Didaktik oyunların gedişində oyun iştirakçılarının 

yaradıcılıq imkanlarından, fantaziyalarından, obrazların xarakterinə uyğun olan 

təqlidetmə, təqdimetmə, improvizasiyaetmə kimi yaradıcı keyfiyyətlərin nümayiş 

etdirmələri onların hərtərəfli inkişafını təmin etmiş olur. Deməli, didaktik oyunlardan 

istifadə etməklə şagirdlərin həm təhsilləndirilməsi, həm tərbiyələndirilməsi, həm də 

inkişaf etdirilməsi işinin inteqrativ əsaslar üzərində qurulmasına nail olmaq olar. 

Bunun üçün təlimin təhsilləndirici, tərbiyələndirici və inkişaf etdirici prinsipinə 

istinad etməyin əhəmiyyəti çox böyükdür.  

Didaktik oyunların təşkili və keçirilməsi zamanı istinad olunan ümumpedaqoji 

prinsiplərdən biri də fərdi, psixoloji və yaş xüsusiyyətlərinin nəzərə alınması 

prinsipidir. Bu prinsip ona görə ümumpedaqoji prinsip kimi təqdim olunur ki, onun 

komponentləri həm təlim prosesində, həm də tərbiyə işində istinad olunmaq üçün 

faydalı hesab olunur. Didaktik oyunların təşkili prosesində belə ümümpedaqoji 

prinsiplərə istinad etməyin bir çox üstünlükləri vardır. Bu prinsipin birinci üstünlüyü 

ondan ibarətdir ki, didaktik oyun üçün seçilən təlim materialının, yəni didaktik 

ünsürlərin öyrədilməsi zamanı bu prinsipə istinad olunur. Həm də həmin didaktik 

materialların tərbiyəvi əhəmiyyətini, tərbiyələndirici dəyərini müəyyənləşdirmək 

üçün bu prinsipə tərbiyə meyarı kimi istinad olunur. Göründüyü kimi, didaktik 

oyunların təhsilləndirici faydası ilə yanaşı, tərbiyələndirici faydası vəhdətdə 

götürülür. Əslində, didaktik oyunların öz məzmununa görə həm təhsilləndirici, 

təlimedici, öyrədici xarakterlə yanaşı, həm də tərbiyəedici xarakterə malik olması ona 

görə zəruri sayılır ki, müasir dövrün təhsil standartında belə tələb olunur. 

Azərbaycanda həyata keçirilən təhsil islahatlarına dair bütün direktiv sənədlərdə təlim 

prosesində öyrənənlərin, eyni zamanda, tərbiyələndirilməsi, tərbiyə olunanların isə 

təhsilləndirilməsi pedaqoji prosesin qarşısında təxirə salınmaz vəzifələr kimi qoyulur. 

Məhz ona görə də oyunların təşkili və həyata keçirilməsi zamanı didaktik oyunun 

iştirakçılarına təlim ünsürlərini aşılamaqla yanaşı, onların tərbiyələndirilməsi də 

qarşıya vəzifə kimi qoyulur. Bu vəzifələrin müvəffəqiyyətlə həyata keçirilməsi üçün 

tərbiyənin üsullarının tətbiq edilməsinə üstünlük verilməsi çox faydalıdır. Çünki 

didaktik oyunların gedişində oyun iştirakçılarına öyüd-nəsihət verilməsi, onların dilə 

tutulmaqla yola gətirilməsi, habelə rejimə alışdırılması və onların qazandığı 

müvəffəqiyyətlərə görə rəğbətləndirilməsi tərbiyənin üsullarını tətbiq etməkdə 

mümkün sayılır. Məhz ona görə də didaktik oyunların mövzularının seçilməsindən 

başlayaraq rol bölgüsü prosesinə qədər tərbiyə üsullarının bir qismindən istifadə 

olunması, lazım gələrsə, didaktik oyunların gedişindəki bütün proseslərin normal 

təşkili üçün, o cümlədən şagirdlərin səs və musiqi tərtibatına, aktyorluq və rejissorluq 

fəaliyyətinə, geyim əşyalarının hazırlanmasına və dekorasiyaların qurulmasına və 

digər bu kimi təşkilati işlərin həyata keçirilməsi zamanı digər tərbiyə üsullarının 

tətbiq edilməsinə zəruri ehtiyac duyulur. Məhz ona görə də didaktik oyunların təşkili 

və həyata keçirilməsi işində inandırma, alışdırma, rəğbətləndirmə və cəzalandırma 

üsullarının hər birinin öz məqamında tətbiq olunması haqqında danışılan problemin 

müvəffəqiyyətli həllinə köməklik göstərmiş olur. Didaktik oyunlarının təşkili və 

həyata keçirilməsində tətbiq olunan inandırma üsullarının aşağıdakı növlərindən 

istifadə olunması məqsədə müvafiq hesab edilir.  

1. Didaktik oyunların  təşkili prosesində oyun iştirakçılarına öyüdlər verməklə 

inandırma. 

2. Kiçikyaşlı məktəbliləri nəsihətləndirməklə inandırma. 

3.  Oyun iştirakçılarını dilə tutmaqla inandırma. 

4.  Oyundan boyun qaçıranları yola gətirməklə inandırma. 

5. Oyundan imtina edənləri başa salmaqla inandırma.  

6. Oyun iştirakçılarına tövsiyələr verməklə inandırma. 

7. Didaktik oyuna cəlb edilənlərlə fərdi söhbətlər aparmaqla inandırma. 

Didaktik oyunların  təşkili prosesində oyun iştirakçılarına öyüdlər verməklə 

inandırma. Təcrübə və müşahidələr göstərir ki, didaktik oyunlara uşaqların seçilməsi 

zamanı onların bir qismi utanır, bir qismi oyun yoldaşlarının yanında müstəqil 

fəaliyyət göstərməkdən, süjetlər üzrə hərəkət etməkdən, oyun personajını təqlid 

etməkdən çəkinirlər. Bu zaman didaktik oyunları təşkil edənlərin (ibtidai sinif 

müəllimləri, musiqi müəllimləri, təsviri incəsənət məşğələlərini aparanlar və 

tərbiyəçilər nəzərdə tutulur. Ş.S.) tövsiyələr vermələrinə ehtiyac duyulur. Olar belə 

uşaqlara tövsiyələr verməklə onların bu işə hazır olduqlarına inandırmaları problemin 

həllini asanlaşdırır. 

Kiçikyaşlı məktəbliləri nəsihətləndirməklə inandırma. Didaktik oyunların 

iştirakçılarını seçərkən bəzi iştirakçılar mübahisələr edirlər.  Bu zaman onlara nəsihət 

verməklə inandırmaq lazım gəlir. Onları inandırmaq lazımdır ki, hər hansı 

mübahisələr didaktik oyunların gedişinə mane ola bilər. 

Oyun iştirakçılarını dilə tutmaqla inandırma. Didaktik oyunlar üçün rolları 

bölərkən, yaxud musiqi tərtibatını, oyun əşyalarını, trafaretləri, oyun kartoçkalarını 

hazırlayarkən oyun iştirakçılarından bəziləri göstərilən proseslərdən  imtina etməyə 

üstünlük verirlər. Bu zaman onları dilə tutmaqla bu işə yararlı olmalarına inandırmaq 

lazımdır. 

Oyundan boyun qaçıranları yola gətirməklə inandırma. Bəzən elə olur ki, didaktik 

oyunların gedişi prosesində oyun iştirakçılarının bəziləri ona tapşırılan vəzifənin 

yerinə yetirilməsindən boyun qaçırırlar. Bu zaman onları yola gətirməklə öz 

vəzifələrini layiqincə yerinə yetirmələrinə inandırmaq lazımdır. 

Oyundan imtina edənləri başa salmaqla inandırma. Bəzi hallarda oyun 

iştirakçılarından olan qızların bir qismi oğlanlarla birlikdə didaktik oyunda iştirak 

etməkdən boyun qaçırırlar. Bu zaman didaktik oyunları təşkil edənlər onlara fərdi 

yanaşmaqla tövsiyələr verməlidirlər. Yəni belə xarakterdə olan qızların oğlanlarla 

didaktik oyunlarda iştirak etmələrinin faydası ilə bağlı tövsiyələr verməklə 

inandırmalıdırlar ki, oyun prosesində oğlanlarla qızlar ailə üzvləri, doğma bacı-qardaş 

və səmimi dost hesab olunurlar.  

Oyun iştirakçılarına tövsiyələr verməklə inandırma. Didaktik oyuna seçilənlərin 

hər birinə oyunun xarakteri, pesonajları duyub-qavrama, oyunda iştirak edən 

yoldaşlarını başa düşmək, didaktik oyunun bütün ləvazimatlarını göz bəbəyi kimi 

qorumaqla bağlı tövsiyələr vermək lazım gəlir. Belə tövsiyələri verməklə oyun 

iştirakçılarını inandırmaq lazımdır ki, didaktik oyunlar üçün hazırlanan bütün əşyalar, 

predmetlər, dekorasiyalar, milli-mənəvi dəyərləri özündə əks etdirən materiallar, 

musiqi və təsviri incəsənət nümunələri onların şəxsi əmlaklarıdır. Həmin şəxsi 

əmlaklarının göz bəbəyi kimi qorunması hamının borcudur.  

Didaktik oyuna cəlb edilənlərlə fərdi söhbətlər aparmaqla inandırma. Didaktik 

oyunlar planlaşdırılarkən rolların bölgüsünə başlamazdan əvvəl oyun iştirakçılarının 

hər biri ilə fərdi söhbətlər aparmaq lazımdır. Belə fərdi söhbətlər zamanı oyun 

iştirakçılarının hər birinə məxsus fitri qabiliyyətlərin, istedad çalarlarının və digər 

bədii yaradıcılıq qabiliyyətlərinin onlarda mövcud olmasını onlara inandırmaq lazım 

gəlir.  

Didaktik oyunların təşkili və keçirilməsi zamanı alışdırma üsullarının tətbiq 

edilməsinin çox mühüm əyəmiyyəti vardır. Bunun üçün alışdırma üsullarının 

aşağıdakı növlərindən istifadə etmək məqsədə müvafiq hesab olunur.  

1. Kiçikyaşlı məktəblilərə oyun rejiminə riayət etməyi öyrətməklə alışdırma. 

2. Oyun iştirakçılarını faydalı əmək rejiminə alışdırma. 

3. Oyun iştirakçıları qarşısında tələblər qoymaqla, onları bu tələblərə riayət etməyi 

öyrətməklə alışdırma. 

4. Oyun iştirakçılarına verilən tapşırıqların məsuliyyətlə yerinə yetirilmələrinə 

alışdırma.  

5. Verilən tapşırıqlara uyğun etimad göstərməklə alışdırma. 

Kiçikyaşlı məktəbliləri oyun rejiminə riayət etməyi öyrətməklə alışdırma. 

Didaktik oyunların təşkili və keçirilməsi prosesində oyun iştirakçılarından bəziləri 

müəllimlərin müəyyənləşdirdikləri oyun rejiminə riayət etmirlər. Bəzən onlar verilən 

tapşırıqlar üzərində işləmək rejimini pozur, məşq rejiminə riayət etmir, istirahət 

rejimindən kənarda qalırlar. Bu zaman onlara rejimə riayət etməyi öyrətmək və onları 

bu işə alışdırmaq lazım gəlir.  

Oyun iştirakçılarını faydalı əmək rejiminə alışdırma. Bəzi hallarda didaktik 

oyunun iştirakçıları tənbəllik edirlər. Oyuna yaxşı hazırlaşmırlar. Bu zaman didaktik 

oyuna rəhbərlik edənlər onları faydalı əmək rejiminə alışdırmağı bacarmalıdırlar.  

Oyun iştirakçıları qarşısında tələblər qoymaqla onları bu tələblərə riayət etməyi 

öyrətməklə alışdırma. Müşahidələr göstərir ki, didaktik oyunları təşkil edənlərin bir 

qismi oyunlar zamanı şablon qaydalardan istifadə edirlər. Belə şablon qaydalar isə 

didaktik oyunların səmərəsini azaldır. Bunun üçün didaktik oyunlarda iştirak edən 

oyun iştirakçılarının hər birinin qarşısında müvafiq tələblərin qoyulması lazım gəlir. 

Bu zaman oyun iştirakçılarını bu tələblərə riayət etməyə alışdırmaq çox faydalıdır.  

Oyun iştirakçılarına verilən tapşırıqların məsuliyyətlə yerinə yetirmələrinə 

alışdırma. Müşahidələr göstərir ki, didaktik oyunların iştirakçılarından bəziləri onlara 

tapşırılan rolların ifasına məsuliyyətlə yanaşmırlar. Hətta bəziləri belə məsuliyyətdən 

boyun qaçırırlar. Çalışmaq lazımdır ki, belə oyun iştirakçılarına verilən tapşırıqların 

məsuliyyətlə yerinə yetirilməsi ilə bağlı söhbətlər aparılsın. Onların məsuliyyətsizliyi 

nəzərlərinə çatdırılısın. Onların nəzərinə çatdırılsın ki, verilən tapşırıqların 

məsuliyyətlə yerinə yetirilməməsi səbəbindən oyun prosesi pozulur, bu zaman bütün 

oyun iştirakçıları: müəllimlər, hətta məktəb rəhbərləri də mənəvi cəhətdən zərər 

çəkmiş olurlar. Ona görə verilən tapşırıqları məsuliyyətlə yerinə yetirməyə alışmaq 

lazımdır.  

Verilən tapşırıqlara uyğun etimad göstərməklə alışdırma. Didaktik oyunlar 

prosesində oyun iştirakçılarına verilən tapşırıqla bağlı onlara etimad göstərmək 

lazımdır. Didaktik oyunun iştirakçılarına göstərilən etimadların doğruldulacağına 

onları inandırmaqla alışdırmaq lazımdır. 

Didaktik oyunlar başa çatdırıldıqdan sonra oyunda müvəffəqiyyətlə iştirak 

edənləri, uğur qazananları rəğbətləndirmək lazım gəlir, başqa sözlə desək, didaktik 

oyunların təşkili işində rəğbətləndirmə üsullarından istifadə etmək çox faydalıdır. 

Professor F.B.Sadıqov [128] rəğbətləndirmə üsullarından danışarkən göstərir ki, 

“pedaqoji ədəbiyyatda rəğbətləndirmə uşaqların müsbət hərəkətlərinə, nümunəvi 

davranışlarına, yaxşı, əla ünsiyyət və münasibətlərinə görə dəyərləndirilməsi və 

obyektiv qiymətləndirilməsi kimi şərh olunur. Nəsirəddin Tusi insanın müsbət əxlaqi 

keyfiyyətlərini fəzilətlər, əxlaqa zidd hərəkətlərini isə rəzilətlər adlandırır. Böyük 

mütəfəkkir fəzilətlərə görə adamların mükafatlandırılmasını, rəzilətlərə görə 

cəzalandırılmasını tövsiyə edir. Hər bir uşağın rəğbətləndirilməsi tərbiyə üsulu kimi 

bir neçə növə (bəzən forma və vasitə kimi də təsnif edilir) bölünür. Onları aşağıdakı 

kimi təsnif etmək olar: 

 - xoş sözlərlə tərifləmək; 

 - təşəkkür etmək (yazılı və şifahi); 

 - mükafatlandırmaq; 

 - tərifnamə vermək; 

 - şəklini şərəf lövhəsindən, divar qəzetindən asmaq; 

 - fəxri fərmanla təltif emək; 

 - diplomla (I, II, III dərəcəli diplomla) təltif etmək; 

 - qiymətli hədiyyələrlə təltif etmək; 

 - medalla təltif etmək” [129, s. 396]. 

Təqdim olunan rəğbətləndirmə üsullarını didaktik oyunların təşkili prosesində 

də tətbiq etmək olar. Ümumpedaqoji qaydalara uyğun olaraq həmin üsulları 

identifikasiya etməklə didaktik oyunlar mühitinə uyğunlaşdırmaq mümkündür. 

İdentifikasiya deyəndə özününküləşdirmə, uyğunlaşdırma başa düşülür. Bu mənada, 

didaktik oyunların təşkili və keçirilməsi prosesində iştirak edən nümunəvi şagirdləri 

xoş sözlərlə tərifləmək pedaqoji cəhətdən düzgün sayılır. Didaktik oyun rejiminə 

riayət edən, tapşırıqları müvəffəqiyyətlə yerinə yetirən, yoldaşları ilə münasibətində 

fərqlənən, mənəvi keyfiyyətlərinə görə yaxşı təsir bağışlayan oyun iştirakçılarına həm 

yazılı, həm də şifahi təşəkkür etmək faydalı hesab olunur. Oyun prosesində öz 

istedadları, talantlılıq səviyyələri bir sözlə, bədii yaradıcılıq qabiliyyətləri ilə 

fərqlənən oyun iştirakçılarının mükafatlandırılması, pedaqoji qaydalara uyğun təşkil 

edilməsi faydalı hesab olunur. Bu zaman məktəbin həmkarlar təşkilatının xətti ilə 

həmin uşaqları qiymətli hədiyyələrlə, o cümlədən, foto-albomlar, şəkilli kitablar, 

rəngli qələmlər dəsti, oyuncaq musiqi alətləri və s. bu kimi əşyalarla təltif etmək çox 

faydalıdır. Bundan başqa, didaktik oyunların örnək nümunələrindən-məktəb 

tədbirlərində, o cümlədən, gecələrdə, görüşlərdə, müsabiqələrdə, konsertlərdə 

fərqlənən kiçikyaşlı məktəblilərin məktəb rəhbərliyi tərəfindən mükafatlandırılması 

rəğbətləndirmə üsulunun örnək nümunəsi hesab edilə bilər. Belə tədbirlərdə fəallıq 

göstərən, öz bədii yaradıcılıq qabiliyyətləri ilə istedadlılıq və talantlılıq səviyyələri ilə 

nümunə olan şagirdlərə tərifnamə vermək, onların şəkillərini şərəf lövhəsindən asmaq 

rəqbətləndirmə üsulları kimi təlqin olunmalıdır. Rəğbətləndirmə üsulları içərisində 

fəxri fərmanlarla və qiymətli hədiyyələrlə təltif etmə kiçikyaşlı məktəblilərin didaktik 

oyunlara maraqlarının artırılması ilə yanaşı, onların şəxsiyyətyönümlü inkişafını 

təmin etmək baxımından da mühüm əhəmiyyət kəsb edir. Didaktik oyunlarda 

kiçikyaşlı məktəblilərin bədii yaradıcılıq qabiliyyətlərinin formalaşdırılması üçün 

geniş imkanlar olduğunu nəzərə alsaq, deməliyik ki, bu oyunlarda onların bir sıra 

bədii yaradıcılıq qabiliyyətləri inkişaf edir və formalaşır. Çünki didaktik oyun 

prosesində məlahətli səsi ilə mahnı oxuyan, şaqraq hərəkətləri ilə rəqs edən, fitri 

istedadları ilə instrumental musiqi alətlərində ifa etməyi bacaran, aktyorluq məharəti 

nümayiş etdirən şagirdlərin, habelə fərdi qaydada məktəbin, qəsəbənin, şəhərin və 

rayonun bədii yaradıcılıq müsabiqələrində, konsertlərində müvəffəqiyyətlə iştirak 

edən kiçikyaşlı məktəblilərin fəxri fərman və qiymətli hədiyyələrlə təltif edilmələri 

rəğbətləndirmə üsulunun örnək nümunələri hesab olunur.  

Didaktik oyunların təşkili və keçirilməsi işində rejimə riayət etməyən, oyun 

iştirakçılarına mane olan, nadinclik edən, sözə qulaq asmayan bir sözlə, didaktik 

oyunun qaydalarına zidd olan hərəkətlərə yol verən uşaqların cəzalandırılmasını 

pedaqoji əsaslar üzərində qurmaq lazım gəlir. Bu zaman danlamaq, məzəmmət 

etmək, şifahi töhmət vermək, didaktik oyundan kənarlaşdırmaq, valideynlərini 

məktəbə dəvət etmək, didaktik oyun iştirakçılarının qarşısında bağışlanmasını, üzr 

istəməsini tələb etmək kimi cəzalandırma üsullarından istifadə daha məqsədə uyğun 

hesab edilə bilər.  

Göründüyü kimi, didaktik oyunların təşkili və keçirilməsi işində tərbiyə 

üsullarının tətbiq edilməsi əgər bir tərəfdən kiçikyaşlı məktəbliləri oyunda iştirak 

etməyə həvəsləndirirsə, digər tərəfdən onların təlimə marağını artırmış olur. 

Bütövlükdə götürüldükdə oyunların gedişində ümumpedaqoji üsulların tətbiq 

edilməsi kiçikyaşlı məktəblilərin bədii yaradıcılıq qabiliyyətlərinin inkişafına öz 

müsbət təsirini göstərmiş olur.   

İbtidai siniflərdə təşkil olunan didaktik oyunlar zamanı şagirdlərin bədii 

yaradıcılıq qabiliyyətlərinin formalaşdırılması işinin pedaqoji əsasları ilə yanaşı, 

psixoloji əsaslarının da müəyyənləşdirilməsi ibtidai sinif müəllimləri qarşısında 

təxirəsalınmaz vəzifələr kimi dayanır. Bu vəzifələrin həyata keçirilməsi üçün öncə 

didaktik oyunlara cəlb edilən kiçikyaşlı məktəblilərin psixoloji xüsusiyyətlərinin 

öyrənilməsi vacib sayılır. Çünki oyun zamanı hər bir əşyanı, predmeti, hadisəni, 

didaktik nümunələri duyan şagirdlər onlara verilən tapşırıqlar əsasında həmin 

əşyaların, predmetlərin, hadisələrin əlamətlərini qavrayır, hafizələrində saxlayırlar. 

Oyunun gedişində isə onlar duyduqları, qavradıqları və hafizələrində saxladıqlarını 

təxəyyül və təfəkkür süzgəcindən keçirərək söz, cümlə, nəğmə, mahnı şəklində ifadə 

edirlər.  

Oyun uşağın həyatının əsas mənasını təşkil edir. Xüsusilə, kiçikməktəb yaşın 

ayrı-ayrı dövrlərində oyunlara maraq göstərən uşaqlar oyun prosesindəki əşyaları,  

pedmetləri əvvəlcə duyur, sonra onların əlamətlərinə, xüsusiyyətlərinə görə qavrayır, 

öz yaradıcı fəaliyyətinin  elementlərinə uyğun olaraq təxəyyül və təfəkkür 

süzgəcindən keçirərək fikir və münasibətlərini nitq vasitəsilə ifadə edirlər. Yəni, 

kiçikyaşlı məktəblilər yeni biliklər, bacarıq və vərdişlər qazanmaqla yanaşı, psixoloji 

cəhətdən də inkişaf etmiş olurlar. Belə psixoloji inkişaf prosesində onların ifadə 

etdikləri fikirlər, oyunların xarakterlərinə uyğun olaraq qurduqları münasibətlərin 

məzmunu onlarda yeni biliyin yaranmasına dinamik təsir göstərir.  Oyun zamanı 

müstəqil fikir yürüdən, sərbəst hərəkətlər edən,  estetik bədii zövqlərin təzahürü 

nəticəsində mahnı oxuyan, rəqs edən uşaqların şəxsiyyətyönümlü inkişafı üçün zəmin 

yaranmış olur. Bundan ötrü oyunları təşkil edənlər özləri oyunun təşkili zamanı 

uşaqlara psixoloji cəhətdən düzgün yaxınlaşmağı bacarmalı, onlarla doğmalaşmağa 

səy göstərməlidirlər. Xüsusilə, rollu oyunların təşkili prosesində Məstan pişiyin, 

Alabaşın, boz qurdun, qonur ayının, yapıncılı çobanın, hiyləgər tülkünün, boz atın, çil 

toyuğun, meşələrin kralı obrazlarını yaratmağın xarakterik xüsusiyyətlərini uşaqlara 

öyrətmək üçün  tərbiyəçinin, yaxud sinif müəlliminin aktyorluq keyfiyyətlərinə 

yiyələnmələri vacib hesab olunur. Özünü dartan, daim rəsmi aparan, yaxud utanaraq 

oyunun qaydaları və personajların hərəkətləri və yanaşma tərzləri barədə uşaqlara 

göstərişlər vermək istəməyən tərbiyəçilər və ibtidai sinif müəllimləri uşaqlara 

psixoloji cəhətdən məqsədyönlü şəkildə yanaşa bilməzlər. Belə olduqda onlar rollu 

oyunları təşkil edə bilməzlər. Ona görə  məktəbəqədər tərbiyə müəssisələrində çalışan 

tərbiyəçilər, musiqi rəhbərləri, eləcə də ibtidai sinif müəllimləri özlərini didaktik 

oyunların ən maraqlı növü olan rollu oyunların təşkilinə psixoloji cəhətdən hazır hiss 

etməlidirlər. Professor Yəhya Kərimov [82] bu xüsusda deyir ki, biz, adətən, 

müəllimdən sinifdə özünü ciddi aparmağı, ləyaqətini gözləməyi, vəzifə borcunu 

yerinə yetirməyi tələb edirik. Dərsdə gülüb - danışan, “uşaqlarla oynayan”, “onları 

boynuna mindirən” müəllimə qiymət verə bilmirik. Onun uşaqları necə 

maraqlandırdığını, bu prosesdə proqram materialını necə asanlıqla və möhkəm 

mənimsətdiyinin yollarını öyrənmirik. Əyləncəlilik prosesində marağın 

möhkəmləndirilməsi imkanları bu gün dərsdə didaktik materiallardan geniş ölçüdə 

istifadə etməyi məktəbə, xüsusilə I-II siniflərdə hər bir dərsə oyun elementlərini 

gətirməyi tələb edir.  

Təcrübə göstərir ki,  “kiçikyaşlı məktəblilərin təlimində məktəbəqədər dövrdə 

başlıca fəaliyyət növü olan oyuna diqqət güclənir. Oyun prosesində tanış olmayan və 

çox mürəkkəb faktlar da asanlıqla mənimsənilir. İdrak  qabiliyyətinin inkişafında 

oyunun rolundan bəhs edərkən göstərmək lazımdır ki, bu zaman şagirdlərdə fəallıq, 

təşəbbüskarlıq, müstəqillik, özünütənqid (özünənəzarət) kimi yaradıcı qabiliyyətlər 

formalaşır” [82, s. 230].  

Yaradıcı qabiliyyətləri formalaşan kiçikyaşlı məktəblilərdə adətən, yazmağa, 

oxumağa olan maraqları artmış olur. Əslində, rollu oyunların təsiri altında yazmağa, 

oxumağa, şəkil çəkməyə, şeir deməyə maraq göstərən kiçikyaşlı məktəblilərə 

psixoloji cəhətdən düzgün yanaşmaqla onlarda təlim maraqlarının yaranmasına nail 

olmaq olar. Çünki uşaqlarda təlim marağının yaranması, eyni zamanda, onların idrak 

maraqlarının inkişafına öz müsbət təsirini göstərmiş olur. Belə olmasa, onları məktəb 

heyətinə hazırlamaq çətin olar. 

“Uşaqlarda təlimə marağın yaranması onların psixoloji inkişafının 

əsaslarından biridir. Dərsdə idraki marağın təsiri ilə uşaqların və müəllimin əməyi 

yüngülləşir. Kiçikyaşlı uşaqlar təbiəti  etibarilə oyun  fəaliyyətinə  böyük ehtiyac hiss 

edirlər. Oyun   onların  sosial təcrübələri ilə təxəyyül situasiyasını real,  həyati 

situasiya kimi qəbul etmələri ilə bağlıdır. Oyun prosesində uşaq elə zənn edir ki,  hər 

şeyi bacarır. Adətən, uşaq diqqətini cəlb edən keyfiyyətləri nümayiş  etdirməyə cəhd 

göstərir; o çalışır ki,  oyunda valideynlərinin, tərbiyəçinin sosial rolunu həyata 

keçirsin, lakin bacarmır. Elə bu cəhdetmə artıq uşağın inkişafında öz işini görür. Bu 

prosesdə uşaq yamsılayır, onun təxəyyülünün obrazlığı artır, oyundan həzz alır. Belə 

şərait onun idrak marağını inkişaf etdirir. Təlim prosesində şagirdlərin idrak 

marağının, fəal yaradıcı münasibətlərinin formalaşması xüsusi əhəmiyyət kəsb 

edir”[82, s. 230-231]. 

İstər məktəbəhazırlıq dövründə, istər kiçik məktəbyaşlı dövründə olan 

uşaqlarda idrak marağının və fəal yaradıcı münasibətlərin formalaşması onların 

yaradıcı təfəkkürünün inkişafına kömək etmiş olur.  

Yaradıcı təfəkkür: mövcud olanları birləşdirmə, planlaşdırma, 

proqnozlaşdırma, yeni nümunə və struktur yaratmaq üçün hissə və bölgülərlə işləmək 

bacarığı yaradıcı təfəkkürü inkişaf etdirir.  

“Yaradıcı təfəkkürün inkişafı üçün nəzərdə tutulan fəaliyyətlər məktəb illərində 

hekayə, nağıl, situasiya uydurmaq, sxem modelləri, qrafik, kitab tərtib etmək, 

proqnoz vermək, ixtira etmək, yaratmaq, yeni tətbiq üsulunu tapmaq, dəyişikliklər 

etmək, quraşdırmaq, yeni şəraitə uyğun hala gətirmək, mübaliğə etmək (şişirtmə, 

artırma, böyütmə), simvol şəklində təsbit etmək, proqnozlaşdırmaq, icad etmək”[15. 

s. 131] kimi yaradıcı qabiliyyətlərin aşkara çıxarılmasına yeni imkanlar açır. Savad 

təlimi dövründə, yəni birinci sinfin ilk yarım ilində sinif müəlliminin təşkil etdiyi 

rollu oyunlarda iştirak edən kiçikyaşlı məktəblilər hekayə, nağıl personajları kimi 

yaxşı çıxış edir, səslərin tələffüzündə səhvlərə yol vermir, sözlərin, cümlələrin 

deyilişində dinamik fəallıq göstərir, rollu oyunun xarakterinə uyğun biliklər nümayiş 

etdirməklə qarşıya qoyulan təlim vəzifələrinin yerinə yetirilməsini təmin etmiş 

olurlar. Unutmaq olmaz ki, təlimdə mühüm vəzifələrin həyata keçirilməsinin real 

imkanını təmin edən vasitələrdən biri oyundur. Tədqiqatlar göstərir ki, “uşaq erkən 

oyun situasiyasına qoşulanda təlim vəzifələri onun üçün müyəssər olduğundan 

məhsuldarlıq artır. Məhz ona görə K.D.Uşinski deyir ki, ciddi məşğələni uşaq üçün  

əyləncəli etmək ilkin təlimin vəzifəsidir. Qeyd etmək lazımdır ki, məqsəd sadəcə 

əyləncəliyi təmin etmək deyil, oyunun ciddi, gərgin əməklə üzvi şəkildə 

birləşdirilməsidir. Oyun uşağı təlimdən yayındırmamalı, əksinə onun yaradıcı, 

tənqidi təfəkkürünü inkişaf etdirməli, əqli işi intensivləşdirməli, cəlbedici, maraqlı 

etməlidir. Oyun, eyni zamanda, uşaqdan fikirləşmək, əqli fəaliyyət, optimal 

hazırcavablıq, diqqətli, fərasətli olmaq, işə cəld yönəlmək və düzgün cavabı tapmaq 

bacarığı tələb edir”[82, s. 231].  

Bu tələbləri ödəmək üçün sinif müəllimlərinin də üzərinə ciddi vəzifələr düşür. 

Bu vəzifələrin həllinə rollu oyunların düzgün seçilməsindən başlamaq lazım gəlir. 

Təcrübə və müşahidələr göstərir ki, ibtidai sinif müəllimləri rollu oyunları daha çox 

savad təlimi dövründə təşkil edirlər. Çünki hərflərin və səslərin öyrənilməsi zamanı 

rollu oyunlardan  istifadə səmərəli olur. Rollu oyunlara bir neçə hərfi öyrəndikdən 

sonra başlamaq psixoloji cəhətdən düzgün sayılır. Seçim zamanı uşaqların psixoloji 

durumunu, yəni psixoloji xüsusiyyətlərini nəzərə almaq lazımdır. Əgər 6 hərf 

öyrədilibsə, rollu oyunu 6 nəfərdən ibarət təşkil etmək məsləhətdir. Hərflərin 

öyrədilməsinin sayı artdıqca rollu oyunların da  iştirakçılarının sayını artırmaq lazım 

gəlir.  

Məsələn, əgər 10 hərf öyrədilibsə “Hərflərin qatarı” adlı rollu oyunu təşkil 

etmək lazımdır. Oyunda 10 hərfi təmsil edən 10 şagird qatarların düzülüşünü 

xatırladan sıra ilə düzülür. Q.Hüseynlinin “Qatar” mahnısının (sözləri 

N.Gəncəvinindir) sədaları altında yerlərində addımlayırlar. Qatarların sırasına uyğun 

olaraq əllərində “Aa”, “Nn”, “Əə”, “Ll”, “Mm”, “İi”, “Bb”, “Rr”, “Dd” hərflərinin 

kartoçkalarını tutan uşaqlar həmin hərflərin rollarını ifa edir və kiçik hekayə, hadisə 

və ya həmin hərflərlə  başlayan əşyaların əlamətləri, keyfiyyətləri, xassələri ilə bağlı 

fikirlərini obrazlı şəkildə ifadə edirlər. Oyunun gedişində ən maraqlı hekayə nəql 

edən, maraqlı situasiya uyduran, əşyanın əlamətinə uyğun rolunu əla oynayan 

şagirdlər sinif müəllimi tərəfindən rəğbətləndirilirlər. Digər hərflər üçün təşkil edilən 

rollu oyunlar “Hərflərin sırası”, “Danışan hərflər”, “Rəqs edən hərflər”, “Hərflər və 

hecalar”, “Hərflər və sözlər”, “Hərflər və cümlələr” adları altında təşkil etmək olar. 

Rollu oyunların xarakterinə uyğun musiqi və təsviri sənət nümunələrindən, kompüter 

texnologiyalarının və pedaqoji innovasiyaların gücündən istifadə etmək çox 

faydalıdır. Birinci sinifdə didaktik oyunları rəqəmlərlə, ədədlərlə bağlı təşkil etmək 

olar. Belə oyunlarda ədədlərin sırasını, çıxma, vurma, bölmə, toplama əməliyyatlarını 

təlimin xarakterinə uyğunlaşdırmaq vacibdir. Əlbəttə ki, bu cür oyunların təşkili 

müəllimlərin peşkarlığından və pedaqoji səriştəliliyindən irəli gəlir.  

Bir çox ədəbiyyatlarda [68, 69, 70] təlimin düzgün təşkili, didaktik oyunların 

həyata keçirilməsi müəllimlərin pedaqoji səriştəliliyi, peşəkarlığı ilə ölçülür. Bu 

günkü təlim bizdən hərtərəfli gənclərin yetişməsini tələb edir. Bunun əsası orta 

məktəbdə qoyulur. Bu işləri həyata keçirənlər isə müəllimlərdir. 

Azərbaycan Respublikasının təhsil sahəsində islahat proqramında [34], “Təhsil 

haqqında Qanun”unda [14] da bu günkü təhsilimizin inkişafı və bu inkişafda 

müəllimlərin rolu önə çəkilmişdir.  

Hətta ümumilli liderimiz Heydər Əliyev də müəllim əməyinə həmişə yüksək 

qiymət vermiş, öz çıxışlarında müəllim peşəsindən böyük iftixar hissi ilə bəhs 

etmişdir [8, 9]. 

Bir sözlə, müəllim böyük aparıcı qüvvədir. Bu mənada hər bir müəllim təlim 

prosesində didaktik oyunlar təşkil etməli, tədrisin səmərəliliyini artırmalıdır. 

“Şagirdlərin oyununa təlim xarakteri vermək müəllimin bacarığından və 

özünün psixoloji hazırlığından asılıdır. I sinifdə ədədlər öyrədilərkən təşkil olunan 

oyunda on nəfərin hər biri bir ədədin adını daşıyır. Onların sinələrinə müvafiq 

rəqəmlər yazılır (əllərində həmin rəqəmin yazıldığı iri kartoçkalar olur). Hər bir 

şagird öz rəqəminin əməllər  sırasında  tutduğu yeri (özündən əvvəl və sonra gələn 

ədədin adı), rolu, onun tərkibi haqqında məlumat verir, birlikdə toplama və çıxmaya 

dair misallar həll edir, məsələlər qururlar” [82, s. 231-232]. 

Belə oyunlar kiçikyaşlı məktəblilərin yaradıcı təfəkkürünü, anlaq səviyyəsini, 

idrak fəallığını inkişaf etdirmiş olur. Kiçikyaşlı məktəblilərin təxəyyül səviyyəsini 

inkişafında rol oynayan rollu oyunların növlərindən istifadə etmək faydalı sayılır. 

Bunun üçün rollu oyunların “Süjetli-rollu oyunlar”, “Musiqili-rollu oyunlar”, 

“Hərəkətli-rollu oyunlar” kimi növlərindən istifadə etmək tövsiyə olunur. Çünki 

“Süjetli-rollu oyunlar” zamanı kiçik məktəbyaşlı uşaqlar üçün fərz edilən  süjetləri 

elə seçmək lazımdır ki, həmin süjetlər onların yaş, fərdi, psixoloji və cinsi 

xüsusiyyətlərinə uyğun gəlsin, eyni zamanda onların təxəyyüllərinin təşəkkül 

tapmasına təsir göstərməş olsun. Çünki rollu oyunda uşaqların həm də bədii 

yaradıcılıq imkanları üzə çıxır. Uşaqların bütün yaradıcı imkanları təxəyyül vasitəsilə 

ifadə olunur. Belə ki, təxəyyül məhz bədii yaradıcılıq məhsullarının təcəssümündə 

ifadəsini tapır və problem situasiyanın qeyri-müəyyənliklə xarakterizə olunduğu 

hallarda bədii obrazların yaradılmasını təmin edən güclü psixi xassə kimi özünü 

göstərir.  

Musiqili-rollu oyunların təşkili prosesində təxəyyülün bədii yaradıcılıq 

məhsulları yaratması uşaqları əvvəllər öyrəndikləri mahnılara, rəqslərə, melodiyalara 

obrazlı şəkildə yanaşmalarına istiqamətləndirir. Bu zaman onlar oyunun xarakterinə 

uyğun improvizasiyalar etməyə maraq göstərirlər. Oyun prosesində uşaqlar 

təxəyyüllərinə istinadən əvvəllər eşitdiklərini, bildiklərini xatırlayaraq yeni şəraitdə 

improvizə edirlər. Onlar oyunda hər hansı prosesin iştirakçısı olur, bəzən istədikləri 

rolu ifa edirlər. Bu prosesdə emosional atmosfer yaranır, şən əhvali-ruhiyyə, maraq 

uşaqların varlığını ələ alır, onları idarə edir. Belə bir  şəraitdə nisbətən çətin 

informasiyalar da asanlıqla, müstəqil qavranılır, şüurlu mənimsənilir, yaxşı yadda 

qalır. “Oyun prosesində iştirak edənlərin hüquqları və fəaliyyət şəraitləri eyni 

olduğundan onların sərbəst dialoqları, bir-birinin fikrinə sərbəst münasibət bildirmə, 

istənilən cavabın doğruluğunu sınama imkanları eyni olur. Oyunun iştirakçıları 

bəzən problemə müxtəlif baxımdan yanaşır,  ona başqasının gözü ilə baxmaqla 

hamının vərdiş etdiyi stereotipdən uzaqlaşırlar. Oyun onda iştirak edənlər üçün elə 

emosional şərait yaradır ki,  onlar heç şeydən çəkinməsinlər. Bu isə inkişaf üçün 

başlıca şərtdir” [82, s. 233]. 

Oyunda təxəyyülün inkişafı kiçik məktəbyaşlı uşaqların bədii yaradıcılıq 

qabiliyyətlərinin formalaşdırılmasını, bir növ, sitimullaşdırmış olur. Ona görə ki, istər 

rollu oyunların, istərsə musiqili-rollu oyunların, istərsə də hərəkətli-rollu oyunların 

gedişində uşaqların fəaliyyətinin müvəffəqiyyətli icrasının aşkara çıxdığı məqamda 

müvafiq biliklərin, bacarıq və vərdişlərin dinamik inkişafı prosesində yaradıcı 

qabiliyyətlər bədii obrazlar şəklində təzahür edir. Məhz belə bir məqsədyönlü 

fəaliyyət prosesi təxəyyül vasitəsilə tənzimlənir. Deməli, “təxəyyül fəaliyyət 

prosesində formalaşır.  O, özünün quruluşuna görə fəaliyyətin struktur 

xüsusiyyətlərini əks etdirir. Bu o deməkdir ki, fəaliyyətin hər bir sahəsinin öz 

xüsusiyyətləri vardır. Ədəbi, musiqi və təsviri fəaliyyət sahələrini müqayisə etsək, 

fikrimiz aydın olar. Onların hər üçünü ən ümumi şəkildə bədii yaradıcılıq kimi 

səciyyələndiririk. Lakin həmin fəaliyyət sahələrindən hər birinin özünəməxsus 

xüsusiyyətləri, ifadə vasitələri vardır. Bundan asılı olaraq, ədəbi fəaliyyətdə təxəyyül 

bir xüsusiyyət, təsviri fəaliyyətdə isə başqa xüsusiyyət kəsb edir. Bu ümumi 

qanunauyğunluq əsasında yenə də mühüm psixoloji-pedaqoji nəticə çıxarmaq olar: 

şagirdlərdə təxəyyülü düzgün inkişaf etdirmək üçün onlara mütləq müvafiq fəaliyyət 

sahəsi üçün zəruri olan bilik, bacarıq və vərdişlər aşılamaq lazımdır” [20, s. 378]. 

Yaradıcı təxəyyülü düzgün aşılamaq üçün uşaqları bədii yaradıcılıq 

fəaliyyətinə, bu fəaliyyəti isə obrazlarla, rollarla ifadə etməyə istiqamətləndirmək 

onların həm də hərtərəfli inkişafını təmin etmiş olur. Ona görə ki, rollu oyunlarda 

şagirdlər bəzən öz yaş səviyyələrinə uyğun olmayan fantaziyalar uydurur, yaşlılara 

məxsus rolları ifa etməyə cəhd göstərirlər.  

“Rollu oyunlar daha çox şagirdlərin uyduraraq yalandan rola girmələri, 

həyatda özlərinə aid olmayan hadisələri, situativ halları rollarla ifadə etmələri 

şəklində təşkil olunur. Həmişə yaşlıları, yaxşı insanları yamsılamağa, öz 

danışıqlarını, hərəkətlərini onlara bənzətməyə, onların keçirdikləri hisslərlə 

“yaşamağa” çalışan uşaqlar fəaliyyətin bu növünü sevirlər... 

Rolların müəllim tərəfindən verilməsi bəzən şagirdlərin yaradıcı fəallığını 

boğur. Ona görə də imkan daxilində rolların seçilməsini uşaqlara tapşırmaq 

faydalıdır. Çalışmaq lazımdır ki, rollar üzrə oyunlar uşaqların yaradıcı 

fantaziyalarının, tənqidi təfəkkürlərinin ümumi inkişafını təmin etsin” [82, səh. 234]. 

Təcrübə və müşahidələr göstərir ki, uşaqların yaradıcı fantaziyaları onların 

güclü təxəyyüllərinin məhsuludur. Yalnız güclü təxəyyülə malik olan uşaqların sağlam 

təxəyyül imkanları onların oynadıqları rolların daha canlı, daha maraqlı, daha obrazlı 

olmasına səbəb olur. Psixoloqlar sübut etmişlər ki, “yaradıcılıq mürəkkəb prosesdir. 

Hər hansı bir surətin yaradılmasında müxtəlif psixi proseslər (qavrayış, hafizə, 

təfəkkür, təxəyyül, nitq, hisslər və s.) iştirak edir. Lakin onların içərisində təxəyyül 

xüsusi yer tutur. Təxəyyül həmişə digər psixi proseslərlə qarşılıqlı əlaqədə fəaliyyət 

göstərsə də, yeni surətlərin yaradılması bilavasitə onun funksiyasına daxildir” [20, s. 

377]. 

Xüsusilə yaradıcı təxəyyülə malik olan uşaqların bədii yaradıcılıq qabiliyyətləri 

digərlərinə nisbətən daha tez inkişaf edərək formalaşır. Ona görə didaktik oyunların 

kreativ təşkili zamanı kiçikyaşlı məktəblilərin bədii yaradıcılıq qabiliyyətlərini düzgün 

müəyyənləşdirib aşkara çıxarılması işində onların təxəyyül səviyyələrini yoxlamaq 

lazımdır. Çünki yaradıcı təxəyyülə malik olan uşaqların yaradıcı qabiliyyətləri fərdi-

psixoloji xüsusiyyətlərdən biri kimi özünü didaktik oyun prosesində göstərir. 

“Qabiliyyətlər şəxsiyyətin fərdi-psixoloji xüsusiyyətidir. “Fərdi” sözünə diqqət edin: 

insanlar öz qabiliyyətlərinə görə bir-birindən fərqlənirlər. Lakin şəxsiyyətin fərdi-

psixoloji xüsusiyyətləri çoxdur. Temperament də, xarakter də şəxsiyyətin fərdi-

psixoloji xüsusiyyətləridir. Bəs onda qabiliyyətlər şəxsiyyətin digər fərdi-psixoloji 

xüsusiyyətlərindən-temperament və xarakterdən nə ilə fərqlənir?” [20, s. 421]. 

Fikrimizcə, kiçikyaşlı məktəblilərin qabiliyyətləri digər fərdi-psixoloji 

xüsusiyyətlərdən, o cümlədən, temperament və xarakterdən onun iki növündən birinin 

daha dinamik şəkildə təzahür etməsi ilə fərqlənir. Yəni kiçikyaşlı məktəblilərin hər 

birində ümumi qabiliyyətlər olduğu halda, bir qismində xüsusi qabiliyyətlər vardır. 

Hansı ki, həmin xüsusi qabiliyyətlər onların irsi kefiyyətlərində nəşət edən təbii 

imkanlar hesabına yaranır və öz dinamik inkişafı ilə didaktik oyunlar prosesində 

özünü bu və ya digər tərəfdə göstərir. 

Didaktik oyun prosesində xüsusi qabiliyyətləri olan uşaqların həm oxuması, 

həm rəqs etməsi, həm şeir deməsi, həm şəkil çəkməsi onların təbii imkanları hesabına 

təzahür edir. “Psixologiyada “təbii imkanlar” anlayışına orqanizmin anatomik-

fizioloji xüsusiyyətləri ilə yanaşı olaraq psixofizioloji xassələrini də daxil edir və bu 

sonuncuları əsas cəhət kimi şərh edirlər. Psixolofizioloji xassə dedikdə, hər şeydən 

əvvəl, fəaliyyətə yiyələnmənin lap ilkin mərhələsində uşaqda, bəzən isə müntəzəm 

surətdə müəyyən fəaliyyətlə məşğul olmayan yaşlılarda özünü göstərən incə rəng 

fərqləndirmə həssaslığı, görmə hafizəsi, musiqi eşitmə həssaslığı və s. kimi xassələr 

başa düşülür. Belə təbii imkanlar insan onlara bu və ya digər dərəcədə adekvat olan 

müəyyən qıcıqlayıcı obyekt ilə təmasda olarkən özünü göstərir. Məsələn, musiqi, 

mənzərə və s. qavranılması zamanı müvafiq təbii imkanlara malik olan uşaqlarda 

yüksək hissi-hərəki həssaslıq və həmin fəaliyyətə meyil aydın təzahür edir”[20, s. 

426-427]. 

Ona görə də didaktik oyunları təşkil edərkən təbii imkanlara malik olan 

uşaqlarla ayrıca işləmək faydalıdır. Onlarla ayrıca işləməyin isə üstünlükləri çoxdur. 

Birincisi, didaktik oyunların təşkili zamanı belə uşaqların vokal imkanlarından, 

musiqi alətlərində ifa etmək, şeir demək, rəqs elementləri göstərmək, mahnı oxumaq 

bacarıqlarından istifadə edən sinif müəllimləri didaktik oyunları yüksək səviyyədə 

təşkil edə bilirlər. İkincisi, belə uşaqların aktyorluq məharəti rol bölgüsü üçün 

problem yaratmır. Əksinə, belə uşaqlarla işləyən sinif müəllimi təlim prosesində 

didaktik oyunların motivasiyasına asanlıqla nail olur. “Motivasiya fəal dərsin ən 

mürəkkəb və mühüm mərhələsidir. Çünki dərsin sonrakı gedişi motivasiyanın necə 

yaradılması və keçirilməsindən asıldır. Motivasiyanın başlıca xüsusiyyəti bir sıra 

fərziyyələri törədən problemli vəziyyətin yaradılmasıdır.  

Motivasiya yaradılarkən bir sıra amillər mütləq nəzərə alınmalıdır. Bu amilləri 

aşağıdakı kimi sistemləşdirmək olar: 

 material qeyri-adiliyi  ilə fərqlənməli, şagirdi düşünməyə məcbur etməli, 

müstəqil təfəkkürü inkişaf etdirməyə yönəlməlidir; 

 materialın tədqiqetmə üsulları və formaları şagirdləri fəaliyyətə və 

tədqiqata həvəsləndirməlidir; 

 fərziyyələri yoxlamaq və təqdimat aparmaq imkanı verilməlidir; 

 yaradıcılığa maksimum imkanın yaradılmasıdır; 

 müəllim düzgün yönəldici suallar verməli, cavablar dəstəkləməli və 

istiqamətləndirməlidir”[51, s. 13-14]. 

Göründüyü kimi, sağlam psixoloji mühitdə yaradılan motivasiya prosesində 

didaktik materiallar qeyri-adiliyi ilə fərqlənir, didaktik oyunun iştirakçılarının 

yaradıcı təfəkkürləri inkişaf edir, şagirdlərin yaradıcı imkanları genişlənir, onların 

bədii yaradıcılıq qabiliyyətləri formalaşmış olur. Məhz bu baxımdan didaktik 

oyunların təşkili zamanı sağlam psixoloji mühit yaradılarkən kiçikyaşlı  məktəblilərin 

psixoloji xüsusiyyətlərinin nəzərə alınmasının faydası böyükdür.  

Məlum olduğu kimi, didaktik oyunların təşkili zamanı kiçikyaşlı məktəblilərin 

psixoloji xüsusiyyətlərinin nəzərə alınması işində qız və oğlanların fəaliyyətini 

düzgün tənzimləmək lazım gəlir. Çünki didaktik oyunlarda rol bölgüsü zamanı cinsi 

fərqlərin nəzərə alınmasına xüsusi diqqət yetirmək zəruri sayılır.  

  “Ailədə, bağçada, ümumtəhsil məktəblərində və ali təhsil müəssisələrində 

cinsi tərbiyə ilə bağlı aparılan işin məzmunu köklü surətdə biri-birilərindən fərqlənir. 

Tutaq ki, məktəbəqədər yaşlı və ya kiçik yaşlı qızlara əməksevərlik, səliqəlilik, 

zəriflik, ev əşyaları ilə davranmaq,  məişət məsələləri, övladlara qayğı, layla çalmaq, 

oxşama demək, bir sözlə, qadınlıq əxlaqının, zərif cinsin mənəvi dünyasının ənənəvi 

vərdişlərini aşılamaq daha asandırsa, həmin yaşdan olan oğlanlara ov etmək, at 

çapmaq, silah tutmaq, düşmənlə vuruşmaq, vətən uğrunda döyüşmək, ata olmaq, 

idarə etmək, öyüd vermək kimi vərdişləri aşılamaq daha faydalıdır”[129, s. 517].  

Ona görə rollu oyunları təşkil edərkən cinsi xüsusiyyətləri hökmən nəzərə 

almaq lazımdır. Xüsusilə, uşaqların bədii yaradıcılıq qabiliyyətlərinin 

formalaşdırılmasına xidmət edən rollu oyunların təşkili zamanı cinsi fərqlərin nəzərə 

alınması mühüm əhəmiyyət kəsb edir. “Yetişən nəslin bədii yaradıcılıq 

qabiliyyətlərinin formalaşdırılması işində müxtəlif cinslərdən olan uşaqların iştirak 

etdiyini nəzərə alıb onlarla olan münasibətdə, ünsiyyətdə, xüsusilə sorğu zamanı, 

müsahibə anlarında, etimad göstərmə, rəğbətləndirmə, məzəmmət etmə, 

cəzalandırma prosesində, habelə onlara bir sıra bilik, bacarıq və vərdişlərin 

aşılanmasında müəyyən fərqlərin qoyulmasına zəruri ehtiyac duyulur”[20, səh, 518].  

Bu işə məktəbəqədər yaş dövrlərindən  başlamaq lazımdır ki, məktəb 

təcrübəsində belə neqativ hallar baş verməsin. Həm ailədə, həm də uşaq bağçalarında 

kiçikhəcmli rollu oyunları təşkil edərkən cinslərə uyğun rol bölgüsü aparmaq vacibdir. 

Yəni ailədə və məktəbəqədər tərbiyə müəssislərində uşaqları oyuna cəlb edən zaman, 

o cümlədən, rollu oyunların təşkili prosesində qızların zərifliyi, incəliyi, həyalılığı, 

ismətliliyi, oğlanların isə qoçaqlığı, igidliyi, qorxmazlığı, döyüşkənliyi, qələbə əzmi, 

düşmənlərə qarşı daima mübarizə aparmaq bacarığı kimi cinsi xüsusiyyətləri daim 

diqqət mərkəzində saxlanılmalıdır.  

Bir sıra kənd və rayon məktəblərində aparılan tədqiqat zamanı istər ibtidai sinif 

müəllimləri, istərsə də digər fənn müəllimləri tərəfindən uşaqların incəsənətə olan 

maraqları müəyyənləşdirilən zaman onların cinsi xüsusiyyətlərinin nəzərə alınmaması, 

oğlan və qızlara xas olan bədii materiallar arasında heç bir fərq qoyulmaması 

müşahidə olunmuşdur.  İstəmədikləri rolların şagirdlərə verilməsi onlarda diskomfort 

yaratdığı açıq-aşkar görülürdü. 

Professor F.Sadıqov qeyd etmişdir ki, “Məsələn, məşğələ zamanı “Qurd və 

çoban” süjetli-musiqili oyunu müşahidə edilərkən “Qurd” personajını canlandıran 

Sevinc bütün hərəkətləri ilə nəinki qəddarlıq, yırtıcılıq, vəhşilik jestləri göstərə 

bilmirdi, hətta o bütün hərəkətlərində sönük, zəif, məsum görünürdü. “Çoban” 

personajının aparıcısı Aygün də çobanın jestlərini nümayiş etdirməkdə acizlik 

göstərirdi. Məşğələdən sonra  iki uşaqla söhbət edildikdən sonra məlum oldu ki, 

onların hər ikisi “Qurd və çoban” personajlarını oynamaq istəmədikləri halda, 

tərbiyəçilər təkid etmiş, bu zaman şagirdlər onların sözlərindən çıxa 

bilməmişlər”[129, s.567]. Deməli, məktəbəqədər yaş dövrlərində cinsi tərbiyə 

elementlərinin inkişafının nəzərə alınmaması məktəb illərində didaktik oyunların 

təşkilinə öz mənfi təsirini göstərmiş olur. Belə qeyri-normal yanaşmalar həm də 

didaktik oyunların təşkili zamanı sağlam psixoloji mühitin yaradılmasına mane olur.   

Bütün bunlar əgər bir tərəfdən kiçikyaşlı məktəblilərin estetik-bədii zövqlərinin, 

təfəkkür və təxəyyül imkanlarının inkişafı qarşısına sədd çəkirsə, digər tərəfdən 

onların təlimə olan maraqlarının azalmasına səbəb olur.  

Qeyd olunanları nəzərə alaraq kiçikyaşlı məktəblilərin hərtərəfli inkişafında 

mühüm rol oynayan didaktik oyunların məqsədyönlü, planlı və mütəşəkkil təşkilinə 

kreativ yanaşılması, sağlam psixoloji mühitin yaradılması, oyun iştirakçılarının 

psixoloji xüsusiyyətlərinin dərindən öyrənilməsi-bir sözlə, bu məsələnin psixoloji 

əsaslarının düzgün müəyyənləşdirilməsi haqqında danışılan problemin 

müvəffəqiyyətli həllinə öz dinamik təsirini göstərəcəkdir.  

II Fəsil. Didaktik oyunların təşkili zamanı kiçikyaşlı məktəblilərin bədii 

yaradıcılıq qabiliyyətlərinin formalaşdırılması üzrə işin əsas istiqamətləri və 

metodikası 

2.1. Didaktik oyunların təşkili zamanı kiçikyaşlı məktəblilərin bədii 

yaradıcılıq qabiliyyətlərinin formalaşdırılması işinin əsas istiqamətləri 

 

Məlum olduğu kimi, orta ümumtəhsil məktəblərinin ibtidai siniflərində 

didaktik oyunlar bütün fənlərin tədrisi üçün məqbul hesab edilir. İbtidai siniflərdə 

tədris olunan istər humanitar fənlərin, istər təbiət fənlərinin, istərsə də dəqiq elmlərlə 

bağlı olan fənlərin tədrisi üçün müvafiq didaktik oyunlar təşkil etmək olar. Lakin 

humanitar fənlərin tədrisi prosesində təşkil olunan didaktik oyunlar şagirdlərə həm 

humanitar sahədə, həm təbiət elmləri sahəsində, həm də dəqiq elmlər sahəsində 

müvafiq biliklər qazandırır. Başqa sözlə desək, didaktik oyunlar şagirdlərə həm 

ümumi biliklər, həm də xüsusi biliklər qazandırmağa kömək edir. Çünki belə 

oyunlarda sistem halında verilən didaktik biliklər şagirdlərin yaradıcı fəallığını 

artırmış olur. İbtidai sinif müəllimlərinin didaktik oyunlara kreativ yanaşmaları 

onların kompetensiya imkanlarını artırır. Nəticədə şagirdlər elmi biliklərin əsaslarına 

yiyələnməklə yanaşı, onlar bir sıra bədii yaradıcılıq qabiliyyətləri əldə edə bilirlər. 

Burada ibtidai sinif müəllimlərinin şagirdlərin bədii yaradıcılıq qabiliyyətləri ilə bağlı 

nəzəri və praktik cəhətdən hazırlığa malik olmaları əsas şərtlərdən hesab olunur. 

Nəzərə alsaq ki, bədii yaradıcılıq qabiliyyətləri anlayışı “bədii”, “yaradıcılıq”, 

“qabiliyyətlər” sözlərinin birliyindən əmələ gəlir, bu zaman bu anlayışların hər 

birinin aydınlaşdırılmasına ehtiyac duyulur. İbtidai sinif müəllimlərinə bu sahədə 

metodik köməklik göstərmək məqsədi ilə həmin anlayışların elmi-pedaqoji 

mahiyyətinin aydınlaşdırılmasını məqsədəuyğun hesab edirik.  

“Bədii” sözü, hər şeydən əvvəl, bir leksik vahid olaraq “bədiiliyi”, “lirikliyi”, 

“incəliliyi” və bu kimi digər keyfiyyətləri özündə ehtiva edir. Elmi, pedaqoji, 

psixoloji və filoloji ədəbiyyatda göstərilir ki, “bədii” sözü təklikdə işlədildikdə çox 

təsirli, həddən artıq emosional, ürəyəyatımlı, həzin, lirik mənalarını verir. “Bədiyyət”, 

“bədii əsər”, “bədii üslub”, “bədii film”, “bədii dil”, “bədii ifadə”, “bədii tərtibat”, 

“bədii şərh” kimi söz birləşmələrində “bədii” sözünün bir anlayış olaraq bütün 

əlamətləri, keyfiyyətləri bir qədər dəqiq desək, əsas məzmunu öz əksini tapır. Deməli, 

didaktik oyunların kreativ təşkili zamanı şagirdlərə təqdim olunan didaktik 

nümunələr öz üslubu, ifadə xüsusiyyəti ilə seçilərək həm də  öz bədiiliyi ilə xüsusi bir 

mahiyyət kəsb edir. Estetik tərbiyə deyəndə, təbiətdə, cəmiyyətdə və incəsənətdə olan 

gözəlliklərin duyulması, qavranılması və qiymətləndirilməsi başa düşülür. Bu, o 

deməkdir ki, “bədii” sözü həm də estetik mahiyyət kəsb edir. “Bədii” sözü yaradıcılıq 

sözü ilə birləşəndə “bədii yaradıcılıq” anlayışı əmələ gəlir. “Bədii yaradıcılıq” 

anlayışı, əsasən, incəsənət əsərlərinin estetik gözəlliyini, həzinliyini və emosiallığını 

özündə ehtiva edir. “Bədii yaradıcılıq” bir şəxsə, bir kollektivə məxsus olan bədii 

yaradıcılıq keyfiyyətləri kimi də başa düşülür. Hansı ki, belə bədii yaradıcılıq  

keyfiyyətlərini isə təbiətdə, cəmiyyətdə və incəsənətdə olan gözəlliklərin duyulması, 

qavranılması və qiymətləndirilməsi kimi bacarıqlardan yaranan keyfiyyətlər kimi 

dəyərləndirmək olar. Didaktik oyunlarda istifadə olunan bədii nümunələr həm də 

estetik tərbiyə baxımından müvafiq təsir gücünə malik olur.  

Göründüyü kimi, bədii yaradıcılıq uşaqların fərdi, psixoloji xüsusiyyətləri 

olub, təbiətdə, cəmiyyətdə və incəsənətdə olan gözəllikləri özündə ehtiva edir. “Bədii 

yaradıcılıq” anlayışının “qabiliyyətlər” anlayışı ilə birlikdə işlənməsi isə yeni termin 

yaradır. “Bədii yaradıcılıq qabiliyyətləri” kimi işlənən bu terminoloji ifadə tərzi 

insanların, o cümlədən, kiçikyaşlı məktəblilərin yaradıcı fəaliyyətləri zamanı bədii 

nümunələrdən istifadə etməklə müvafiq qabiliyyətlər qazanmaları kimi başa düşülür.  

Ümumiyyətlə, qabiliyyətlər fəaliyyətin müvəffəqiyyətli icrasının şərti olub, onun 

üçün zəruri sayılan bilik, bacarıq və vərdişlərə yiyələnmə dinamikasında özünü 

göstərir. Bu o deməkdir ki, kiçikyaşlı məktəblilərin bədii yaradıcılıq qabiliyyətləri hər 

hansı fəaliyyət prosesində aşkara çıxır.  Hər hansı bir  fəaliyyət prosesində aşkara 

çıxan yaradıcı bacarıqlar həmin fəaliyyətin yalnız müvəffəqiyyətli icrası zamanı 

özünü göstərir. Kiçikyaşlı məktəblilərin yaradıcı fəaliyyətlərinin reallığını təmin edən 

bilik, bacarıq və vərdişlərə yiyələnmə dinamikası özünü göstərdiyi təqdirdə bədii 

yaradıcılıq qabiliyyətləri üzə çıxa bilər. Deməli, istər təlim prosesində,  istər 

dərsdənkənar tədbirlərdə müasir tələblərə cavab verən didaktik oyunların 

məqsədyönlü olaraq təşkil edilməsi bədii yaradıcılıq qabiliyyətlərinin aşkara 

çıxarılmasına, inkişaf etdirilərək formalaşdırılmasına öz dinamik təsirini göstərə 

bilər.  Qabiliyyətlər hər bir insana, o cümlədən, kiçikyaşlı məktəblilərə məxsus olan 

psixoloji xüsusiyyətlərdən biridir. Hansı ki, kiçikyaşlı məktəblilərdə mövcud olan 

bədii yaradıcılıq qabiliyyətlərinin aşkara çıxarılması üçün onların hər hansı bir 

yaradıcı mühitə düşmələri lazım gəlir. İbtidai siniflərdə elə uşaqlar olur ki, onların bir 

qisminin musiqi qabiliyyətləri, digər bir qisminin bədii qabiliyyətləri, başqa bir 

qisminin təsviri incəsənət qabiliyyətləri olur. Şübhəsiz, Azərbaycan dili dərslərində 

belə şagirdlərin bədii yaradıcılıq qabiliyyətlərinin aşkara çıxarılmasına zəmin yaranır, 

musiqi dərslərində şagirdlərin musiqi qabiliyyətləri üzə çıxır, təsviri incəsənət 

dərslərində isə bir qisim uşaqlarda təsviri sənət qabiliyyətləri aşkar olunur. Lakin 

didaktik oyunların təşkili zamanı kiçikyaşlı məktəblilərdə həm musiqi qabiliyyətləri, 

həm bədii qabiliyyətlər, həm də təsviri incəsənət qabiliyyətləri ilə yanaşı, rəqs 

qabiliyyətləri, fiziki idman qabiliyyətləri və digər spesifik bədii yaradıcılıqla bağlı 

olan qabiliyyətlər aşkara çıxmış olur.  

Uşaqlarda aşkar edilmiş musiqi qabiliyyəti heç də onun mütləq musiqiçi 

olacağına təminat vermir. Uşağın musiqiçi olması üçün o xüsusi təlim keçməlidir, 

müəllimlə uşaq təkidlə çalışmalıdır, uşağın yaxşı musiqi duyumu, musiqi aləti, notları 

və bir çox başqa amillər olmalıdır. Çünki bu amillər olmasa, qabiliyyət 

çiçəklənmədən solar, inkişaf etməmiş sönər. Ona görə ibtidai sinif şagirdləri üçün 

hazırlanaraq istifadə olunan didaktik oyunlar zamanı onlara aşılanan bədii yaradıcılıq 

qabiliyyətlərinin növlər üzrə təcəssüm olunması vəziyyətlərini məqsədyönlü şəkildə 

izləmək lazım gəlir. Məhz belə olan təqdirdə kiçikyaşlı məktəblilərin bədii yaradıcılıq 

qabiliyyətlərinin aşkara çıxarılmasına, inkişaf etdirilməsinə və formalaşdırılmasına 

nail olmaq mümkündür.  

Ümumiyyətlə, qabiliyyətlər elə bir imkandır ki, hər bir insan belə imkanlarla 

doğulur. Elmi ədəbiyyatda belə imkanlar təbii imkanlar kimi göstərilir.  

Təbii imkanlar çoxtərəflidir. Müxtəlif qabiliyyətlərin inkişafı üçün təbii 

imkanlar nəzərə alınmalıdır. 

“Təbii imkanların təbiətinin və mahiyyətinin öyrənilməsi sayəsində elm ilk 

addımlarını atır. Hələlik, bu problemə aid mənfi (neqativ) material müsbət (pozitiv) 

materialdan üstündür-təbii imkanların məhsuldar təzahürlərinin quruluşundan daha 

çox həmin imkanların qüsurları haqqında elmi material vardır. Belə ki, beyni 

anadangəlmə və ya erkən uşaq yaşlarında qazanılmış ağır anomaliyalar 

(oliqofreniya) təbii imkanların demək olar ki, ömürlük qüsuruna çevrilir və beləliklə, 

qabiliyyətlərin inkişafını ləngidir” [148, s. 477]. 

Ona görə ailədə uşaqların təbii imkanlarını aşkara çıxarmaq üçün onları uzun 

müddət müşahidə etmək lazım gəlir. Müşahidələr zamanı çalışmaq lazımdır ki, 

uşaqlarda anomaliyalar mövcud olmasın. Başqa sözlə desək, uşaqların bədii 

yaradıcılığa cəlb edilməsi zamanı çalışmaq lazımdır ki, anomaliyalı uşaqlardan 

imtina olunsun. Məhz belə olduğu halda, uşaqların təbii imkanlarını daha tez və daha 

dəqiq aşkara çıxarmaq mümkün olur. Uşaqların təbii imkanlara yiyələndirilməsi, ilk 

növbədə, onların qabiliyyətlərinin aşkara çıxarılması ilə şərtlənir. Bir sıra fizioloji 

ədəbiyyatda qabiliyyətlər təbii imkanlar kimi təqdim olunur.  

“Qabiliyyətlərin irsi olması ilə bağlı həm fizioloqların, həm psixoloqların bir 

sıra  spesifik yanaşmaları vardır. Yalnız onların hansı qabiliyyətlərin irsi keyfiyyətlər 

kimi anadangəlmə olduğu qənaətinə gəlmişlər. Psixoloqlar qabiliyyətlərin hər hansı 

mühitdə aşkara çıxarılması və həmin mühitin sosial-psixoloji imkanlarına uyğun 

olaraq inkişaf etdirilməsini zəruri sayırlar. Qabiliyyətlər inkişaf edərək istedad kimi 

özünü göstərir. Hələ XIX əsrdə ingilis alimi Qaltonun çıxardığı nəticələrə görə, 

qabiliyyətləri təşkil edən istedad amilləri genetik xarakter daşıyır. Lakin bu istedad 

elementləri müəyyən şəraitdə cilalanmalıdır. Həmin istedad rüşeyimləri lap kiçik 

yaşdan özünü büruzə versə belə, bu elementlərin ərsəyə yetirilməsindən ötrü ona 

planlı və mütəşəkkil təsir göstərilməlidir. Baxlar ailəsindəki 60-a qədər musiqiçidən 

20-si görkəmli musiqiçi olmuşdur. Bendanın skripkaçılar ailəsində doqquz, Motsartın 

ailəsində beş, Qaydanın ailəsində isə iki məşhur musiqiçi olmuşdur” [124, s. 9]. 

Deməli, didaktik oyunların təşkili zamanı kiçikyaşlı məktəblilərin bədii 

yaradıcılıq qabiliyyətlərini aşkara çıxartmaq üçün məqsədyönlü, planlı, mütəşəkkil 

işlər apararkən onlardakı bu qabiliyyətin irsi olduğunu və yaxud sonradan qazanılma 

olduğunu düzgün müəyyənləşdirmək lazım gəlir.  Ona görə ki, uşaqların birində 

məlahətli səs, yəni vokal qabiliyyətləri, digərlərində instrumental ifaçılıq, təsviri 

incəsənət, rəqs etmək, aktyorluq kimi qabiliyyətlər özünü bu və ya digər dərəcədə 

göstərir. Məhz ona görə belə uşaqları ibtidai siniflərdən başlayaraq aşkara çıxarmaq 

daha məqsədəuyğundur. Təsadüfi deyil ki, Türkiyə Cumhuriyyətinin orta ümumtəhsil 

məktəblərində “Yaradıcı dramalar” kursu tədris olunur. Bu kursun əsas məqsədi 

şagirdləri bədii yaradıcılığa istiqamətləndirməkdən ibarətdir. Yəni şagirdlər mahnı 

oxumağı, rəqs etməyi, aktyorluq məharəti göstərməyi, poetik numunələri qaydasında 

söyləməyi, təsviri sənət nümunələrini çəkməyi, duetlər və xorla mahnılar oxumağı 

bacarmalıdırlar. Bunun üçün şagirdlərin hər birinə mövzu və plan verilir. Həmin 

mövzu və plan üzrə şagirdlər axtarış aparır, hər hansı bir hadisə ilə bağlı süjetlər 

qurur, beləliklə, kiçik bədii yaradıcılıq nümunələri tərtib edirlər. Bizim tövsiyə 

etdiyimiz süjetli-rollu oyunların təşkili zamanı da oyunun mövzusuna uyğun olaraq 

uşaqlara rollar verilir və mövzunun süjetinə uyğun olaraq şagirdlər öz rollarını ifa 

edirlər. Yaxud musiqili-didaktik oyunların təşkili zamanı musiqi qabiliyyətləri olan 

şagirdlər seçilir və didaktik oyunun xarakterinə uyğun olaraq onlara vokal 

nümunələrini ifa etmək, instrumental musiqi alətlərində çalmaq, xorla mahnı 

oxumaq, fərdi və kütləvi rəqsləri öyrənmək, muğam nümunələrini zümzümə etmək 

bacarıqları aşılanır. Ona görə də belə didaktik oyunların təşkili prosesində şagirdlərin 

yaradıcı qabiliyyətlərinin aşkara çıxarılmasına zəruri ehtiyac duyulur. Çünki belə 

yaradıcı qabiliyyətlərin inkişaf etdirilməsi və formalaşdırılması onların istedad 

səviyyəsinin müəyyənləşdirilməsinə kömək etmiş olur.  

“Psixoloji ədəbiyyatı nəzərdən keçirdikdə müasir psixologiyanın aktual 

problemləri içərisində istedad problemi xüsusi yer tutur. Psixoloqlar bunu, hər 

şeydən əvvəl, onunla bağlı hesab edirlər ki, qabiliyyətlərin fəaliyyət prosesində 

qarşılıqlı əlaqəsinin təhlili təkcə elmi-nəzəri məsələ olaraq qalmır. Onun mühüm 

praktik əhəmiyyəti də vardır. Təcrübə göstərir ki, insanın hər hansı bir fəaliyyəti 

müvəffəqiyyətlə icra etməsi üçün təkcə bir qabiliyyət deyil, bir neçə qabiliyyət iştirak 

edir. Bu baxımdan qabiliyyətlərin bir və ya bir neçə fəaliyyətin müvəffəqiyyətli icrası 

üçün şərt olan özünəməxsus birliyi istedad adlanır” [135, s. 418]. 

İbtidai sinif müəllimləri didaktik oyunları təşkil edərkən, ilk növbədə, 

şagirdləri qabiliyyətlərinə görə seçməlidirlər. Çünki psixoloqların qeyd etdikləri kimi, 

hər bir insanın anadangəlmə qabiliyyətləri olur. Lakin insanların bir qismində ümumi 

qabiliyyətlər, digərində isə xüsusi qabiliyyətlər özünü büruzə verir.  

“Ümumi qabiliyyətlərə insanın müxtəlif fəaliyyət növlərinin müvəffəqiyyətlə 

yerinə yetirilməsi üçün zəruri olan qabiliyyətləri aid edirlər. Nitq qabiliyyəti, əqli 

qabiliyyətlər, hafizə, müşahidəçilik və s. qabiliyyətləri ümumi qabiliyyətlərə aid 

etmək olar. Məsələn, müşahidəçilik qabiliyyətini şagird, müəllim, yazıçı, rəssam, 

kəşfiyyatçı, alim və başqa fəaliyyət növlərini həyata keçirən insanlar üçün ümumi 

qabiliyyət hesab etmək olar” [135, s. 426-427]. Professor Əbdül Əlizadə [20] qeyd 

edir ki, ümumi qabiliyyətlər psixi proseslər, ilkin mərhələdə ali-psixi proseslər 

əsasında aşkar olunursa, onu formalaşdırmaq lazım gəlir.  

“Ümumi qabiliyyətlər dedikdə bir sıra fəaliyyət sahələrində iştirak edən, 

onların bu və ya digər dərəcədə müvəffəqiyyətli icrası üçün şərt olan qabiliyyətlər 

nəzərdə tutulur. Ümumi qabiliyyətlər psixi proseslər, birinci növbədə, ali-psixi 

proseslər əsasında formalaşır. Qavrayış, hafizə, təfəkkür, təxəyyül və s. fəaliyyət 

prosesində funksional cəhətdən inkişaf edərək müvafiq qabiliyyətlərə çevrilir” [20, s. 

424]. 

Məsələn, didaktik oyunların təşkili üçün seçilən şagirdlər içərisində elələri olur 

ki, onlar yaxşı poetik nümunələri əzbərləyir, estetik zövq imkanları üzrə təqdim edə 

bilirlər. Yəni onlarda şeir demək qabiliyyətləri vardır. Yaxud didaktik oyunların 

iştirakçılarından bir qismi xalq rəqsləri ifa etməyə maraq göstərir. Məlum olur ki, 

belə uşaqlarda bir sıra rəqsləri ifa etmək üçün ümumi qabiliyyətlər vardır. Digər bir 

qismi ərəb və hind rəqslərinin ifasına maraq göstərir. Çünki onların belə 

qabiliyyətləri ümumi qabiliyyətlər kimi dəyərləndirilir.  

“Xüsusi qabiliyyətlər isə yalnız müəyyən fəaliyyət növünün müvəffəqiyyətli 

icrası üçün şərt olan qabiliyyətlərə deyilir. Lüğət ehtiyatı və ifadəli dil, söz 

assosiasiyaların zənginliyi, ədəbi yaradıcılıq qabiliyyəti perspektivi qiymətləndirmə 

və rəngləri fərqləndirmə həssaslığı; təsviri fəaliyyət; məkan qavrayışı və təsəvvürləri, 

texniki yaradıcılıq; didaktik qabiliyyətlər və s. pedaqoji fəaliyyət üçün xüsusi 

qabiliyyətlərdir” [20, s. 425]. 

Hansı ki, bu qabiliyyətlərin hər birini didaktik oyunların təşkili zamanı inkişaf 

etdirib formalaşdırmaq lazım gəlir. İstər ümumi qabiliyyətləri, istərsə də xüsusi 

qabiliyyətləri formalaşdırmadan onların səmərəsini görmək istənilən səviyyədə 

olmur.  

“Həyati faktlardan məlum olduğu kimi, hər hansı bir fəaliyyətin 

müvəffəqiyyətlə yerinə yetirilməsi üçün insanda qabiliyyətlərin həm ümumi, həm də 

xüsusi növlərinin formalaşması zəruridir. Əksər tədqiqatçıların fikrincə, ümumi və 

xüsusi qabiliyyətlər bir-biri ilə ziddiyyət təşkil etmir. Onlar birgə mövcud olmaqla 

bir-birini tamamlayır, fəaliyyətin müvəffəqiyyətini təmin edir. Bəzi mütəxəsislərin 

fikrincə isə ümumi qabiliyyətlər xüsusi qabiliyyətlərin inkişafı üçün baza rolunu 

oynayır. Xüsusi qabiliyyətlər alimlərin fikirincə, «ancaq və ancaq bir yolla - ümumi 

qabiliyyətlərin fəaliyyət prosesində xüsusi qabiliyyətlərə modifikasiya yolu ilə» əmələ 

gəlir” [20, s. 427]. 

Deməli, xüsusi və ümumi qabiliyyətlərin formalaşdırılması həm də uşaqların 

istedadlılıq və talantlıq səviyyəsinin müəyyənləşdirilməsinə kömək etmiş olur. Ona 

görə ki, istər istedad, istərsə də talant qabiliyyətlərin inkişaf etmiş səviyyəsi hesab 

olunur.  

“Talant qabiliyyətlərin elə birliyidir ki, o, insana hər hansı bir mürəkkəb 

fəaliyyəti müvəffəqiyyətlə, müstəqil və orijinal şəkildə yerinə yetirmək imkanı verir. 

Talant qabiliyyətlərin yaradıcılıq nailiyyətləri əldə etmək üçün fəaliyyətin daha 

müvəffəqiyyətli icrasının təmin olunmamış kimi başa düşülür” [20, s. 428].  

Bəzi ədəbiyyatlarda göstərilir ki, “qabiliyyətlərin yüksək mərhələsi talantın 

səviyyəsi ilə müəyyənləşir. Yəni musiqili-didaktik oyunlarda iştirak edən şagirdlərdən 

biri həm mahnı oxuyur, həm rəqs edir, həm instrumental ifada fərqlənir, həm nitq 

mədəniyyəti ilə özünü göstərir, həm də kütləvi səhnələrdə öz məharəti ilə seçilirsə, 

deməli, belə uşaqların qabiliyyətlərinin yüksək inkişaf pilləsi talantlılıqla ifadə 

olunur. Lakin qabiliyyətlərin yüksək inkişaf pilləsi talantla məhdudlaşmır. Bəzi 

adamlar öz istedadlarının yüksək səviyyəsi ilə də fərqlənirlər, onların yaradıcı 

nailiyyətləri cəmiyyətin həyatında, mədəniyyətin inkişafında tam bir dövrü, epoxanı 

əhatə edir. İnsanda qabiliyyətin bu cür inkişaf səviyyəsi dahilik adlanır. Dahilik 

şəxsiyyətin elə bir ali yaradıcılıq səviyyəsidir ki, həmin səviyyəyə yüksələn insan 

cəmiyyətin həyatında ağlagəlməz dərəcədə yüksək rol oynayır. Dahi insan obrazlı 

şəkildə demiş olsaq, öz fəaliyyəti sahəsində yeni dövr yaradır. Dahi üçün fövqəladə 

yaradıcı məhsuldarlıq, keçmişin mədəni miraslarına yiyələnmək və bununla yanaşı, 

köhnəlmiş norma və ənənələri aradan qaldırmaq xarakterik haldır. Dahi şəxsiyyət öz 

yaradıcı fəaliyyəti ilə cəmiyyətin proqressiv inkişafına təsir göstərir” [135, s. 429]. 

Fikrimizi bir nümunə ilə şərh etmək istərdik. Bakı məktəblərindən birində 

Ceyhun Mirzəyev, təxminən, keçən əsrin ortalarında Bakı məktəblilərinin 

müsabiqəsində öz bədii yaradıcılıq qabiliyyətləri ilə fərqləndiyi üçün sənət 

adamlarının diqqətini cəlb edir. Bu o zamanlar idi ki, “Ögey ana” filmində çəkilmək 

üçün kiçik məktəbyaşlı uşaqlar tələb olunurdu. Rejissorlar Bakı məktəblərini  birər-

birər gəzərək belə uşaqları seçməyə başlayırlar. Onların diqqət mərkəzində olan 

Ceyhun Mirzəyev isə öz bədii qabiliyyətləri ilə uşaqlardan fərqləndiyinə görə baş rola 

çəkilir. İsmayıl rolunu böyük ustalıqla ifa edən Ceyhun Mirzəyev həm aktyorluq 

məharəti, həm fiziki hərəkətləri yerinə yetirməyi, həm ssenaridəki sözləri orfoepik 

normalar üzrə yüksək səviyyədə təqdim etməyi, həm mahnı oxumağı, həm rəqs 

etməyi, həm də ona tapşırılan digər dinamik hərəkətləri yüksək səviyyədə yerinə 

yetirməklə xüsusi qabiliyyətlərini nümayiş etdirir. Çünki ona aşılanan bütün 

bacarıqları daha dinamik sürətlə mənimsəyən və onları vərdiş halına çevirən İsmayıl 

öz xüsusi qabiliyyətləri ilə seçilirdi. Əslində, Ceyhun Mirzəyevin sadaladığımız 

xüsusi qabiliyyətləri onun istedadı kimi parlayırdı. Bir-birinin ardınca müxtəlif 

xarakterli bədii filmlərdə ona tapşırılan rolları məharətlə ifa edən Ceyhun Mirzəyev o 

zamankı Teatr İnstitutunu da fərqlənmə diplomu ilə bitirir. Sonra Moskvada 

rejissorluq kursları keçir. Məşhur rejissor kimi filmlər çəkməyə başlayır. Onun 

çəkdiyi “Fəryad” filmi dünya kinematoqraflarının reytinqində yüksək pillədə dayanır.  

Yaxud Bakı məktəblilərindən biri Səyavuş Şəfiyev məktəb özfəaliyyət 

dərnəklərində öz xüsusi qabiliyyətləri ilə fərqləndiyi üçün təhsil aldığı məktəbdə 

bütün tədbirlərin ssenarisini hazırlayır, rejissorluğu həyata keçirir, aparıcılığını özü 

edir və bütün çətin rolları özü oynayırdı. Çox keçmədən Moskvanın diqqətini cəlb 

edir. Moskvada rejissorluq ixtisaslarına yiyələnən Səyavuş Şəfiyev həm də böyük 

idmançı  olduğu üçün onu Moskva sirkinə dəvət edirlər. Deməli, Səyavuş Şəfiyevin 

xüsusi qabiliyyətləri onun talanatlılıq səviyyəsini aşkara çıxarır. Lakin bu talantlılıq 

səviyyəsi daha yüksək mərhələdə parlaq istedada çevrilir. Onun idman ustası  

olmasını nəzərə alan Bakı kinematoqrafları Səyavuş Şəfiyevi “Bir məhəlləli iki 

oğlan” filmində baş rola çəkirlər. Bu filmdə onun aktyorluq məharəti, boksçu kimi 

final görüşündə iştirak edərək qələbə qazanması ilə müqayisəli şəkildə verilir. 

Səyafuşun istedadlılıq tərəflərinin zənginliyi dünya şöhrətli Nikulinin diqqətindən 

yayınmır. O, Səyavuşu direktor olduğu Moskva Dövlət Sirkinə dəvət edir. Səyavuş 

sirkdə həm aktyor, həm akrobat, həm də rejissor kimi fəaliyyət göstərir. Buna görə 

Nikulin Səyavuş Şəfiyevi Moskva Dövlət Sirkinin baş rejissoru görmək istəyir. 

Nikulin Səyavuş Şəfiyevin sənədlərini o dövrdəki nazirliyə təqdim edir. Nazirlik 

Şəfiyevi Moskva Dövlət Sirkinin baş rejissoru təyin edir.  

Göründüyü kimi, bədii yaradıcılıq prosesində, eləcə də didaktik oyunların 

təşkili zamanı kiçikyaşlı məktəblilərin bədii yaradıcılıq qabiliyyətlərinin aşkara 

çıxarılması, inkişaf etdirilərək formalaşdırılması gələcəkdə onların istedadlı 

şəxsiyyətlər kimi tanınmasına səbəb olur. Psixoloqların dili ilə desək, belələri öz 

yüksək istedadları ilə dahilik səviyyəsinə yüksəlirlər.  

Bütün bunlar onu göstərir ki, didaktik oyunların təşkilinə kreativ yanaşmaqla 

kiçikyaşlı məktəblilərin bədii qabiliyyətlərini aşkara çıxarmaq və günün tələbləri 

səviyyəsində formalaşdırmaq olar. Hətta apardığımız müşahidələr və əldə etdiyimiz 

nəticələr də bunu sübut edir [137, 138, 139, 140, 141, 142, 143, 144, 145, 146, 177, 

179]. 

 

2.2. Təlim prosesində didaktik oyunların təşkili zamanı şagirdlərin bədii 

yaradıcılıq qabiliyyətlərinin formalaşdırılması metodikası 

 

Azərbaycanda həyata keçirilən təhsil islahatlarına dair direktiv sənədlərdə, o 

cümlədən, Azərbaycanda Təhsilin İnkişafı üzrə Dövlət Strategiyasında 

şəxsiyyətyönümlü  təhsilin yeni məzmununun yaradılması ibtidai sinif müəllimləri 

qarşısında da ciddi vəzifələr qoyur. Bu vəzifələrin günün tələblərinə cavab verə 

biləcək bir şəkildə həll edilməsindən ötrü “Azərbaycan dili”nin tədrisi prosesində 

şəxsiyyətyönümlü təhsilin yeni məzmununun yaradılmasına nail olmaq üçün didaktik 

oyunların yeni modellərinin hazırlanması və tətbiq edilməsi məqsədəuyğun hesab 

edilir. Hər şeydən əvvəl ona görə ki, təlim prosesində didaktik oyunların təşkili 

zamanı şagirdlərin bədii yaradıcılıq qabiliyyətlərinin formalaşdırılması mühüm 

aktuallıq kəsb edir. Çünki şagirdlərin şəxsiyyətyönümlülük səviyyəsinin 

yüksəldilməsində təlim prosesində didaktik oyunların təşkili və bu proses zamanı 

uşaqlarda bədii yaradıcılıq qabiliyyətlərinin aşkara çıxarılması ən mühüm aktual 

məsələ kimi qarşıda durur.  Ona görə ki, ölkəmizdə kurikulum təlimi üzrə fənlərin 

tədrisi prosesində ayrı-ayrı mövzuların öyrədilməsi zamanı şagirdlərin bədii 

yaradıcılıq qabiliyyətlərinin formalaşdırılması üçün geniş imkanlar mövcuddur. 

Lakin bu fənlər içərisində “Azərbaycan dili” dərslərinin bir neçə cəhətdən 

imkanlarının daha geniş olmasını xüsusilə qeyd etmək lazım gəlir. Birinci, 

“Azərbaycan dili” dərslərində didaktik oyunların təşkili üçün hər cür imkanlar 

mövcuddur. Bu amillər “Azərbaycan dili” dərslərində didaktik oyunların təşkili üçün 

zəruri amillərin olması yaxşı hal kimi qeyd olunmalıdır. Üçüncüsü, “Azərbaycan dili” 

dərslərində didaktik oyunların təşkili zamanı şagirdlərin bədii yaradıcılıq 

qabiliyyətlərinin aşkara çıxarılmasına, inkişaf etdirilərək formalaşdırılmasına təsir 

edən əsas amillərin müəyyənləşdirilməsi üçün geniş imkanlar mövcuddur. Çünki 

didaktik oyunların təşkili prosesində, ilk növbədə, şagirdlərin ən zəruri yaradıcı  

qabiliyyətlərinin aşkara çıxarılmasını təmin edən amillər çoxdur. İkincisi, kiçikyaşlı  

məktəblilərin estetik tərbiyəsinin hərtərəfli inkişafına zəmin yaranmış olur. Ən əsası,  

didaktik oyunların təşkilindən qazanılan bilik, bacarıq və vərdişlər sistemi 

məktəblilərin şəxsiyyətyönümlülük səviyyəsinin yüksəldilməsini təmin etmiş olur. 

Ona görə didaktik oyunları birinci sinifdən təşkil etmək lazım gəlir. 

“Azərbaycan dili” dərslərində süjetli rollu oyunları savad təlimi dövründən başlamağı 

məqsədəuyğun hesab etdik. Çünki savad təlimi dövründə təşkil olunan kiçikhəcmli 

süjetli-rollu oyunları “Bizim əlifbamız”, “Səslərin yarışı”, “Səslər və hərflər”, 

“Hərflərin rəqsi”, “Səslərin və hərflərin mahnısı”, “Bayraqlarla oyun”, “Balaca 

sürücü”, “Yol hərəkəti qaydaları” adları altında təşkil etmək daha faydalıdır. 

Məsələn, “Səslər və hərflər” adlı kiçikhəcmli musiqili, süjetli, rollu oyunlar təşkil 

edərkən savad təlimi dövründə uşaqlara öyrədilən bütün hərflər orfoqrafik qaydalara 

uyğun olaraq irihəcmli trafaret şəklində hazırlanaraq uşaqların boyunlarına asılmaq 

üçün müxtəlif rənglərlə bəzədilir və rəngli iplərlə təmin edilir. Oyuna 10 uşaq cəlb 

olunur. Kiçikhəcmli süjetli-rollu oyunun xarakterinə uyğun olaraq uşaqlar iki dəstəyə 

ayrılırlar. Hər dəstənin rəhbərinin əlində “Mən hərflərin rəhbəriyəm”, ikinci dəstənin 

rəhbərinin əlində isə “Mən səslərin rəhbəriyəm” yazılmış plakatlar vardır. Hərflərin 

rəhbəri öz komandasına deyir: - Mənim komandam, özünüzü təqdim edin! Səslərin 

rəhbəri də komandasına özlərini təqdim etməyi tapşırır. Birinci dəstənin birinci 

sırasında dayanan şagirdin boynundan “A”, ikinci sırada dayanan şagirdin boynunda 

“Z”, üçüncü sırada dayanan şagirdin boynunda “Ə”, dördüncü sırada dayanan 

şagirdin boynunda “R”, beşinci sırada dayanan şagirdin  boynunda “B” hərfi yazılan 

plakatlar vardır. İkinci dəstənin isə birinci sırasında dayanan şagirdin boynunda “A” 

hərfi, ikinci sırada dayanan şagirdin boynunda “Y”, üçüncü sırada dayanan şagirdin 

boynunda “C”, dördüncü sırada dayanan şagirdin boynunda “A”, beşinci sırada 

dayanan şagirdin boynunda isə “N” hərfi asılmış plakatlar var.   

Müəllim boynunda “A” hərfi yazılmış şagirdə müraciət edir: - Sən “A” hərfinə 

aid sözlər deyə bilərsənmi?  

Boynunda “A” hərfi asılmış şagird: - bəli müəllim, Ağdərə, Ağdam. 

Müəllim: - Afərin! Azərbaycan Silahlı Qüvvələri bizim qədim 

məkanlarımızdan və gözəl güşələrimizdən olan, Qarabağın gözü sayılan Ağdərə 

uğrunda döyüşlərdə qalib gəlmiş və Ağdərəmizi azad etmişlər.  

Müəllim boynunda “Z” hərfi yazılmış şagirdə müraciət edərək: - “Z” hərfinə 

dair sözlərdən nümunə gətirməyi xahiş edir.  

Boynunda “Z” hərfi olan şagird: - Zərifə, Zəfər. 

Müəllim: - Afərin! Zərifə böyük öndərimizin sədaqətli həyat yoldaşının və 

möhtərəm prezidentimizin anasının adıdır. “Zəfər” sözü də bu gün bizim ən sevimli 

sözlərimizdəndir. Çünki işğal altında olan torpaqlarımızın azadlığı uğrunda 44 günlük 



88 

 

müharibədə qazandığımız qələbələr bizim zəfərimizdir. Ona görə biz möhtərəm 

prezidentimiz İlham Əliyevə “Zəfər Prezidenti” deyirik.  

Müəllim boynunda “Ə” hərfi yazılmış şagirdə müraciət edərək: - “Ə” hərfinə 

dair sözlərdən nümunə gətirməyi tapşırır. 

 Boynunda “Ə” hərfi olan şagird: - Əliyev Əlirza. 

Müəllim: - Uşaqlar, Əliyev soyadı və Əlirza adı da bizim üçün çox doğmadır. 

Çünki ulu öndərimizin və möhtərəm prezidentimizin soyadları Əliyevdir.  Heydər 

babamızın atasının adı isə Əlirzadır.  

Müəllim boynunda “R” hərfi yazılmış şagirdə müraciət edərək: - “R” hərfinə 

dair sözlərdən nümunə gətirməyi tapşırır. 

Boynunda “R” hərfi olan şagird: Respublika, rəhbər. 

Müəllim: - Doğrudur, respublika deyəndə biz müstəqil ölkəmizi, rəhbər 

deyəndə isə möhtərəm prezidentimizi nəzərdə tuturuq.  

Müəllim boynunda “B” hərfi yazılmış şagirdə müraciət edərək: - İndi isə “B” 

hərfinə dair sözləri təqdim etmək lazımdır. 

Boynunda “B” hərfi olan şagird: - Babək, Bamsı Beyrək. 

Müəllim: - Əhsən! Əhsən sənə! Bizə Babək və Bamsı Beyrək adlarını 

xatırlatdığın üçün sənə təşəkkür edirik. Çünki həm Babək, həm də Bamsı Beyrək 

Azərbaycan xalqının və Türk dünyasının igid oğullarıdır. 44 günlük zəfər 

müharibəmizdə Babək və Bamsı Beyrək tinətli igid oğullarımız erməni faşistlərinə 

qan uddurmuşdur. 44 günlük müharibədə bizə qələbə qazandıran əsgərlərimizin 

sırasında kiçik gizir Beyrək Feyzullayevin də adı vardır. Cəbrayıl uğrunda gedən 

döyüşlərdə Beyrək Feyzullayev qəhrəmancasına həlak olmuş və şəhidlik zirvəsinə 

yüksəlmişdir.  

Müəllim: - Yenə “A” hərfinə dair sözlər demək lazımdır. 

Boynunda “A” hərfi olan şagird: - Atatürk, abidə. 

Müəllim: - Uşaqlar Atatürk də Türkiyə Cumhüriyyətinin ulu öndəri hesab 

olunur. Onun əsl adı Mustafa Kamal, atasının adı isə Əlirzadır. Görürsünüzmü, 

Heydər babamızın atasının adı ilə Mustafa Kamalın atasının adında oxşarlıq vardır. 

Türk dünyasının bu iki öndərinin hər ikisinin gözlərinin rəngi yaşıl olmuşdur. Hər 

ikisi öz ölkələrini parçalanmaqdan xilas etmişlər. Belə oxşarlıqlar nadir hallarda olan 

bənzəmələr kimi dəyərləndirilir. “Abidə” sözünü də yaxşı yadımıza saldınız. Abidə 

deyəndə erməni faşistlərinin Qarabağ torpağında məhv etdikləri yüzlərlə abidələrimiz 

yada düşür. Onların içərisində məscidlərimiz, türbələrimiz, qalalarımız, körpülərimiz 

və bir sıra mədəniyyət və incəsənət abidələrimizlə yanaşı, tarixi diyarşünaslıq 

abidələrimiz də vardır.  

Müəllim: - İndi isə “Y” hərfinə dair sözlər demək lazımdır.  

Boynunda “Y” hərfi olan şagird: - Yusif, yurdumuz. 

Müəllim: - İslam dəyərlərinə görə Yusif peyğəmbər gözəlliklər peyğəmbəridir. 

Azərbaycan xalqı Yusif adını çox sevərək övladlarına bu adı qoyurlar. Yusif Vəzir 

Çəmənzəmənli bizim Azərbaycan xalqının görkəmli yazıçısı, Yusif Məmmədəliyev 

isə görkəmli kimyaçi alimimiz kimi tariximizin qızıl səhifəsini bəzəyirlər. Yusif 

Məmmədəliyevin kəşfləri içərisində yeni neft məhsulları İkinci Dünya muharibəsinin 

qələbəsində böyük rol oynamışdır. Böyük öndər Heydər Əliyevin uzaqgörən siyasəti 

sayəsində yurdumuz günü-gündən çiçəklənmiş, gözəlləşmişdir. Bu gözəllikləri isə 

indi onun layiqli davamçısı İlham Əliyev daha da möhtəşəm edir.  

Müəllim: - İndi isə “C” hərfinə dair sözlər demək lazımdır.  

Boynunda “C” hərfi olan şagird: - Cavanşir, cəsur. 

Müəllim: - Cavanşir də Babək kimi xalqımızın azadlığı uğrunda mübarizə 

aparmışdır. Cavanşir kimi cəsur əsgərlərimiz Şuşada əlbəyaxa döyüşlərdə erməni 

faşistlərini məğlub edərək Şuşamızı özümüzə qaytarmışlar.  

Müəllim: - yenə də “A” hərfinə dair sözlər demək lazımdır.  

Boynunda “A” hərfi olan şagird: - Müəllim, mən Naxçıvana aid olan 2 söz 

demək istəyirəm: biri Ağqaya, ikincisi isə Ağrıdır.  

Müəllim: - Bu sözlər də bir anlayış olaraq bizim tariximizə qovuşmuşdur. 

“Ağqaya” sözü coğrafi termindir. Babək rayonunun ərazisində yerləşən dağın adıdır. 

Ağqaya dağı Dərələyəz silsiləsinin yamacındadır. Cəhri çayının sağ sahilindədir. 

Dərələyəz də Naxçıvan kimi bizim qədim əyalətlərdən biri olmuşdur. Lakin mənfur 

ermənilər rusların himayəçiliyi ilə onu da Azərbaycandan qoparmışlar. Ağrı adı da 

dağ adıdır. Azərbaycanın  ən qədim dağlarından biridir. Bir hissəsi Ermənistan 

ərazisindən keçdiyi üçün ermənilər həmin Ağrı adını Ani kimi dəyişərək coğrafi 

xəritələrinə daxil etmişlər.  

Müəllim: - İndi isə sonuncu oyunçumuz, yəni “N” hərfini yaxasında daşıyan 

şagirdimiz daşıdığı hərfə uyğun sözlər desin.  

Boynunda “N” hərfi olan şagird: - Nəbi yurdu, Narın qala 

Müəllim: - Bu sözləri də yaxşı fikirləşib tapmışsınız. Nəbi yurdu Naxçıvanın 

ən qədim yurd yerlərindəndir. Yəni, Ordubad rayonunun ərazisində Zəngəzur 

silsiləsinin Gəmiqaya yamacında yerləşir. Naxçıvançay, Əlincəçay, Gilançay 

vadilərində yaşayan əkinçiliklə və maldarlıqla məşğul olan tayfaların yaylaq yeri 

olmuşdur. Zəngəzur silsiləsi deyəndə qeyd etmək lazımdır ki, ermənilər Zəngəzur 

əyalətinin də bir çox kəndlərini işğal etmişlər. Ona görə Naxçıvanın Zəngəzur 

dəhlizindən keçən yolu hələ də ermənilərin əlindədir. 44 günlük zəfər döyüşümüzdən 

sonra bağlanılan müqaviləyə görə onlar bu dəhlizi Azərbaycana təhvil verməlidirlər. 

Sağlıq olsun, bu dəhliz açılandan sonra biz Naxçıvandan digər ünvanlara öz 

avtomobillərimizlə və qatarla gedib-gələ biləcəyik. Narınqala da Naxçıvan 

ərazisindədir. Ən qədim tarixə malik olan yurd yeridir. Təxminən, XVII əsrin 

ortalarında mövcud olmuşdur. Səfəvi-Osmanlı müharibələri zamanı çoxlu dağıntılara 

məruz qaldığı üçün öz möhtəşəmliyini itirmişdir.  

Monitorda “Ana” mahnısının birinci bəndi səslənir.  

Müəllim: - Əziz uşaqlar, Cahangir Cahangirovun bəstələdiyi, görkəmli 

sənətkarımız Rəşid Behbudovun ifasında eşitdiyiniz bu mahnının sözlərinə diqqət 

edək: Gözümün nuru, canım ana, Böyütdün sən məni yana-yana. Mahnının bu 

misralarını oyun iştirakçıları həzin və mehriban səslə təkrar edirlər. Sonra mahnının 

digər misralarını müəllim xüsusi şövq ilə təkrar edir. “Ana” mahnısındakı 

ürəyəyatımlı misraları zövq ilə deyən müəllimin bu hərəkətlərindən ruhlanan 

şagirdlər həmin misraları xorla təkrar edirlər. Mahnı sona çatandan sonra müəllim 

uşaqlardan soruşur: - Mahnının sözlərinin birinci iki misrasında neçə “a” səsi var?  

Uşaqlar xorla deyir: – 4 “a” səsi var. 

Müəllim: - Elə isə mahnını bir də səsləndirək və mahnıda neçə səsin olduğunu 

bir də aydınlaşdıraq.  

Uşaqlar mahnıdakı “a” səslərinin cəmini xorla söyləyirlər. Müəllim onları 

rəğbətləndirir.  

Səslərin komandasının rəhbəri irəli çıxaraq deyir: - Bizim hərflərin 

komandasına belə bir sualımız var: - Müəllimimizin səsləndirdiyi və monitorda 

gördüyünüz sözlərdə neçə səs var? 

Səslərin komandası xorla cavab verir: - On dörd səs.  

Müəllim “Afərin” deyərək növbəti sualını verir: - Deyə bilərsinizmi, nə üçün 

hər ikisində on dörd səs var? 

Səslərin komandası (xorla) cavab verərək deyir: - Ona görə ki, hər sözdə və 

cümlədə neçə hərf varsa, bir o qədər səs vardır. 

Müəllim hər iki komandaya müraciət edir: - Söylədik ki, Azərbaycan sözünün 

birinci səsi də, birinci hərfi də “A” hərfidir. Bizim himnimizin ilk sözü 

“Azərbaycan”, ilk hərfi və ilk səsi də “A” hərfi və səsidir. Ona görə  gəlin birlikdə 

“Azərbaycan”ın himnini oxuyaq. Didaktik oyunun bütün iştirakçıları xorla 

Azərbaycan himnini birlikdə oxuyurlar. Didaktik oyun sona yetir.  

Göründüyü kimi, I siniflər üçün nəzərdə tutulan süjetli-rollu oyunlar zamanı 

istifadə edilən  və tətbiq olunan didaktik materiallar şagirdlərin bilik səviyyəsinin 

yüksəldilməsinə köməklik göstərirsə, oyunda istifadə olunan musiqi nümunələri 

şagirdlərin bədii yaradıcılıq qabiliyyətlərini formalaşdırmış olur. Yəni “Azərbaycan 

dili” dərslərində süjetli-rollu oyunların süjet xəttində yer alan didaktik materiallar 

şagirdlərin idrak fəallığını yüksəldirsə, bədii nümunələr isə onların bədii yaradıcılıq 

qabiliyyətlərinin formalaşdırılmasına öz dinamik təsirini göstərmiş olur.  

Tədqiqat planına uyğun olaraq eksperimental siniflərdə musiqili-didaktik 

oyunların təşkili metodikasının müəyyənləşdirilməsini məqsədəmüvafiq hesab etdik. 

Ona görə “Musiqi” dərslərində musiqili didaktik oyunların təşkilinə istiqamət verən 

metodik tövsiyələr hazırladıq. Əslində, belə tövsiyələr ibtidai sinif müəllimləri üçün 

bütün didaktik oyunların təşkili zamanı istifadə oluna bilər. Ona görə ki, musiqili 

didaktik oyunları təkcə musiqi dərslərində deyil, digər fənlərin tədrisində və eləcə də 

dərsdənkənar tədbirlərdə təşkil etmək faydalı sayılır. Eksperimental məktəblərdə 

musiqili didaktik oyunları təşkil etmək üçün musiqi dərslərində tədris olunan 

mövzulara uyğun oyunların təşkilinə yer vermək lazım gəlir. Məsələn, II sinifdə 

musiqi dərsi prosesində “Musiqidə tarixi hadisələrin təsviri” mövzusu üzrə “Qarabağ 

bizimdir!” “Qarabağ Azərbaycandır!” mövzusunda didaktik oyunun təşkili uşaqların 

həm elmi dünyagörüşlərinin, həm bədii zövqlərinin, həm də bədii yaradıcılıq 

qabiliyyətlərinin formalaşmasına zəmin yaratmış olur. Didaktik oyunda, əsasən, 12 

şagird iştirak edir. Yerdə qalan şagirdləri isə didaktik oyuna bu və ya digər yollarla 

cəlb etmək olar. Məsələn, onların ikisini aparıcı kimi, yerdə qalanlarını isə münsiflər 

kimi müəyyənləşdirmək olar. “Qarabağ bizimdir!” “Qarabağ Azərbaycandır!” adlı 

didaktik oyunun başlanğıc musiqisini düzgün seçmək lazımdır. Yaxşı olar ki, 

başlanğıc musiqi kimi “Qarabağ” mahnısı (Söz və musiqi: B.Nəsibovundur) 

səsləndirilsin. “Qarabağ” musiqisi səslənir, monitorda Azərbaycan Respublikasının 

Prezidenti, Ali Baş Komandan hərbi geyimdə görünür. Görüntüdə Ali Baş 

Komandanın məğrur dayanaraq sağ əlini yuxarı qaldırıb “Qarabağ bizimdir!”, 

“Qarabağ Azərbaycandır!” şüarını səsləndirdiyi təsvirlər nümayiş etdirilir. Şagirdlər 

üç cərgəyə bölünərək sıra təşkil edirlər. Ortağın görkəmli yerində  cəbhəni xatırladan 

mənzərə təsvir olunmuşdur. Hərbi paltar geyinən bütün şagirdlər Azərbaycan əsgəri 

kimi cəbhənin düşmən tərəfindən yarılması ilə əlaqədar görüntüləri təqdim edirlər. 

Əsgərlərin əlində oyuncaq avtomatlar, qumbaralar, xəncərlər və əsgərlərə məxsus su 

qablar vardır. Düşmənə atəş açmaqla onları qovmaq kimi hərəkətləri təsvir edən 

əsgərlər “Cəngi” sədaları altında: “İrəli”-deyərək qışrırılar. Hər qrupdan bir nəfər: 

“Qələbə bizimdir!”-deyərək birlikdə səslənirlər. Monitorda isə erməni faşistlərinə 

qarşı döyüşən əsgərlərimizin qələbə əzmini göstərən süjetlər təsvir olunur. 

Azərbaycan Respublikasının Prezidenti, Ali Baş Komandanımız İlham Əliyev 

cənablarının dəmir yumruğunu sərkərdə kimi göstərərək vətənpərvərlik hissi ilə: 

“Azərbaycan Silahlı Qüvvələri Cəbrayıl rayonunu işğaldan azad etmişdir. Qarabağ 

bizimdir! Qarabağ Azərbaycandır!”-dediyi qiymətli  və məzmunlu kəlamlar sonra 

monitorda təqdim olunur. Daha sonra həmin kəlamlar bir daha Füzuli, Zəngilan, 

Qubadlı, Kəlbəcər, Laçın, Ağdam rayonlarının işğaldan azad edilməsi ilə əlaqədar 

təkrarbatəkrar hörmətli Ali Baş Komandanımız İlham Əliyev tərəfindən deyilərək 

monitorda göstərilir. Hər dəfə didaktik oyunun iştirakçıları olan kiçik döyüşçülər: 

“Ura! Ura! Ura!”-deyə mübarizə ruhlu avazla səslənirlər. 

Birinci dərsdə “Mən əsgərəm” (xalq mahnısıdır) mahnısını oxuyurlar. Onların 

marş sədaları altında oxuduğu sözlərin arasında səslənən: Bir əsgərəm mən,  

əsgərliyə. Gəlmişəm öz elimdən. Vətənimi qorumağa, Söz vermişəm dilimdən-

mahnısı eşidilir. 

İkinci dəstənin üzvləri isə marş sədaları altında ilk dəstənin, yəni ilk 4 oyun 

iştirakçısının qürurla səsləndirdiyi qələbə əzminə cavab olaraq O.Rəcəbovun 

“Vətənimin əsgəri” (sözləri A.Teymurlunundur) mahnısını oxuyurlar. Mahnının ilk 

bəndini ucadan oxuyan ikinci dəstənin oyunçuları “Namus mərdi çağırır, Vətən oğlu 

oyan sən, Şəhid ruhu çağırır, Torpaq deyir dayan sən” mahnısını oxuyub sona 

çatdıran kimi, üçüncü dəstənin üzvləri Ə.Məmmədovun “Dumanlı dağların qoynunda 

durdum” mahnısını oxumağa başlayırlar. Mahnı sona çatmamış monitorda 44 günlük 

zəfər döyüşümüzdə canını fəda edən Xudayarın ifasında həmin mahnı səslənir. 

Xudayarın “Dumanlı dağların başında durdum, Dumandan özümə bir xeymə 

qurdum, Keçdi xəyalımdan öz gözəl yurdum, Dumanlar başında duman göründü” 

mahnısının sədaları altında üçüncü dəstənin iştirakçıları oyuna qoşulurlar.  

Üçüncü dəstənin birinci şagirdi: - Mən Tomrisəm. Düşmənə qalib gəlmək üçün 

ölkəmizin qəhrəman oğullarından ibarət möhtəşəm silahlı dəstə yaratdım. 

Torpaqlarımızı zəbt edən düşmən ölkənin əsgərlərini ziyafət başında yaxaladım. 

Cəbhənin müxtəlif istiqamətlərində açdığımız süfrələrdəki nemətlərə daraşan, süfrədə 

qoyulan şərabları acgözlüklə içən və özünü itirən əsgərləri mühasirəyə alıb məhv 

etdim. Kirin başını qan tuluğuna atdım və dedim: - Nə qədər istəyirsən iç, qoy gözün 

doysun. Sərhədçilər marşı səslənir. (söz. Ə.Ağayev, mus. O.Rəcəbov). Mahnının 

“Qorxu bilməz şübhə kimi oyaqdır, Qoruduğu bu üç rəngli bayraqdır” sözlərini marş 

sədaları altında oxuyan məktəblilər mahnını bitirən kimi sinəsində “Mən Nigaram” 

sözləri yazılan oyunçu əlində avtomatı başı üzərinə qaldıraraq irəli çıxır və əzəmətlə 

deyir:  

Üçüncü dəstənin ikinci şagirdi: - Mən Tomris ananın nəsihətlərinə, 

vəsiyyətlərinə əməl edərək əsl adı Rövşən olan, el arasında Koroğlu kimi tanınan və 

həyat yoldaşım olan bu qəhrəman türk övladının xalqın azadlığı və istiqlaliyyəti 

uğrunda mübarizəsində ona həmrəy oldum. Yeddi min yeddi yüz yetmiş yeddi dəli ilə 

düşmənlərimizə qan uddurdum. Monitorda “Koroğlu” filmindən epizod göstərilir. 

Epizodda Nigar at çaparkən, qılınc çalarkən nümayiş etdirilir. Sonra bu filmdən 

mahnı səsləndirilir. Mahnı sona çatan kimi sinəsində “Mən Həcərəm” sözləri yazılan 

üçüncü şagird irəli çıxır.  

Üçüncü dəstənin üçüncü şagirdi: 

 - Mən Həcərəm. Vətənin azadlığı və istiqlalı uğrunda döyüşən Nəbini tək 

qoymadım. Tomris ananın vəsiyyətlərinə əməl edərək düşmənlərə qarşı vuruşdum. 

Gorusdan Laçına qədər, Laçından Arazın o tayına qədər millətimizin azadlığı 

uğrunda döyüşdüm.  Sonra monitorda “Qaçaq Nəbi” xalq mahnısı səsləndirilir. 

Monitorda mahnı səslənə-səslənə “Qaçaq Nəbi” filmindən epizod təqdim olunur. 

Mahnının “Qoy sənə desinlər ay Qaçaq Nəbi”, “Həcəri özündən çox qoçaq Nəbi” 

misraları sona yetən kimi, üçüncü dəstənin dördüncü əsgəri, yəni sinəsində “Mən 

Salatın Əsgərovayam” sözləri yazılan şagird qız irəli çıxır, əlindəki avtomatı başı 

üzərinə qaldıraraq silkələyə-silkələyə qürur hissi ilə deyir:  

Üçüncü dəstənin dördüncü şagirdi: 

 - Mən qəhrəman qadınlarımız, ilk sərkərdə qadınımız Tomris ananın, Nigarın, 

Həcərin qəhrəmanlıqları və Vətənin azadlığı uğrunda cəsarətlə vuruşduqlarını 

kitablardan oxumuş, filmlərdən izləmişdim. Birinci Qarabağ döyüşlərində erməni 

faşistlərinin torpaqlarımızı işğal etdiklərini hər dəfə mətbuat səhifələrindən oxuyanda, 

mavi ekranlardan görəndə torpaqlarımızı erməni faşistlərinin tapdağı altından xilas 

etmək üçün Qarabağa yollandım. Əynimdə hərbi geyim, çiynimdə avtomat silah, 

əlimdə qumbaralar döyüşlərə qoşuldum. Döyüşlər səngiyən kimi bir həkim olaraq 

əsgər mundirimi çıxarıb həkim xalatını əynimə geyindim və yaralıların yaralarını 

sarımağa başladım. Onlara kömək etməyə başladım. İgid əsgərlərimizi yaralayan və 

şəhid edən erməni faşistlərinə olan nifrətim asimana yüksəldi. Döyüşlərin birində 

minik avtomobilimizdə erməni quldurları ilə üzbəüz dayandıq. Gərgin döyüşlər 

başladı. Son nəfəsimizə qədər vuruşduq və şəhidlik zirvəsinə yüksəldik.  

“Şəhidlər” mahnısı səslənir, monitordan Şəhidlər xiyabanı göstərilir. Salatın 

Əsgərovanın məzarı təqdim olunur. Mahnı sona yetən kimi yenidən “Cəngi” sədaları 

altında birinci və ikinci dəstənin oğlanlardan ibarət oyuncuları rəqs edərək dövrə 

vururlar. Musiqinin sədaları aşağı enə-enə didaktik oyunun hər iki dəstəsi, yəni 

birinci və ikinci dəstənin üzvləri üzbəüz dayanır, “Cəngi” oynayırlar, üçüncü dəstənin 

qızlarını dövrəyə alıb dairə təşkil edirlər. Dövrədə dayanan qızlar avtomatlarını 

çiyinlərinə salaraq onlar üçün əl çalırlar. Rəqs sona yetir, didaktik oyunun iştirakçıları 

öz dəstələrində hərbçilərə məxsus qürurla dayanır və dövrə vuraraq dayanırlar. Onlar 

başlarındakı maskaları çıxararaq ucadan və qürur hissi ilə deyirlər: 

Birinci şagird: - Mən Muxtar Əli oğlu Qasımlının döyüş yolunu sizə təqdim 

edirəm. Azərbaycan Silahlı Qüvvələrinin baş leytenantı Muxtar Qasımlı 2020-ci il 

sentyabr ayının 27-də Azərbaycan və erməni silahlı qüvvələri arasında başlanan II 

Qarabağ müharibəsində Füzuli istiqamətində gedən döyüşlərdə ermənilərə qan 

uddurub. Oktyabrın 2-də Füzuli uğrunda gedən döyüşlərdə qəhrəmancasına şəhid 

olmuşdur. Mən də Muxtar Qasımlı tək vətənimi sevirəm. Vətən uğrunda döyüşlərə 

hər zaman hazıram.  

İkinci şagird: - Mən qəhrəman Taleh Yusifov haqqında danışmaq istəyirəm. 

Taleh Yusifov II Qarabağ döyüşlərində işğal altında olan torpaqlarımızın azad 

edilməsi zamanı qəhrəmanlıqlar göstərib. Oktyabrın 10-da Füzuli rayonunun azad 

olunması zamanı şəhid olmuşdur. Onun nəşi yalnız dekabrın 10-da tapılaraq torpağa 

əmanət edilmişdir. Ölkə Prezidentinin fərmanı ilə ölümündən sonra “Vətən uğrunda” 

medalı ilə təltif edilmişdir. Mən bütün yoldaşlarımı Taleh Yusifovun mübarizə və 

qəhrəmanlıqlarla dolu həyat yolu ilə tanış olmağa çağırıram. Mən də Taleh Yusifov 

kimi qəhrəman olmaq istərdim.  

Üçüncü şagird: - Mən Əmrah Əkbərovun döyüş yolunu sizə xatırladıram. Biz 

Əmrah Əkbərov kimi qəhrəman övladlarımızla fəxr edirik. O, Cəbrayılın və 

Xocavəndin azad edilməsi uğrunda aparılan döyüşlərdə böyük igidlik nümayiş 

etdirmişdir. Bu döyüşlərdə şəhid olan Əmrah Əkbərovun xatirəsi bizim üçün daim 

əzizdir.  

Dördüncü şagird: - Mən Zəngilan uğrunda gedən döyüşlərdə şəhid olan yeddi 

könüllülərdən biri olan Rəvan Əliyevin şücaəti haqqında sizdə təsəvvür yaratmaq 

istərdim. Qarabağ torpaqlarını erməni faşistlərindən azad etmək uğrunda gərgin 

savaşlarda şəhidlik zirvəsinə ucalan Rəvan Əliyev bizim yaddaşlarımıza əbədi həkk 

olunmuşdur. Biz belə igid övladlarımızla fəxr edirik.  

Beşinci şagird: - Mən Füzulidə gedən gərgin döyüşlərdə şəhid olan 20 yaşlı 

əsgərimiz Tərlan Rzayevi tanıtmaq istərdim. Tərlan 20 yaşında həm “Vətən 

uğrunda”, həm də “Füzulinin azad olunması uğrunda” medalları ilə təltif olunmuşdur.  

Altıncı şagird:  - Mən Naxçıvanın fəxri olan, Şərur rayonunun Ələkli kəndində 

dünyaya göz açan Azərbaycan ordusunun leytenantı, qəhrəman Elton Qənbərli 

haqqında danışmaq istərdim. O, Cəbrayıl, Füzuli, Zəngilan və Qubadlının azadlığı 

uğrunda gedən savaşlarda erməni quldurlarına göz dağı olub. Oktyabrın 20-də 

Qubadlı döyüşlərində şəhidlik zirvəsinə ucalan Eltonumuz Şəhidlər xiyabanında 

torpağa tapşırılıb. Bütün Naxçıvan, bütövlükdə ölkəmiz səninlə fəxr edir, qəhrəman 

Elton!  

Yeddinci şagird: - Mən Azərbaycan Silahlı Qüvvələrinin “N” saylı hərbi 

hissəsində xidmət edən, İkinci Qarabağ savaşında Murovdağ döyüşlərində, Cəbrayıl, 

Füzuli, Xocəvənd, Şuşanın azadlığı uğrunda gedən döyüşlərdə qəhrəmancasına şəhid 

olan, Azərbaycan Respublikasının Prezidenti İlham Əliyev cənabları tərəfindən 

“Vətən müharibəsi qəhrəmanı” adı verilən Adil İbrahimlini sizə tanıtmaq istəyirəm.  

Səkkizinci şəhid: - Mən Azərbaycan ordusunun çavuşu Bəxtiyar Bəkirovu 

təmsil edirəm. 2020-ci il senytabrın 27-də mübarizəyə qoşulan Bəxtiyar Bəkirov 

Suqovuşan döyüşləri zamanı şəhid olmuşdur. Şəhid Bəxtiyarın adı bizim üçün 

əzizdir. Vətən uğrunda, torpaq uğrunda şəhid olanlar əbədiyyətə qovuşurlar.  

Hamı onları alqışlayır, “Qarabağ” mahnısının sədaları altında onların şəkilləri 

təqdim olunur, didaktik oyun iştirakçıları onları alqışlayır, didaktik oyun başa çatır.  

Göründüyü kimi, musiqili-didaktik oyunun sinif müəllimi tərəfindən təqdim 

olunan variantı şagirdlərin hərtərəfli inkişafını təmin edən oyun nümunəsi kimi təqdir 

edilə bilər. Çünki didaktik oyun iştirakçılarının göstərdikləri nümunələr şagirdlərdə 

vətənsevərlik, yurdsevərlik, torpağı yad nəzərlərdən qorumaqlıq, qoçaqlıq, igidlik, 

mübarizlik, qələbə əzmi, düşmənə nifrət, şəhidlərimizə hörmət və ehtiram hissləri 

aşılayır.   

Didaktik oyunlar içərisində milli-mənəvi dəyərlərə dair didaktik oyunlar 

kiçikyaşlı məktəblilərin bədii yaradıcılıq qabiliyyətlərinin formalaşdırılması ilə 

yanaşı, onların əxlaqi-mənəvi keyfiyyətlərinin inkişaf etdirilməsi baxımından da 

mühüm əhəmiyyət kəsb edir. Didaktik oyunların təşkili zamanı şagirdlərin estetik-

bədii zövqlərinin tərbiyə olunması və eləcə də onların mədəni istirahətlərinin təşkili 

də mühüm əhəmiyyət kəsb edir. Deməli, milli-mənəvi dəyərlərə dair didaktik 

oyunların təşkilində kiçikyaşlı məktəblilər həm zəngin bədii yaradıcılıq qabiliyyətləri 

əldə edir, həm estetik-bədii zövq qazanır, həm də mədəni istirahət etmiş olurlar. 

Məhz ona görə də ibtidai siniflərdə bütün fənlərin tədrisi prosesində  milli-mənəvi 

dəyərlərə dair didaktik oyunları təşkil etmək məqbul hesab edilir. Lakin bu fənlər 

içərisində “Təsviri incəsənət” dərslərinin daha geniş imkanlara malik olmasını 

dəyərləndirmək lazım gəlir. Ona görə ki, “Təsviri incəsənət” dərslərində təqdim 

olunan təsviri incəsənətlə bağlı materialların hər biri şagirdlərin, ilk növbədə, bədii 

yaradıcılıq qabiliyyətlərinin formalaşdırılmasına daha çox təsir göstərən materiallar 

kimi dəyərləndirilir. İkincisi, “Təsviri incəsənət” fənninin tədrisi prosesində şagirdlər 

daha çox estetik-bədii zövqə yiyələnmiş olurlar. Üçüncüsü, milli-mənəvi 

dəyərlərimizə dair təsviri incəsənət nümunələri şagirdlərdə qeyd olunan bütün 

keyfiyyətlərin formalaşdırılmasına öz dinamik təsirini göstərmiş olur. Məhz bu 

baxımdan “Təsviri incəsənət” dərslərində milli-mənəvi dəyərlərimizə dair didaktik 

oyunların təşkili kiçikyaşlı məktəblilərin bədii yaradıcılıq qabiliyyətlərinin 

formalaşdırılmasına daha ciddi təsir göstərdiyi üçün belə oyunların təşkili ilə bağlı 

ibtidai sinif müəllimlərinə metodik tövsiyələrin verilməsini məqsədəuyğun hesab 

etdik. Ona görə ki, müəyyənedici eksperimentin təşkili zamanı aparılan anket 

sorğularının nəticələri də ibtidai sinif müəllimlərinin bu oyunların təşkilində çətinlik 

çəkdiklərini, bir növ, sübuta yetirmiş oldular. Ona görə də eksperimental siniflərdə 

“Təsviri incəsənət” dərsləri üçün milli-mənəvi dəyərlərə dair didaktik oyunlardan  

istifadə etməyə xidmət göstərən öyrədici materiallar hazırladıq. Həm şəhər, həm də 

kənd məktəblərində çalışan eksperimental siniflərin müəllimləri üçün hazırladığımız 

öyrədici materialları mütəmadi olaraq onlara təqdim etdik. Eksperimental siniflərdə 

məqsədyönlü, planlı, mütəşəkkil işləri ibtidai sinif müəllimləri ilə birlikdə həyata 

keçirdik. Kontrol sinifləri isə il boyu nəzarətdə saxladıq. Eksperimental siniflərdə 

tətbiq etdiyimiz öyrədici materiallardan bəzi nümunələri təqdim etməklə tədqiqat 

planına uyğun olaraq irəli sürdüyümüz işçi fərziyyənin doğru olduğunu sübut etməyə 

çalışaq.  

Üçüncü siniflər üçün “Doğma diyar” mövzusunda didaktik oyunlardan birinin 

nümunəsində fikrimizi aydınlaşdıraq. İbtidai siniflərdə “Təsviri incəsət”in tədrisi 

zamanı təqdim etdiyimiz didaktik oyunlardan biri “Doğma diyar” adlanır. Əslində, bu 

mövzu bütün ibtidai siniflər üçün xarakterik sayılan oyun mövzusu hesab olunur. 

Çünki bu oyunların hər birində milli-mənəvi dəyərlərimizin təqdim olunması, onların 

təsviri, rəng çalarları daha qabarıq şəkildə şagirdlərə çatdırılır. Oyunlarda doğma 

diyarın nemətləri, tikililəri, adət, ənənələri, türbələri, məqbərələri, qədim məbədləri, 

körpüləri, qalaları, karvansaraları, Novruz adət-ənənələri, xalçaları, bəzək əşyaları, 

mis qabları və s. bu kimi milli-mənəvi dəyərlərimizin təsviri xüsusiyyətləri, tərbiyəvi 

mahiyyəti, estetik-bədii zövq aşılayan elementləri şagirdlərin bədii-yaradıcılıq 

qabiliyyətləri ilə yanaşı, onların estetik dünyagörüşlərini də formalaşdırmış olur.  

“Uşaqlar müxtəlif fəaliyyətlərdə iştirak edirlər və xüsusilə sənətə aid əsərlərdə 

yaradıcılıqlarını nümayiş etdirə bilirlər. Hər şeydən əvvəl yaradıcı olmaq  fərdin 

özünə inamı, müstəqil düşünmə qabiliyyəti, bəzən adi nümunələr və qaydalardan 

kənara çıxmaq və qabiliyyətlərinin sonuna qədər istifadə edəcəyi ətraf mühitə və 

istifadə azadlığına sahib olması gərəkməkdədir [151,  s. 12 ]. 

İncəsənət təhsilinin məqsədi fərdlərin dizayn qabiliyyətini inkişaf etdirmək, 

yaradıcı, özünə güvənən, bədii savadlı, yüksək estetik görüşlü gənclər yetişdirmək 

olmalıdır” [154. s. 4]. 

Oyunda 14 şagird iştirak edir. Onlardan ikisi aparıcı (biri qız, digəri oğlan), 12-

si isə didaktik oyunun fəal iştirakçıları (6 qız, 6 oğlan) olurlar. Müəllim didaktik 

oyunun adını elan edir. Ssenari üzrə təşkil olunacaq oyunun aparıcılarını və oyun 

iştirakçılarını irəli gəlməyə və oyunda iştirak etməyə dəvət edir. Oyunu başlamaq 

üçün sözü aparıcılara verir: 

Aparıcı oğlan: - Əziz uşaqlar, bu gün təqdim edəcəyimiz didaktik oyun 

“Doğma diyar” adlanır.  

Aparıcı qız: - Biz bu oyunda doğma diyarın ən görkəmli, ən qiymətli incəsənət 

əsərlərini təqdim edəcəyik.  

Aparıcı oğlan: - Biz bu oyunda doğma incəsənətimizin mənbəyini, qədim 

abidələrini, diyarımızın milli-mənəvi dəyərlərini, yurdumuzun Novruz adət-

ənənələrini, xalçalarımızın naxışlarını, daş fiqurlarımızın rənglərdəki görüntülərini 

sizə göstərəcəyik. 

Aparıcı qız: - Azərbaycan xalqının qədim türbələrini, məqbərələrini, 

məbədlərini, körpülərini, qalalarını, karvansaralarını öz rənglərində sizə təqdim 

edəcəyik.  

Aparıcı oğlan: - Biz bu gün oyun iştirakçılarının dili ilə sizi təsviri sənətimizin 

sirləri ilə tanış edəcəyik.  

Aparıcı qız: - Biz bu gün oyun iştirakçılarının bədii yaradıcılıq qabiliyyətlərini 

nümayiş etdirəcəyik.  

Aparıcı oğlan: - Hər bir komandanın üzvləri təsviri incəsənət əsərlərimizin 

rənglərdəki təcəssümünü sizə təqdim edəcəklər.  

Aparıcı qız: - Komandalarımızın üzvləri təsviri sənət əsərlərinin estetik-bədii 

dəyərini, bədii yaradıcılıq qüdrətini sizə təqdim edəcəklər. Beləliklə, oyuna birinci 

olaraq “Təbiətin rəngləri” komandası dəvət olunur. 6 nəfər qızlardan ibarət komanda 

irəli gəlir.  

Aparıcı oğlan: - Oyuna oğlanlardan ibarət ikinci komanda dəvət olunur. 

Onların adı “Möcüzəli təsvirlər” adlanır. 

Aparıcı qız: - Bu gün qızlarımızdan ibarət “Təbiətin rəngləri” adlı komandanın 

üzvləri bizə təbiətdəki rənglər dünyasından danışacaqlar. Onlar təbiətin sirlərini 

özündə əks etdirən rənglərin sirlərini öz fırçalarının gücü ilə bizə təqdim edəcəklər.  

Aparıcı oğlan: - Oğlanlardan ibarət olan “Möcüzəli təsvirlər” adlı komandamız 

isə milli dəyərlərimizin rəngli və möcüzəli təsvirlərini sizə təqdim edəcəkdir.  

Birinci qız: - Bizim komandamız sizə bir neçə sualla müraciət edəcəkdir. 

Birinci sualımız belədir? Araz çayı mənbəyini haradan götürür? 



100 

 

İkinci qız: - Bingöl ətrafında dağların rəngi necədir? 

Üçüncü qız: - Bingöl deyilən ərazidə göllərin sularının rənglərini təsvir edə 

bilərsinizmi? 

Dördüncü qız:- Araz çayının rəng çalarları haqqında nə deyə bilərsiniz? 

Beşinci qız: - Araz çayına axıdılan tullantılardan sonra nələrin baş verməsini 

deyə bilərsinizmi? 

Altıncı qız: - Araz hansı çayla birləşir? Sonra necə adlanır? Hara tökülür? Bu 

deyilənləri necə təsvir edərdiniz? 

Oğlanlar qarşılarındakı lövhələrə əllərindəki fırçalarla təsvirlər edirlərmiş kimi 

özlərini göstərirlər.  

Birinci oğlan: - Araz çayı mənbəyini Türkiyə Cumhuriyyətinin Ərzurum 

vilayətinin uca dağlarında yerləşən Bingöl silsiləsindən götürür deyərək, - əlində 

çəkdiyi şəkli təqdim edir. Şəkildə Bingölün yerləşdiyi dağlar və Arazın mənbəyinin 

görünüşü təsvir olunur. Arazın lil rəngi diqqəti cəlb edir. Oqtay Rəcəbovun  

“Azərbaycan” (sözləri Emil Mahmudoğlunundur) mahnısı səslənir. Mahnıdakı 

“Möcüzəli qışı-yazı, Muğamatı, telli sazı, Göyçə gölü, Kür-Arazı, Azərbaycan, 

Azərbaycan!” bəndi səslənəndə oyun iştirakçıları və tamaşacı şagirdlər mahnını 

alqışlayırlar.  

İkinci oğlan təsvirdə göydə mavi-ağ buludlar, yalçın qayaların boz və 

qırmızımtıl rəngləri, digər dağ silsilələrində göy, yaşıl və boz rənglər təsvir olunan 

şəkli göstərərək deyir: - Bingöl ətrafında dağların rəngi bax belədir. 

Üçüncü oğlan: - Bingöl deyilən ərazidə göllərin sularının rəngi biri-birilərinə 

bənzəyirlər. Yəni Arazın lil rəngi deyilən rənglər həmin göllərin aparıcı rənglərindən 

biridir. Mən həmin göllərdən birinin rəng çalarlarını bax beləcə təsvir etmişəm. Sonra 

əlindəki kiçik əsəri təqdim edir.  

Dördüncü oğlan: - Araz çayına həm Ermənistan, həm də Gürcüstan ərazisində 

kimyəvi tullantılar axıdılır. Mənfur ermənilərin axıtdıqları kimyəvi tullantılar 

nəticəsində Arazın suyunun rəngində dəyişiklik baş verir. Suda yaşayan canlı 

orqanizmlərin ölməsi müşahidə edilir. Sonra çəkdiyi rəngli şəkli rəqib komandaya 

göstərir. Araz çayının Ermənistan ərazisindən keçən hissəsində suyun kimyəvi 

maddələrin təsirindən dəyişən rəngi və kimyəvi tullantılardan sonra suyun üzündə 

canlı orqanizmlərdən bir neçəsinin ölmüş şəkli təsvir olunur.  

Beşinci oğlan: - Arazın Ermənistan və Gürcüstan ərazisindən keçən 

hissələrindən kimyəvi tullantıların axıdılması səbəbindən çayın həm sağ, həm də sol 

sahillərindəki yaşıllıqlar da quruyur. Mən həmin ərazidə baş verənləri çəkdiyin 

şəkildə təsvir etmişəm. Beşinci şagirdin Araza axıdılan kimyəvi maddələrdən sonra 

həm sağ, həm sol sahillərindəki yaşıllıqların solması təsvir olunan şəkli hamı 

alqışlayır.  

Altıncı oğlan: - Araz çayı Azərbaycan Respublikasının Sabirabad rayonunun 

Suqovuşan kəndi yaxınlığında Kür çayı ilə qovuşur. Arazın Kürlə qovuşandan 

sonrakı adı “Ana Kür” adlanır.  

Monitorda muğənninin ifasında “Ana Kürüm” mahnısı (sözləri və musiqisi 

Aşıq Pənahındır) səslənir. Musiqinin, nəğmənin müşaiyəti altında Ana Kürün 

görüntüləri diqqəti cəlb edir.  

Oyunun ikinci mərhələsində aparıcılar ikinci mərhələnin başlandığını elan 

edirlər.  

Aparıcı oğlan: - Əziz uşaqlar, gördüyünüz kimi, qızlardan ibarət “Təbiətin 

rəngləri” komandasının verdikləri sualları oğlanlardan ibarət olan “Möcüzəli 

təsvirlər”  komandası ətraflı cavablandırdı. Onlar öz cavablarını təkcə sözlə yox, 

fırçaları ilə də canlandırdılar.  

Aparıcı qız: - İndi isə söz oğlanlarındır. “Möcüzəli təsvirlər” komandası öz 

suallarını təqdim edə bilər.  

Birinci oğlan: - Qutlu-Musa türbəsi hansı rayonumuzda yerləşir və onun 

hazırkı vəziyyəti necədir? 

İkinci oğlan: - Ən məşhur körpülərimiz haqqında nə deyə bilərsiniz? 

Üçüncü oğlan: - Ən qədim şəhərlərimizdən biri haqqında fikirlərinizi bilmək 

istərdik. 

Dördüncü oğlan: - Azərbaycan rəssamı Mirzə Qədim İrəvani haqqında 

bildiklərinizi necə təsvir edərdiniz? 

Beşinci oğlan: - Azərbaycan xalçaları haqqında ümumi fikirləriniz necədir? 

Altıncı oğlan: - Qarabağ xalçalarının bugünki vəziyyəti haqqında fikirlərinizi 

bizə bildirin. 

Monitorda “Qarabağ” mahnısı səslənir, Qarabağın bir sıra abidələri nümayiş 

etdirilir. Aparıcılar oğlanların suallarına cavab vermək üçün qızlara müraciət edirlər.  

Aparıcı qız: - İndi isə söz qızlardan ibarət “Təbiətin rəngləri” adlı 

komandanındır. Komandanın üzvlərindən xahiş edirik ki, oğlanların suallarını 

cavablandırsınlar.  

Birinci qız: - Qutlu-Musa türbəsi Ağdam rayonunun Xaçındərbəndli kəndində 

yerləşir. Bu kənd XIV əsrdən yadigar qalan bir kənddir. O, zamanlar Qarabağın 

Xaçın vilayətinin nüfuzlu şəxsi olmuş Qutlu Xacə Musa oğlunun məzarı üzərində 

tikilən türbədir. Bu türbənin 15 iyul 1314-cü ildə tamamlanması haqqında məlumatlar 

vardır. Bizim komanda həmin türbənin rəngli şəklini hazırlamışdır. İndi onu sizə 

təqdim edirik. Birinci şagird Qutlu-Musa türbəsinin şəklini yuxarı qaldıraraq nümayiş 

etdirir və öz komandası ilə bağlı gördüyü işləri təqdim etmək üçün ikinci şagirdə söz 

verir.  

İkinci şagird: - Gördüyünüz kimi, Kür-Araz çayları arasında tikilən daş 

türbənin alçaq bir kürəcik üzərində qurulması təsvir olunur. Səkkiz bucaqlı pramida 

şəkilli günbəzlə örtülmüşdür. Türbənin üzərində öküz, aslan, maral və dovşan 

şəkillərini görürsünüz. Biz bu şəkilləri çəkməklə türbənin öz dövrünə uyğun 

memarlıq  abidəsinə  məxsus olması haqqında təsəvvür yaradırıq. Xaçındərbəndli 

abidəsinin yeraltı hissəsi də vardır. Türbənin qapı-pəncərəsinin rəngli haşiyələri də 

həmin dövrün memarlıq abidələrinə uyğun qurulmuşdur.  

İkinci qız: - Sizin körpülərlə bağlı sualınızı çəkdiyimiz şəklə uyğun olaraq 

cavablandırmaq istəyirik. Biz ən qədim körpülərimizdən olan Naxçıvandakı “Qozbel 

körpü”, Qazaxdakı “Qozbel körpü”, Gədəbəydəki “Əyri körpü” və Xüdafərin 

körpüsünün şəkillərini çəkmişik. Ancaq bu gün mənfur ermənilərin işğal etdikləri 

Cəbrayıl rayonundakı “Xudafərin körpüsü”nün şəklini sizə təqdim edirik. Mənim 

başım üzərinə qaldırdığım bu şəkildə Xudafərin körpüsünün əvvəlki görüntüsünü 

görürsünüz. Səfəvilər dövründə tikilən bu körpünün özül daşlarını biz boz rəngdə, 

tağların və onların haşiyələrinin rənglərini isə qırmızı rəngdə təsvir etmişik. 

Körpünün üst qatında göy və yaşıl rənglərdən istifadə etmişik. Bu rənglər bizim 

qürurumuz olan milli bayrağımızın rəngləri olduğu üçün onlardan istifadə etmişik.  

Üçüncü qız: - Ən qədim şəhərlərimiz haqqında danışarkən öncə yaxın 

zamanlarda yeraltı şəhər kimi aşkara çıxarılan Şabran şəhərinin adını çəkməliyik. 

Komandamız tərəfindən təsvir edilən Şabran şəhərinin görüntülərindən bəzi 

epizodları sizə təqdim etmək istəyirəm. Şabran şəhəri Dəvəçiçayın sahilində 

yerləşdiyi üçün biz şəhərin təpəlikdə yerləşməsini təsvir etmiş və şəhərin ortasından 

şəhəri iki yerə bölən Dəvəçiçayı göy rəngdə rəngləmişik. Gördüyünüz evlərin 

müxtəlif rənglərdə təsviri də qədim insanların bu rənglərdən istifadə etməsini özündə 

əks etdirir. Çayın Xəzər dənizinə töküldüyü yerin təsvirini də müxtəlif rənglərdə 

vermişik.  

Dördüncü qız: - Mirzə Qədim İrəvani XIX əsrdə yaşamış ən görkəmli 

Azərbaycan rəssamlarındandır. Biz komanda olaraq onun soyadı kimi təqdim etdiyi 

İrəvani ləqəbinə uyğun rəsm əsəri yaratmışıq. Əsərin adını da İrəvan qalası 

qoymuşuq. Çünki bu qala Şah İsmayıl Xətayinin tapşırığı ilə onun birinci vəziri 

Rəvanqulu xanın rəhbərliyi altında inşa edilmişdir. Zəngi çayının sahilində inşa 

edilən möhtəşəm qalanın açılışına gələn Şah İsmayıl Xətayi qalaya vəziri Rəvanqulu 

xanın adını vermişdir. Yəni onu Rəvənqala adlandırmışdır. Sonralar qalanın ətrafında 

yaşayış məskənləri salınmış və həmin yaşayış məskənləri İrəvan adlandırılmışdır. Çar 

Rusiyasının ordusu Qafqazı işğal edərkən əvvəlcə 1813, sonra isə 1828-ci illərdəki 

müqavilələrə əsasən İrəvana ermənilər köçürülmüşlər. Sonralar ermənilər “İrəvan” 

sözünü “Yerəvan” kimi təqdim etmişlər. İndi komandamızın rəngli boyalarla çəkdiyi 

Rəvanqalanın təsvirini görürsünüz. Təəssüf ki, erməni cəlladları Rəvanqalanı 

darmadağın etmişlər. Biz çəkdiyimiz bu kiçik rəsm əsərini məktəbimizin 

diyarşünaslıq muzeyinə hədiyyə edəcəyik.  

Beşinci qız: - Sizin Azərbaycan xalçaları ilə bağlı verdiyiniz sualı çox 

bəyənirik. Ona görə ki, Azərbaycanın bütün bölgələrində nadir xalçalar toxunmuşdur. 

İstər orta əsrlərə qədər, istər orta əsrlərdən sonra, istərsə də XIX-XX əsrlərdə toxunan 

xalçalarımız dünyanın ən məşhur muzeylərində nümayiş etdirilir. Onların içərisində 

Təbrizin Xovlu, Ərdəbilin Xonçalı, Usta Məhəmmədin Şah İsmayılın toyuna hədiyyə 

olaraq toxuduğu Şah İsmayıl, Dərbənd, Qarabağ və Naxçıvan xalçaları evlərimizin, 

mənzillərimizin, toy-busatımızın bəzəyi və zinəti kimi məşhurdur. Lakin bu gün sizə 

ermənilər tərəfindən saxtalaşdırılaraq öz xalçaları kimi təqdim olunan Qarabağ 

xalçaları haqqında məlumat vermək istərdik. İstərdim ki, komandamızın üzvlərindən 

biri Qarabağ xalçaları haqqında məlumat versin.  

Altıncı qız: -  Qarabağ xalçalarının bir qismi Qarabağın dağlıq hissəsindəki 

Toxunan, Malbəyli, Muradxanlı, Daşbulaq, Cəbrayıl, Horadis xalçaları kimi təqdim 

olunur. Həm Şuşa xalçaları, həm də Cəbrayıl, Ağdam, Bərdə və Füzuli ustaları 

tərəfindən toxunan xalçalar da Qarabağ xalçaçılıq məktəbinin məhsulları kimi tanınır. 

Aran xalçası, Bağçadağ güllər xalçası, Balıq xalçası, Buynuz xalçası, Rənbəran 

xalçası, Muğam xalçası, Xanqərvənd xalçası, Xantirmə xalçası və s. Qarabağ 

xalçaları kimi dünyada məşhurdur. Hətta Zəngəzur və Naxçıvan xalça istehsalı 

mərkəzləri də Qarabağ xalça məktəblərinə daxildir. Indi həmin xalçalardan birini 

gördüyünüz bu şanada toxumağa başlayıram, - deyərək şanaya yaxınlaşır  və ilmələri 

xüsusi alətlə toxumağa başlayır. Hamı onu alqışlayır. Aparıcılar daxil olurlar.  

Aparıcı qız: - Qızlarımızın suallarına oğlanlarımız layiqincə cavab verdiyi 

kimi, qızlarımız da oğlanların suallarına layiqli cavablar verdilər. Sonda isə Qarabağ 

xalçaçılıq məktəbinə daxil olan Zəngəzur-Naxçıvan xalçalarına uyğun olan bir 

xalçanı qızlarımızın komandası toxumağa başlayanda sevincimizin həddi-hüdudu 

olmadı.  

Aparıcı oğlan: - Əgər bu gün kiçik qızlarımız xalça toxumağı öyrənmişlərsə, 

bunun üçün ustadlarımıza “Afərin!” deməliyik. Naxçıvanda ulu nənələrdən miras 

qalmış xalçaçılıq məktəbinin bugünkü nümayəndələrindən biz şagirdlər, hər zaman 

faydalanmalıyıq.  

Aparıcı qız: Biz daha da yaradıcı qabiliyyətlər qazanacağıq.  

Monitorda “Naxçıvan” mahnısının sədaları altında xalça toxuyan nənələr, 

gəlinlər və qızlar təsvir olunurlar. Didaktik oyun başa çatır.  

Göründüyü kimi, “Təsviri incəsənət” dərslərində tətbiq olunan didaktik 

oyunlar zamanı şagirdlərə mövzuya dair biliklərin əsasları ilə yanaşı, bir sıra zəruri 

bədii yaradıcılıq qabiliyyətləri də aşılanır.  

“Azərbaycan dili”, “Musiqi”, “Təsviri incəsənət” dərsləri ilə yanaşı, “Həyat 

bilgisi” dərslərində də didaktik oyunların təşkili üçün bir sıra öyrədici materiallar 

hazırladıq. Eksperimental məktəblər kimi seçdiyimiz həm şəhər, həm də kənd 

məktəblərinin siniflərində “Həyat bilgisi” dərslərində də didaktik oyunların təşkilini 

həyata keçirməyi planlaşdırdıq. Ona görə ki, “Həyat bilgisi” dərslərində də didaktik 

oyunların, o cümlədən, təbiət hadisələrinə dair didaktik oyunların təşkili üçün kifayət 

qədər materiallar vardır. Başqa sözlə desək, “Həyat bilgisi” dərslərində didaktik 

oyunların təşkili şagirdlərdə qeyri-adi estetik hisslərin və əxlaqi-mənəvi 

keyfiyyətlərin formalaşmasına daha çox təsir göstərir həm də onlarda bir sıra bədii 

yaradıcılıq qabiliyyətlərinin formalaşdırılması üçün geniş imkanlar açır. Ona görə də 

tədqiqat planına uyğun hazırladığımız öyrədici materialları tətbiq etməklə şagirdlərə 

biliklərin əsaslarının verilməsi fonunda onların bədii yaradıcılıq qabiliyyətlərinin 

formalaşdırılmasını həyata keçirdik. Həm şəhər, həm də kənd məktəblərinin IV 

sinifləri üçün hazırladığımız öyrədici materiallardan təbiət hadisələrinə dair didaktik 

oyunların təşkilində məqsədyönlü şəkildə istifadə etdik. Eksperimentin bu 

mərhələsində hazırladığımız təbiət hadisələrinə dair didaktik oyun nümunələrinə 

uyğun ssenarilər hazırladıq. Həmin ssenariləri hazırlayarkən IV siniflərin proqram 

materialları əsasında hazırlanan dərsliklərdəki təbiət mövzularına istinad etdik. IV 

sinifdə “Təbiət və cəmiyyət” mövzusuna dair didaktik oyunların təşkili zamanı belə 

mövzulardan istifadə etmək mühüm əhəmiyyət kəsb edir. Ona görə də “Təbiət və 

cəmiyyət” mövzusunun tədrisi prosesində “Ana təbiət”, “Təbiəti qoruyaq”, “Biz 

quşların dostuyuq”, “Meyvələrin sirri”, “Meyvələrin söhbəti” və bu kimi digər 

didaktik oyunların təşkilinə yer vermək çox faydalıdır. Eksperimental sinifdə 

“Meyvələr və rənglər” adlı didaktik oyunu təşkil edərkən sinif otağı müxtəlif 

meyvələrin rəngli şəkilləri ilə bəzədilir. Sinfin görkəmli yerlərinin birində görkəmli 

Azərbaycan şairi Məhəmməd Füzulinin şəkli asılır. Şəklin altında “Meyvələrin 

söhbəti” əsərinin adı yazılır və həmin əsərdən misralar da yer alır. Oyunun ssenarisi 

hazırlananda Füzulinin “Meyvələrin söhbəti” əsərindəki meyvələrin adlarına uyğun 

olan personajlar daxil edilir. Oyunu təşkil edən müəllim 16 şagirddən ibarət qurduğu 

didaktik oyunun personajlarına uyğun maskalar hazırlayır. Meyvələrin şəkli əks 

olunan həmin maskaları şagirdlər başlarına keçirirlər. Gözləri, ağızları və burunları 

görünən həmin uşaqlar ayrı-ayrı meyvələr kimi didaktik oyunların personajları olaraq 

söhbət etməyə başlayırlar. Ssenaridə hər bir personajın özü haqqında fikir söyləməsi 

yer alır. Həmin fikirlər içərisində meyvələrin yaranma tarixi, adlarının etimoloji məna 

çalarları, cana faydası, habelə başqa meyvələrdən üstün olmaları ilə bağlı mülahizələr 

yer alır. Dörd qrupdan ibarət olan meyvələrin mübahisə etmələri və onların özlərini 

tərifləmələri didaktik oyunun əsas süjet xəttini təşkil edir. Birinci qrupun üzvləri alu 

meyvəsi kimi  sıra ilə dayanırlar. İkinci qrupun üzvləri gavalı meyvəsinin maskalarını 

geyinərək sıralanırlar. Üçüncü qrup albalı meyvəsinin maskalarını geyinərək 

mübarizəyə hazırlaşır. Dördüncü qrupun üzvləri isə şaftalı meyvəsinin maskasını 

geyinərək didaktik oyunun iştirakçısına çevrilirlər. Didaktik oyunun belə quruluşu 

şagirdlərdə həm aktyorluq qabiliyyətlərini inkişaf etdirir, həm də onlar nitq 

mədəniyyəti qabiliyyətlərinə yiyələnmiş olurlar. Didaktik oyunda mahnı oxuyan, rəqs 

edən şagirdlərin estetik-bədii zövqləri ilə yanaşı, onların əxlaqi-mənəvi keyfiyyətləri 

formalaşmış olur. Didaktik oyundan bir nümunəni təqdim etməklə fikrimizi 

aydınlaşdıraq:  

Birinci sırada dayanan qırmızı, yaşıl, mavi və sarı rəngli alu meyvələrinin 

maskalarını geyinən personajlar  yaşıl, göy, sarı və mavi rəngli maskalar geyinən 

gavalılarla mübahisə edirlər.  

Qırmızı rəngli Alu: - Mən aluyam, meyvələrin ulu babasıyam. Meyvə 

bağlarının şahıyam. Al rəngdə olduğum üçün məni alu adlandırmışlar.  

Yaşıl rəngli Alu: - Mən də yaşıl rəngli aluyam. Məni bağbanlar meyvələrin 

atası adlandırırlar. Çünki onlar məndən törəmişlər. Mənim adımı bir sıra bölgələrdə 

alan qoymuşlar.   

Mavi rəngli Alu: - Mən də mavi rəngli alu olmuşam. Qədim zamanlarda 

insanlar məni calağ etmişlər, ona görə mənim də övladlarım çoxdur. Ata babalar 

mənim üçün ən uğurlu ad seçmişlər.   

Sarı rəngli Alu: - Ən ləzzətli alu mənəm. Çünki qırmızı, yaşıl, mavi rəngli 

alulardan fərqli olaraq mən şipşirinəm. Mənim də övladlarım çoxdur. Ata-babalar 

hamıdan yaxşı mənə ad qoymuşdur.  

Qırmızı rəngli alu: - Özünüzü çox öyməyin, bütün meyvələrin əcdadı Alu 

hesab olunur. Ay yazıqlar, heç bilirsinizmi “alu” sözünün mənası nədir? Füzuli baba 

“Meyvələrin söhbəti” əsərində al rəngi türkün milli rəngi hesab edir. Ona görə də 

bizim adımızı al rənginin adına uyğun olaraq alu adlandırmışlar. Mənim adım ona 

görə aludur ki, al rəngindəyəm. Qədim insanların adlarında da “al” sözü vardır. Alı, 

Albaba, Alıbaba, Şahalı, Xanalı kimi adları bu gün də valideynlər övladlarına 

qoyurlar.  Kişinin adı da həmin al rənginin adından götürülmüşdür. İndi bildinizmi 

əcdadınız kimdir?  

Yaşıl rəngli Alu: - Deməli, “gavalu” sözünün də mənası “al” sözü ilə bağlıdır.  

Qırmızı rəngli Alu: - Bəli, “Gav” sözü qədim türk sözüdür, “böyük” mənasını 

verir. Ən münbit torpaqda əkilən alu ağacları iri meyvə gətirdiyinə görə gavalu 

adlandırılmışlar. Bu gün isə onlara gavalı deyirlər.  

Mavi rəngli albalı: - İndi deyəcəksiniz ki, mənim də əcdadım alu ağacıdır. 

Yəqin deyəcəksiniz ki, ən şirin və ballı olduğum üçün mənə də albalu demişlər. Sonra 

isə albalı olmuşam.  

Qırmızı rəngli alu: - Bəli, Azərbaycanımızın qədim bölgələrində, həmin 

bölgələrdəki mahallarda və kəndlərdə, o cümlədən, Urmiyada, Ərdəbildə, Marağada, 

Təbrizdə, Gəncədə, İrəvanda, Göyçədə, Qarabağda, Şəkidə, Borçalıda, Dərbənddə, 

Dərələyəzdə və Naxçıvanda mənim törəmələrim var. Onları da albalı, gavalı, şaftalı, 

alça, alma kimi adlandırıblar.  

Sarı rəngli şaftalı: - Belə çıxır ki, siz də mənim əcdadım hesab olunursunuz. 

Yəqin deyəcəksiniz ki, mənim sözümdəki “alu” sözünün mənşəyi də “al” sözündən 

törəmişdir.  

Qırmızı rəngli alu: - Bəli! Sən də bizim nəsildənsən. Sən bizlərdən bir az yekə, 

yəni böyüksən. Ona görə çəyirdəyin iri olduğu üçün səni bütün bölgələrdə şaftalu 

kimi çağırmışlar. İndi isə şaftalı kimi adlandırılar. Elə almanın da, alçanın da mənşəyi 

aludur. “Alça” sözündəki “al” sözünə “ça” şəkilçisi ona görə daxil edilmişdir ki, o, 

alunun balacasıdır. 

Yaşıl rəngli alu: - Axı Naxçıvanda, Göyçə mahalında alçanın irisi də vardır. 

Ona görə onlara “Göycə” də deyilir.  

Qırmızı rəngli Alu: - Bəli, alça mənim törəmələrimdəndir. Onu bütün 

bölgələrdə “alça” kimi adlandırırlar. Lakin göycənin yeni növlərini kəşf etmişlər. 

Səriştəli bağbanlar illər uzunu ölkəmizin ayrı-ayrı bölgələrində onun yeni növlərini 

yaratmış adlarını da özləri qoymuşlar. Naxçıvanlı bağbanlarımızın yetişdirdiyi alça 

göycə kimi adlandırılır.  

Daha dörd şagird oyuna qoşulur. Onlar çiçəkləri təmsil edirlər. Birincisi lalə, 

ikincisi qızılgül, üçüncüsü bənövşə, dördüncüsü isə novruzgülü çiçəyinin rəngli 

maskalarını geyinmişlər.  

Lalə çiçəyinin maskasını geyinən şagird: - Əziz meyvələr, siz bizə çox maraqlı 

məlumatlar verdiniz. Ona görə biz sizi şənləndirməyə gəldik. Sizi rəqsə dəvət edirik. 

Bizim hər birimiz öz adımıza uyğun olan rəqs havasını oynayacağıq. Mən “Lalə”, 

birinci dostum “Qızılgül”, ikinci dostum “Bənövşə”, üçüncü dostum isə 

“Novruzgülü” rəqsini oynayacağıq.  

“Lalə” rəqsi səsləndirilir, rəqsin melodiyasının sədaları altında lalə gülü bir 

dövrə vurur. Sonra “Qızılgül” rəqsi səsləndirilir, qızılgül maskasını geyinən şagird bir 

dövrə vurub öz yerinə qayıdır. Üçüncü olaraq bənövşə maskası geyinən şagird 

“Bənövşə” rəqsinin sədaları altında bir dövrə vuraraq yerinə qayıdır. Nəhayət, 

novruzgülü maskasını geyinən dördüncü şagird eyni adlı rəqsin sədaları altında bir 

dövrə vuraraq öz yerinə qayıdır.  

Qırmızı Alu cavab verir: - Gözəl rəqs etdiyiniz üçün sizə öz təşəkkürümüzü 

bildiririk. Sizin rəqslərlə bağlı fikrinizin davamı olaraq qeyd etmək istəyirəm ki, ay 

sağolmuşlar, bizim o qədər qədim rəqslərimiz var ki, müasir gənclərimiz onların 

çoxunu unutmuşdur.  

Lalə gülü cavab verir: - Əziz baba, sən hansı rəqsləri deyirsən? 

Qırmızı Alu cavab verir : - İnnabı, Darçını, Hevagülü, Reyhanı, Almagülü  

Yaşıl Alu cavab verir: - Alçagülü, Yasəməni, Dağçiçəyi, Mixəyi, Pambığı. 

Mavi Alu cavab verir: - Turacı, Narıncı, Maralı, Durna. 

Sarı Alu cavab verir: - Çəməni, Güldəstəsi,  Səməni, Bənövşə. 

Qırmızı Alu deyir: - Sağ olun, mənim balalarım. Arzu edərdik ki, unudulan bu 

rəqslərimizə yenidən can verilsin.  

Qızılgül maskasını geyinən şagird deyir: - Bunun üçün toy ənənələrimizi 

dəyişməliyik. Yaşlı adamlar deyirlər ki, vaxtilə hərənin öz rəqsi olmuşdur.  

Bənövşə maskasını geyinən şagird deyir: - İndi isə məclislərdə rəqslərlə yox, 

daha çox mahnılarla oynayırlar. Bir muğənni oxuyur, bütün toy adamı ayağa qalxıb 

oynayır. 

Novruzgülü maskasını geyinən şagird deyir: - Hətta bəzi mahnıların arasında 

adı bilinməyən rəqslər də çalınır. Axı belə olmaz. Televiziya ekranlarında, radio 

dalğalarında səslənən yeni mahnıların içərisində həm xalq rəqsləri, həm də adı 

bilinməyən rəqslər ifa olunur.  

Qırmızı Alu deyir: - Bilirəm, bilərəm, mənim balalarım. Adını aranjiman 

qoyub mahnıları pis kökə salırlar. Hətta xalq mahnılarının içərisində adı bilinməyən 

rəqsləri də səsləndirirlər. Gəlin qanımızı qaraltmayaq. Bir “Şərur” yallısı oynayaq.  

“Şərur yallı”sı səslənir, didaktik oyunun iştirakçıları yallı gedirlər. “Şərur yallı”sını 

iki dövrə vurandan sonra didaktik oyun iştirakçıları “Azərbaycan yaşayır” mahnısını 

(söz. R.Yusifoğlu, mus. O.Rəcəbovundur) oxuyurlar. Son nəqarətdə didaktik oyunun 

iştirakçıları mahnının aşağıdakı misralarını ruh yüksəkliyi ilə oxuyurlar:  

“Nə zaman ki,  birləşib, Hissim, ruhum, bədənim. Dünyanın özü boyda, Bir 

dünyadır vətənim”. Didaktik oyun sona yetir. 

Göründüyü kimi, didaktik oyunda şagirdlər həyat bilgisinə dair çoxsaylı 

məlumatlarla tanış olur, mühakimələr yürüdür, mübahisələr edir, qeyri-adi tarixi 

məlumatları yada salır, ağaclara, meyvələrə, güllərə və çiçəklərə dair bilgilərini 

təqdim edirlər. Oyunun iştirakçıları xalq rəqslərinə, oyun havalarına münasibət 

bildirir və yallı gedirlər. Sonda “Azərbaycan yaşayır” mahnısını xorla oxumaqla 

vətənpərvərlik və yurdsevərlik kimi əxlaqi-mənəvi keyfiyyətləri nümayiş etdirirlər. 

Didaktik oyunun gedişində belə ardıcıllıqla həyata keçirilən işlər şagirdlərin, hər 

şeydən əvvəl, bədii yaradıcılıq qabiliyyətlərinin formalaşdırılmasını təmin etmiş olur.  

Deməli, didaktik oyunların məqsədyönlü, planlı, mütəşəkkil olaraq təşkili şagirdlərin 

bədii yaradıcılıq qabiliyyətlərinin formalaşdırılması üçün vasitə rolunu oynayır. 

Çünki didaktik oyunların düzgün təşkili prosesində şagirdlər yaradıcı fəaliyyətə cəlb 

olunurlar. Şagirdlərin yaradıcı fəaliyyəti onların estetik-bədii zövqləri ilə yanaşı, 



110 

 

əxlaq normalarının tənzimlənməsinə də təsir göstərir. Şagirdlərin belə yaradıcı 

fəaliyyəti onlarda hərtərəfli qabiliyyətlərin, o cümlədən bədii yaradıcılıq 

qabiliyyətlərinin inkişafını daha çox stimullaşdırmış olur. Şagirdlər arasında 

apardığımız anket sorğuları da fikirlərimizi sübut edir. Çünki sorğu anketinə cavab 

verən şagirdlərlə apardığımız fərdi söhbətlərdən aydın oldu ki, onların demək olar ki, 

hamısı öyrədici materialları sevə-sevə öyrənmiş və onlara verilən tapşırıqları maraqla 

mənimsəmişlər.  

Cədvəl 2.2.1 

Şəhər məktəbləri üzrə aparılan eksperimentin nəticələri 

 
 Şəhər məktəbləri üzrə 

 

 

 

Didaktik 

oyunlar 

 

 

Eksperimental siniflər Kontrol siniflər 

11№-li, 4 №-li, 6№-li, 9№-li  

məktəblərin IIIa, IVa sinifləri 

(110 şagird) 

11№-li, 4 №-li, 9 №-li məktəblərin IIIb, 

IVb sinifləri 

(104 şagird) 

Mahnıla

rı, 

rəqsləri, 

rolları, 

dialoqla

rı 

düzgün 

ifa 

etdilər 

rı, 

rolları, 

rı 

, 

, 

, 

rolları, 

1 

 

2 

 

 

3 

 

 

 

 

 

4 

Süjetli-rollu  

oyunlar 

Musiqili- 

oyunlar 

dair  

oyunlar 

Təbiətə dair  

oyunlar 

Cədvəldən görüldüyü kimi, eskperimental sinfin 110 nəfər şagirdinin iştirak 

etdiyi sorğuda didaktik oyunlarda rollarını müvəffəqiyyətlə yerinə yetirən, 



111 

 

dialoqlarda fərqlənən, mahnıları, melodiyaları və rəqsləri düzgün ifa edən şagirdlərin 

sayı 90%-dən artıq olmuşdur. Bir qədər dəqiq ifadə etsək, deməliyik ki, 

eksperimental sinfin 110 şagirdindən 105-i verilən tapşırıqların hamısını yüksək 

səviyyədə yerinə yetirmiş, yalnız 5 şagird mahnıları, melodiyaları, rəqsləri, rolları, 

dialoqları nöqsanlı ifa etmişdir. Mahnıları, melodiyaları, rəqsləri, rolları, dialoqları 

düzgün ifa etməyən şagirdlər qeydə alınmamışlar.  

Musiqili-didaktik oyunlarda iştirak edən 110 şagirdin 107-si mahnıları, 

melodiyaları, rəqsləri, rolları, dialoqları düzgün ifa etmiş, yalnız 3 nəfərin nöqsanlı 

ifası qeydə alınmışdır. Mahnıları, melodiyaları, rəqsləri, rolları, dialoqları düzgün ifa 

etməyən şagirdlər isə qeydə alınmamışdır.  

Milli-mənəvi dəyərlərə dair didaktik oyunda işltirak edən 110 şagirdin 101 

nəfəri mahnıları, melodiyaları, rəqsləri, rolları, dialoqları düzgün ifa etmişdir. Qalan 9 

şagird isə mahnıları, melodiyaları, rəqsləri, rolları, dialoqları nöqsanlı ifa etmişdir. 

Milli-mənəvi dəyərlərə dair didaktik oyunlarda iştirak edən şagirdlərdən heç birisi 

mahnıları, melodiyaları, rəqsləri, rolları, dialoqları: “Düzgün ifa edə bilmədim”, - 

deyə cavablandırmamışdır.  

Təbiətə dair didaktik oyunlarda iştirak edən 110 şagirdin də cavabları 

sevindirici olmuşdur. Yəni 60 şagirddən 102-si mahnıları, melodiyaları, rəqsləri, 

rolları, dialoqları düzgün ifa etmişdir. 8-i isə nöqsanlı ifa etmişdir. Düzgün ifa 

etməyən şagirlər qeydə alınmamışdır. Bu, o deməkdir ki, dissertasiyanın tədqiqat 

planına uyğun olaraq irəli sürülən işçi fərziyyəsinin doğruluğu sübuta yetirilmişdir. 

Başqa sözlə desək, təlim prosesində, yəni “Azərbaycan dili”, “Musiqi”, “Təsviri 

incəsənət” və “Həyat bilgisi” dərslərində təşkil olunan süjetli-rollu, musiqili-didaktik 

oyunlar, milli-mənəvi dəyərlərə dair, təbiətə dair didaktik oyunların məqsədyönlü, 

planlı, mütəşəkkil olaraq təşkili kiçikyaşlı məktəblilərə biliklərin əsaslarını 

aşılamaqla yanaşı, onların bədii yaradıcılıq qabiliyyətlərinin formalaşdırılmasına öz 

dinamik təsirini göstərmiş olur.  

Eyni sözləri kənd məktəblərinin təlim prosesində, yəni “Azərbaycan dili”, 

“Musiqi”, “Təsviri incəsənət” və “Həyat bilgisi” dərslərində təşkil olunan süjetli-

rollu, musiqili-didaktik oyunlar, milli-mənəvi dəyərlərə dair, təbiətə dair didaktik 

oyunların təşkili haqqında da demək olar. Ona görə ki, kənd məktəblərinin 

eksperimental siniflərində apardığımız anket sorğularının nəticələri də dissertasiyanın 

tədqiqat planında irəli sürülən fərziyyənin doğruluğunu, bir növ, təsdiq etmişdir. 

Kənd məktəblərinin eksperimental siniflərində aparılan anket sorğununun nəticələri 

aşağıdakı kimi olmuşdur.  

Cədvəl 2.2.2 

Kənd məktəbləri üzrə aparılan eksperimentin nəticələri 

 

 Cədvəldən göründüyü kimi, kənd məktəblərinin eksperimental siniflərində 

anket sorğularına cəlb olunan 130 şagirdin hamısı demək olar ki, müsbət cavab 

vermişdir. Bir qədər dəqiq desək, “Azərbaycan dili” dərslərində təşkil olunan süjetli-

 Kənd məktəbləri üzrə 

 

 

Didaktik 

oyunlar 

 

 

Eksperimental siniflər Kontrol siniflər 

Ordubad rayon 1 №-li, 2 №-li  

Nehrəm kənd 1 №-li, 2№-li  

məktəblərin IIIa, IVa sinifləri   

(130 şagird) 

Ordubad rayon 1 №-li, 2№-li  

Nehrəm kənd 1 №-li, 2№-li  

məktəblərin IIIb, IVb sinifləri   

(125şagird) 

rollu oyunların iştirakçısı olan 130 şagirddən 127-si mahnıları, melodiyaları, rəqsləri, 

rolları, dialoqları düzgün ifa etmiş, 3 nəfəri isə qüsurlu ifa etmişdir.  

“Musiqi” dərslərində təşkil olunan musiqili-didaktik oyunlarda iştirak edən 130 

şagirddən 124-ü mahnıları, melodiyaları, rəqsləri, rolları, dialoqları düzgün ifa 

etdiyini söyləmiş, 6 nəfəri qüsurlu ifa etməsi məlum olmuşdur. Mahnıları, 

melodiyaları, rəqsləri, rolları, dialoqları ifa edə bilməyən şagird qeydə alınmamışdır.  

“Təsviri incəsənət” dərslərində təşkil olunan milli-mənəvi dəyərlərə dair 

didaktik oyunlarda iştirak edən 130 şagirddən 125-i mahnıları, melodiyaları, rəqsləri, 

rolları, dialoqları düzgün ifa etmiş, 5 nəfəri isə nöqsanlı ifa etdiyi məlum olmuşdur. 

Mahnıları, melodiyaları, rəqsləri, rolları, dialoqları ifa edə bilməyən qeydə 

alınmamışdır.  

“Həyat bilgisi” dərslərində isə təşkil olunan təbiətə dair didaktik oyunlarda 

iştirak edən eksperimental sinfin 130 şagirdindən 126-sı mahnıları, melodiyaları, 

rəqsləri, rolları, dialoqları düzgün ifa etdiyi qeydə alınmış, 4 şagirdin isə qüsurlu ifa 

etməsi cədvəldə öz əksini tapmışdır. Mahnıları, melodiyaları, rəqsləri, rolları, 

dialoqları düzgün ifadə etməyən şagird isə qeydə alınmamışdır.  

Bütün bunlar deməyə əsas verir ki, təlim prosesində didaktik oyunların 

mövzularının düzgün seçilməsi, ssenarilərin nümunəvi hazırlanması, uğurlu rol 

bölgüsü, bədii yaradıcılıq nümunələrinin tələb olunan səviyyədə tətbiqi şagirdlərin 

bilik dairəsini genişləndirir, onların estetik dünyagörüşünü inkişaf etdirir və ən əsası 

bədii yaradıcılıq qabiliyyətlərini formalaşdırır.  

 

2.3. Dərsdənkənar tədbirlərdə didaktik oyunların təşkili zamanı kiçikyaşlı 

məktəblilərin bədii yaradıcılıq qabiliyyətlərinin formalaşdırılması yolları 

 

Ümumtəhsil məktəblərin ibtidai siniflərində fənlərin tədrisi prosesində didaktik 

oyunların təşkili ilə yanaşı, dərsdənkənar tədbirlərdə də didaktik oyunlardan istifadə 

edilməsi şagirdlərin bədii yaradıcılıq qabiliyyətlərinin formalaşdırılması baxımından 

mühüm əhəmiyyət kəsb edir. Ona görə ki, didaktik oyunları təşkil etməklə kiçikyaşlı 

məktəblilərin elmi dünyagörüşləri ilə yanaşı, onların intellektual səviyyələrinin, 

habelə bədii yaradıcılıq qabiliyyətlərinin günün tələbləri səviyyəsində 

formalaşdırılmasına nail olmaq mümkündür.   

Dərsdənkənar tədbirlərdə təşkil olunan didaktik oyunlar içərisində süjetli-rollu, 

musiqili-didaktik oyunlar, milli-mənəvi dəyərlərə dair didaktik oyunlar, təbiət 

hadisələrinə dair didaktik oyunları ilə yanaşı, hərəkətli-rollu oyunlar, etnopedaqoji 

materiallara dair didaktik oyunlar, intellektual didaktik oyunlar, teatrlaşdırılmış 

didaktik oyunlar və s. bu kimi oyunları xüsusi qeyd etmək lazım gəlir. Ona görə ki, 

belə oyunlardan bütün dərsdənkənar tədbirlərdə istifadə etmək mümkündür. Çünki 

ilboyu təşkil olunan dərsdənkənar tədbirlərin hər birində bədii hissənin olması zəruri 

sayılır. Hansı ki, həmin bədii hissəyə qeyd olunan didaktik oyunların daxil edilməsi 

didaktik oyunun iştirakçıları olan məktəblilərlə yanaşı, tamaşaçı məktəblilərin də 

elmi dünyagörüşlərinin və bədii yaradıcılıq qabiliyyətlərinin formalaşması üçün geniş 

imkanlar yaranmış olur.  

Ümumtəhsil məktəblərində mütəmadi olaraq qeyd olunan bir sıra dərsdənkənar 

tədbirlər, o cümlədən, Beynəlxalq Ana Dili Günü (21 fevral), Bədən Tərbiyəsi və 

İdman Günü (5 mart),  Beynəlxalq Qadınlar Günü (8 mart), Novruz bayramı  (20-21 

mart), Ümumilli Lider Heydər Əliyevin Doğum Günü (10 may), Müstəqillik Günü 

(28 may), Uşaqların Beynəlxalq Müdafiəsi Günü (1 iyun), Azərbaycan Xalqının Milli 

Qurtuluş Günü (15 iyun), Azərbaycan Respublikasının Silahlı Qüvvələr Günü (26 

iyun), Milli Mətbuat və Jurnalistika Günü (22 iyul), Azərbaycan Əlifbası Günü (1 

avqust), Bilik Günü (15 sentyabr), Milli Musiqi Günü (18 sentyabr), Beynəlxalq 

Müəllimlər Günü (5 oktyabr), Müstəqilliyin Bərpası Günü (18 oktyabr), Dövlət 

Bayrağı Günü (9 noyabr),  Konstitusiya Günü (12 noyabr), Milli Dirçəliş Günü (17 

noyabr), Dünya Azərbaycanlılarının Həmrəylik Günü (31 dekabr) kimi günlər qeyd 

olunanda didaktik oyunlardan da istifadə etmək kiçikyaşlı məktəblilərin həmin 

tədbirlərə olan maraq-meyilləri yüksəltmiş olar. Belə tədbirlərlə yanaşı, ümumtəhsil 

məktəblərində qeyd olunan axşamlar, görüşlər, şagird konfransları, disputlar, 

müxtəlif növ müzakirələr kimi dərsdənkənar tədbirlərin təşkilində də hərəkətli-rollu 

oyunlar, etnopedaqoji materiallara dair didaktik oyunlar, intellektual-didaktik 

oyunlar, teatrlaşdırılmış didaktik oyunlardan istifadə edilməsi məqsədəmüvafiq 

sayılır.  

“Axşamlar” kimi tədbirlərin “Ədəbi-bədii axşamlar”, “Görkəmli adamların il 

dönümünə həsr olunmuş axşamlar”, “Humanitar fənlər üzrə axşamlar”, “Təbiət 

fənləri üzrə axşamlar”, “Tematik axşamlar” və s. təşkili zamanı hərəkətli-rollu 

oyunlar, etnopedaqoji materiallara dair didaktik oyunlar, intellektual-didaktik 

oyunlar, teatrlaşdırılmış didaktik oyunların hər birindən istifadə etmək faydalı sayılır. 

Lakin belə tədbirlərdə daha çox hərəkətli-rollu oyunlardan istifadə edilməsi daha 

düzgün hesab olunur.  

“Görüşlər” adlanan dərsdənkənar tədbirlərdə, o cümlədən, “İstehsalat 

qabaqcılları ilə görüşlər”, “Əmək adamları ilə görüşlər”, “Birinci Qarabağ müharibəsi 

iştirakçıları ilə görüşlər”, “İkinci Qarabağ müharibəsi iştirakçıları ilə görüşlər”, 

“Yazıçılarla görüşlər”, “İdmançılarla görüşlər”, “Alimlərlə görüşlər”, “İncəsənət 

xadimləri ilə görüşlər” zamanı  intellektual oyunlardan daha çox istifadə etmək lazım 

gəlir.  

“Müharibə iştirakçıları ilə görüşlər” deyəndə “Birinci Qarabağ müharibəsi 

iştirakçıları ilə görüşlər” və “İkinci Qarabağ müharibəsi iştirakçıları ilə görüşlər” 

nəzərdə tutulur. Belə tədbirlərdə isə daha çox hərəkətli-rollu və etnopedaqoji 

materiallara dair didaktik oyunlardan istifadə etmək lazım gəlir.  

“Gecələr” və “Görüşlər”də isə daha çox teatrlaşdırılmış didaktik oyunlardan 

istifadə etmək faydalı hesab olunur.  

Müşahidələr göstərir ki, ümumtəhsil məktəblərində çalışan fənn müəllimləri, 

ibtidai sinif müəllimləri və dərsdənkənar tədbirlərə rəhbərlik edənlər didaktik 

oyunların təşkilində çətinlik çəkirlər. Bunları nəzərə alaraq dərsdənkənar tədbirlərdə 

hərəkətli-rollu oyunları, etnopedaqoji materiallara dair didaktik oyunları, intellektual-

didaktik oyunları, teatrlaşdırılmış didaktik oyunları təşkil etmək üçün ümumtəhsil 

məktəblərində çalışan müəllimlərə, o cümlədən, ibtidai sinif müəllimlərinə və tərbiyə 

işlərinə rəhbərlik edənlərə bir sıra metodik istiqamətlərin verilməsi zəruri sayılır. Belə 

oyunların təşkili işində verilən metodik istiqamətlərdən biri didaktik oyunlar üçün, 

xüsusilə hərəkətli-rollu oyunlar üçün rəqslərin qurulması ilə bağlı verilən metodik 

göstərişlər nəzərdə tutulur. Hərəkətli-rollu oyunların təşkili prosesində oyunun 

mövzusuna uyğun rəqslərin hazırlanması ona görə vacib hesab edilir ki, bu oyunlarda 

təqdim edilən rəqslər oyunun əsas qayəsini təşkil edir. İkinci bir tərəfdən hərəkətli-

didaktik oyunlar üçün qurulan rəqslərdən digər didaktik oyunlar zamanı da istifadə 

etmək mümkündür. Belə olan təqdirdə didaktik oyunlar üçün, o cümlədən hərəkətli-

rollu oyunlar üçün rəqslərin qurulması ilə bağlı bir sıra metodik tövsiyələrin 

verilməsini məqsədəuyğun hesab edirik. Həmin metodik göstərişlərin içərisində rəqs 

yerişi, fırlanma, diksinmə, burcutma, əsdirmə və təzim haqqında didaktik oyun 

iştirakçılarına lakonik məlumatların verilməsi lazım gəlir. Belə məlumatlar içərisində 

qızların baş forması (  ), oğlanların baş forması (  ), qızlar sağa baxarkən (  ), 

oğlanlar sağa baxarkən (  ), yaxud əksinə, qızlar sola baxarkən (  ), oğlanlar sola 

baxarkən ( ) kimi məlumatları verərkən rəqs fiqurlarının təqdim edilməsi 

məqsədəmüvafiq hesab edilir. Belə məlumatlar içərisində oğlanlarla qızların 

qollarının vəziyyəti (   ), qızların qollarının və başlarının vəziyyəti ( 

   ), oğlanların qollarının və başlarının vəziyyəti (  ) ilə 

bağlı məlumatların verilməsi zamanı rəqs fiqurlarının təqdim olunması çox 

faydalıdır. Belə məlumatlardan sonra didaktik oyunun xarakterinə uyğun olaraq 

geyim və bəzək əşyalarından istifadə etmək üçün onların da hazırlanması lazım gəlir. 

Məsələn, əgər hərəkətli-rollu oyunda “Qızılgül” rəqsindən istifadə etmək lazım 

gəlirsə, bu zaman hərəkətli-rollu oyunun iştirakçılarının yaxasından qızılgülü təsvir 

edən dekorativ gül və ya qızılgülün karton üzərində əks olunan şəklini yapışdırmaq, 

yaxud xüsusi sancaqlarla sancmaq lazımdır. Yaxud hərəkətli-rollu oyun zamanı 

“Lalə” rəqsindən yararlanmağa ehtiyac duyulduqda qızılgülü lalə gülü ilə əvəz etmək 

lazımdır. Novruz bayramı ilə bağlı hərəkətli-rollu oyunların təşkili prosesində istifadə 

olunan “Novruzgülü”nün melodiyası əsasında rəqs qurarkən oyun iştirakçılarının 

yaxasında novruzgülü çiçəyi əks olunmalıdır. “Lalə”, “Qızılgül”, “Novruzgülü” rəqs 

havaları ilə yanaşı, 6/8 ritminə uyğun olan “Tərəkəmə”, “Uzundərə”, “Şəki rəqsi”, 

“İnnabı”, “Yüzbiri”, “Nəlbəki”, “Darçını” kimi rəqslərin melodiyalarına rəqslər 

qurmaq olar. Hansı ki, belə rəqsləri qurarkən təqdim edilən rəqs sxemlərindən istifadə 

etmək lazım gəlir.  

Didaktik oyunlar üçün rəqs quruluşlarını sxemləşdirməkdə sinif müəllimlərinin 

çətinlik çəkdiklərini nəzərə alaraq bu barədə də onlara müvafiq tövsiyələrin və 

metodik istiqamətlərin verilməsi vacib sayılır. 6-8 ölçüdə olan “Novruzgülü” rəqsinin 

melodiyası əsasında qurulan rəqsin müvafiq faktlar üzrə  sxemləşdirilməsi aşağıdakı 

ardıcıllıqla həyata keçirilməlidir. 1-4-cü taktlarda 4 qız sol tərəfdən səhnəyə daxil 

olur. Sol tərəfdən isə 4 oğlan 5-8-ci taktlarda səhnəyə rəqs yerişi ilə gəlir. 9-12-ci 

taktlarda dövrə vururlar. Beləliklə, 1-4, 5-8, 9-12-ci taktlarda dövrə vurur, 13-16-cı 

taktlarda üz-üzə dayanıb əl çalırlar, 16-19-cu və 20-23-cü taktlarda 2 qız 2 oğlanla 

dairənin ortasında növbə ilə şən hərəkətlər nümayiş etdirir. Beləliklə, aşağıdakı 

sxemlər alınır : 

Sxem 1                                                                         Sxem 2 

 

 

 
Sxem 3 

 
Sxem 4 

 
[131, s. 93]

Rəqsin ikinci hissəsində oğlanlarla qızların vəziyyətində dəyişiklik etməklə 

yenə də 1-4; 5-8; 9-12; 13-16; 16-19-cu taktlar üzrə təkrarlar həyata keçirilir.  

Üçüncü, dördüncü hissələrdə zərb alətinin solo ifası səsləndirilir, 8 nəfər oyun 

iştirakçısı dairə vuraraq əl çalır. Sonra oyunçular növbə ilə  dairənin ortasında milli 

rəqs hərəkətləri nümayiş etdirib öz yerlərinə gəlirlər. Rəqsin dördüncü hissəsində 

oyuncular səhnəyə gəldikləri tərzdə səhnəni tərk edirlər. Belə rəqslərdən etnopedaqoji 

materiallara dair didaktik oyunlarda da istifadə etmək olar.  

Yeri gəlmişkən qeyd etmək lazımdır ki, didaktik oyunları təşkil edərkən 

etnopedaqoji nümunələrdən istifadə etməyin əhəmiyyəti böyükdür. Birincisi ona görə 

ki, kiçikyaşlı məktəblilər öz soyköklərinə aid olan ədəbi-bədii materiallarla tanış 

olurlar. İkincisi, etnopedaqoji materiallarda yer alan vətənpərvərlik, yurdsevərlik, 

ataya hörmət, anaya məhəbbət, dostluq, yoldaşlıq, qardaşlıq, həmrəylik, əl tutmaq, 

dada yetmək, köməklik göstərmək, şəfqət vermək, pay vermək kimi əxlaqi normalar 

onlarda ən zəruri mənəvi keyfiyyətləri inkişaf etdirir. Azərbaycan xalq 

pedaqogikasında mövcud olan materiallarda ağıllılıq, dərrakəlilik, düşüncə tərzi, 

idrak fəallığı, az danışmağın dəyəri, ağıl gözəlliyi kimi etnopedaqoji dəyərlər 

uşaqların əxlaqının saflaşdırılmasına mühüm təsir göstərmiş olur. Məhz ona görə 

didaktik oyunlar vasitəsilə uşaqların ağlının inkişaf etdirilməsi üçün onları ağıllı 

hərəkət etməyə təhrik edən xalq kəlamlarından istifadə edilməsi də pedaqoji cəhətdən 

mühüm əhəmiyyət kəsb edir. Bunun üçün didaktik oyunların təşkili zamanı elə 

etnopedaqoji nümünələrdən istifadə etmək lazımdır ki, həmin nümunələr kiçikyaşlı 

məktəblilərin əxlaqi keyfiyyətlərinin saflaşdırılmasına birbaşa köməklik göstərmiş 

olsun. Didaktik  oyunların təşkili üçün seçilən süjetlərdə göstərilən əxlaqi 

keyfiyyətlərin üstünlük təşkil etməsi isə uşaqların həm bilik səviyyəsinin 

yüksəldilməsinə, həm onların estetik-bədii zövqlərinin formalaşdırılmasına, həm də 

şəxsiyyətyönümlü inkişafına kömək etmiş olsun. Bunun üçün “Ağrıdağ əfsanəsi”, 

“Qırxqız yaylağı”, “Axsadin baba rəvayəti”, “Bibiheybət”, “Bayandır”, “Dadməlik 

dağı”, “Əjdaha qayası”, “Zar əfsanəsi”, “Nuhdabandan-Naxçıvana”, “Nuhçıxandan-

Naxçıvana”, “Qarı körpüsü hekayəti”, “Şah Xətayi-şair Xətayi” adı altında didaktik 

oyunları təşkil etmək faydalıdır. Belə didaktik oyunların təşkili zamanı kiçikyaşlı 

məktəblilər Azərbaycan xalqının tarixi keçmişi ilə yaxından tanış olur, türkçülüyün 

əsasları haqqında ilk məlumatlar əldə edir, erməni faşistlərinin  məhv etdikləri bir sıra 

diyarşünaslıq ünvanlarımız, milli-mənəvi dəyərlərimiz haqqında informasiyalar əldə 

edirlər. Bütün bunlar kiçikyaşlı məktəblilərin dünyagörüşü ilə yanaşı, vətənpərvərlik 

hisslərini daha da yüksəltmiş olur. Məsələn, “Ağrıdağ” əfsanəsi adlı süjetli oyunları 

təşkil edərkən müəllim oyunun əsas süjeti kimi türk dünyasının ən qədim dağlarından 

biri olan Ağrıdağ silsiləsi haqqında məlumatlar toplusu əldə etməlidir. Didaktik 

oyunlar vasitəsilə uşaqlara çatdırılmalıdır ki, Ağrıdağ Azərbaycanın qədim yurd yeri 

olan İrəvan mahalının ərazisindən Türkiyə ərazisinə doğru uzanan dağ silsiləsidir. 

Süjetli-rollu oyunları təşkil edərkən rol bölgüsü zamanı Ağrıdağla yanaşı, digər 

dağları da personajlar kimi seçmək mümkündür. Həmin personajların dialoqları 

vasitəsilə “Ağrıdağ” rəvayətini didaktik oyunun mətninə daxil etmək olar. Bu zaman 

rolları aparan personajların dili ilə “Ağrıdağ” əfsanəsinin mahiyyəti açılır. Beləliklə, 

personajların dili ilə göstərilir ki, “Nuh Nəbi yer üzünü su basacağını qabaqcadan 

bildiyi üçün böyük bir gəmi qayıtdırmışdı. O hər cins heyvandan, insandan bir cüt 

götürüb gəmiyə yığmışdı. Yer üzünü su alanda gəmi suyun üzünə qalxır. Nuh Nəbi 

yetmiş beş günlük azuqə də götürmüşdü. Gəmi və içindəkilər yetmiş beş gün suyun 

üzündə qalırlar. Bir gün Nuh Nəbi görür ki, bir dağın başı qaralır, gəmisini həmin 

dağa tərəf sürür. 

 -  Dağın başı darısqallıq imiş, gəmidəki insanları, heyvanları tutmur. Bu 

dağa o zaman Qısırdağ deyərlərmiş. Onun övladı olmur, qısır qalırmış. Qısırdağ 

Nuhun yanında xəcalət çəkir ki, gəmidə olan canlıları zirvəsində yerləşdirə bilmir. 

Nuh Nəbi onun xəcalət çəkdiyini görüb deyir: 

-  Ey Qısırdağ, sən qısır olmayacaqsan, sənin övladın olacaq.  

 Həmin gün Qısırdağın ağrıya-ağrıya bir oğlu olur. Ona görə Nuh Nəbi 

dağın adını Ağrıdağ qoyur. Oğlunun adını Bala Ağrı qoyurlar. Bala Ağrı da anasının 

yanında baş qaldırır. Gəmidə olanlara yer verir, onlara hörmət eləyirlər. O 

zamandan Ağrıdağ oğlu Bala Ağrı ilə yan-yana durub göylərə baş qaldırır” [41, s. 

483]. 

Didaktik oyunların gedişində kiçikyaşlı məktəblilərin belə tarixi faktlarla, 

etnopedaqoji dəyərlərlə tanış edilməsi onların məntiqi mühakimə yürütmək, 

müqayisə aparmaq qabiliyyətlərini də inkişaf etdirir. Ümumiyyətlə, didaktik 

oyunların təşkilində etnopedaqoji nümunələrdən istifadə etməklə kiçikyaşlı 

məktəbliləri Azərbaycan folklorunun bir sıra nümunələri, o cümlədən atalar sözləri, 

zərbi-məsəllər, bayatılar, rəvayətlər, əfsanələr, nağıllar, dastanlar, əsatirlər, milli 

muğamlar, holovarlar, halaylar, yallılar, Naxçıvan yallıları, Şərur yallıları, Ordubad 

yallıları, xalq mahnıları, kütləvi xalq rəqsləri və bu kimi digər folklor nümunələri ilə 

tanış etmək mümkündür.  

Didaktik oyunlar zamanı xalq rəqslərinin yeri gəldikcə “Qaytağı”, “Baharı”, 

“Nazeləmə”, “Ağırrəqs”, “Şəki rəqsi”, “Briliyant”, “Yüzbiri”, “Əsgəran”, “Qızılgül”, 

“Altınömrə”, “Ondördü”, “Yüzbiri”, “Lalə”, “Şalaxo”, “Xalabacı”, “Narıncı”, 

“Darçını”, “Cığ-cığa”, “Keçiməməsi”, “Turacı”, “Qazağı”, “Uzundərə”, “Qəşəngi”, 

“Tərəkəmə”, “Gülgəzi”, “Mirzəyi”, “Qıtqılıda”, “İnnabı”, “Sünbülü”, “Hacıkəndi”, 

“Tənzərə”, “Nəlbəki”, “Novruzu” kimi nümunələrindən istifadə etmək tövsiyə 

olunur. Lakin didaktik oyunların təşkili zamanı göstərilən etnopedaqoji 

nümunələrdən istifadə edərkən onların müasir dövrün tələblərinə uyğunlaşdırılması 

da vacib sayılır.  

Təcrübə və müşahidələr göstərir ki, etnopedaqoji materiallardan istifadə 

etməklə təşkil olunan rollu, süjetli, hərəkətli, kütləvi, məzəli oyunların adlarını da 

müasirləşdirmək  şagirdlərin marağına səbəb olur.  

Məsələn: ““Kim yaxşı geyinər?”, “Kim yaxşı danışar?”, “Kim yaxşı 

oxuyar?”, “Ən güclü idmançı kimdir?”, “Gözəl qız kimə deyirlər?”, “Dostunla 

düşmənini tanı”, “Günəş girən yerə həkim girməz”, “Əynini zinətləndirincə ağlını 

zinətləndir”, “İstəyirsən bal, çörək, al əlinə bel, kürək”, “Xırmanda izi olmayanın 

süfrədə üzü olmaz”, “Un kisəsinin üstündə oturmazlar, evin bərəkəti qaçar”, “Yüz 

hikmət deyənlərin məclisi”, “Atalar deyib: siz yozun, söyləməsi ağsaqqallardan, 

yazması bizdən”, “Ağbirçəklərin dediklərini yozanlar qəhrəmanlardır”, “Sərkərdə 

Xətayi, şair Xətayi”, “Heydər baba, sən ellər atasısan...”, “Arazım mənim, arzum 

mənim”, “Kür üstündə toy-busat”, “Kürlə Araz harda qovuşur?”, “İşıqlı ölkəmizin 

dayaqları kimdir?”, “Neft Bakını dünyada tanıdır”, “Yeraltı sərvətlərimiz başımızın 

tacıdır”, “Yeraltı sərvətimiz tükənməz altunumuzdur”, “Dünyanın on bir iqlim 

qurşağının gözü Azərbaycandır”, “Çox keçmişəm bu dağlardan, Dürna gözlü 

bulaqlardan”, “Babəkdən Xiyabaniyədək”, “Qədim rəqslərimiz ürək sevincimizdir”, 

“Qədim xalq mahnılarımızın cavanlıq dövrü”, “Keçmə, dayan”, “Fincan-fincan”, 

“Kəndirbazlar” və başqaları belə dərsdənkənar tədbirlərdə təşkil olunan didaktik 

oyunların mövzuları ola bilər” [125, səh. 24-25]. 

Yaxud dərsdənkənar tədbirlərdə “Biznesmen uşaqlar”, “Mənim şirkətim”, 

“Mənim təsərrüfatım”, “Mənim avtomobilim”, “Fermer təsərrüfatında” adlı didaktik 

oyunların təşkili şagirdləri əməksevərliyə, işgüzarlığa səsləməklə yanaşı, onları 

müasir dövrün hadisələri ilə primitiv də olsa tanış edir. Belə tanışlıq zamanı isə 

onlarda bir sıra yaradıcı keyfiyyətlər baş qaldırır. Çünki belə adda didaktik oyunların 

təşkili zamanı günün aktual tələbləri ilə səsləşən yanaşmaların fonunda bədii 

yaradıcılıq nümunələrinin yer alması şagirdlərdə həm ümumi qabiliyyətlərin, həm də 

xüsusi qabiliyyətlərin aşkara çıxarılmasına şərait yaratmış olur. Ona görə Azərbaycan 

xalq pedaqogikası ilə bağlı olan mövzular üzrə didaktik oyunları təşkil edərkən onlara 

müasir ruhda yanaşmağın bir çox üstünlükləri vardır. Birincisi, etnopedaqoji 

dəyərlərlə tanış olan kiçikyaşlı məktəblilərdə diyarşünaslıq ünvanlarına sevgi hissi 

yüksəlir. İkincisi, kiçikyaşlı məktəblilərin əxlaqının saflaşdırılmasına güclü təsir 

göstərən milli-mənəvi dəyərlərlə tanışlıq onları mənəvi cəhətdən zənginləşdirir. Belə 

didaktik oyunların müasir ruhda təşkili isə uşaqların şəxsiyyətyönümlü inkişafında 

müsbətə doğru dəyişikliklər yaradır.  Ona görə bütün humanitar fənlərin tədrisində 

ayrı-ayrı mövzuların öyrənilməsi zamanı həmin mövzuya uyğun didaktik oyunların 

təşkili onların təlim marağını artırmaqla yanaşı, həm mədəni istirahətlərini təmin edir, 

həm də şəxsiyyətyönümlü inkişafının formalaşmasına təsir edir. Məsələn, 

dərsdənkənar tədbirlərdə “Çahargah əfsanəsi”  adlı didaktik oyunun təşkilində 

şagirdlərin şəxsiyyətyönümlü inkişafına təsir edən bir sıra müsbət amillər vardır. 

Onlardan birincisi odur ki, şagirdlər təlim prosesində “Çahargah əfsanəsi” əsəri ilə 

tanış olduqları üçün onun didaktik oyun variantını görmək istəyirlər. Məhz bu 

baxımdan dərsdənkənar tədbirlərdə “Çahargah əfsanəsi” didaktik oyununun təşkili 

şagirdlərin həm bilik səviyyəsinin yüksəldilməsi üçün, həm təlimə maraqlarını 

artırmaq üçün, həm də onların bədii yaradıcılıq qabiliyyətlərini formalaşdırmaq üçün 

mühüm əhəmiyyət kəsb edir. Ona görə də “Çahargah əfsanəsi” adlı etnopedaqoji 

dəyərlərə dair didaktik oyununun qurulması ilə bağlı aşağıdakı metodik istiqamətlərin 

verilməsini zəruri hesab etdik:  

- Məktəbin səhnəsi “Çahargah əfsanəsi” adlı etnopedaqoji dəyərlərə dair 

didaktik oyunun mövzusuna uyğun bəzədilir. Səhnənin görkəmli yerlərində dəvə 

karvanının rəsmi təsvir edilir. Karvanın yanında əsas personajın əksinin olması lazım 

gəlir. Didaktik oyunun məzmununa uyğun digər şəkillər də oyunun təqdim edildiyi 

otağın divarlarında yer alır. Oyunda baş personaj musiqiçi şagird, iki aparıcı və 

musiqiçi şagirdin dostları (musiqiçinin dostları minimum 5 nəfər, maksimum 8 nəfər 

ola bilər) iştirak edirlər. Aparıcılar daxil olur və didaktik oyunun məzmununu təqdim 

edirlər. “Çahargah rəngi” (hər hansı “Çahargah rəngi” və “Çahargah dəramədi” 

seçilib təqdim edilə bilər) səsləndirilir. Çahargah rənginin sədaları altında aparıcılar 

sözə başlayırlar. 

Birinci aparıcı: - Qədim zamanlarda padşahlardan biri bir istedadlı musiqiçini 

öz sarayına dəvət edir və ona padşah üçün musiqi bəstələməyi, musiqi ifa eləməyi 

tapşırır.  

Səhnədə şah libasında oturan şagird sağında və solunda oturan vəzirlər və digər 

əyyanlar təsvir olunur. Şah musiqiçini dəvət edir. Ona öz şərəfinə musiqi bəstələməyi 

əmr edir. Musiqiçi isə belə bayağı musiqi bəstələməkdən imtina edir. Şah onun 

qollarına qandal vurdurur və zindana göndərir. Bu zaman musiqiçinin dostları bir 

yerə toplaşıb onu qurtamaq haqqında düşünürlər. Nəhayət, musiqiçi zindandan xilas 

edilir və dəvə karvanı ilə yola salınır. Səhnədə dəvə libası geyinmiş şagirdlər dəvə 

karvanını xatırladan dəstə ilə hərəkət edirlər. Yeddi dəvənin hər birinin boynundan 

asılan zınqırovlar “Çahargah” ladı üzərində bəstələnən kiçik melodiyanı xatırladır.  

Bu zaman monitorda Soltan Hacıbəyovun “Karvan” suitası səslənir, suitanın 

melodiyası altında dəvə karvanı səhnəni tərk edir.  

İkinci aparıcı: - Hə, əzizlərim musiqiçi şahın təklifini rədd etdiyi üçün 

zindanda əzab çəkməyə başladı. Lakin gördüyünüz kimi, sədaqətli dostları onu 

zindandan xilas etdilər. Dəvə karvanı yola düşdü. Yolda dəvə karvanı yolunu azdı. 

Bu zaman musiqiçinin bəstələdiyi melodiyanın notları dəvələrin boynundan asılan 

zınqırovlardan səslənməyə başlandı. Bu melodiya “Çahargah” muğamının ritmik 

məzmununu özündə əks etdirirdi. Dəvələr həmin ritmlər üzrə addımlayaraq karvan 

yolunun istiqamətinə doğru yol aldılar. Beləliklə, karvan azmaqdan xilas oldu. İndi 

siz həmin melodiyanı eşidəcəksiniz. Musiqiçi şagird səhnədə görünür və “Çahargah” 

rəngini ifa edir. Musiqiçi şagirdin dostları həmin rəngin melodiyası altında rəqs 

edirlər. Hamı əl çalır. Didaktik oyun sona yetir.  

Etnopedaqoji materiallara dair didaktik oyunları təşkil edərkən qədim xalq 

mahnılarından, xalq rəqslərindən, Əfrasiyab Bədəlbəylinin “Çahargah” simfonik 

muğamından və Soltan Hacıbəyovun “Karvan” suitasından istifadə etmək olar.   

Dərsdənkənar tədbirlərdə etnopedaqoji materiallara dair didaktik oyunları 

əfsanə və rəvayətlərin mövzuları əsasında təşkil etmək şagirdlərin bədii yaradıcılıq 

qabiliyyətlərinin formalaşdırılması baxımından mühüm əhəmiyyət kəsb edir.  

Bu baxımdan didaktik oyunun rəhbəri “Qırxqız yaylağı” adlı didaktik oyunu 

təşkil edərkən ilk məşğələdə həmin didaktik oyunun mövzusu ilə bağlı olan “Qırxqız” 

əfsanəsini ifadəli şəkildə uşaqlara nəql etdikdən sonra kiçik ssenari hazırlayır. 

Ssenariyə uyğun olaraq didaktik oyun təşkil etmək üçün müəllim 8 fəal qız seçərək 

onlara 5 gəlincik düzəltməyi tapşırır. Onlara müəyyən vaxt verir. Təyin olunmuş vaxt 

başa çatdıqdan sonra müəllim didaktik oyunun növbəti mərhələsinə hazırlıq işlərini 

həyata keçirir. Bu mərhələdə “Azərbaycan dili” dərsində “Qaraca qız” mövzusunu 

keçərkən müəllim dünyada və ölkəmizdə baş verən qadın azadlığı mövzusu üzərində 

söhbət aparır. Həmin söhbəti Naxçıvan mühiti ilə əlaqələndirən müəllim 19-cu əsrin 

sonlarında 20-ci əsrin əvvəllərində Naxçıvanda qadınların heç bir hüququnun 

olmaması, onların təhsilə cəlb edilməməsi, azyaşlı qızların yaşlı adamlara ərə 

verilməsi  ilə bağlı faktları çözələyir. Qadınların hüquqlarının müdafiəsinə, onların 

təhsilə cəlb edilməsinə ciddi cəhd göstərən, bu sahədə öz əsərlərində yalançı din 

xadimlərini, savadsız mollaları ifşa edən Cəlil Məmmədquluzadə və Əliqulu 

Qəmküsarın xidmətləri barədə söhbət açaraq Süleyman Sani Axundovun da bu 

məsələyə münasibət bildirməsini şərh edir. Sonra “Qaraca qız” əsərindəki kasıb, 

kimsəsiz Tutunun faciəli həyatından danışaraq etnopedaqoji materiallarda da bu 

məsələnin yer alması haqda şagirdlərə məlumat verir. Göstərir ki, ölkəmizdə “Qırx 

qız” yaylağı, “Qırx qız” təpələrinin yaranması ilə bağlı əfsanələr mövcuddur. O 

əfsanələrin birində deyilir ki, 44 günlük zəfər müharibəsində işğaldan azad olunan 

Kəlbəcər rayonundakı İstisuyun yanındakı qayalıga indi də “Qırxqız” deyirlər. 

“Rəvayətə görə, Zar adlı şəhərin zalım bir padşahı var imiş. Qırx gözəl qız onun 

əlindən qayalıga qaçır və orada gizlənir. Zalım hökmdar qoşun göndərir ki, onları 

tutub zindana atsın. Qızlar qoşunu görəndə Allaha yalvarıb dua edirlər ki, onları 

daşa döndərsin. Allah da onları daşa döndərir” [41, s. 483]. 

Əfsanənin mətni ilə uşaqları tanış edən müəllim seçdiyi 8 fəal qızın hər birinə 

düzəltdirdiyi gəlinciklərlə yaradıcı şəkildə davranmağı tapşırır. Tövsiyə edir ki, onlar 



124 
 

gəlincikləri həmin qırx qızların timsalında əzizləsinlər, özlərini qızları müdafiə edən, 

onları sevən, onları hər xəta-bəladan qoruyan adamlar kimi təqdim etsinlər. Didaktik 

oyun zamanı qızların hər biri öz 5 gəlinciyi ilə söhbət edir. Söhbət zamanı 

Azərbaycan xanımlarına xas olan ədəb-ərkan qaydaları ilə bağlı onlara öyüd verirlər. 

Birinci cərgənin rəhbəri “A” (ad şərtidir) anaya və övladlara, xüsusilə qız balalara aid 

bayatılar söyləyir. İkinci cərgənin rəhbəri də “B” (ad şərtidir) qızlar üçün “Ana” 

mahnısını oxuyur. Üçüncü dəstənin rəhbəri “C” (ad şərtidir) beş gəlinciyi nazlayaraq 

onların azadlığını və ismətlərini qoruyacaqlarını  ucadan bəyan edir. Dördüncü 

dəstənin rəhbəri “S” (ad şərtidir) gəlincikləri bir-bir götürərək onları Sara Xatun, 

İzzət Orucova, Sevil Qazıyeva, Salatın Əsgərova, Mehriban Əliyeva şəxsiyyətləri ilə 

müqayisə edir, Azərbaycan qadınlarının dünəni, bu günü haqda ürək dolusu danışır. 

Sonda “Uşaqlar sevinsin həmişə” nəğməsi səslənir. Sözləri Məmməd İsmayıla və 

musiqisi Oqtay Rəcəbova məxsus olan bu mahnının nəqarətini uşaqlar xorla 

oxuyurlar.  Mahnının nəqarətindəki “Arzular gül açıb güllənsin”, “Torpaqlar sevinsin 

həmişə”, “Günəşsə dil açıb dillənsin”, “Uşaqlar sevinsin həmişə” misralarına 

münasibət bildirən müəllim didaktik oyunu yekunlaşdıraraq deyir:  

- Uşaqlar,  əfsanədən göründüyü kimi, qədim zamanlarda qızların, qadınların 

heç bir hüquqları olmamışdır. Hətta rəvayətdə göstərildiyi kimi, bizim qızların 

didaktik oyunda nümayiş etdirdikləri kimi, bir kənddəki qırx qızın hamısını padşah 

bədbəxt etmək istəmişdir. Lakin ismətli, həyalı, abırlı, ədəb-ərkanlı Azərbaycan 

qızları Allaha yalvarmışlar ki, onları daşa döndərsin. Xalqımız isə həmin məkanı 

onların şərəfinə “Qırxqız” adlandırmışdır. Hazırda ölkəmizdə qadın azadlığı, 

qadınlara ehtiram, qadınların irəli çəkilməsi, onların məsul vəzifələrdə çalışmaları, 

əməkdə, döyüşdə qəhrəmanlıq göstərən qadınların mükafatlandırılması həyat tərzinə 

çevrilmişdir. Bu gün bütün dünyada olduğu kimi, ölkəmizdə də “Gender” siyasəti 

üzrə işlər həyata keçirilir. Yəni qadınların kişilərlə bərabər hüquqa malik olmaları ilə 

bağlı tədbirlər təşkil olunur, elmi əsərlər yazılır-bir sözlə, bu sahədə ölkəmizdə ciddi 

tədbirlər görülür. Ona görə bizim didaktik oyunun fəal iştirakçısı olan dörd nəfər 

aparıcı qızların oyundakı fəallığını bəyənir və gəlinciklərin hazırlanmasına, onlara 

uyğun bədii mətnlərin təqdimatına, nəğmələrin oxunmasına yüksək qiymət verir və 

deyirəm: - Belə yaradıcı qızlarımızın gələcəkdə ölkəmizin ən qabaqcıl ziyalılarından 

olacağına ümid edirəm. Güman edirəm ki, sinfimizin bütün qızları gələcəkdə öz 

hüquqlarını “Gender” proqramı kontekstində müdafiə etməyi bacaracaqlar.  

Didaktik oyunun belə ümumiləşdirilməsi bir tərəfdən şagirdlərin təlimə 

maraqlarını artırırsa, digər tərəfdən onların bədii yaradıcılıq qabiliyyətlərinin 

formalaşdırılmasına köməklik göstərmiş olur və ən əsası belə didaktik oyunda iştirak 

edən qızların şəxsiyyətyönümlü inkişafı üçün zəmin yaranmış olur.  

Qızların şəxsiyyətyönümlü inkişafı ilə bağlı didaktik oyunların təşkil edilməsi 

həm də cinsi tərbiyə baxımından mühüm əhəmiyyət kəsb edir.  

“Yetişən nəslin bədii yaradıcılıq qabiliyyətlərinin formalaşdırılması işində 

müxtəlif cinslərdən olan uşaqların iştirak etdiyini nəzərə alıb onlarla olan 

münasibətdə, ünsiyyətdə, xüsusilə sorğu zamanı, müsahibə anlarında, etimad 

göstərmə, rəğbətləndirmə, məzəmmət etmə, cəzalandırma prosesində habelə onlara 

bir sıra bilik, bacarıq və vərdişlərin aşılanmasında müəyyən fərqlərin qoyulmasına 

zəruri ehtiyac duyulur. Bunu musiqili didaktik oyunlarda aparılan rol bölgüsü, nəzm, 

nəsr parçalarının seçilməsi, paylanması prosesi, mahnı, rəqs, rəng, dəraməd, 

müqəddimə, muğam parçaları, üzərində iş, musiqi alətlərində çalmaq, improvizasiya 

vərdişləri aşılamaq, klassik şer nümunələrinin öyrədilməsi və müxtəlif məzmunlu 

təmrinlərin həyata keçirilməsinin spesifik cəhətləri tələb edir. Çünki oğlanlardakı 

təmkini, qüruru (kişilik qürurunun ilk elementlərini), mərdliyi, cəsarəti, yorulmazlığı, 

əyilməzliyi, qoçaqlıq, igidlik, qəhrəmanlıq, mübarizlik, əzmkarlıq, sözgötürməzlik 

elementlərini; qızlardakı həssaslığı, emosionallığı, həya hissini, abırlılığı, ədəb-

ərkanı, incəliyi, zərifliyi, utancaqlığı qorumaq, hifz eləmək hər bir müəllimdən, 

tərbiyəçidən, dərnək rəhbərlərindən yüksək pedaqoji ustalıq tələb edir” [129, s. 527-

528].  

Burada ibtidai sinif müəllimlərinin bu məsələyə münasibətini ön plana çəkmək 

lazım gəlir. Çünki ibtidai siniflərdə didaktik oyunların ilkin təşkilatçıları məhz ibtidai 

sinif müəllimləridir.  

Didaktik oyunların təşkili prosesində müəllimlər həm də etnopedaqoji 

materiallardan istifadə etməsi məqsədəuyğun hesab oluna bilər. Onlar etnopedaqoji 

nümunələrdən istifadə etməklə təşkil etdikləri didaktik oyunlarda şagirdlərin cinsi 

tərbiyəsinin nəzərə alınmasına xüsusi diqqət yetirməlidirlər. Müşahidələr göstərir ki, 

bir çox hallarda ibtidai sinif müəllimləri didaktik oyunlara, əsasən, oğlanları cəlb 

edirlər. Belə bir təqdirdə qızlar yalnız tamaşaçıya çevrilmiş olurlar. Ayrı-ayrı elm 

sahələrinə uyğun təşkil edilən didaktik oyunlarla yanaşı, etnopedaqogikaya dair təşkil 

edilən didaktik oyunlarda da qızların fəallaşdırılmasına, onların rol bölgüsünə cəlb 

edilməsinə, ifaçılar kimi seçilmələrinə, aktyorluq məharəti göstərmələrinə, musiqi 

alətlərində ifa etmələrinə, rəqs elementləri təqdim etmələrinə, xorla oxumalarına, 

muğam nümunələrinə münasibət bildirmələrinə dərsdənkənar tədbirlərə rəhbərlik 

edənlər şərait yaratmalıdırlar. Belə şəraitin yaradılması isə  sinifdə cinslərarası 

münasibətin tənzimlənməsinə, başqa sözlə desək, cinsi tərbiyənin 

formalaşdırılmasına təkan vermək kimi dəyərləndirilir.  

“Həmyaşıd yoldaşları ilə (istər oğlanların qızlar ilə, istər əksinə) ünsiyyətin 

yaranması və onun tədricən inkişaf etməsi onların emosional həyatında xüsusi yer 

tutur. Əlbəttə, bu heç də təsadüfü deyil. Bu nüansları yaradan, tənzimləyən və 

formalaşdıran bədii yaradıcılıq münasibətləridir. Bu münasibətlər konkret mühitin 

məhsuludur. Doğrudur, belə münasibətlər bədii yaradıcılıq mühitindən qeyri bir 

mühitdə də yarana bilər. Lakin yaransa da, bir o qədər də emosional gücə malik ola 

bilməz. Bədii yaradıcılıq mühitində şagirdlər özlərinə yaxın dost, sirdaş və həmfikir 

tapmış olurlar. Bu ünsiyyət münasibətləri təkcə məktəbin hüdudları ilə 

məhdudlaşmır. Bəzi hallarda bədii yaradıcılıq məşğələlərində qazanılan bilik, 

bacarıq, vərdiş, maraq və qabiliyyətlər bu münasibətlərin dairəsini genişləndirərək 

onu yeniyetmənin həyatı üçün zəruri olan ən yüksək zirvəyə qaldırır” [129, s. 530].  

Göründüyü kimi, sinifdə cinslərarası münasibətlərin formalaşdırılması bir 

tərəfdən oğlanla qızlar arasında yaranan əxlaq normalarının tənzimlənməsinə kömək 

edirsə, digər tərəfdən cinsi tərbiyənin inkişafına öz təsirini göstərmiş olur. Cinsi 

tərbiyə işində qızların fəallaşdırılması mühüm əhəmiyyət kəsb edir. Məhz bu 

baxımdan Azərbaycan xalq pedaqogikası ilə bağlı olan etnopedaqoji nümunələr 

əsasında hazırlanan didaktik oyunlara qızların kütləvi şəkildə cəlb edilməsi haqqında 

danışılan problemin müvəffəqiyyətli həllinə kömək etmiş olur. 

Məsələn, dərsdənkənar tədbirlərdə “Bibiheybət” əfsanəsi ilə bağlı hazırlanacaq  

didaktik oyunun süjetində uşaqları “Bibiheybət” əfsanəsi ilə tanış edərkən bu 

anlayışın etimoloji mənasını da aydınlaşdırmaq üçün şərait yaranmış olur. İkinci bir 

tərəfdən bu didaktik oyuna cəlb olunan qızların bədii yaradıcılıq qabiliyyətlərinin 

formalaşdırılması üçün görülən işlər onların şəxsiyyətyönümlü inkişafını təmin etmiş 

olur. Didaktik oyunu hazırlamaq üçün tapşırıq verən ibtidai sinif müəllimləri, eləcə 

də dərsdənkənar tədbirlərdə didaktik oyunlara rəhbərlik edənlər öncə “Bibiheybət” 

əfsanəsi ilə uşaqları tanış edərkən aşağıdakı məlumatı verirlər. “Deyildiyinə görə, 

İrandan iki qız Heybət adlı bir adamın gəmisi ilə Şıx kəndinə gəlir. Heybət bu qızlara 

"bibi" deyərmiş. Az sonra Heybətin gəmisi ilə İrandan bibilərin yanına qırx qız da 

gəlir. Bu qızlara hamı hörmət edir, onları ziyarətə gəlirlərmiş.  

Bir müddət keçir, qızların hamısı ölür. Heybət bunların qəbirlərinin üstündə 

günbəz tikdirir.  

Heybət öləndə də qızların qəbirlərinin yanında dəfn edilir. Beləliklə, bura 

“Bibiheybət” adlanır” [41, s. 483]. 

Həmin didaktik oyunu təşkil edərkən Bibiheybət personajını ifa edən oğlanın 

sağ və sol tərəfində 4 qızın yer alması daha məqsədəuyğundur. Qızların hər biri 

əllərində beş qızın simvolik şəkildə çəkilmiş, yəni, rəsm edilmiş şəklini tutmaları və 

həmin şəkillərdə əks olunan qızların müxtəlif rənglərdə paltar geyinmələri təsvir 

olunarsa, onda şagirdlər daha zəngin estetik-bədii zövqə yiyələnmiş olarlar. Çünki bu 

prosesdə ağ, qırmızı, sarı, yaşıl, göy, qara, səndəl (qəhvəyi-Nizami Gəncəvi “Yeddi 

gözəl” əsərində qəhvəyi rəngi səndəl rəngi kimi təqdim edir.-Ş.S.) rənglərinin 

müxtəlif çalarları ilə şagirdlər tanış olurlar. Bu prosesdə müəllimin rənglərin çalarları 

ilə bağlı şagirdlərə məlumat verməsi çox faydalıdır. Məsələn, İtaliyanın Vatikan 

muzeyində nümayiş etdirilən portretlər içərisində Leonardo Do Vinçinin rəsm 

əsərlərinə tamaşaçılar daha böyük maraq göstərirlər. Çünki onun rəsm əsərlərində 

işlənən rəng çalarları daha çox üstünlük təşkil edir. Leonardo Do Vinçi təkcə qara 

rəngin 64 çalarından istifadə etmişdir. O, çalarların içərisində qara, qaramtıl, 

qarayanız, qarabuğdayı, qarayönlü, böyük qaraünlü, orta qaraünlü, ortaya yaxın 

qaraünlü, ortadan kiçik qaraünlü, kiçik qaraünlü, lap kiçik qaraünlü, mikroqaraünlü, 

makroqaraünlü, qapqara, zil qara və s. bu kimi digər çalarlardan istifadə etmiş və 

beləcə böyük rəssam dünya rəssamlıq tarixində özünəməxsus iz qoymuşdur. Didaktik 

oyunlar prosesində məsələnin bu tərəfini işıqlandırmaq məqsədi ilə şagirdlərdə 

müfəssəl informasiyalar yaratmaq olar. Bu informasiyalar onların təxəyyül tərzini 

inkişaf etdirir. Əslində, Azərbaycan ədəbiyyatında da təsviri incəsənətin Şərqdə 

nəşvinüma tapması ilə bağlı maraqlı faktları da didaktik oyunlara gətirmək olar. 

Məsələn, Nizami Gəncəvinin əsərlərinin hər birinə dair didaktik oyun təşkil etmək 

olar. Onların içərisində “Yeddi gözəl” poemasını ssenariləşdirərkən qeyd etdiyimiz 7 

rəng haqqında, rəng çalarları barədə şagirdləri məlumatlandırmaq faydalı olar.  

Didaktik oyunların təşkilində etnopedaqoji materiallardan istifadə edən zaman 

milli-mənəvi dəyərlərimizdən olan “Dədə-Qorqud” dastanlarımızdan və eləcə də 

Azərbaycanın igid, qəhrəman övladlarına dair mövcud milli-mənəvi dəyərlərdən 

istifadə etmək çox faydalıdır. Məsələn, Şah İsmayıl Xətayi və onun övladlarına dair 

rəvayətlər çoxdur. Onlardan kiçikyaşlı məktəblilərin yaş xüsusiyyətlərinə uyğun 

olanlarından seçib didaktik oyun şəklinə salmaq olar. Məsələn, Şah İsmayılın ləqəbi 

ilə bağlı müxtəlif rəvayətlər vardır. Onlardan biri Hürrün qəbrinin açılması ilə bağlı 

olan rəvayətdir. Hansı ki, bu rəvayət islam dəyərlərinə, bir çox hallarda mövhumata 

yaxın olduğu üçün həmin rəvayətin təbliği ilə din xadimləri daha  çox məşğul 

olmuşlar. Guya VII əsrdə həlak olan, ərəb sərkərdələrindən Hürrün qəbrini açan Şah 

Xətayi onun başında qızıl çalma görmüş, alqana bulaşan həmin çalmaya ehtiramla 

yanaşmış və öz dövlətini Qızılbaşlar dövləti adlandırmışdır. Qəbri açdığı üçün xəta 

etdiyini də dilə gətirmişdir. Lakin başqa bir rəvayət daha məqsədəuyğun olduğu üçün 

belə rəvayətə uyğun didaktik oyunun təşkilinə ehtiyac duyulur. Həmin rəvayətdə 

göstərilir ki,  “Şah İsmayılın özü kimi çox cəngavər bir qadın dostu var imiş. Adı 

Bəyim olan bu sədaqətli qadın ona  ən etibarlı arxadaş, ən sədaqətli dost imiş. O, 

döyüşlərdə dövlət başçısı olan cəsur sərkərdə Şah İsmayılla çiyin - çiyinə vuruşur, 

düşməni vahiməyə salırmış.  

Bir dəfə Bəyim xanım Naxçıvanın Şərur düzündə döyüşərkən mühasirəyə alınır. 

O, döyüşçülərdən, yoldaşlarından aralı düşür. Təkbaşına döyüşdə misilsiz igidlik 

göstərir. Lakin nə qədər çalışırsa, mühasirədən çıxa bilmir. Bir neçə yerindən ağır 

yaralanır. Bundan sonra düşmən onu əsir alır.  

Bəyim xanımın əsir düşməsi xəbəri Şah İsmayıla gec çatır. O, vaxtında yağının 

üstünü kəsdirə bilmədiyinə görə təəssüflənir. Ömründə ilk dəfə düşmənə fürsət verdiyi 

üçün özünü günahkar sayır. Qəmli-qəmli düşmən gedən yollara baxır, özünü 

məzəmmət edərək deyir: 

   - Nə böyük  xəta elədim, Bəyim düşmən əlinə keçdi! 

El-oba böyük şahın kədərinə şərik olur. Ona təskinlik verir. Şah igid xalqına, 

mərd döyüşçülərinə, özünün şücaətinə arxalanır. Düşməndən amansız intiqam almaq 

üçün and içir.  

Rəvayətə görə, o vaxtdan Şah İsmayıl el arasında Xətayi adlanır” [41, s. 514].  

Bu rəvayəti dərsdənkənar tədbirlərdə  didaktik oyunlar şəklində həm III sinif, 

həm də IV sinif şagirdləri üçün qurmaq olar. Bu şərtlə ki, hökmdar personajını və 

onun sədaqətli sərkərdəsi Bəyim xanım kimi döyüşçü obrazını yaratmaq üçün 

istedadlı şagirdlər seçilsin, mütəmadi məşqlər keçirilsin və həmin dövrün geyimlərini, 

əşyalarını, hərbi sursatlarını xatırladan didaktik vasitələrdən istifadə olunsun. Şah 

İsmayılın dövründəki döyüş və geyim əşyaları milli-mənəvi dəyərlərimiz kimi 

dəyərləndirildiyi üçün onların hazırlanmasına məsuliyyətlə yanaşmaq lazımdır. Bu 

oyunlarda istifadə olunan musiqi nümunələri də düzgün seçilməlidir. Belə oyunların 

gedişində “Qalx ayağa, Azərbaycan” (söz. Ə.Ağayev, mus. O.Rəcəbov), “Vətənimin 

əsgəri” (söz. T.Teymurlu, mus. O.Rəcəbov), “Vətən” (söz. Qabilin, mus. 

E.Dadaşova), “Sülh nəğməsi” (söz. R.Rafiqoğlu, mus. E. Dadaşova), “Vətən” (söz. 

A.Şaiq, mus. C.Cahangirov) kimi mahnılardan, “Cəngi”, “Qaytağı”, “Lirik rəqs” kimi 

xalq rəqslərindən istifadə etmək tövsiyə olunur. Belə didaktik oyunların təşkili isə 

kiçikyaşlı məktəblilərin Azərbaycan dövlətçiliyinin tarixi məqamları ilə tanış etməklə 

yanaşı, onlarda mərdlik, mübarizlik, döyüşkənlik, qoçaqlıq, igidlik, qəhrəmanlıq, 

məğlubedilməzlik, düşmənlə barışmazlıq, torpağı yad nəzərlərdən qorumaqlıq kimi 

keyfiyyətləri inkişaf etdirir. Didaktik oyun zamanı qadın döyüşçünün örnək xarakterli 

keyfiyyətlərinin nümayiş etdirilməsi kiçik məktəbyaşlı qızların oğlanlarla bərabər 

vətən və torpaq uğrunda vuruşmağa bir növ hazırlamış olur.  

Yeri gəlmişkən qeyd etmək lazımdır ki, belə didaktik oyunlar zamanı 

etnopedaqoji materiallara üstünlük verməklə həmin oyunları etnopedaqoji dəyərlərə 

dair didaktik oyunlar kimi təqdim etmək lazımdırsa, milli-mənəvi dəyərlərə üstünlük 

verməklə hazırlanan didaktik oyunları milli-mənəvi dəyərlərə dair didaktik oyunlar 

kimi təqdim etmək məsləhətdir. Dərsdənkənar tədbirlərdə qeyd olunan didaktik 

oyunlarda personajlar arasında mühakimələrin intellektual səviyyəsi, intellektual 

sanballılıq güclü olduğu təqdirdə belə didaktik oyunları intellektual didaktik oyunlar 

kimi hazırlayıb təqdim etmək olar.  

Dərsdənkənar tədbirlərdə milli-mənəvi dəyərlərə dair didaktik oyunların 

hazırlanması əgər bir tərəfdən şagirdlərin milli-mənəvi dəyərlərimizə olan sevgi 

hissini artırırsa, digər tərəfdən milli-mənəvi dəyərlərə dair səsləndirilən mahnılar, 

melodiyalar, muğam parçaları, şeirlər, aşıq yaradıcılığı nümunələri, duluşçuluq, 

xalçaçılıq, misgərlik və digər peşə sahələrinə dair nəsr nümunələri, yazılı materiallar 

şagirdlərdə bədii yaradıcılıq qabiliyyətlərinin aşkara çıxarılmasına, inkişaf 

etdirilməsinə və formalaşdırılmasına kömək etmiş olur.  

Təcrübə və müşahidələr göstərir ki, bu gün ümumtəhsil məktəblərimizdə 

“Novruz bayramı” günlərində bir sıra dərsdənkənar tədbirlər həyata keçirilir. Lakin 

həmin tədbirlərdə kiçikyaşlı məktəblilərin ifasında didaktik oyunların təqdim 

edilməsi ilə bağlı mübsət təcrübəyə rast gəlmək mümkün deyil. Unutmaq olmaz ki, 

“Novruz bayramı” günlərində kiçikyaşlı məktəblilərin ifasında təqdim edilən didaktik 

oyunların təqdimatı zamanı həm ifaçı, həm də dinləyici şagirdlərin ən zəngin milli-

mənəvi dəyərlərimizə dair poetik nümunələr söyləmələri, nəsr materiallarını təqdim 

etmələri, Novruz ənənələrinə uyğun olan teatrlaşdırılmış səhnələrin göstərilməsi, 

Keçəl və Kosa personajlarının, obrazlarının yaradılması, “Novruz” movzusu üzrə 

mahnı-melodiyaların, xalq rəqslərinin səsləndirilməsi, kütləvi rəqslərin nümayiş 

etdirilməsi əgər bir tərəfdən şagirdlərin mənəvi keyfiyyətlərini, estetik - bədii 

zövqlərini formalaşdırırsa, digər tərəfdən  onlara bir sıra bədii yaradıcılıq 

qabiliyyətləri qazandırmış olur. “Novruz bayramı” adlı süjetli-rollu oyunları təşkil 

edərkən, oyunların süjet xəttinə şeir nümunələri, folklor personajları, mahnı və 

rəqslər daxil edilir. Didaktik oyunların hər hansı bir növ üzrə təşkili zamanı onların 

ssenarilərinin hazırlanmasına da diqqət yetirmək lazım gəlir. Ona görə ki, 

dərsdənkənar tədbirlərdə süjetli-rollu didaktik oyunları təşkil edərkən, ilk növbədə, 

onların ssenarilərinin düzgün hazırlanmasına müəllimlərin, didaktik oyunlara 

rəhbərlik edənlərin düzgün yanaşmaları mühüm əhəmiyyət kəsb edir. Çünki 

ssenarilərin düzgün müəyyənləşdirilməməsi, yəni düzgün yazılmaması didaktik 

oyunlara olan marağın azalmasına səbəb ola bilər. Başqa sözlə desək, süjet xəttinin 

zəif olması, rol bölgüsünün düzgün aparılmaması, musiqi tərtibatının düzgün 

qurulmaması, səhnəciklərin yaş xüsusiyyətlərinə uyğun olmaması didaktik oyunların 

ssenarilərinin zəif olması ilə əlaqədardır. Məhz bu baxımdan didaktik oyunların 

ssenarilərinin elmilik, sistemlilik, ardıcıllıq, məqsədyönlülük, yaş, fərdi, psixoloji və 

cinsi xüsusiyyətlərin nəzərə alınması prinsiplərinə uyğun olaraq hazırlanması 

məqsədəuyğun hesab olunur. Ssenarilər hazırlanarkən şagirdlərin əxlaq normaları ilə 

yanaşı, onların bədii zövqlərinin formalaşdırılmasının vəhdətdə götürülməsi də 

nəzərə alınmalıdır. Çünki süjetli-rollu didaktik oyunlar şagirdlərin bədii yaradıcılıq 

qabiliyyətlərini formalaşdırmaqla yanaşı, onların əxlaqi-mənəvi keyfiyyətlərinin 

aşkara çıxarılmasına, inkişaf etdirilməsinə, estetik-bədii zövqlərinin 

formalaşdırılmasına da təsir göstərmiş olur.  

Qeyd etdiyimiz kimi, “Novruz gəlir, xoş gəlir” süjetli-rollu didaktik oyunun 

ssenarisini hazırlayarkən süjetli-rollu didaktik oyunun giriş musiqisi kimi “Bayram 

axşamlarında” mahnısının səsləndirilməsi, mahnının ritminə uyğun uşaqların yallı 

getmələri, Novruz bayramının yaranma tarixi barədə məlumatların verilməsi,  Novruz 

ənənələri ilə bağlı süfrələrə səmənilərin, şirniyyatların, çərəz nemətlərinin qoyulması, 

rəngli şamların yandırılması ənənələri ilə bağlı məlumatların ssenariyə daxil edilməsi 

məqbul sayılır. Şagirdlərə bayramlarımızla bağlı milli koloritimizə uyğun olan 

informasiyaların verilməsi onlarda yeni biliklərin yaranmasına səbəb olursa, 

Novruzla bağlı mahnılar oxumaq, milli rəqsləri ifa etmək onlarda bir sıra zəngin 

faydalı bacarıqların aşılanmasına şərait yaratmış olur. Qeyd etdiyimiz kimi, belə 

yanaşmalar, ilk növbədə,  şagirdlərin əxlaqi və estetik hisslərinin vəhdətdə  inkişaf 

etdirilməsinə təsir göstərir. Yəni “Novruz bayramı” ilə bağlı verilən məlumatlar, 

didaktik materiallarla tanışlıq onların əxlaqi-mənəvi hisslərini yüksəltmiş olur. Bu o 

deməkdir ki, Vətənə, Vətən torpağına, onun nemətlərinə, əmək adamlarına olan sevgi 

və məhəbbətin əxlaqi hisslər kimi baş qaldırması kiçikyaşlı məktəbliləri yeni 

bacarıqlar qazanmağa sövq edir.  

Psixoloqlar sübut etmişlər ki, insanlarda məqsədyönlü şəkildə yaradılan estetik 

hisslər çox zaman əxlaqi hisslərlə birləşir. Məsələn, şagirdlərin bədii yaradıcılıq 

fəaliyyəti üçün təşkil olunan didaktik oyunlar zamanı vətənpərvərlik mövzusu önə 

çəkilərkən müasir pedaqoji innovasiyaların köməyi ilə monitorlarda vətənimizin 

gözəl güşələri, o cümlədən, uca dağları, gözoxşayan şəlalələri, əsrarəngiz gölləri, uca 

dağların ətəyində ilan kimi qıvrılıb axan çayları, Xəzərin sahilindəki istirahət 

meydanları, Bakı bulvarının zövq oxşayan mənzərələri, habelə gözoxşayan 

göydələnləri nümayiş etdirilir. Belə gözəllik ünvanlarından zövq alan şagirdlərin 

estetik hissləri yüksəlir, onlar belə gözəlliklərdən zövq alır, mədəni istirahət etmiş 

olurlar. Bu prosesdə onlarda vətənpərvərlik, vətənsevərlik, vətən torpağını yad 

nəzərlərdən qorumaq kimi hisslər baş qaldırır. Bu zaman 44 günlük muharibə zamanı 

silahlı qüvvələrimizin qazandıqları uğurlardan epizodların didaktik oyunlara daxil 

edilməsi çox faydalıdır. Çünki vətənpərvərlik mövzusunda hazırlanan didaktik 

oyunlarda şagirdlərin hərbi paltarlar geyinmələri, ordumuzun silahlarına bənzər 

silahları götürüb hücuma keçmələri, erməni faşistləri ilə əlbəyaxa döyüşlərə girərək 

onları məğlub etmələri onlarda daha yüksək vətənpərvərlik hissləri yaradır. Ona görə 

belə epizodların didaktik oyunlara gətirilməsi çox faydalıdır. Çünki belə epizodlar bir 

tərəfdən onları vətənə, vətən torpağına bağlayırsa, digər tərəfdən onları vətən uğrunda 

mübarizəyə səsləmiş olur. Bu, o deməkdir ki, bu gün belə didaktik oyunlarda iştirak 

edən kiçik məktəblilər gələcəkdə vətən uğrunda canından keçməyə hazır olan 

əsgərlər kimi yetişəcəklər. Ona görə də ümumtəhsil məktəblərinin dərsdənkənar 

tədbirlərində vətənpərvərlik mövzusunda daha müasir didaktik oyunların təşkilinə 

üstünlük vermək lazım gəlir. Məhz bu baxımdan “Qarabağ bizimdir!”, “Qarabağ 

Azərbaycandır!” kimi didaktik oyunların təşkili prosesində “Cəbrayıl bizimdir”, 

“Füzuli bizimdir”, “Zəngilan bizimdir”, “Kəlbəcər bizimdir!”, “Ağdam bizimdir”, 

“Laçın bizimdir”, “Şuşa sən azadsan” kimi şüarların səsləndirilməsi didaktik 

iştirakçıların vətənə, vətən torpağına, milli ordumuza, qəhrəman əsgərlərimizə, torpaq 

uğrunda şəhid olan oğullarımıza, qazilərimizə, zabitlərimizə və ən əsası müzəffər Ali 

Baş Komandanımıza olan hörmət və ehtiram hisslərini yüksəltmiş olur. Bu zaman 

didaktik oyun iştirakçılarında mübarizlik, qələbə əzmi, yenilməzlik, torpağı yad 

nəzərlərdən qorumaq kimi əxlaqi hisslər baş qaldırır. Deməli, situasiyalardan asılı 

olaraq, estetik hisslərin əxlaqi hisslərlə birləşməsi, vəhdət təşkil etməsi 

ümumpedaqoji qanunauyğunluq kimi dəyərləndirilməlidir. Çünki, ümumpedaqoji 

qanunauyğunluqlardan nəşət edən tərbiyə prinsiplərinə istinad etməklə, tərbiyə 

metodlarını tətbiq etməklə şagirdlərdə qeyd olunan əxlaqi-mənəvi keyfiyyətləri 

formalaşdırmaq mümkündür. Ona görə ki, didaktik oyunlar zamanı tərbiyənin 

prinsiplərinə istinad edən müəllimlər bir sıra tərbiyə metodlarını tətbiq etməklə 

şagirdlərdə əxlaqi-mənəvi keyfiyyətləri yüksəltmək üçün şagirdləri bədii yaradıcılığa 

sövq etmələri onların bədii yaradıcılıq qabiliyyətlərini aşkara çıxarır, inkişaf etdirir və 

formalaşdırır.  

Deməli, didaktik oyunların təşkili prosesində şagirdlərin bədii yaradıcılığa 

sövq edilməsi onlardakı ayrı-ayrı qabiliyyətlərin aşkara çıxarılmasına təsir göstərmiş 

olur. Hansı ki, belə qabiliyyətlər şagirdlərdə ümumpedaqoji qabiliyyətlər kimi 

təzahür edir. Çünki belə təzahür formaları fonunda kiçikyaşlı məktəblilər estetik 

hisslərlə bədii hisslərin vəhdətindən yeni qabiliyyətlər qazanmış olurlar. Bunun üçün  

şagirdləri bədii yaradıcılıq fəaliyyətinə istiqamətləndirən müəllimlərin özlərinin bu 

işə hazırlanması da zəruri sayılır. Ona görə ki, ibtidai sinif müəllimləri dərsdənkənar 

vaxtlarda didaktik oyunları təşkil edərkən, ilk növbədə, yeni biliklər aşılayan 

tərbiyəçi rolunda çıxış edirlər. Unutmaq olmaz ki, didaktik oyunlar həm də ən 

mühüm tərbiyə vasitəsidir. Məsələyə belə yanaşsaq deməliyik ki, dərsdənkənar 

vaxtlarda şagirdlərin didaktik oyunlara cəlb edilməsi və bu oyunların məqsədyönlü, 

planlı, mütəşəkkil təşkili ibtidai sinif müəllimlərindən, eləcə də məktəbin 

dərsdənkənar tədbirlərinə rəhbərlik edənlərdən zəngin təcrübə və nümunəvi səriştə 

tələb edir. Bu, o deməkdir ki, didaktik oyunları təşkil edən ibtidai sinif müəllimləri, 

hər şeydən əvvəl, özlərini bu prosesə hazırlamalıdırlar. Doğrudur, ibtidai sinif 

müəllimlərinin didaktik oyunların təşkilinə hazırlanması özünütəhsil, özünütərbiyə, 

özünütəlqin, özünəyanaşma və nəhayət, özünüfəaliyyətə hazırlama prosesləri kimi də 

dəyərləndirilə bilər. Əlbəttə, müəllimin özünüfəaliyyətə hazırlanması prosesinin 

qiymətləndirilməsində də müxtəlifliyin özünü göstərməsini qeyd etməmək olmaz.   

Müəllimin tərbiyəvi fəaliyyətə hazırlanmasının bir çox pedaqoji əsasları var. 

Onlardan başlıcası müəllimin təhsil direktivlərinə istinad edərək çalışması hesab 

olunur. Müəllimin kompetensiyalara əsaslanaraq fəaliyyəti onun tərbiyəvi  fəaliyyətə 

hazırlanması kimi də dəyərləndirilməlidir. Müəllimin tərbiyəvi fəaliyyətə 

hazırlanması onun təlimin tərbiyələndirici xarakterinə uyğun səriştəyə malik 

olmasıdır. Deməli, dərsdənkənar vaxtlarda didaktik oyunların təşkili zamanı 

şagirdlərin bədii yaradıcılıq qabiliyyətlərinin formalaşdırılması üçün sinif 

müəllimlərinin bu işə hazırlanması ümumpedaqoji tələblər kimi də irəli sürülə bilər. 

Deyilənləri ümumiləşdirərək belə qənaətə gəlmək olar ki, didaktik oyunların təşkili 

şagirdlərin bədii yaradıcılıq qabiliyyətlərinin formalaşdırılmasına hərtərəfli köməklik 

göstərmiş olur. Məhz ona görə də dərsdənkənar vaxtlarda didaktik oyunlarda iştirak 

edən şagirdlər:  

 - Didaktik oyunlar vasitəsilə yeni biliklər qazanırlar; 

 - Didaktik oyunlar prosesində yeni biliklər əldə edən şagirdlər bir sıra  əmək 

bacarıqlarına yiyələnir və ən zəruri vərdişlər əldə edirlər; 

 - Didaktik oyunların məqsədyönlü, planlı, mütəşəkkil olaraq təşkil olunması 

şagirdlərin estetik-bədii zövqləri ilə yanaşı, əxlaqi-mənəvi keyfiyyətlərinin vəhdətdə 

inkişafına təsir göstərmiş olur; 

 - Didaktik oyunların mövzularının düzgün seçilməsi oyunun təşkilinə istiqamət 

verir. Belə yanaşma prosesində isə şagirdlərin bədii yaradıcılıq qabiliyyətlərinin 

formalaşdırılması üçün geniş imkanlar açılır; 

 - Didaktik oyunların təşkili zamanı əsas amillərdən bəhrələnməklə şagirdlərin 

bədii yaradıcılıq qabiliyyətlərini günün tələbləri səviyyəsində formalaşdırmaq olar; 

 - İstedadlı uşaqların üzə çıxarılması, onlarda bədii yaradıcılıq qabiliyyətlərinin 

formalaşdırılması üçün didaktik oyunlardan vasitə kimi istifadə etmək daha 

məqsədəuyğun olar. 

Nəticə 

 Dissertasiyanın paraqraflarında gəldiyimiz qənaətləri təkrar etmədən tədqiqatdan 

alınan nəticələri aşağıdakı şəkildə ifadə edə bilərik. 

1. Azərbaycanda həyata keçirilən təhsil islahatlarına dair direktiv sənədlərdə, o 

cümlədən “Azərbaycan Respublikasında təhsilin inkişafı üzrə Dövlət 

Strategiyası”nda şəxsiyyətyönümlü təhsilin yeni məzmununun yaradılması, ibtidai 

siniflərdə fənlərin tədrisinin yeniləşməsi və bu prosesdə didaktik oyunların ən müasir 

modellərinin hazırlanaraq təqdim olunması şagirdlərin elmi dünyagörüşləri ilə yanaşı, 

onların bədii yaradıcılıq qabiliyyətlərinin formalaşdırılmasını təmin etmiş olur.  

2. Didaktik oyunların təşkili prosesində kiçikyaşlı məktəblilərin bədii yaradıcılıq 

qabiliyyətlərinin formalaşdırılması işinin mahiyyətinin, məzmununun, məqsəd və 

vəzifələrinin günün tələbləri səviyyəsində aydınlaşdırılması bu sahədə görülən işlərin 

və aparılan tədqiqatların metodologiyasının düzgün müəyyənləşdirilməsinə zəmin 

yaradır.  

3. Kiçikyaşlı məktəblilərin bədii yaradıcılıq qabiliyyətlərinin formalaşdırılması 

prosesində planlı şəkildə təşkil edilmiş didaktik oyunların geniş imkanlarından 

faydalanmaq məqsədəuyğundur. İbtidai sinif müəllimləri təhsilalanlar üçün onların 

yaşına, fərdi xüsusiyyətlərinə, qavrama qabiliyyətlərinə və eləcə də bədii zövqlərinə 

uyğun, eyni zamanda onların bədii yaradıcılıq qabiliyyətlərinin formalaşdırılmasına 

təsir edən didaktik oyunların təşkilinə üstünlük verməlidirlər.   

4. Tədqiqatlar qəti şəkildə deməyə əsas verir ki,  “Azərbaycan dili”, “Həyat 

bilgisi”, “Təsviri incəsənət”, “Musiqi” fənlərinin tədrisi zamanı düzgün təşkil edilmiş 

süjetli-rollu didaktik oyunlar, musiqili-didaktik oyunlar, hərəkətli-rollu didaktik 

oyunlar, intellektual-didaktik oyunlar, təbiət hadisələrinə dair didaktik oyunlar,  milli-

mənəvi dəyərlərə dair didaktik oyunlar, nağıllar və dastanlar aləminə dair didaktik 

oyunlar ibtidai sinif şagirdlərində bədii-estetik zövqü, elmi dünyagörüşü, milli-

mənəvi dəyərlərə olan sevgi hissini formalaşdırmaqla yanaşı, onların bədii yaradıcılıq 

qabiliyyətlərinin inkişafına güclü təsir göstərir.   

 İbtidai siniflərdə təşkil edilən didaktik oyunlar kiçikyaşlı məktəblilərin təhsil 

səviyyəsini yüksəltdiyi kimi, şagirdlərin ideya-siyasi, əxlaqi-mənəvi, əmək, 

işgüzarlıq, ekoloji tərbiyəsində mühüm rol oynayır. Bu cəhətdən  kiçikyaşlı 

məktəblilər üçün didaktik oyunlar təşkil edilərkən təlim-tərbiyənin prinsipləri 

diqqətdə saxlanılmalı, oyun iştirakçılarının bilik səviyyəsi, elmi dünyagörüşləri, bədii 

zövqləri, fərdi yaradıcı qabiliyyətləri nəzərə alınmalıdır. 

5. İbtidai sinif şagirdləri ilə keçirilən təlim prosesində, həmçinin dərsdənkənar 

tədbirlərdə müasir tələblərə cavab verən didaktik oyunların yeni modellərinin 

hazırlanmasına ciddi ehtiyac vardır. Sağlam psixoloji mühitdə təşkil olunan  didaktik 

oyun iştirakçının yaradıcı təfəkkürünü inkişaf etdirir, onun bədii yaradıcılıq 

qabiliyyətlərini formalaşdırır. Bu baxımdan didaktik oyunların təşkili zamanı 

kiçikyaşlı  məktəblilərin psixoloji xüsusiyyətlərinin nəzərə alınması mütləqdir. Məhz 

bu halda didaktik oyunlar keçirilərkən qız və oğlanların fəaliyyətini düzgün 

tənzimləmək mümkündür. 

6. Faktlar deməyə əsas verir ki, didaktik oyunların təşkili zamanı kiçikyaşlı 

məktəblilərin bədii yaradıcılıq qabiliyyətlərinin aşkara çıxarılması, inkişaf etdirilərək 

formalaşdırılması gələcəkdə onların istedadlı şəxsiyyətlər kimi tanınmasını 

şərtləndirir. Bununla belə,  didaktik oyunların keçirilməsi prosesində kiçikyaşlı 

məktəblilərin bədii yaradıcılıq qabiliyyətlərinin formalaşdırılmasının əsas 

istiqamətləri elmi cəhətdən müəyyənləşdirilməli, ibtidai sinif müəllimləri nəzəri-

metodik ədəbiyyatlarla təmin olunmalıdır. Ayrı-ayrı didaktik oyunlar üçün 

müəyyənləşdirilmiş elmi-pedaqoji və metodik istiqamətlərin ibtidai sinif 

müəllimlərinə köməklik göstərəcəyi şübhəsizdir.  

7. Təlim-tərbiyə əhəmiyyəti nəzərə alınmaqla düzgün planlaşdırılan musiqili-

didaktik oyun şagirdlərin hərtərəfli inkişafına ciddi təsir göstərir, onlarda 

vətənsevərlik, yurdsevərlik, torpağı yad nəzərlərdən qorumaqlıq, qoçaqlıq, igidlik, 

mübarizlik, qələbə əzmi, düşmənə nifrət, şəhidlərimizə hörmət və ehtiram hissləri 

aşılayır.   

 Milli-mənəvi dəyərlərin tərənnümünə hesablanmış didaktik oyunlar kiçikyaşlı 

məktəblilərin bədii yaradıcılıq qabiliyyətlərini inkişaf etdirməklə bərabər, onların 

əxlaqi-mənəvi səviyyələrinin yüksəlməsinə ciddi təsir göstərir. Didaktik oyunların 

təşkili zamanı şagirdlərin estetik-bədii zövqlərinin tərbiyə olunması, eləcə də onların 

mədəni istirahətlərinin təşkili də diqqətdə saxlanılmalıdır.  

8. Kiçikyaşlı məktəblilərlə düzgün təşkil edilmiş didaktik oyun şagirdlərin 

həyat bilgisinə dair çoxsaylı məlumatlarla tanış olmalarına imkan yaradır. Oyun 

prosesində şagirdlər mühakimələr yürüdür, mübahisələr edir, mühüm tarixi faktları 

yada salır, ağaclara, meyvələrə, güllərə və çiçəklərə dair biliklərini tətbiq etmək 

imkanı qazanırlar. Didaktik oyunun gedişində ardıcıllıqla həyata keçirilən işlər 

şagirdlərin, eyni zamanda, bədii yaradıcılıq qabiliyyətlərinin inkişafına əsaslı 

dərəcədə təsir göstərir.  

9. Didaktik oyunların məqsədyönlü, planlı, mütəşəkkil olaraq təşkili şagirdlərin 

bədii yaradıcılıq qabiliyyətlərinin formalaşdırılması üçün vasitə rolunu oynayır. 

Prinsipcə, didaktik oyunların düzgün təşkili prosesində şagirdlər yaradıcı fəaliyyətə 

cəlb olunurlar. Şagirdlərin yaradıcı fəaliyyəti onların estetik-bədii zövqləri ilə yanaşı, 

əxlaq normalarının tənzimlənməsinə də təsir göstərir. Şagirdlərin belə yaradıcı 

fəaliyyəti onlarda hərtərəfli qabiliyyətlərin, o cümlədən bədii yaradıcılıq 

qabiliyyətlərinin inkişafını daha çox stimullaşdırmış olur.  

10. Dərsdənkənar tədbirlərdə təşkil edilən didaktik oyunlar şagirdlərə yeni 

biliklər qazandırdığı kimi, onların  bir sıra  əmək bacarıqlarına yiyələnmələrini də 

şərtləndirir. Bu isə öz növbəsində kiçikyaşlı məktəblilərin ən zəruri vərdişlər 

qazanmaları ilə nəticələnir.  

 Aparılan tədqiqatlar prosesindən alınan nəticələrlə yanaşı, dissertasiyada bir 

sıra təkliflərin də yer almasını məqsədəuyğun hesab etdik.  

 İrəli sürdüyümüz təklifləri isə aşağıdakı şəkildə qruplaşdıraraq təqdim 

edirik:  

 - Ümumtəhsil məktəblərində didaktik oyunlar üçün xüsusi tipli 

kabinetlərin yaradılması və həmin kabinetlərdən birinin “Didaktik oyunlar kabineti” 

adlandırılması yaxşı olardı. 

 - Didaktik oyunlarla bağlı xüsusi tipli kabinetlərə didaktik oyunların ayrı-

ayrı növlərinin təşkili üçün lazım olan materialların qoyulması faydalı olardı. Bu 

materiallar içərisində təsviri incəsənətə, o cümlədən qrafika, boyakarlıq, 

heykəltəraşlıq, dekorativ-tətbiqi sənət, milli memarlıq kimi nümunələrin, musiqi 

alətlərinin, not yazılarının, rəqs geyimlərinin, rəqs füqurlarına dair sxemlərin və 

didaktik oyunlara dair şüarların, trafaretlərin və digər didaktik vasitələrin yer alması 

yaxşı olardı;  

 - İbtidai sinif şagirdləri üçün  onların yaş, fərdi və qavrama 

qabiliyyətlərinə uyğun olan bədii yaradıcılıq dərnəklərinin təşkili faydalı olardı;  

 - Kiçikyaşlı məktəblilər üçün ayrı-ayrı didaktik oyunların növləri üzrə 

maraq kurslarının yaradılması haqqında danışılan problemin müvəffəqiyyətli həllinə 

köməklik göstərmiş olardı;  

 - Ümumtəhsil məktəblərində ibtidai sinif müəllimləri və digər 

mütəxəssislər tərəfindən hazırlanan didaktik oyunların televiziya verilişlərində 

nümayiş etdirilməsi ölkəmizin digər ümumtəhsil məktəblərində didaktik oyunlar 

vasitəsilə şagirdlərin bədii yaradıcılıq qabiliyyətlərinin formalaşdırılması işinə öz 

müsbət təsirini göstərmiş olardı. 

